
 A wa nǔ, Nɔví súnnu Neville. Aklúnɔ ní xo ɖɛ dó jǐ we.
É nyɔ́ ɖɔ è nǐ lɛ ́ kɔ wá goxɔ ɔ́ mɛ zǎnzǎn din. “Mi kú dó zǎnzǎn”

ɖagbe ɖé, nú mi mɛ bǐ. Bɔ un ɖi ɖɔ élɔ́ ɔ́ ná nyí azǎn ɖaxó ɖé nú
mǐ mɛ bǐ, ɖo ée nyí—ée nyí Aklúnɔ mǐtɔn Nukɔn. Bɔ din ɔ́ un ɖó
nǔkplɔńkplɔń ɖé zǎnzǎn din. Un jló ná yi nǔkplɔńkplɔń élɔ́ kɔn azɔn
ɖokpó, ɖó é ɖo…Un lin ɖɔ é ɖo tají. Bɔ é ɖo…Bɔ bónú akpɔ ní má ɖó
togun ɔ́ sɔ mɔ̌ ó ɔ,́ mi tunwun a, ɖó é nɔ́ byɔ́ ɖɔ yě ní nɔ ayǐ xɔ hwenu
gěgé, bɔ mɛ gěgé nɔ́ ɖo te. Un na byɔ́ nǔkplɔńkplɔń ɔ́ mɛ azɔn ɖokpó.
2 Bɔ din ɔ,́ égbé gbadanu ɔ,́ un jló ná ɖɔ xó dó xóta élɔ́ wúAlixlɛḿɛtɔ́
Gbɛ Ce Tɔn. Bɔ un ɖo nukún ɖó wɛ ɖɔ mɛ gěgé ná sixú kpé wú, yě
mɛ e ná sixú kpé wú lɛɛ́ gěgé ɔ,́ yě ná wá ɖo hwe énɛ́ ɔ́ nu, nú égbé
gbadanu. Có ɔ,́ ényí mi ɖó agun mi ɖésúnɔ tɔn ɖé ɔ,́ mǐ ɖo…nǔgbó
ɔ,́ mǐ jló ɖɔ mi ní yi—yi agun mitɔn mɛ. Azɔ̌ e mi ɖó ná wa ɔ́ wɛ nyí
ɖɔ mi ní yi fínɛ,́ fí e azɔ̌ e mi ɖó ná wa ɔ́ tɛnmɛ ɖe é, bó ná dó gbɔ nú
wěziza mitɔn kɔń.
3 Din ɔ,́ mǐ lɛ ́ kpo ɖo nukún ɖó énɛ́ ɔ́ wɛ, hweɖěbǔnu e mi ná lɛ ́ kɔ
wá dó é, mǐ ná ɖó tɛnmɛ kpɛɖé gɔ́ ná gbɔn fí. Amɔ̌ mǐ ɖo wǔvɛ́ mɔ
wɛ kpó é kpó, óo, ɖo fí bǐ. Nǔjíkpɔńtɔ́ lɛɛ́ sín gbɛ ̌ ɔ́ kó xo kán gbɔn
ká mɛ go mɛ ɖo dandan mɛ. Bɔ yě nɔ́ sɛ ́ mɛ dó tɛn ɖokpó mɛ, bɔ yě
ná yí gbe ná; énɛ ́ ɔ́ gúdo ɔ́ yě nɔ́ sɛ ́ dó fí ɖěvo, bɔ yě nɔ́ gbɛ.́ Bɔ yě nɔ́
lɛ ́ kɔ ná yi gǔdo, bɔ yě nɔ́ yí gbe ná gbɔn fí , bɔ é nɔ́ lɛ ́ lɛ ́ kɔ wá. Óo,
hwenu tɛ ́ mǐ ɖó nɛ!́ Amɔ,̌ mi ka tunwun a, Satáan nɔ́ tɔń ahwan nǔ e
sɔgbe ɔ́ tɛgbɛ. Mi vɛ ́ kó flín kpowun, hwɛ mitɔn nɔ jɛ tɛgbɛ nú…
4 Un ɖo nǔ kanbyɔ́ nyiɖée wɛ ɖ’ayǐ ɖɔ fí tɛ ́ a ɖe ɖ’é mɛ ají, Anthony.
Un mɔ ɖɔ a kpé tɔ́ towe. Bɔ un kpɔń nǔ sɛ ́ dó, ɖo togun e ɖo tó ɖó
wɛ ɔ́ mɛ. É ɖɔ a ɖo ayǐjínjɔń ɖo fínɛ.́ É víví nú mǐ ɖɔ hwi kpó tɔ́ towe
kpó ɖo kpɔ́ xá mǐ ɖo fí, Nɔví súnnu Milano e gosín New York é. Un
ɖo nukún ɖó wɛ, ɖɔ hwenu e un ná yi xugúdo gayɛnu ɔ,́ un ná ɖi sa,
bó ná tɔń sín New York, bó ná tɔń yi fíɖé, nú é jló Aklúnɔ ɔ́ nɛ.́
5 Hǔn xomɛ hun mǐ ɖésú dó ɖokpó ɖokpó mitɔn wú. Kpowun—
kpowun wɛ é nyí ɖɔ é nyɔ́ ɖɔ mi wá fí.
6 Bɔ mǐ ɖó hwenu ɖaxó ɖé sɔ zǎn mɛ, abǐ é gló bǐ ɔ́ nyɛ wɛ ɖó. Un
ɖó ée nyí…[Gbɛp̌lékplé ɔ́ ɖɔ, “Amǐ.”—Wěmaɖetɔńtɔ.́] “Bɔ Ezayíi ɖo
sinsɛnxɔ ɔ́ mɛ.” Bɔ gbɔn mɔ̌ mi…

7 Bɔ zǎnzǎn din ɔ,́ mǐ jló ná ɖɔ xó dó xóta ɔ́ wú, abǐ kplɔń nǔ mɛ,
tema, ényí mǐ sixú kpé wú ɔ́ nɛ,́ “È nǎ gbá Goxɔ gbɛɖe ɔ;́ è nǎ gbá ée
nyí—è nǎ gbá Goxɔ gbɛɖe nɔtɛn Mawu gbɛɖe ɔ́ tɔn tɔn, Gbɛtɔ́ kpíkpé
ɔ;́ Goxɔ gbɛɖe Mawu gbɛɖe ɔ́ tɔn, fí e É nɔ́ nɔ é.” Bɔ ényí…
8 Un mɔ nǔ jɛ mɛ ɖɔ yě ɖó han ɖagbe ɖagbe élɔ́ lɛɛ́ ɖo fí. Un nɔ
kpé wú bó nɔ́ se ǎ. Bɔ égbé gbadanu ɔ,́ un na tɛńkpɔń bó wá fí. Asi
ce ɖɔ Nɔví súnnu Ungren ɖé xó nú mì, un ɖi ɖɔ nyǐkɔ tɔn nɛ,́ bó go—
gosín Tennessee. Din ɔ,́ é wá fí sɔ zǎn mɛ. Un ɖo mimɔ ɛ wɛ zǎnzǎn
din ǎ, amɔ̌ un lin ɖɔ é ɖo fí ɖo fíɖé. Bɔ un jló ná ɖótó e bɔ é ná ji han
égbé gbadanu, ényí un sixú bló ɔ́ nɛ,́ énɛ ́ ɔ,́ abǐ É Jɛ Te Sín Susu Tɔn
Mɛ, abǐ A Kló Ɖésú. Un jló ná se énɛ ́ ɔ.́ Mɛ nabí wɛ jló ná ɖótó Nɔví
súnnu Ungren? [Gbɛp̌lékplé ɔ́ ɖɔ, “Amǐ.”—Wěmaɖetɔńtɔ.́] Óo, un—
un nɔ yí wǎn nú hanjiji ɖagbe. Bɔ Meda ɖɔ nú mì ɖɔ é ɖibla ɖó gbe
zɔɔ ɖé. Bɔ é nɔ́ flín mì Nɔví mǐtɔn súnnu Baxter; hanjitɔ́ wɛ, é lɔmɔ,̌
ɖi lě e mǐ mɛ bǐ kó tunwun gbɔn é. Bɔ É Jɛ Te Sín Susu Tɔn Mɛ, abǐ
A Kló Ɖésú. Un ɖi ɖɔ un mɔ ɛ sɛ ́ dó lo, ɖo…Énɛ́ ɔ́ na nyɔ,́ Nɔví súnnu
Ungren, égbé gbadanu a, ényí é jló we, bɔ a cí fí ɔ́ nɛ?́ A nǎ cí, abǐ a
nǎ tɛńkpɔń bó ná cí fí nú sinsɛnzɔ́ gbadanu tɔn ɔ́ a? É nyɔ,́ un—un…
É nyɔ,́ ma…Má ɖɔ nú mi, élɔ́ ɔ́ ka lo, ényí mǐ…Un jló ná dó tagba
ɖěbǔ nú mɛɖé ǎ. Amɔ̌ ényí, ɖo hwe énɛ́ ɔ́ nu, ényí mǐ ná bló ɔ́ nɛ,́ ɖo
hwenu Wuntun Tɛńwe Lɛɛ́ tɔn, hwenu e mǐ ná jlá énɛ ́ ɔ́ ka lo, ényí a
nǎ wá ɔ́ nɛ.́ Un jló ná yí i ɖó kan jí, mi mɔ a, bó ná dó yí i, A Kló Ɖésú,
bɔ, gɔ́ ná ɔ,́ É Jɛ Te Sín Susu Tɔn Mɛ, ɖo hwe énɛ́ ɔ́ nu.
9 Óo, é nyɔ́ tlala ɖɔ è nǎ sɛn Aklúnɔ ɔ́ ǎ cé? Un tunwun nǔ e un na
kó wa ényí un ma ko nyí Klísusɛntɔ́ ǎ!…?…É nyɔ́ sɔ mɔ̌ kpowun ɖɔ
è nǎ nyí Klísusɛntɔ.́ É jló mì kpowun ɖɔ má lɔń jɛ dě jɛ dě kpowun
lobo ná ɖo xó sú wɛ, lélélé. È nǎ nyí Klísusɛntɔ,́ mi lin tamɛ d’é wú
kpɔń, lobo ná dó gandótɔnu do ɖo Klísu mɛ bǐ dégbédégbé!
10 Un tunwun ɖɔ un nɔ ylɔ́ nyǐkɔ súnnɔ élɔ́ tɔn gbɔ hwebǐnu. É
nyí abǐ S.T. abǐ T.S., abǐ nǔ mɔȟunkɔtɔn ɖé. Sumners, Nɔví súnnu
Sumner. É…Un jló ná kú nú é kpódó así tɔn kpɛví vívɛńá ɔ́ kpó. Un
lin ɖɔ é xɔ, é cí ɖi, sun ayizɛń mɔ̌ ɖɔhun, bó ná dó wlán Agun Xweta
Tɛńwe Lɛɛ́ élɔ́ yí fó ɖo mɔ jí. Bɔ din ɔ́ mǐ ɖó e ɖo fí, bɔ è ko wlán ɖo
mɔ jí, ɖo gbesisɔ mɛ bɔ è nǎ gbéjé kpɔń, bó ná sɔ́ ɖó ninɔmɛ wěma
tɔn mɛ, Agun Xweta Tɛńwe Lɛɛ́. Nɔví nyɔňu Sumner, fíɖěbǔ e a ɖe ɔ,́
ɖo dandan mɛ ɔ́ a nǎ gbɔ bónú mi ná sú axɔ énɛ́ ɔ́ tɔn we. Énɛ́ ɔ,́ énɛ ́
ɔ́ byɔ́ azɔw̌iwa gěgé. Ani o, é kló sɔ mɔ.̌ Un na ɖibla sɔ́ sun ayizɛń
mɔ̌ bó ná dó xa yi fó, ma ɖɔ lě e é byɔ́ ɖɔ è nǐ sɔ́ sín kan jí, bɔ énɛ ́ ɔ́
gúdo ɔ́ bó lílɛ ́ ɛ lobo ɖe xóvɔɖ́ɔ lɛɛ́ sín mɛ, bó sɔ́ ɛ dó bló wěma é sín
xó. Mǐ ná sɔ́ nǔ ná bó sɛ ́ ɛ dó wěma zín gbé tlóló din, ɖó mǐ lin ɖɔ
nǔ ɖé wɛ bɔ mɛ lɛɛ́ ɖó ná ɖó d’así tlóló din, bɔ mi ná sixú kplɔń. Bɔ
Billy ko ɖo xíxlɛ ́ mì wɛ tlóló din, hwenu e un byɔ́ xɔ́ ɔ́ mɛ ɖo gǔdo

dɔň, cɛj́ú we ɖé ɖíe, ɖɔ—ɖɔ—ɖɔ é ɖo—é ɖo gbesisɔ mɛ din bɔ è nǎ
sɔ́ yi wěmazíntɔ́ ɔ́ gɔń. Hǔn, nɔví nyɔňu, goxɔ ɔ́ ná sú axɔ́ we nú énɛ́
ɔ.́ Un ɖo nukún ɖó wɛ ɖɔ a nǎ wa énɛ́ ɔ́ vɔňu ǎ. Bɔ—bɔ abǐ mǐ…Ényí
mǐ bló wěma ɔ́ bó ɖó ná sa ɖó akwɛ́ ɖé jí ɔ,́ abǐ nǔɖé ɔ,́ mǐ ná sa ɖó
akwɛ́ ɖé jí bɔ a nǎ mɔ nǔɖé hweɖěbǔnu e è sa é, nǔɖěbǔ e é nyí é.
Vɛ ̌ kó ɖɔ xó xá gbɛ̌ ɔ́ kpowun, nǔjíkpɔńtɔ́ lɛɛ́ sín gbɛ ̌ ɔ,́ abǐ yětɔn lɛɛ́
ɖě ɖo fínɛ,́ bɔ yě ná kpé nukún d’é wú nú we. Aklúnɔ ɔ́ ní xo ɖɛ dó jǐ
we tlala.
11 Mɛxó kpɛví Nɔví súnnu kpódó Nɔví nyɔňu kpó Kidd ɖo ayǐjínjɔń
ɖo fí, ée ɖó xwe kanwe ko é hwe kpɛɖé é, kpɛví ɖé kpowun. Bɔ un
kpé éyɛ ́ nyɔňu ɔ́ zaanɖé wá yi din, bɔ é ɖɔ, “É nyɔ,́ bɔýá ɔ́ é ná nyí
azɔn gǔdo tɔn ɔ́ ɖíe bɔ un kpé wú bó mɔ we e, Nɔví súnnu Billy.” É
ɖɔ, “Un ko ɖo kpikpo wɛ sɔ mɔ.̌”
12 Un ɖɔ, “Óo, mɛ ce lɛɛ́ mi! Un nɔ jló ná se bɔ a nǎ ɖɔ mɔ̌ ǎ. Mi
cí ɖi nɔ nyɔňaxónɔ ɖé kpó tɔ́ degénɔ kpikpoe ɖé kpó ɖɔhun pɛṕɛṕɛ.́”
Mǐ nɔ́ yí wǎn nú Nɔví súnnu Kpódó Nɔví nyɔňu kpó Kidd. Mǐ, mɛ bǐ,
wɛ. Bɔ é cí kpowun ɖɔ…
13 É nɔ́ bló nǔɖé nú mì nú un mɔ bɔ yě ɖo zɔnlin zun wɛ wá byɔ́
agun ɔ́ mɛ, mɛxó asú kpó asi kpó gbɔn mɔ.̌ Bɔ mi ni vɛ ́ kó lin tamɛ
kpɔń kpowun, yě kó ɖo Wɛnɖagbe ɔ́ jlá wɛ cóbɔ è ji mì. Bɔ un ko nyí
súnnu mɛxó ɖé. Ɛɛn, mi vɛ ́ kó lin tamɛ kpɔń kpɔwun, yě kó ɖo xó
jlá cóbɔ è ji mì. Bɔ nyɛ ɖíe din ɔ,́ bó kó jɛ nǔ lin kpɔń jí ɖɔ un ko jɛ
kpikpo jí sɔ mɔ̌ e. Un nɔ jɛ nǔ lin kpɔń jí ɖi un na ɖibla jó gbe ɖɔhun
kpowun. Un mɔ Nɔví súnnu kpódó Nɔví nyɔňu kpó Kidd ɖo xɔ ɔ́ mɛ
byɔ́ wɛ ɔ,́ “Susu nú Mawu! Alelúya!” Un nɔ ɖɔ, “Éeǒ, un ɖo nyiɖée
mɛ mɔ wɛ ganjí.” Ɛɛn, nya ce. Ɖɔ è nǎ mɔ yě, lě e yě sixú kpé wú
gbɔn, nɛ ̌ yě nɔ sɔ́ linlin ɖó ayi mɛ nú mɛ ɖo nǔgbó mɛ sɔ nɛ!́
14 Énɛ́ ɔ́ gúdo ɔ́ mi nɔ mɔ nǔ jɛ wú ɖɔ, yě lɛ ́ ɖibla ɖó xwe ce,
ɖokpó gɔ́ ná, bɔ énɛ́ ɔ́ gúdo ɔ́ bó ká lɛ ́ kpo ɖo gle ɔ́ jí yi wɛ. Yě
wá zǎnzǎn din bó wá byɔ́ wěma lɛɛ́, ɖɔ émí lɛɛ́ sixú sɔ́ wěma lɛɛ́ bó
sa yě ají. Yě ɖó jlǒ kan lɛɛ́ tɔn, bónú yě ná tɔń, bó yi kplá lǐndɔň
lɛɛ́ wá gbɔn kan élɔ́ lɛɛ́ xixo gbla mɛ, ɖo ɖibla yi xwe kanwe ko
ɖíɖó mɛ. Din ɔ́ fítɛ ́ “awa we” mitɔn e xó ɖɔ wɛ mǐ ɖe sɔ gbadanu
lɛɛ́ ká ɖe? Ɛɛn. Un nɔ jɛ nǔ lin kpɔń jí, “Fítɛ ́ nyɛtɔn lɛɛ́ ka ɖe?” hwenu
e é ɖɔ mɔ—̌mɔ̌ dó é sɔ e wá yi é. Xwe nabí wɛ a ɖǒ, Nɔví nyɔňu
Kidd? [Nɔví nyɔňu Kidd ɖɔ, “Xwe kanwe-nukún-ɖokpó wɛ un ɖó.”—
Wěmaɖetɔńtɔ.́] Kanwe-nukún-ɖokpó. Xwe nabí wɛ a ɖǒ, Nɔví súnnu
Tom? [Nɔví súnnu Kidd ɖɔ, “Kanwe-nukún-we.”] Xwe kanwe-nukún-
ɖokpó kpódó kanwe-nukún-we kpó, bó ká lɛ ́ kpo ɖo awa yětɔn lɛɛ́ zán
wɛ, ɖo azɔw̌iwa mɛ, bó lɛ ́ kpo ɖo yiyi wɛ.
15 Ényí nǔɖé jɛ ɖo Ohio hǔn, Nɔví nyɔňu Kidd énɛ́ ɔ́ nɔ́ tunwun,
telefónu ɔ́ nɔ́ ɖɔ nǔ ɖo xwé gbe. Ayisɔnmɔ ɔ,́ é tɛ ́ kan sɛ ́ dó, bɔ

yɛy̌ɛv́í kpɛví ɖé, yɛy̌ɛv́í nyɔňuví kpɛví ɖé, un ɖi ɖɔ mɔ̌ wɛ, è ji i,
bɔ adɔví tɔn lɛɛ́ tɔń sín xo tɔn mɛ. [Nɔví nyɔňu Kidd ɖɔ, “Aɖɔťwé.”—
Wěmaɖetɔńtɔ.́] Aɖɔťwé ɔ,́ é tɔń sín yɛy̌ɛv́í ɔ́ xomɛ. Bɔ dotóo ɔ́ tunwun
nǔ e é ná wa d’é wú é ǎ, bɔ é ɖo xɛsi ɖi wɛ ná dó wa azɔ̌ n’i. Mǐ xo
ɖɛ. [“É wa azɔ̌ ɔ,́ Nɔví súnnu Branham, bó vɔ́ bɛ ́ ɛ ɖó tɛn tɔn mɛ, ɖó,
yě ɖɔ, ‘É sixú nɔ gbɛ ǎ.’ Bɔ yě vɔ́ adoví lɛɛ́ bɛ ́ ɖó xo tɔn mɛ kpowun.”]
Yě vɔ́ adɔví lɛɛ́ bɛ ́ ɖó xo tɔn mɛ kpowun, gbɔn azɔw̌anúmɛ gbla mɛ,
bó lin ɖɔ é kún sixú nɔ gbɛ ó. Bɔ é ká nɔ gbɛ. [“Ali tí.”] Ali tí ɖe
hwe énɛ́ ɔ́ nu nú—nú ée nyí…káká wá jɛ adigwe nu, bónú nǔɖuɖu
ná mɔ tɛn bó dín ǎ. Bɔ Nɔví nyɔňu Kidd lɛ ́ vɔ́ ylɔ.́ Mǐ lɛ ́ vɔ́ ɖɛ xwlé,
bɔ din ɔ́ é ɖó ali e ɖo nǔ gan jí é. Bɔ é ɖíe, ɖi kúnnuɖetɔ́ ɖé ɖɔhun e;
dotóo ɔ,́ é lɔmɔ.̌ Mi mɔ a? Kúnnuɖiɖe ɖé wɛ ɖɔ Aklúnɔ Jezu, wɛ nyí
Gbɛɖótɔ́ ɖaxó ɔ!́ Mi mɔ nǔ e Satáan tɛńkpɔń bó ná wa é a? È nǎ ɖe
gbɛ sín kɔ nu nú yɛy̌ɛv́í énɛ ́ ɔ.́ Bɔ énɛ ́ ɔ́ gúdo ɔ,́ mi mɔ a, énɛ ́ ɔ́ un ɖi
ɖɔ nyɔňuɖaxó ɔ́ wá Aklúnɔ ɔ́ gɔń. [“É lɛ ́ kɔ wá Aklúnɔ ɔ́ gɔń, ɖo xwé
ce gbe pɛṕɛṕɛ.́”] É lɛ ́ kɔ wá Aklúnɔ ɔ́ gɔń. Nɔví nyɔňu Kidd kplá ɛ lɛ ́
kɔ wá Klísu gɔń, hwenu e nǔjlɛj́lɛ ́ ɖaxó élɔ́ jɛ dó yɛy̌ɛv́í tɔn jí gúdo é.
16 È tɛ ́ kan sɛ ́ dó mì sín Californie, sɔ, mawuzɔẃatɔ́ nɔví súnnu kpɛví
ɖé ɖo dɔň, ɖěe un kó nɔ kpɔ́ xá hwenu e un yi Californie azɔn nukɔn
nukɔntɔn é, xwe nabí ɖé ɖíe. Vǐvú tɔn kpɛví jɔ wá gbɛ kpódó—kpódó
alihɛńnu ɛnɛ…atɔn ɖo súsú ɖo hǔn tɔn mɛ. Bɔ un ɖe kúnnu ninɔmɛ
élɔ́ tɔn n’i. Un ɖɔ, “Mawu e sixú bló élɔ́ ɔ́ bó bló bɔ é ɖo ganjí ɔ,́ ɖo
dandan mɛ ɔ,́ kpé wú bó ná gbɔ azɔn nú vǐvú towe súnnu.” Vɛ̌ kó ɖɔ
nú súnnuví ɔ́ ɖɔ é ní dó akɔńkpinkpan ganjí kpowun.
17 Bɔ súnnuví ɔ́ wá kplé ɔ́ tɛnmɛ hwenu e un yi Californie azɔn
nukɔn nukɔntɔn ɔ́ é, xwe afɔtɔn-nukún-atɔn mɔ̌ ɖíe din, xwe afɔtɔn-
nukún-ɖokpó ɖíe, é wɛ é kó bló. Bɔ un yi Californie. Bɔ un y-…Kplé
ɔ́ nyi zǐn dó súnnuví énɛ ́ sɔ mɔ̌ káká bɔ…Hwenu e yě ji yɛy̌ɛv́í ɔ,́ bɔ
é jɔ wá gbɛ ɔ,́ bɔ yě mɔ ɖɔ nǔɖé ɖo do jɛ wɛ ɔ,́ é cí sínmɛ fɛśinnɔ, bɔ
yě dó ɔkisijɛńi jɔhɔn n’i, kpódó kpikpotɔ́ kpó. Bɔ é cí ɖɔ é kún ɖo ná
gán ɖ’é mɛ wɛ ó ɖɔhun, bɔ dotóo lɛɛ́ gbéjé lanmɛ tɔn kpɔń, bó mɔ ɖɔ
alihɛńnu atɔn ɖo súsú ɖo hǔn tɔn mɛ. Ali hunhun ɖěbǔ ɖe lɔ ǎ, mi
mɔ a, alihɛńnu ɖokpó géé—géé wɛ ɖo azɔ̌ wa wɛ. Bɔ é ylɔ́ daá tɔn, bó
ɖɔ, “Daá, ylɔ̌ Nɔví súnnu Branham, din tlóló. Ɖɔ n’i ɖɔ…‘Vɛ̌ kó byɔ́
Klísu kpowun. É ná bló.’” Mɔ̌ wɛ. Óo, mɛ ce lɛɛ́ mi! Zǐnnyinyi énɛ ́ ɔ,́
nǔ e yě nɔ́ mɔ é, mi mɔ a, nǔ e mǐ ɖɔ, sɔ zǎn mɛ é. Nǔ e sɔgbe ɖo
hwenu e sɔgbe é.
18 É nyɔ,́ mǐ lɛ ́ kpo ɖo xó ɖɔ wɛ jɛń wɛ ɔ,́ mǐ ná byɔ́ nǔkplɔńkplɔń
ɔ́ mɛ kpɔń gbeɖé ǎ, mɔ̌ wɛ ǎ cé? É cí ɖi lekésin fyɔf́yɔ́ ɖo zǎnzǎn e
jɔhɔn gbɛ́ é ɖé ɖɔhun pɛṕɛṕɛ,́ é nɔ́ kpɛn lě e é sixú cí gbɔn é kpowun,
mi tunwun a, lobo nɔ dɛ bǐ tinkaan. Xomɛ hun mǐ tlala ɖɔ mǐ ɖó
kɔnɖókpɔ́ mɔȟunkɔtɔn ɖé. Ɛɛn, nya ce.

19 Hǔn din ɔ́ mi nú mǐ ná hwíhwɛ́ mǐɖée lɛɛ́, din, bó ná jɛ te yi
nǔkplɔńkplɔń ɔ́ kɔn lo. Bɔýá ɔ́ un ná…Un tunwun nú mi sixú mɔ énɛ́
ɔ́ kpó mi gbɔ kpó ǎ, ɖo atɛ gbajagbaja wiwi ɔ́ jí. Bɔýá ɔ́ ényí un lílɛ ́
énɛ ́ ɔ́ yi jǐ gbɔn mɔ̌, ɖo cɛj́ú we ɖé mɛ ɔ,́ ani o, mǐ ná sixú kpé wú,
din ɔ,́ mitɔn lɛɛ́ ɖě, nú…[Nɔví súnnu Edgar “Doc” Branham ɖɔ, “A
ba zogbɛń ɖo jǐ tɔn wɛ a?”—Wěmaɖetɔńtɔ.́] Nɛ̌ a ɖɔ? [“A ba zogbɛń
ɖo jǐ tɔn wɛ a?”] Éeǒ, un lin mɔ,̌ tlóló din ǎ, Doc. Bɔýá ɔ́ zaanɖé din.
[“Ɖo kɔ́ mɛ tútútú ɔ,́ un sixú sɔ́ zogbɛń ɖé ɖó jǐ tɔn.”] É nyɔ,́ mǐ ná—
mǐ ná wa mɔ̌ nú un mɔ…A ɖǒ zogbɛń ɖé ɖo fí a? É sɔgbe. Mi nú mǐ
ní vɛ ́ kó lílɛ ́ ɛ ɖó jǐ tɔn tútútú kpowun. Mi sixú mɔ nǔ sín gǔdo dɔň
a? Mi sixú a? Ényí mi sixú mɔ hǔn, mi bo zé alɔ mitɔn dó jǐ, ényí mi
sixú mɔ atɛ gbajagbaja wiwi énɛ́ ɔ,́ bó xá nǔ e ɖo jǐ tɔn ɔ́ nɛ.́ Éeǒ. É
sɔgbe. Yi sɔ́ zogbɛń ɔ́ wá. Din ɔ,́ hwenu e yě ɖo nǔ sɔ nú énɛ́ ɔ́ wɛ ɔ…́
20 Ganmɛ ko dín cóbɔ un ɖo na bɛ́ wɛ zǎnzǎn din; abǐ, éeǒ, éeǒ,
un jɛ nukɔn nú cɛj́ú afɔtɔn mɔ.̌ Bɔ gbɔn mɔ̌ ɔ,́ énɛ ́ ɔ,́ mǐ ná sɔ́ hwenu
mǐtɔn din kpowun, ɖó mǐ jló ná yá wǔ ǎ. Nú mi yá wǔ ɔ,́ énɛ ́ ɔ́ mi nɔ
hɛn nǔ e ɖɔ gbé mi ja lɛɛ́ gblé kpowun. Din ɔ,́ tó ɖó kan ɖé wɛ un ɖe,
ayisɔnmɔ, ɖi lě e un ko nɔ ɖɔ nú mi gbɔn é ɖɔhun, bɔ winnyá ce hu
mì sɔ mɔ;̌ ényí nǔ e ɖɔ wɛ un ɖe é wɛ ǎ, amɔ̌ lě e un ɖo ɖiɖɔ wɛ bɔ
é yá wǔ dín gbɔn é, bɔ xóɖiɖɔ kpódó ciɖaciɖa kpó wɛ kpowun. É jló
mì ɖɔ má nɔ te. É…
21 Un—un mɔ ayisɔnmɔ tó fí ɖo fí e yě ja gběkanlin lɛɛ́ kpɔńtɛn
ɖaxó ɖé gbá gbé ɖe, ɖo Louisville toxo tɛńtin fí. Bɔ Mɛɖaxó Brown,
un ɖi ɖɔ é wɛ, ɖo fínɛ,́ ná doláa lǐvi ɖokpó nú gběkanlin lɛɛ́ kpɔńtɛn
ɔ.́ É nyɔ,́ ényí un ko ɖó wɛ ɔ,́ un na kó ɖibla sɔ́ énɛ ́ ɔ́ jó nú yě bónú
yě nǎ jó kanlin énɛ́ ɔ́ lɛɛ́ dó. Un—un ɖi ɖɔ è nǎ sɔ́ nǔɖěbǔ ɖó aja mɛ
gbɔn mɔ̌ ǎ. Kpowun wɛ ɖɔ un…Un nɔ yi gběkanlin lɛɛ́ kpɔńtɛn bó nɔ́
yi mɔ kanlin xóxó élɔ́ lɛɛ́, lɔnmɔ lɛɛ́, kpódó kinnikínní lɛɛ́, kpódó nǔ
lɛɛ́ kpó, yě nɔ́ ɖo sa ɖi wɛ jɛ dě jɛ dɛ,̌ ɖo ganxo nú kúgbe gbɛgbe, mi
mɔ a. É nɔ́ kú wǔ nú mì. Ɖo nǔ bǐ gúdo ɔ,́ nukúnnú mɔ jɛ nǔ mɛ gbɛtɔ́
e nywɛ́ nǔ i hú yě é ɖé tɔn wɛ wlí yě dó aja mɛ. Mi mɔ a? Bɔ yě nɔ́
wlí yě bó nɔ́ sɔ́ yě ɖó aja mɛ.
22 Bɔ un nɔ lin nǔ kpɔń d’é wú: awǒvi wɛ nɔ wa mɔ.̌ É nɔ́ sɔ́ mɛ
vívɛńá e ɖó ná ɖi sa gbɔn Mawu sín tɛn ɖaxó ɖaxó lɛɛ́ mɛ lɛɛ́, kpódó
gle lɛɛ́ mɛ kpó, kpódó—kpódó nǔ mɔȟunkɔtɔn lɛɛ́ kpó, énɛ ́ ɔ́ gúdo ɔ́
bó nɔ́ sɔ́ ɛ dó gankpá agunnyíkɔ ɖé, abǐ un-ɖi-nǔ ɖé, abǐ nǔɖé tɔn mɛ,
bó nɔ́ blá ɛ tíkótíkó dó nyi fínɛ.́ Bɔ mi kpɔń nǔ e xwyɔ́ wǔ e é nyí é.
23 Bɔ un nɔ yí wǎn nú gběkanlin lɛɛ́ kpɔńtɛn lɛɛ́ ǎ. Amɔ̌ un nɔ mɔ
ɖo yěɖée mɛ ɖi kanlin énɛ ́ ɔ́ lɛɛ́ ɖě ɖɔhun, nú è dǒ mi aja bǐ bɔ mi ɖo
tíntɛńkpɔń wɛ bó ná jɛ miɖée sí, mi tunwun a, bó—bó ná dó tɔń yí
wa nǔɖé é.

24 Din ɔ,́ cóbónú mǐ ná sɛkpɔ́ Xó ɔ,́ mi nú mǐ ná sɛkpɔ́ Xó ɔ́ Wlántɔ́
ɔ,́ hwenu e mǐ ná wɛ ta mǐtɔn lɛɛ́ din ɖo ɖɛ mɛ é.
25 Tɔ́ xomɛnyɔt́ɔ́ mǐtɔn e nɔ́ nɔ Sɛx́wé, mǐ lɛ ́ kplé zǎnzǎn din ɖokpó
gɔ́ ná ɖo Nyǐkɔ Aklúnɔ Jezu, Vǐ Towe vívɛńá ɔ́ tɔn mɛ. Mawu, ée jɔ
agbaza, bó wá ayǐkúngban jí, nú hwɛsúnsún sín kɔ hwɛhuhu mǐtɔn
lɛɛ́ tɔn, bó kú, Nǔjlɔj́lɔẃatɔ́ ɔ;́ bónú mǐdɛɛ lɛɛ́, gbɔn nǔjlɔj́lɔẃiwa Tɔn
jí ɔ,́ mǐ mɛ e nyí nǔagɔwatɔ́ lɛɛ́ ɔ,́ mǐ ná sixú nyí bǐbló mɛ kpíkpé lɛɛ́
ɖo É mɛ. Mǐ wá bó ɖo kúnnu ɖe wɛ ɖɔ mǐ jɛ xá ǎ, Aklúnɔ. Nǔ ɖagbe
ɖěbǔ ɖo mǐ mɛ ǎ. Bɔ mǐ mɛ bǐ wɛ ɖo gankpá ɖaxó ɖokpó ɔ́ mɛ. Zwe
ɖěbǔ jí e mǐ ɖo te ɖe é ɔ,́ mǐ mɛ bǐ wɛ lɛ ́ kpo ɖo ganxo. Mɛ ɖě sixú
kó gɔ́ alɔ nú mɛ ɖě ɔ́ ǎ. Amɔ,̌ Mawu, ɖo nǔbláwǔkúnúmɛ maɖókpodó
Tɔn mɛ ɔ,́ jɛ te wá bó wá hun gankpá hɔn lɛɛ́, bó ná dó ɖe mǐ nyi
te. Mǐ sɔ́ nyí mɛ e è sɔ́ ɖó aja mɛ lɛɛ́ ɖě din ǎ. Mi ɖo gbɛmɛ fí sín
gběkanlin lɛɛ́ kpɔńtɛn, amɔ̌ mǐ jɛ mǐɖée sí lo. Mǐ ɖo hɛnkɛń.
26 Óo, nɛ ̌ mǐ nɔ́ yí wǎn n’I bó nɔ́ sɛn Ɛ gbɔn ɔ́ nɛ!́ Nɛ ̌ mǐ sixú ɖi
zɔnlin gbɔn gle ɖaxó ɖaxó akpádídó Tɔn lɛɛ́ mɛ, bó mɔ bɔ yě ná nyí
ɖiɖe xlɛ ́ ɖó alɔnu ɖo nukɔn mǐtɔn gbɔn ɔ́ nɛ!́ Bɔ ɖó nukún mǐ ɖésúnɔ
tɔn wú ɔ,́ mǐ ná mɔ bɔ Mawu ɖaxó Mavɔ mavɔ mɛ tɔn ɔ́ ná hun Éɖée
xlɛ ́ ɖo nukɔn mǐtɔn, bó ná sɔ́ Éɖée dó ɖó nǔjɔnǔ ná, ɖi lě e É bló nú
gbeyíɖɔ hwexónu tɔn lɛɛ́ gbɔn é ɖɔhun. Bó ná tunwun élɔ́ ɔ,́ ɖɔ jí yě
ɖo gbigbɔjɛ ́ wɛ kpódó gǎnjɛwǔ ɖé kpó, ɖɔ gbe ɖokpó ɔ́ è nǎ lɛ ́ lɛ ́ kɔ
nú mǐ wá ɖokpó gɔ́ ná, hwenu e gbɛ élɔ́ ɔ́ ná vɔ dó é, ɖo fínfɔń sín
kú hwenu, nú Gbɛ Mavɔ mavɔ e ma ná cá kpɔń gbeɖé ǎ é ɖé. Agbaza
mǐtɔn lɛɛ́ ná kpo ǎ. Bɔ mǐ ná kú kpɔń gbeɖé ǎ. Bɔ xovɛ́ ná sin mǐ kpɔń
gbeɖé ǎ. Bɔ mǐ ná ɖó hudó ɖé kpɔń gbeɖé ǎ. Lo ɔ́ mǐ ná nɔ́ ɖi zɔnlin
kpódó É kpó. Mǐ jló ná se bɔ É ná ɖɔ, “Mi bo wá byɔ́ awǎjijɛ Aklúnɔ
mitɔn tɔn, ée è ko sɔ́ nǔ ná nú mi sín hwenu e è dǒ gbɛ élɔ́ do ɖokpóó
é lɛɛ́ mɛ.” Xóxó cóbɔ hwɛhuhu wá byɔ́ mɛ, lě e É kó sɔ́ nǔ ná, ɖi nú
Adámu kpódó Ɛvu kpó, bónú é ní má byɔ́ ɖɔ yě ní jɛ azɔn abǐ yě ní
ɖó tagba ɖěbǔ ó gbɔn é ɖɔhun. Bɔ din ɔ́ É sɔ́ nǔ ná nú mǐ, bɔ É kó
tunwun sín do ɖɔ mǐ jǎwe. Hwɛhuhu wá nyí aliglɔńnú ɖaxó ɔ,́ bɔ din
ɔ́ hwɛhuhu nyí ɖiɖe síin, gbɔn Hun Jezu tɔn jí. Din ɔ,́ mǐ mlɛ ́ ali xwe
To e sín akpá è dǒ é ɔ́ mɛ, gbɔn akpádídó Mawu tɔn, ée nyí Mavɔ
mavɔ é ɔ́ gbla mɛ.
27 Xo ɖɛ dó mǐ jí lo, Tɔ,́ hwenu e mǐ ɖo Xó Towe kplɔń wɛ é. Mǐ jló
ná tunwun mɛ alɔkpa e mǐ ɖó ná nyí lɛɛ́ é, bó ná dó yi Fínɛ.́ Dǒ alɔ mǐ
égbé ɖo wěmaxɔmɛ élɔ,́ bónú mǐ ná sixú ɖó Nǔkplɔńmɛtɔ́ Gán ɖaxó
ɔ́ ɖo kpɔ́ xá mǐ, Yɛsinsɛn, ée ná jɛ te bó wá ɖe Éɖée xlɛ ́ mǐ, gbɔn Xó
Tɔn jí é. Ɖó mǐ byɔ́ ɖo Nyǐkɔ Tɔn mɛ bó byɔ́ nú susu Tɔn. Amǐ.
28 Din ɔ,́ jɛ nukɔn ɔ,́ un jló ɖɔ mi ní hun Piyɛɛ́ Wegɔ́ ɔ́ ɖo kpɔ́ xá mì,
wěmata 1 tɔn ɔ.́ Un jló ná xa akpáxwé Nǔwlánwlán élɔ́ tɔn ɖé, Piyɛɛ́

Wegɔ́ ɔ,́ wěmata 1 tɔn ɔ.́ Bɔ din ɔ́ mi mɛ e ɖó nǔwlánnú lɛɛ́ kpódó
wěma kpó lɛɛ́…
29 Bɔ un ɖi ɖɔ è ɖɔ nú mì zǎnzǎn din ɖɔ—ɖɔ hwe ɖé lɛɛ́ nu ɔ,́ nú un
ɖe kɔ sín fínɛ ́ ɔ,́ é nɔ́ bló bɔ kan lɛɛ́ nɔ́ ɖi gbe ganjí ǎ. Un ɖo linlin wɛ
bó ná wa mɔ̌ ɖěbǔ lɔ ǎ. Bɔ un ɖi ɖɔ, hwe ɖé nu ɔ,́ ényí mǐ ná bló tito
bó ná xɔ mi—miklóo e nɔ yí gbe ɖo ali lɛɛ́ bǐ xo ɖokpó, bó ná sɔ́ tɔ́ gɛ ̌
ɖó xɔza ɔ́ wú ɖo fí wɛ ɔ,́ énɛ ́ ɔ́ fí ɖěbǔ e mi na bo ɖe ɔ,́ é ná sɔgbe nú
mi, é ná sɔgbe bɔ nǔ bǐ vɔ ɖ’é wú, gbɔn fí bǐ lɛ ́ dó kpowun, miklóo
ɖé ɖo xɔza ta kpowun.
30 Bɔ din ɔ,́ hwenu e un ɖo xó ɖɔ wɛ ɔ;́ bɔ ényí midɛɛ lɛɛ́ ɔ,́ ɖo
sinɛnzɔ́ ɔ́ gúdo ɔ,́ abǐ é jló mi hǔn, mi sixú ɖe ɖiɖe élɔ́ ɖo fí. Énɛ ́ ɔ́
gúdo ɔ́ un lɛ ́ sɔ́ mɔ dó wlán ná dó wěma jí ɖo fí. Un na sɔ́ hunjɛńví
ɖé bó xwe dó nukɔn fí, ényí é jló mi ɖɔ mi na bló hwe ɖé nu ɔ́ nɛ.́ Mi
yá wǔ wá égbé hwelɛḱɔ, bónú mǐ ná sixú mɔ nukúnnú jɛ mɛ.
31 Din ɔ́ mǐ kó ɖo sisɛkpɔ́Wuntun Tɛńwe Lɛɛ́ wɛ. Mǐ kó fó Agun Xweta
Tɛńwe Lɛɛ́ tlóló din. Bɔ Wɛn nǔkplɔńmɛ tɔn, ée nɔ blá gbɛtɔ,́ ée Hun
Aklúnɔ Jezu tɔn ná xɔ gbɛ ná é d’é mɛ, bɔ é ná nɔ Agun xweta énɛ́
ɔ́ mɛ, Agun xweta Mavɔ mavɔ énɛ́ ɔ́ ɖo vivɔnu Wuntun lɛɛ́ tɔn é ɖíe.
Din ɔ́ mǐ tunwun ɖɔ mǐ ɖó Ahwankpɛn Tɛńwe lɛɛ́, Awě Tɛńwe lɛɛ́,
Kɔf́u lɛɛ́, kpódó kpikpotɔ́ kpó, bɔ mǐ ná byɔ́ yě mɛ, hwenu e mǐ ná
ɖo yiyi wɛ é. Amɔ̌ mǐ lɛ ́ ɖo te kpɔń tɛnmɛ gɔ́ ná bónú mɛ lɛɛ́ ná sixú
jínjɔń ayǐ.
32 Din ɔ,́ bɔ un lin ɖɔ élɔ́ ɔ́ ná cá kan xá nǔ e ɖó nukún wɛ un ɖe é
kpowun. Un ɖo nukún ɖó wɛ bó ná ɖe ɖiɖe élɔ́ ɖ’ayǐ ǎ, amɔ̌ ayisɔnmɔ
ɔ́ un nɔ kpɔ́ xá xɔńtɔn ce vívɛńá ɖé lɛɛ́, Cox lɛɛ́, ɖo Kentucky dɔň. Un
yi dɔň, bó lin ɖɔ bɔýá ɔ́ un ná yi xɔ azǎn ɖokpó gɔ́ ná bó ná nya dɔn
gbé ná cóbɔ hwe ɔ́ nu ná fó. Bɔ un yi atínkan mɛ kpódó xɔńtɔn ce lɛɛ́
kpán, Charlie, ée ɖo te ɖo fínɛ ́ é, kpódó Rodney, nɔví tɔn súnnu kpó.
Un tlɛ mɔ dɔn ɖokpɔ́ ǎ. Un lin ɖɔ un dó xɛsi nú yě bɔ yě hɔn, hwenu
e un jɛ awǎjijɛ xó sú jí ɖo jǐ dɔň ɖo atínkan lɛɛ́ mɛ é. Nǔ e wá nú
mì, súnnuví lɛɛ́, kpódó—kpódó Nɔví nyɔňu Nellie kpó kpódó Margie
kpó, bɔ hwenu e un ɖɔ nú mi ɖɔ un ná ɖɔ xó tɔn nú mi Aklúnɔzángbe
hwenu e un na wá é kɔn dó é ɔ́ ɖíe. Nǔ e wá nú mì, bó kúnkplá wɛn
ɖé bɔ un ja xó ɖɔ gbé d’é wú ɔ́ nɛ.́ Bɔ mi kpɔń lě e kpikpotɔ́ tɔn sɔgbe
xá ɛ pɛṕɛṕɛ ́ gbɔn é! Bɔ, óo, énɛ ́ ɔ́ nɔ́ víví nú mì kpɔń. Un mɔ ée nyí—
ée nyí yɛ awǎjijɛ xósúsú tɔn adodwé—adodwé ɖé yí, ɖo jǐ dɔň ɖo
atínkan lɛɛ́ mɛ.
33 Hǔn din ɔ,́ mi nú mǐ ná xa nǔ lo, Piyɛɛ́ Nukɔntɔn ɔ,́ abǐ…Piyɛɛ́
Wegɔ́ ɔ,́ tema, wěmata 1 tɔn ɔ,́ kanɖó Tɔn.

Nyɛ Sinmɔɔ́ Piyɛɛ́, ée nyí mɛsɛntɔ́ Jezu Klísu tɔn bó nyí mɛsɛd́ó
tɔn ɔ,́ é wɛ wlán wěma élɔ́ sɛ ́ dó mɛ e è nǎ nǔɖiɖi xɔ akwɛ́ mǐtɔn

ɖɔhun gbɔn azɔ̌ jlɔj́lɔ́ e Mawu mǐtɔn Mɛhwlɛńgántɔ́ Jezu Klísu
wa é gbla mɛ lɛɛ́ bó dó gbe yě:

34 Un yí wǎn nú lě e é nyí ɖiɖɔ gbɔn ɖo fínɛ ́ pɛṕɛṕɛ,́ ɖó xóta ce bǐ
zǎnzǎn din wɛ jínjɔń nǔɖiɖi jí. Mi mɔ a? Mi gbɔ nú má lɛ ́ xa énɛ ́ ɔ.́
Mi ɖótó céɖécéɖé.

Nyɛ Sinmɔɔ́ Piyɛɛ́, ée nyí mɛsɛntɔ́ Jezu Klísu tɔn bó nyí mɛsɛd́ó
tɔn ɔ,́ é wɛ wlán wěma élɔ́ sɛ ́ dó mɛ e è nǎ—nǎ nǔɖiɖi xɔ akwɛ…́
ɖɔhun gbɔn azɔ̌ jlɔj́lɔ́ e Mawu…mǐtɔn Mɛhwlɛńgántɔ́ Jezu Klísu
wa é gbla mɛ lɛɛ́ bó dó gbe yě:

35 Mi ɖó kɛń jí, é ɖo ɖiɖɔ wɛ, ɖɔ, “È nǎ mì nǔɖiɖi élɔ,́ bɔ un ɖo élɔ́
ɔ́ wlán sɛ ́ dó yě mɛ e è nǎ nǔɖiɖi xɔ akwɛ́ ɖɔhun lɛɛ́ é wɛ.” Un jló…
É nyí wǐnwlán sɛ ́ dó gbɛ e ɖo hɛnkɛń é ǎ. Agun ɔ́ wɛ è wlǎn élɔ́ ɔ́ sɛ ́
dó, mi mɔ a, sɛ ́ dó yě mɛ énɛ́ lɛɛ́ e ɖo Klísu mɛ é.

È nǐ ná fɛńú kpó fífá kpó mi bónú é túnflá ɖó Mawu kpó
Aklúnɔ mǐtɔn Jezu Klísu kpán, ée (ɖó) mi tunwun ɔ́ wú,
Lě e hlɔňhlɔń mawunyínyí tɔn tɔn kó ná nǔ bǐ mǐ gbɔn ɔ…́

hlɔňhlɔń mawunyínyí tɔn tɔn din kó ná nǔ e ɖo tají bɔ mǐ ná
dó ɖó…sísíɖónúmawu ɖo gbɛzán mǐtɔn mɛ ɔ́ bǐ mǐ, é wɛ nyí ɖɔ
é bló bɔ mǐ tunwun éyɛ́ e ylɔ́ mǐ bónú mǐ ná ɖó mǐmá ɖo susu
kpó xomɛnyínyɔ́ kpó mɛ é:
Mɔ̌ wɛ é dó…akpá ɖaxó ɖaxó e xɔ akwɛ́ lɛɛ́ nú mǐ gbɔn: énɛ́

ɔ́ gbɔn élɔ́ lɛɛ́ jí ɔ́ (akpa élɔ́ lɛɛ́) mǐ ná sixú ɖó mǐmá ɖo ninɔmɛ
mawunyínyí tɔn mɛ,…

36 Din ɔ́ mi gbɔ nú énɛ́ ɔ́ ní sa byɔ́ mɛ ganjí din. Un ɖo xó jlá
wɛ zǎnzǎn din ǎ; nǔkplɔńkplɔń élɔ́ ná wɛ mǐ ɖe kpowun. “Ninɔmɛ
mawunyínyí tɔn.” Mi gbɔ nú má lɛ ́ vɔ́ xa wěmafɔ 4 gɔ́ ɔ́ ɖokpó gɔ́ ná
din, bónú mi ni má xo kpo ó. “Énɛ́ ɔ́ é dó…”

Mɔ̌ wɛ é dó akpá ɖaxó ɖaxó e xɔ akwɛ́ lɛɛ́ nú mǐ gbɔn: énɛ ́ ɔ́
gbɔn élɔ́ lɛɛ́ jí ɔ́ (akpá élɔ́ lɛɛ́) mǐ ná sixú ɖó mǐmá ɖo ninɔmɛ
mawunyínyí tɔn mɛ, hwenu e mǐ ná sixú gló jlǒ e nɔ hɛn nǔ gblé
bo ɖo axɔśú ɖu wɛ ɖo gbɛmɛ fí é.

37 Mi mɔ a, “gbɛ élɔ,́” mǐ gló énɛ ́ ɔ́ din. Agun ɔ́ wlán élɔ́ sɛ ́ dó wɛ é
ɖe. Énɛ́ ɔ́ wɛ zɔń bɔ mǐ ɖo fí zǎnzǎn din, é wɛ nyí ɖɔ è nǎ mɔ do nú
nǔ e ali ɔ́ nyí é, nǔ e nǔbyɔb́yɔ́ Mawu tɔn nyí é. Mɛ ɖé ɖo fí, ée nɔ yí
wǎn nú Mawu é, bɔ é má ká jló ná—jló ná húzú ɖi Klísu ɖɔhun hú
gǎn ǎ. Din ɔ́ è sɔ́ ɖó fí. Klísusɛntɔ́ ɖokpó ɖokpó! Ahwanfuntɔ́ xóxó wɛ
un nyí. Mi kpɔń Nɔví súnnu Kpódó Nɔví nyɔňu kpó Kidd ɖo fí, bɔýá
ɔ́ yědɛɛ́ lɛɛ́ wɛ nyí mɛ e nyí mɛxó bǐ lɛɛ́ ɖo xɔ ɔ́ sá. Amɔ̌ ényí un kan
nǔ byɔ́ yě ɖɔ, “Ani wɛ ka nyí jlǒ ayi mitɔn tɔn ɔ?́” É ná nyí, “Sɛkpɔ́
Mawu hú gǎn.” Nú mi ɖo nǔ kplɔń dó Klísu wú wɛ ɔ,́ nǔ e kúnkplá Ɛ

é ɖé ɖe bó nyí wǎn yíyí nú sɔ mɔ,̌ bɔ mi nɔ tɛńkpɔń bó ná dó byɔ́ É
mɛ tlɔlɔ kpowun.
38 Mi sɔ́ xógbe élɔ́ kɛ mì. Un ɖɔ nú asi ce, ayisɔnmɔ ɖo fí, é…mǐ mɛ
we lɛɛ́ bǐ wɛ ɖo mɛxó dó wɛ, bɔ un ɖɔ n’i ɖɔ, un ɖɔ, “A nɔ yí wǎn nú
mì lě e a ko nɔ bló gbɔn ɖ’ayǐ é a?”

É ɖɔ, “Un nɔ bló ɖo dandan mɛ.”
39 Bɔ un ɖɔ, “A tunwun a, un yí wǎn nú we sɔ mɔ̌ káká bɔ un jló ná
sɔ́ we bó dɔn we byɔ́ xo ce mɛ, bónú mǐ ná sixú nyí, ɖo nǔgbó mɛ ɔ,́
ɖokpó, gɔ́ ná.”
40 Din ɔ,́ énɛ ́ ɔ,́ mi sɔ́ ɖó donu lǐvi kanwe ko jí, bɔ énɛ ́ ɔ́ mi ná mɔ
do nú lě e do nǔɖitɔ,́ ée jɛ wǎn yí nú Klísu jí é, nɔ́ jló ná byɔ́ xo Tɔn
mɛ gbɔn é, ɖó wǎn yíyí ɖé wɛ. Bɔ ɖo fí ɔ́ É ná ɖe xlɛ ́ mǐ lě e, gbɔn
akpádídó élɔ́ lɛɛ́ gbla mɛ ɔ,́ mǐ ná sixú ɖó mǐmá xá Klísu sín ninɔmɛ
Mawunyínyí tɔn. Élɔ́ lɛɛ́, agbaza e na kú é, lě e mǐ sixú nyí mɛ e ɖó
mǐmá xá lɛɛ́ é.
41 Un sixú ɖɔ nǔɖé ɖo fí. Nǔ e zɔń bɔ un ɖi nǔ…Din ɔ́ mɛɖé mɔ nǔ
jɛ wǔ ce gbɔ dódó, ayisɔnmɔ ɖo fí. Un yí wěma wlán sɛ ́ dó mɛ ɖokpó
bɔ Mawuzɔẃatɔ́ lɛɛ́ sín kɔnɖókpɔ́ ɔ́ wɛ sɛ ́ dó, ée ɖɔ ɖɔ jí lé un ɖi ɖɔ
nǔ énɛ́ wɛ tíin…“Mǐ ɖó sɛḿɛsú-sɛḿɛsi. Bɔ mǐ ɖó ná jó mɛ e kpó mǐ
kpó ɖo kpɔ́ lɛɛ́ ényí mǐ má nyí sɛḿɛsú-sɛḿɛsi nú yě ǎ, bó ná dó yi da
mɛ ɖěvo e mǐ nyí sɛḿɛsú-sɛḿɛsi ná é.” Óo, mɛ ce lɛɛ́ mi!
42 Un ɖɔ, “Alibúbú mɔȟunkɔtɔn ɔ́ sín hwɛ ɖo kɔ nú mì ǎ.” Un ko nɔ
sí te dó énɛ́ ɔ́ jí tɛgbɛ. Un—un ɖi nǔ nú énɛ́ ɔ́ ǎ. Gbeɖé kpɔń. Un ɖi
ɖɔ Mawu nɔ́ ná mǐ xɔńtɔn ɖé. Nǔgbó wɛ énɛ́ ɔ́ nyí. Bɔ énɛ́ ɔ́ gúdo ɔ́
mǐ nɔ́ húzú akpáxwé nɔzo mǐtɔn tɔn. Énɛ́ ɔ́ sɔgbe. Bɔ cóbɔ súnnu ɖé
ná da asi ɔ,́ é ɖó ná lin tamɛ dó nǔ élɔ́ lɛɛ́ wú, bó ná gbéjé e kpɔń.
43 Súnnu wínnyáwínnyá ɖé kan nǔ byɔ́ mì ayisɔnmɔ, bó ɖɔ, “A lin
ɖɔ un ná sixú, un ɖó ná da, Nɔví súnnu Branham, nyɔňuví lě-lě a?”

Un ɖɔ, “Nɛ̌ a ka nɔ lin dó wǔ tɔn?”
É ɖɔ, “Óo, mɛ ce lɛɛ́ mi, un nɔ yí wǎn n’i kpowun.”
Un ɖɔ, “Ényɔ,́ ényí a ma sixú kpé wú bó nɔ gbɛ éyɛ ́ mɛ vo ǎ ɔ,́

hǔn é ná nyɔ́ hú nú we ɖɔ a nǐ da ɛ. Amɔ̌ ényí a sixú kpé wú bó nɔ
gbɛ éyɛ ́ mɛ vo ɔ,́ é ná nyɔ́ hú nú we ɖɔ hwi ni má bló ó. Hǔn, amɔ̌
ényí é ná hu we hǔn, é ná nyɔ́ hú nú we—é ná nyɔ́ hú nú we ɖɔ a nǐ
yi nukɔn bó da asi,” un ɖɔ. Bɔ gbɔn mɔ̌ nǔ e un ɖo gǎn dó wɛ bónú é
ná mɔ nǔ jɛ mɛ, élɔ́ ɔ,́ é wɛ nyí ɖɔ, nú mi yí wǎn n’i sɔ mɔ!̌
44 Din ɔ,́ tlóló din ɔ,́ cóbónú mi ná da miɖée ɔ,́ nǔ bǐ nɔ́ nyɔ́ bó nɔ́
sá acɔ́ kpowun. Amɔ̌ hwenu e mi da miɖée gúdo ɔ,́ énɛ ́ ɔ́ yajiji lɛɛ́
kpódó mɛdókpɔń gbɛmɛ tɔn lɛɛ́ kpó nɔ́ wá. Hwenu e mi ɖó ná nɔ́ ɖó
wǎn yíyí bónú mi na nɔ́ mɔ nukúnnú jɛ nɔzo mitɔn mɛ é nɛ.́ Hwenu

e é ná kú awakanmɛ nú mi, mi kú awakanmɛ n’i ɔ,́ mi na lɛ ́ kpo ɖo
nukúnnú mɔ jɛ nɔzo mitɔn mɛ jɛń wɛ.
45 Lě e é ɖe kpódó Klísu kpó gbɔn ɔ́ nɛ.́ Mi mɔ a? Mǐ ɖó ná nɔ ɖó
wǎn yíyí n’I sɔ mɔ,̌ káká bɔ nú mǐ byɔ́ nǔɖé, bɔ É má ná mǐ ǎ ɔ,́ énɛ ́
ɔ́ nɔ́ dán mǐ kpɛɖé vɔv́ɔ́ ǎ. Mi mɔ a? Mi mɔ a? Étɛẃú? Bɔ ɖěwagbɔn
ɖokpó géé e ɖe bɔ mi ná sixú wa mɔ̌ ɔ,́ é wɛ nyí ɖɔ è nǎ ɖó mǐmá xá
ninɔmɛ mawunyínyí tɔn Tɔn, énɛ ́ ɔ́ mi ná mɔ nukúnnú jɛ nǔ e wú É
má sixú ná mi ǎ. “Mɛ e ɖó mǐmá xá mawunyínyí ninɔmɛ Tɔn lɛɛ́.”
46 Bɔ mi kpɔń fí, “Hwenu e mi ná sixú gló jlǒ e nɔ hɛn nǔ gblé bo
ɖo axɔśú ɖu wɛ ɖo gbɛmɛ fí é.” Mǐ gló e! Mi mɔ mɛ e ɖɔ xó ná wɛ è
ɖe a? Agun ɔ́ ɖɔ xó ná wɛ è ɖe, yě mɛ e ɖo Klísu mɛ lɛɛ́ é, ée è ko sɔ́
dó aga nú nǔ élɔ́ lɛɛ́. É nyí ɖɔ é sɔ́ éɖée dó aga wɛ ǎ, amɔ̌ Klísu wɛ
kplá ɛ sɔ́ yi jǐ.
47 Nú nɔví ce agbaza simɛnɔ súnnu kpó nyɔňu kpó e ɖo fí zǎnzǎn
din lɛɛ́ é, un ɖo élɔ́ ɔ́ ɖɔ wɛ bó ná dó wa nǔ nyanya xá mɛ wɛ ǎ. Amɔ,̌
ɖo kplé ɖé mɛ wɛ hwe ɖé nu wá yi, un tunwun nú un ko ɖɔ xó tɔn
ɖo goxɔ ɔ́ mɛ kpɔń ǎ. Un ko ɖɔ xó tɔn ɖo tɛn gěgé mɛ. Nɔví nyɔňu
agbaza sinmɛnɔ ɖé ɖe bɔ é ɖɔ, “Un ná sixú ná kúnnuɖiɖe ɖé, abǐ ɖe
kúnnu a?”

“Dódó, nɔví nyɔňu, zɔn yi nukɔn.”
48 É ɖɔ, “Un jló ná ná kúnnuɖiɖe élɔ́ nú susu Mawu tɔn.” É ɖɔ, “Mi
tunwun a, un—un ko nyí nǔ e un ɖó ná nyí ɔ́ ǎ,” bɔ é ɖɔ, “Un—un
ko nyí nǔ e un jló ná nyí ɔ́ ǎ, amɔ,̌” é ɖɔ, “nǔ ɖokpó e ɖo dandan mɛ
ɔ,́ un sɔ́ nyí nǔ e un nyí ɖ’ayǐ ǎ.” Mi mɔ a? É kó gosín fíɖé. È kplá ɛ
sɔ́ yi jǐ.
49 Lě e mǐ nɔ́ tunwun ɖɔ mǐ kó xo kú zlɛ ́ wá Gbɛ gbɔn ɔ́ nɛ.́ Mǐ nɔ́
kpɔń do e mɛ è kun mǐ síin ɖo gǔdo. Mi mɔ a? Mǐ kó nyí nǔ e mǐ
jló ná nyí ɔ́ ǎ; mǐ tlɛ nyí nǔ e mǐ ɖó ná nyí é vɔv́ɔ́ ǎ; amɔ̌ nǔ ɖokpó
e tamɛ mǐ ɖo kú dó wɛ dó ɔ,́ mǐ sɔ́ nyí nǔ e mǐ nyí ɖ’ayǐ é ǎ. Énɛ́ ɔ́
sɔgbe. Ali ɔ́ jí wɛ mǐ ɖe.
50 “Hwenu e mi ná sixú gló nǔhɛngblé gbɛmɛ fí tɔn é.” Hwenu e mi
ná sixú gló énɛ́ ɔ,́ jlǒ e nɔ hɛn nǔ gblé gbɛmɛ fí tɔn é, mi ɖo aga nú
énɛ́ ɔ.́ Din ɔ́ énɛ ́ ɔ́ wɛ nyí—din ɔ́ énɛ ́ ɔ́ wɛ nyí mɛ alɔkpa e ɖɔ xó ná
wɛ É ɖe é, mɛ e ko gló nǔ élɔ́ lɛɛ́, mi mɔ a, nǔhɛngblé gbɛ élɔ́ tɔn.

Bɔ élɔ́ ɔ́ mɛ vo ɔ,́ mi zán hlɔňhlɔń e ɖo mi wú ɔ́ bǐ, bó ɖó jijɔ
ɖagbe gɔ́ nú nǔɖiɖi mitɔn; bó ɖó nǔtunwuntunwun gɔ́ nú jijɔ
ɖagbe mitɔn;
Bó ɖó mɛɖéejíɖuɖe gɔ́ nú nǔtunwuntunwun;…bó ɖó suúlu gɔ́

nú mɛɖéejíɖuɖe;…lobo zé sísíɖónúmawu gɔ́ nú suúlu;

Bó ɖó wǎn yí nú nɔví gɔ́ nú sísíɖónúmawu; bó ɖó wǎn yíyí ɖó
nú mɛ bǐ gɔ́ nú wǎn yí nú nɔví.

51 Din ɔ́ É ɖe wě nǔ e è ɖǒ ná wa é, kpódó è nǎ tunwun lě e è nǎ
wa gbɔn é kpó tɔn xá mǐ ɖo fí. Din ɔ,́ ɖi lě e un ko ɖɔ gbɔn é ɖɔhun
ɔ,́ mǐ mɛ bǐ wɛ ɖo gǎn dó wɛ bó ná dó sɛkpɔ́ Mawu gɔ́ ná. Énɛ ́ ɔ́ wɛ
zɔń bɔ un cyán wɛn élɔ́ zǎnzǎn din, nú agun ɔ,́ bó tunwun ɖɔ mɛ
lɛɛ́ ɖo hwɛzɛgbémɛ. Ɖó sɔ gbadanu ɔ,́ un ɖɔ, “Mɛ nabí wɛ ɖo fí, bó
gosín toxo ɔ́ gúdo?” Kanwe afɔtɔn-nukún-atɔn mɛ lɛɛ́ tɔn ɖo kanwe
ko jí mɔ,̌ wɛ gosín toxo ɔ́ gúdo wá. “Mɛ nabí wɛ ɖo fí bó gosín mǐlu
kanwe ko?” Ani o, é hú, un lin, kanwe afɔtɔn-nukún-atɔn ɖo kanwe
ko jí. “Mɛ nabí wɛ ɖo fí bó gosín mǐlu afɔwe kanwe ko?” Bɔ ɖibla yi
a—atɔnvlɔɖ́ó mɛ lɛɛ́ tɔn wɛ ɖo fí bó gosín hú mǐlu kanwe ko, afɔwe
kanwe ko dó fí. Mi lin nǔ d’é wú kpɔń, mɛ e ɖo hwɛzɛgbémɛ lɛɛ́ é tɔn.
É nyɔ,́ mɛ énɛ ́ ɔ́ lɛɛ́ nɔ́ wá agun mɛ gbɔn mɔ̌ bónú è nǎ mɔ yě kpowun
ǎ. Ɖěbǔ tíin…ɖi nǔ e gbɛ e ɖo hɛnkɛń ɔ́ ná mɔ dó mɔ ɖɛkpɛnyínyɔ́ ɖě
ɖo tɛn élɔ́ mɛ ǎ. Mɛ yǎyá, wamamɔnɔ, ée nɔ́ sɔ́ nǔ tɛgbɛ tɔn lɛɛ́ wɛ
yě bǐ nyí. Han ɖaxó ɖaxó e nyǐjijɛ Wɛnsagun lɛɛ́ hanjigbɛ ́ nɔ́ ji lɛɛ́,
sangún gbɔňba tɔn lɛɛ́, kpódó flɛtɛĺi wěkpɛń sinmɛnɔ tɔn lɛɛ́ ɖěbǔ ɖe
ǎ. É nɔ́ vɛẃǔ nú mi bó ná dó mɔ tɛnmɛ ɖo azinkpo gaga ɖé jí bó ná
dó nɔ te ɖo dǒ kpá dǒ kpá. Yě nɔ́ wá nú nǔ mɔȟunkɔtɔn ɖé ǎ. Amɔ̌
yě nɔ́ wá ɖó ɖo xo yětɔn mɛ ɔ́ nǔɖé nɔ́ mɔ ɖɛkpɛnyínyɔ́ ɖé bɔ nukún
xolóló nɔ́ mɔ ǎ. Nukún yɛ li jí tɔn ɖé wɛ nɔ mɔ ɖɛkpɛnyínyɔ́ Klísu tɔn.
Énɛ́ ɔ́ wɛ zɔń bɔ yě nɔ́ wá.
52 Hǔn, azǎn nabí ɖé cóbɔ mǐ ná wa sinsɛnzɔ́ ɔ,́ un nɔ ɖo ɖɛ xo wɛ
magbokɔ. Un nɔ yi atínkan lɛɛ́ mɛ, bó nɔ́ sɔ́ ɖó akpo ce mɛ…Un nɔ
ɖɔ nú asi ce, “Un xwe dɔn lɛɛ́ sín gbě nya gbé zǎnzǎn din.” Bɔ un nɔ
sɔ́ nǔwlánnú ɖé kpódó wěmatɛ ɖé ɖó akpo ce mɛ. Ényí gbɛmɛ hɔń
tlóló lě bɔ è nǎ sixú mɔ nǔ ɔ,́ un ko nɔ ɖo ayǐjínjɔń bó nɔ́ gán jɛ atín
ɖé wú ɖo fíɖé, alɔ ɖo jǐ, bó nɔ́ ɖo ɖiɖɔ wɛ ɖɔ, “Aklúnɔ, ani wɛ un ná
sixú wa égbé? Ani wɛ A na ná mì nú vǐ Towe lɛɛ́?”
53 Énɛ́ ɔ́ gúdo ɔ́ nú un jɛ nǔɖé jí bɔ é cí ɖi é ná wlí myɔ ɖɔhun ɔ,́
nǔɖé nɔ́ wá gbɔn lě. Nú Nukɔn Tɔn ninɔ ɖo sisɛkpɔ́ wɛ ɔ,́ un nɔ jɛ
nǔɖé gbe se jí ɖi ɖo zɔga sɛ ́ dó ɖɔhun, nǔ lěhunkɔtɔn ɖé. “We donu
we nɔ́ bló ɛnɛ.” Sɛkpɔ́ gɔ́ ná ɔ,́ “We donu we nɔ́ bló ɛnɛ. We donu we
nɔ́ bló ɛnɛ. We donu we nɔ́ bló ɛnɛ.” Gɔ́ ná, gɔ́ ná, gɔ́ ná, mɔ.̌ Nukɔn
Tɔn ninɔ wɛ jǎwe.
54 Mi nɔ sɔ́ miɖée jó, bɔ hwe ɖé nu gúdo ɔ́ mi nɔ sún yi jɛ zɔ nú
miɖée. Nǔmimɔ ɖé nɔ́ wá, “Yi tɛn lě-lě mɛ, kpódó nǔ lě-lě kpó.” Mi
mɔ a? É nɔ́ bɛ,́ sín ta mitɔn mɛ lin dó Mawu jí, ɖo hɛnkɛń nú gbɛ élɔ,́
ɖo zɔga nú gbɛ élɔ,́ ɖo gbětótló mɛ ɖo fíɖé, mi ɖóɖónɔ.
55 Bɔ É nɔ́ jɛ wiwa jí, “Ɖě, ɖě…” Má ɖɔ, kɛń ɖěbǔ, abǐ nǔɖěbǔ, nǔɖé
nɔ́ bɛ ́ kpowun dɛďɛ,̌ bó nɔ́ zɔn dɛďɛ ̌ wá. Énɛ ́ ɔ́ gúdo ɔ́ é nɔ́ wá bléblé,

bléblé. Mi nɔ jínjɔń fínɛ ́ bó nɔ́ zé alɔ mitɔn lɛɛ́ dó jǐ, mi nɔ kɛ nu ǎ,
mi nɔ hɛn alɔ mitɔn lɛɛ́ ɖó jɔhɔn mɛ kpowun. Nǔ nukɔn nukɔntɔn e
mi nɔ tunwun ɔ,́ mɛ e mi nyí ɔ́ bǐ nɔ́ nyí sísɔ́ yi. Énɛ ́ ɔ́ gúdo ɔ́ mi nɔ
mɔ nǔ e É jló ɖɔ mi ní tunwun lɛɛ́ é, bɔ è nɔ ɖo nǔ e ɖo ná jɛ wɛ lɛɛ́
ɖe xlɛ ́ mi wɛ.
56 Hwe ɖé lɛɛ́ nu ɔ́ un nɔ wá gǒ ɖé kɔn, káká wá gǒ ɖé kɔn, bɔ
énɛ́ ɔ́ gúdo ɔ́ é nɔ́ nɔ te. É nɔ́ yi byɔ́ nǔmimɔ ɖé mɛ ǎ. Énɛ́ ɔ́ gúdo ɔ́
Nǔwlánwlán lɛɛ́ nɔ́ kɔn dó nyi kpɔ́ kpowun. Un nɔ sɔ́ nǔwlánnú ce,
bónú nyi ní má wɔn ó, bó nɔ́ wlán ɖ’ayǐ, bó nɔ́ wlán nǔ ɖ’ayǐ.
57 Bɔ un nɔ wá xwé gbe bó nɔ́ dó nukún mɛ kpɔń, bó nɔ́ kplɔń. Bɔ
hwe ɖé lɛɛ́ nu ɔ́ é tlɛ nɔ ná tínmɛ ɖě nú mì nú un dó nukún mɛ kpɔń
ǎ. Bɔ énɛ ́ ɔ́ gúdo ɔ,́ hwe ɖé nu gúdo ɔ,́ é ɖíe! Énɛ ́ ɔ́ nɔ́ lɛ ́ xo mì, bɔ
é lɛ ́ ɖidó nɛ.́ Énɛ ́ ɔ́ un nɔ sɔ́ wěma kpɛví ɖé ɖi élɔ́ ɔ́ ɖɔhun, bó nɔ́ jɛ
nǔ ɖe jí ɖ’ayǐ kpowun, kpódó wǔyíyá kpó lě e un sixú kpé wú gbɔn
é kpowun, nǔ e É nɔ́ ɖɔ nú mì é. Un lin nǔ kpɔń, “Aklúnɔ, un ná jɛ
te yi goxɔ ɔ́ mɛ bó ná ɖɔ nú yě. Un…‘Jɛ te yi.’ Un ɖó nǔɖé nú yě.” É
nyɔ,́ lě e é nɔ́ wá gbɔn ɔ́ nɛ.́ Gbɔn mɔ̌ pɛṕɛṕɛ.́ Nú, jɛ nukɔn ɔ,́ É má
ná mì ǎ hǔn, un sixú kpé wú bó ɖɔ tɔń ǎ.
58 Gbɔn mɔ,̌ hǔn, mi ɖo mimɔ wɛ ɖɔ un nɔ nyi kɔ kpɔń ɖiɖe kpɛví
kpɛví élɔ́ lɛɛ́. Bɔ élɔ́ ɔ,́ jɛ nukɔn, hwenu e un jɛ jí ɔ,́ un ko ɖó akpáxwé
élɔ́ ɖo fí káká wá jɛ azǎn ɖokpó abǐ we mɔ̌ ɖíe ǎ, ɖo atínkan lɛɛ́ mɛ
dɔň.
59 Din ɔ,́ mɛ élɔ́ lɛɛ́ ɔ́ ɖo—ɖo…Piyɛɛ́ ɖo ɖiɖɔ wɛ, ɖo fí, lě e mǐ ɖó ná
ɖó mǐmá xá ninɔmɛ Mawunyínyí tɔn Tɔn gbɔn é. Din ɔ,́ ɖokpó ɖokpó
mǐtɔn wɛ ɖo gǎn dó wɛ bó ná dó su ɖo taga Mawu tɔn mɛ.
60 Din ɔ,́ hwenu e mǐ ná fó nǔ xá Wuntun Tɛńwe lɛɛ́ gúdo ɔ,́ énɛ ́
ɔ́ gúdo ɔ,́ ɖo hwenu e Wuntun Tɛńwegɔ́ ɔ́ ná jɛ gbe ɔ,́ abǐ ná nyí
hunhun xlɛ ́ ɔ…́Nǔgbó ɔ,́ mǐ tunwun nǔ e wuntun ɖé nyí é, bó ná dó
hun mawuzɔ́ ɔ́ xlɛ,́ bó ná dó hun Wuntun Tɛńwe lɛɛ́ xlɛ.́ Bɔ mǐ ná mɔ
énɛ́ ɔ́ ɖo xwizizɛ ɔ́ jí pɛṕɛṕɛ.́ É wɛ nyí ɖɔ è nǎ hun Wɛn ɔ́ xlɛ,́ nǔɖé bɔ
è ɖǒ wuntun.
61 Aklúnɔzángbe ɖěe wá yi gbada ɔ,́ un jlá xó dó “Caví Ɔ́” wú. Bɔ
cávi ɔ́ wɛ nyí nǔɖiɖi. Nǔɖiɖi nɔ́ hɛn cávi ɔ́ wú, bɔ cávi ɔ́ wɛ nyí
Nǔwlánwlán ɔ.́ Bɔ Klísu wɛ nyí Hɔn ɔ.́ Mi mɔ a? Hǔn nǔɖiɖi nɔ sɔ́
hɔnswéswé kpɛví kpɛví Nǔwlánwlán ɔ́ tɔn lɛɛ́ bó nɔ́ hun Mawu sín
susu lɛɛ́ kpódó ɖagbe kpó, nú togun Tɔn. Mi mɔ a? Hǔn, é wɛ, nǔɖiɖi
ɖó cávi e nɔ hun Klísu nú togun ɔ;́ é nɔ́ hun i, bó nɔ́ ɖe e xlɛ.́
62 Hǔn, égbé ɔ,́ mǐ ná tɛńkpɔń bó ná sɔ́ cávi ɖokpó énɛ́ ɔ,́ bó ná dó
hun ali e è gbɔn bó ná dó nyí Klísusɛntɔ́ jijɔɖagbenɔ ɖo taga Mawu
tɔn ɔ́ mɛ, énɛ ́ ɔ,́ bó ná dó nyí Goxɔ gbɛɖe ɖé bónú Mawu gbɛɖe ɔ́ ná
nɔ mɛ.

63 Mi flín, Mawu nɔ́ ɖe Éɖée xlɛ ́ ɖo alɔ atɔn mɛ. Azɔn nukɔntɔn ɔ,́
É ɖe Éɖée xlɛ ́ ɖo Myɔdotín ɖé mɛ, ée è ylɔ̌ ɖɔ Tɔńyínyí é. Énɛ ́ ɔ́ gúdo
ɔ́ Mawu ɖokpó énɛ́ ɔ,́ nyí ɖiɖe xlɛ ́ ɖó alɔnu ɖo Jezu Klísu mɛ, É gbá
agbaza ɖé xɔ ɖɔhun, bó bló agbaza élɔ.́ Azɔn atɔngɔ́ ɔ,́ gbɔn kú agbaza
énɛ́ ɔ́ tɔn gbla mɛ ɔ,́ É ɖe Agun ɖé ɖó vo bónú É ná sixú nɔ mɛ. Mawu
ɖo ta mǐtɔn nu ɖ’ayǐ; Mawu ɖo kpɔ́ xá mǐ; Mawu ɖo mǐ mɛ; Mawu
ɖokpó ɔ.́
64 Nǔ e zɔń bɔ è nɔ ylɔ́ énɛ ́ ɔ́ ɖɔ Tɔ,́ Vǐ, Yɛsinsɛn ɔ́ nɛ.́ Mawu atɔn wɛ
ǎ; azɔw̌atɛn atɔn Mawu ɖokpó ɔ́ tɔn. Nú yě kó lin nǔ dó énɛ́ ɔ́ wú ɖo
Wěɖiɖegbɛ́ Nicée tɔn hwenu kpowun wɛ é nyí ɔ,́ é ná kó dó ahannya
bǐ mǐ mɛ ǎ, mɔ̌ wɛ ǎ cé? Énɛ́ ɔ́ sɔgbe. Mawu atɔn wɛ ǎ. Mɛ lɛɛ́ kpé
wú bó mɔ do nú lě e Jezu ɖɔ xó nú Tɔ́ ɔ́ gbɔn, bɔ É kpódó Tɔ́ ɔ́ kpó
ká ná nyí Ɖokpó ǎ. É nyɔ,́ fí e nǔ ɔ́ bǐ ɖe ɔ́ nɛ.́ Dódó, é nɔ́ hun i xlɛ ́
kpowun. Dandan. Mi mɔ a? É nyí Mawu atɔn wɛ ǎ. Azɔw̌atɛn atɔn!
Atɔn nǔ énɛ́ tɔn…
65 Étɛ ́ ka wɛ? Mawu ɖo te jɛ wɛ wá gbɛɖíɖó Tɔn gɔń. Mawu jló ná
nyí sinsɛn. Xókwín God sín tínmɛ wɛ nyí “nǔ e è nɔ sɛn é.” Bɔ Mawu
wɛ ɖo tíntɛńkpɔń wɛ bó ná dó sɔ́ togun Tɔn ɖó ninɔmɛ ɖé mɛ, bónú
É ná sixú mɔ nǔ e tamɛ É ɖó yě dó ɔ́ yí ɖo yě sí. É bló mi bónú mi ná
nyí nǔɖé zɛ Mawu ví súnnu kpo nyɔňu kpó wú kpɔń gbeɖé ǎ. Ényí
mi xo énɛ́ ɔ́ kpo hǔn, è nǎ nyí Mawu ví súnnu kpó nyɔňu kpó tɔn ɔ,́
mi xo ata ɔ́ kpo nɛ.́
66 Bɔ “xo kpo,” xókwín h-w-ɛ-h-u-h-u sín tínmɛ wɛ nyí “è xo ata ɔ́
kpo,” è xo ata ɔ́ kpo. Énɛ́ ɔ,́ ényí un ɖo tú da wɛ dó tú nyɔ́ da sín atɛ
tɛńtin ɔ,́ bó ná dó xwe hunjɛnví ɖé d’é mɛ ɖo nǔjlɛḱpo kanɖé wǒ, bɔ
un da tú ɔ;́ ényí un tlɔ́ tú ce bó da, bɔ un xo kpo, alɔsú ɛnɛ abǐ atɔɔ́ń
ɔ,́ étɛ ́ wɛ jɛ? É byɔ́ ɖɔ è nǐ jlá tú ce ɖó. Nǔɖé ɖo do jɛ wɛ. Bɔ ényí
un xo nǔɖiɖi kpo ɖo Mawu mɛ ɔ,́ ényí un xo Klísusɛntɔ́ nyínyí kpo
hǔn…Mawu sɔ́ mi ɖó fí bó ná dó nyí Klísusɛntɔ.́ Ényí mi zɛ dó akpá
ɖé xwé hǔn, mi lɛ ́ kɔ bó wá nyí jǐjlá ɖó. Bɔ nǔ ɖokpó géé wɛ ɖe bó
sixú jlá mi ɖó, Nǔwlánwlán ɔ́ nɛ.́ Yɛsinsɛn ɔ́ ɖo Nǔwlánwlán ɔ́ mɛ, nɔ́
jlá mi ɖó, bó nɔ́ lɛ ́ kplá mi tlɔlɔ wá tu nyɔ́ da sín atɛ ɔ́ kɔn ɖokpó gɔ́
ná. Énɛ ́ ɔ́ sɔgbe.
67 Din ɔ,́ mǐ ná kplɔń Xó Tɔn. Etyɛńi ɖɔ, ɖo Mɛsɛd́ó lɛɛ́ 7 mɛ, bɔ
gɔ́ ná ɔ́ ɖo…Mi nú mǐ ná vɛ́ kó xa énɛ ́ ɔ́ kpowun. (Nǔ énɛ́ wú ɖɔ xó
dó wɛ mǐ ɖe din, Goxɔ Mawu tɔn ɖé wú ɖɔ xó dó wɛ mǐ ɖe.) Din ɔ,́
Etyɛńi ɖɔ…(Ɖěe é nyí ɖɔ, é ná nyí Goxɔ gbɛɖe Mawu gbɛɖe ɔ́ tɔn ɖé
é.) Etyɛńi ɖɔ, ɖo Mɛsɛd́ó lɛɛ́ 7 gɔ́ ɔ́ mɛ, bɔ un ɖi ɖɔ mǐ…ɖo Mɛsɛd́ó
lɛɛ́ 7 mɛ, bó ná bɛ́ sín wěmafɔ 44 gɔ́ ɔ́ mɔ̌ jí:

Tɔǵbó mǐtɔn lɛɛ́ hɛn goxɔ kúnnuɖiɖe tɔn ɔ́ hwenu e yě ɖo yiyi
wɛ ɖo gbětótló mɛ ɔ,́ ɖi lě e é kó to gbɔn é ɖɔhun, bó ɖɔ nú

Mɔyízi, ɖɔ é ɖó ná bló goxɔ énɛ́ ɔ́ bɔ é sɔgbe xá ée é mɔ é.
Goxɔ énɛ́ wá jɛ tɔǵbó mǐtɔn lɛɛ́ sí, tɔǵbó mǐtɔn lɛɛ́ zé…bɔ

Jozuwée nɔ yě nu bɔ yě zé byɔ́ to e yě yí sín Akɔta ɖé lɛɛ́ sí
é mɛ, yě mɛ e Mawu nya sín tɔǵbó mǐtɔn lɛɛ́ nukɔn, káká jɛ
hwenu e Davídi wá ɖu axɔśú é;
Éyɛ́ e sín nǔ nyɔ́ Mawu nukún mɛ é, bɔ é byɔ́ ɛ ɖɔ Mawu e

Jakɔb́u nɔ sɛn ɔ́ ní ná gbe émí, nú émí ná gbá xɔ ɖokpó n’i.
Amɔ̌ Salomɔɔ́ wɛ wá gbá xɔ énɛ́ n’i.
Lo ɔ́ Mawu Ajalɔňlɔn ɔ́ nɔ́ nɔ xɔ e gbɛtɔ́ gbá lɛɛ́ é mɛ ǎ; lě e

gbeyíɖɔ tɔn ko ɖɔ gbɔn é,
Jǐnukúnsin wɛ nyí axɔśúzinkpo ce, bɔ ayǐkúngban ka nyí

afɔɖótɛn ce: xwé tɛ ́ mi ka sixú gbá nú mì? mɔ̌ wɛ Aklúnɔ ɔ́
ɖɔ: abǐ fítɛ ́ ka sixú nyí gbɔjɛtɛn ce?

68 Din ɔ́ ɖo…Din ɔ,́ “goxɔ,” nyí, ɖo nǔgbó mɛ ɔ,́ fí e mǐ nɔ́ yi gbɔjɛ ́
ɖe, din, bó nɔ́ yi mɔ fífá, kpódó kpikpotɔ́ kpó, ɖi gbɔjɛ ́ ɖěe amlɔ, abǐ
nǔ e kpo lɛɛ́ nɔ́ ná mǐ é ɖɔhun. Din ɔ,́ Eblée lɛɛ́ 10, kpódó wěmafɔ 5
gɔ́ ɔ́ kpó, Pɔĺu wɛ hɛn ɛ wá.

Énɛ́ ɔ́ wú wɛ hwenu e Klísu ɖo gbɛ ɔ́ mɛ ná byɔ́ wɛ ɔ,́ é ɖɔ
Vɔšísá…(Klísu nɛ.́)…A ba vɔšísá kpódó nǔníná kpó ǎ, lo ɔ́ a
nǎ agbaza ɖokpó mì:

69 Ani wɛ ka nyí Goxɔ ɔ́ din? Agbaza ɖé, Mawu ɖo Agbaza ɖé sɔ́ dó
ɖó goxɔ ɖé ná wɛ.
70 Mawu ɖokpó kpɔń, ɖo jǐ aga, hwenu e É jɛ te wá só ɔ́ jí é, é ná
bo nyí nyi—nyibúsú ɖé abǐ nyibú ɖé ɖó alɔ só ɔ́ wú ɔ,́ è ɖǒ ná hu i.
Mawu mɛ.́
71 Sɔ gbadanu ɔ,́ hwenu e Wɛnsagun énɛ́ ɔ́ lɛɛ́ cyɔń nukún mɛ é.
Wɛnsagun akpé mímɛ́ lɛɛ́ kpódó nukúnmɛ mímɛ́ lɛɛ́ kpó, ée ma tlɛ
tunwun nǔ e hwɛhuhu nyí ǎ é, bɔ é nɔ́ byɔ́ ɖɔ Yě ní cyɔń nukúnmɛ
Yětɔn, ɖo Mawu Nukɔn; yě nɔ́ cyɔń afɔ Yětɔn lɛɛ́, ɖo mɛɖéesɔh́we mɛ.
72 Din ɔ,́ Mawu mímɛ́ ɖé sixú kpé wú bó myɔ́ nukún dó hwɛhuhu
ǎ, gbɔn mɔ̌ nǔɖěbǔ sixú ɖó alɔ só e nyí fí e Mawu ɖe é wú ǎ.
73 Énɛ́ ɔ́ gúdo ɔ́ Mawu húzú agbaza bó wá nɔ mǐ mɛ, ɖo ninɔmɛ
Jezu Klísu tɔn mɛ, Vǐ Tɔn, gbɛɖíɖó Tɔn. Énɛ́ ɔ́ gúdo ɔ́ Vǐ súnnu énɛ́
ɔ́ ná Gbɛ Tɔn, bɔ Hun Kwín Mawu tɔn ɔ́ nyí gbigba, bónú Gbɛ ɔ́ ná
sixú tɔń sín Hun ɔ́ mɛ, nú mǐ.
74 Hun énɛ́ ɔ́ gbla mɛ wɛ mɔ mǐ mɔ mɛlɛwé gbɔn. Bɔ din ɔ́ hun mǐtɔn,
gbɛ mǐtɔn, ée wá gbɔn jlǒ súnnuxwé-nyɔňuxwé sín gbɛ ninɔ gbla mɛ
ɔ,́ é wɛ hɛn gbɛ mǐtɔn wá gbɛ élɔ́ mɛ. Hun Jezu Klísu tɔn ɔ́ nɔ́ lɛ mǐ
wé, bó nɔ́ húzú ninɔmɛ mǐtɔn, gbɔn Yɛsinsɛn ɔ́ sísɛ ́ dó mǐ jí gbla mɛ;
énɛ ́ ɔ́ mǐ nɔ́ wá byɔ́ Mawu sín ninɔmɛ Mawunyínyí tɔn ɔ́ mɛ, énɛ ́ ɔ́

gúdo ɔ́ mǐ nɔ́ húzú nɔtɛn ɖé nú Mawu. Jezu ɖɔ, “Ɖo gbe énɛ́ ɔ́ gbe ɔ́
mi ná tunwun ɖɔ un ɖo Tɔ́ ɔ́ mɛ, bɔ Tɔ́ ɔ́ ɖo Nyɛ mɛ; Nyɛ ɖo mi mɛ,
bɔ mi ɖo Nyɛ mɛ.” Mi mɔ a?
75 Mi tunwun lě e Mawu ɖo Agun Tɔn mɛ gbɔn é. Agun ɔ́ ɖó ná kó
ɖo tɛn Klísu tɔn ɔ́ sɔ́ wɛ din, bó ná kó ɖo kan gbɛ dó mawuzɔ́ Tɔn nu
wɛ. “Mɛ e ɖi nǔ nú Mì ɔ,́ é ná jlɛ ́ nǔ e jlɛ ́ wɛ Un ɖe lɛɛ́. Amɔ̌ zaanɖé
din ɔ,́ gbɛ ɔ́ sɔ́ ná mɔ Mì ǎ; cógancó mi na mɔ Mì, ɖó Un ná nɔ kpɔ́
xá mi, bó ká ná nɔ mi mɛ, káká yi jɛ gbe e gbe gbɛ́ ɔ́ ná vɔ dó é.” Mi
mɔ a? Éénɛ,́ bó ná ɖo kan gbɛ dó azɔ̌ Tɔn nu wɛ.
76 Din ɔ,́ Mawu, abǐ Mawuxówéma ɔ́ ɖɔ mɔ,̌ ɖo fí. Etyɛńi ɖɔ xó dó
lě e Salomɔɔ́ gbá sinsɛnxɔ ɖé gbɔn é wú, “Bɔ Mawu Ajalɔňlɔn ɔ́ nɔ́ nɔ
sinsɛnxɔ e gbɛtɔ́ gbá lɛɛ́ é mɛ ǎ. ‘Ɖó Jǐnukúnsin wɛ nyí Axɔśúzinkpo
Ce, bɔ ayǐkúngban ka nyí afɔɖótɛn Ce. Bɔ fítɛ ́ ka sixú nyí gbɔjɛtɛn
Ce? ‘Lo ɔ́ A nǎ Agbaza ɖokpó Mì.’” Amǐ. Fí e mi ɖe ɔ́ nɛ.́
77 “A nǎ Agbaza ɖokpó Mì.” Mawu nɔ́ nɔ taga gbɛtɔ́ tɔn mɛ, bó nɔ́
ɖo xá É ɖésúnɔ tɔn nyi dó Mɛnyínyí énɛ ́ ɔ́ mɛ wɛ. Mawusinsɛn kpíkpé!
Mawu ɖo mǐ mɛ, bó nyí Goxɔ Tɔn, Mawu ɖo ɖiɖe xlɛ ́ ɖó alɔnu mɛ.
Óo, mi kpɔń lě mǐ sixú kó cí énɛ ́ ɔ́ jí káká jɛ hwenu e agbɔň ná ɖibla
hwe dó mǐ ɖo fí, ɖó yǒzo wú gbɔn é. Mi ɖó kɛń jí, ɖɔ, Mawu, ɖo hwe
ɖěbǔ nu, kó nɔ́ nyi xá É ɖésúnɔ tɔn dó gbɛtɔ́ mɛ tɛgbɛ.
78 Énɛ́ ɔ́ Mawu wɛ ɖo Mɔyízi mɛ. Mi kpɔń ɛ, è ji i mɛkplátɔ;́ Klísu.
Ɖo hwenu e è ji i dó ɔ́ è ɖo ɖiɖe dó yɔkpɔv́ú lɛɛ́ wɛ, bó ɖo tíntɛńkpɔń
wɛ bó ná dó mɔ ɛ; nǔ ɖokpó ɔ́ wɛ é nyí kpódó Klísu kpó. Bɔ é mɔ—é
mɔ kantúntún ɖo hwe énɛ́ ɔ́ nu; mɔ̌ ɖokpó ɔ́ wɛ é nyí nú Klísu. É nyí
sɛń-dótɔ;́ mɔ̌ ɖokpó ɔ́ wɛ é nyí nú Klísu. Mɔyízi yi jǐ, xɔ azǎn kanɖé,
bó sɔ́ sɛń lɛɛ́, bó jɛ te. Klísu yi gbětótló mɛ, xɔ azǎn kanɖé, bó lɛ ́ kɔ
wá, bó ɖo ɖiɖɔ wɛ ɖɔ, “Mi se bɔ è ko ɖɔ nú tɔǵbó mitɔn lɛɛ́ ɖɔ: ‘Ma lɛ
aga ó.’ Amɔ,̌ má ɖɔ nú mi, mɛɖé kpɔń nyɔňu ɖé, bó ɖo linlin wɛ ná
ɖó xó xá ɛ ɔ,́ é ko lɛ aga xá ɛ xóxó.” Mi mɔ a? Nǔ vovo élɔ́ lɛɛ́ bǐ, ée
jí, Mawu ɖo xá É ɖésúnɔ Tɔn nyí wɛ gbɔn lɛɛ́ é.
79 Mi kpɔń Jozɛf́u, ée jɔ súnnuví ɖo yɛ linu ɖé ɖo—ɖo nɔví nɔví lɛɛ́
sín gbɛ ̌ ɖé mɛ é. Gbɛtɔ́ ɖagbe wɛ yě mɛ bǐ nyí, tɔǵbó élɔ́ lɛɛ́ bǐ. Amɔ,̌
hwenu e Jozɛf́u wá é ɔ,́ é gbɔn vo. É nɔ́ kpé wú bó nɔ́ mɔ nǔmimɔ,
bó nɔ́ tín dlɔ̌ mɛ, bɔ nɔví tɔn súnnu lɛɛ́ nɔ́ gbɛ ́ wǎn n’i ɖó énɛ́ ɔ́ wú.
Ɖó azɔ̌ e Mawu sɔ́ ɛ ɖó ayǐkúngban jí bɔ é ná wa ɖésúnɔ é wú, nɔví
tɔn súnnu lɛɛ́ gbɛ ́ wǎn n’i ɖó énɛ́ ɔ́ wú. Mi mɔ a? Bɔ énɛ́ ɔ́ bǐ wɛ ɖo
aklúzu sín ali jlɛ ́ sɛ ́ dó wɛ. Bɔ, mi kpɔń, è sa ɛ yí ɖibla yi kpatágan
gban, gbɔn nɔví tɔn súnnu lɛɛ́ jí. È sɔ́ ɛ nyi dó do ɖé mɛ, gbɔn nɔví
tɔn súnnu lɛɛ́ jí. È ɖe e tɔń sín do énɛ́ ɔ́ mɛ, bɔ é yi bó yi jínjɔń alɔɖisí
xwé nú Falawɔɔ́n. Bɔ gbɛtɔ́ ɖěbǔ sixú wá Falawɔɔ́n, ée kpa acɛ nú gbɛ
élɔ́ ɖo azǎn énɛ́ gbe gɔń ǎ, mɛɖěbǔ sixú wá Falawɔɔ́n gɔń, Jozɛf́u mɛ
vo ǎ. Gbɛtɔ́ ɖěbǔ sixú wá Mawu gɔń, Klísu mɛ vo ǎ. Bɔ nú e Jozɛf́u

gosín hɔn ɔ́ mɛ ɔ,́ cóbónú é ná ɖidó ɔ,́ è nɔ kún awankpɛn ɖé, bɔ
wezunkántɔ́ lɛɛ́ nɔ kán wezun jɛ nukɔn n’i, bó nɔ́ ɖo xó sú wɛ, “Mi jɛ
kpoli! Jozɛf́u jǎwe!” Fí ɖěbǔ e mi ɖe é, abǐ nǔ ɖěbǔ e wa wɛ mi ɖe,
lě do e azɔ̌ mitɔn ɖo tají sɔ é; é byɔ́ ɖɔ mi ní jɛ koli káká yi jɛ hwenu
e Jozɛf́u ná jɛ fínɛ ́ dó é.
80 Bɔ hwenu e ahwankpɛn ɔ́ ná jɛ gbe, azǎn élɔ́ lɛɛ́ ɖě gbe ɔ,́ kpoli lɛɛ́
bǐ ná yi do bɔ ɖɛ̌ ɖokpó ɖokpó ná ɖe kúnnu. Hwenu e Klísu, Jozɛf́u
mǐtɔn, ná gosín Susu mɛ wá ɔ,́ azɔ̌ mitɔn ná ɖo tají ɖo hwe énɛ́ ɔ́ nu
ǎ. Koli bǐ ná yi do, bó ɖe kúnnu ɖɔ É nyí Mawu Ví ɔ.́ Énɛ ́ ɔ́ sɔgbe.
81 Óo, mi kpɔń lě do e mǐ nɔ́ mɔ Ɛ ɖo Davídi mɛ gbɔn é! Mi kpɔń
lě do e Davídi, axɔśú e è gbɛ̌ é ɖé, bɔ è fɛ ́ axɔśúzinkpo é ɖésúnɔ
tɔn sín glɔ̌ n’i, gbɔn nɔví tɔn súnnu lɛɛ́, vǐ tɔn súnnu tunwuntunwun
gbla mɛ, bɔ é jínjɔń Olívutín Só ɔ́ jí, hwenu e é xá jǐ, ɖo Olívutín
Só ɔ́ nuvínu é, é lɛ ́ kɔ kpɔń Jelusalɛḿu sɛ ́ dó bó ya avǐ; ɖó togun tɔn
tunwuntunwun ɖo fínɛ,́ ée é kó sɛn bó kplɔń nǔ dó Mawu wú é, togun
tɔn tunwuntunwun xwe nu dó xɔ n’i bó ɖo nǔ lɛɛ́ nyi dó e wɛ, bó ɖo
atán kɔn nyi wǔ tɔn lobo ɖo slǎmɛ ɖɔ wǔ tɔn wɛ, hwenu e é jɛ só
kpɛví ɔ́ fán jí bɔ è gbɛ̌ é. Óo, mi kpɔń lě do e é sɔgbe xá Mawu Ví ɔ́
bɔ nǔ bǐ vɔ ɖ’é wú, ɖo xwe afɛnɛ gúdo gbɔn é; Axɔśú e è gbɛ̌ é ɖé,
ɖo togun Tɔn Tunwuntunwun tɛńtin, bó jínjɔń só ɔ́ jí lobo ya avǐ dó
Jeluzalɛḿu ta, ɖi Axɔśú e è gbɛ ̌ é ɖé ɖɔhun.
82 Étɛ ́ ká wɛ? Mawu ɖo xá É ɖésúnɔ tɔn nyi wɛ ɖo gbeyíɖɔ énɛ́ lɛɛ́
mɛ, bó ɖo xá Klísu tɔn nyi wɛ.
83 Énɛ́ ɔ́ gúdo ɔ́ Mɛ e nyí kpíkpé mɛ Mawu tɔn ɔ́ wá. Mawu ɖo mǐ
mɛ nɛ.́
84 Bɔ bɛ́ sín hwe énɛ́ ɔ́ nu ɔ,́ É nyi xá É ɖésúnɔ tɔn ɖo Agun Tɔn mɛ,
ɖo akpáxwé Takágo tɔn élɔ.́ Hǔn, mi mɔ a, mǐ bǐ wɛ ɖo gǎn dó wɛ bó
ná dó yí nɔtɛn élɔ́ ɔ́ mɛ, Goxɔ Mawu gbɛɖe ɔ́ tɔn. Din ɔ́ mɛ ɖé lɛɛ́ ɖe
bɔ…
85 Mǐ ɖó kɛń jí ɖo fí, é ɖɔ, “Jɛ nukɔn ɔ́ mǐ ɖó nǔɖiɖi,
jijɔ ɖagbe, nǔtunwuntunwun, mɛɖéejíɖuɖe, suúlu, ɖagbewiwa abǐ
sísíɖónúmawu, kpódó wǎn yí nú nɔví kpán.” É sɔgbe. Wǎn yí nú
nɔví, bɔ énɛ ́ ɔ́ gúdo ɔ́ mi ɖó wǎn yíyí gɔ́ ná. Mi gbɔ nú má xa élɔ́
ɔ,́ bǐ, ɖokpó gɔ́ ná, bónú mi ná ɖeji ɖɔ mi mɔ nǔ jɛ mɛ din. Din ɔ́ mǐ
ná bɛ́ ɖo wěmafɔ 5 gɔ́ ɔ́ jí.

Bɔ élɔ́ ɔ́ mɛ vo ɔ,́ mi zán hlɔňhlɔń e ɖo mi wú ɔ́ bǐ, bó ɖó
jijɔ ɖagbe gɔ́ nú nǔɖiɖi mitɔn; bó ɖó nǔtunwuntunwun gɔ́ nú jijɔ
ɖagbe mitɔn;
Bó ɖó mɛɖéejíɖuɖe gɔ́ nú nǔtunwuntunwun; bó ɖó suúlu gɔ́

nú mɛɖéejíɖuɖe; lobo zé sísíɖónúmawu gɔ́ nú suúlu;

Bó ɖó wǎn yí nú nɔví gɔ́ nú sísíɖónúmawu; bó ɖó wǎn yíyí ɖó
nú mɛ bǐ gɔ́ nú wǎn yí nú nɔví, ée nyí wǎn yíyí é.

…ényí mi ɖó jijɔ énɛ ́ lɛɛ́, bónú é túnflá ɔ,́ yě ná zɔń bɔ mi sɔ́
ná ɖi fɔnlín abǐ mi ka sɔ́ ná gɔn sínsɛń ɖo Aklúnɔ mǐtɔn Jezu
Klísu sín tunwuntunwun mɛ ǎ.

86 Din ɔ,́ Piyɛɛ́ ɖo nǔɖé ɖe sín ɖiɖe zɛ nú mǐ wɛ ɖo fí, lě e è nǎ yi
fínɛ ́ gbɔn é.
87 Din ɔ́ un jló ná ɖɔ élɔ́ ɔ,́ ɖɔ jí, mɛ ɖé lɛɛ́ tíin bɔ yě ɖó akpáxwé jijɔ
ɖagbe, nǔtunwuntunwun, nǔnywɛ,́ suúlu élɔ́ tɔn ɖé, kpódó kpikpotɔ́
kpó, bɔ yě tlɛ nɔ ɖe kúnnu ɖɔ émí nyí Klísusɛntɔ́ vɔv́ɔ́ ǎ. Kpowun wɛ
é nyí din ɖɔ…Aklúnɔzángbe wěmaxɔmɛ sín nǔ kplɔń mɛ wɛ mǐ. Bɔ
énɛ́ ɔ́ nyí nǔgbó. Mɛ ɖé lɛɛ́ tíin bɔ yě ɖó akpáxwé élɔ́ ɔ́ tɔn, bɔ yě tlɛ
nɔ lin bó ná nyí Klísusɛntɔ́ vɔv́ɔ́ ǎ. Amɔ̌ énɛ ́ ɔ́ nɔ…́Énɛ́ ɔ́ ná gbɔ nǔ
ɔ́ ǎ. É cí ɖi ahǒxɛ e ɖo tíntɛńkpɔń wɛ bó ná dó dó ahlǐnhán fún nú
awa tɔn lɛɛ́, bó ná dó húzú jɛ ahlǐnhán ɖɔhun. É nɔ́ dó winnyá éɖée
kpowun wɛ. É nyɔ́ hú ɖɔ é ní cí ahǒxɛ. Mi mɔ a? Nú é ɖo tíntɛńkpɔń
wɛ bó ná dó zán nǔ énɛ́ lɛɛ́ ma nyí Klísusɛntɔ́ ǎ ɔ,́ é nɔ́ ɖo zɔ nú tɛn
tɔn mɛ bǐ lásálásá kpowun.
88 É cí ɖi sikomɔɔ́tín e ɖo tíntɛńkpɔń wɛ bó ná dó kpa yovóslɔ́ bló
ɖɔhun. É sixú bló ǎ, mi mɔ a, sɔ mɔ̌ e é nyí atín é. Amɔ̌ é sixú kpa
yovóslɔ́ bló ǎ.
89 É cí ɖi sɔt́ócí ɖo tíntɛńkpɔń wɛ bó ná kpa gbɔf̌ún bló, bó ɖo
tíntɛńkpɔń wɛ bó ná nyí gbɔ̌ hwenu e é nyí gbɔf̌ún, abǐ, é nyí sɔt́ócí é
ɖɔhun. Mi mɔ a, é sixú kpa gbɔf̌ún bló ǎ. É sixú bló ǎ. Nǔníná ɖé wɛ
gbɔf̌ún nyí nú lɛňgbɔ,́ é nyí nú sɔt́ócí ǎ. É sixú tɛńkpɔń bó wa nǔ ɖi
lɛňgbɔ́ ɖɔhun, amɔ̌ sɔt́ócí nyí wɛ é kpo ɖe. Mi mɔ a? Hǔn, é nɔ́ ɖɔ, “É
nyɔ,́ un sixú ɖu nǔ lɛňgbɔ́ ɖɔhun. Un sixú bló lě ɖi lɛňgbɔ́ ɖɔhun.” Bɔ
nǔ ɖěbǔ e mi sixú wa é ɔ,́ mi ɖó ná nyí lɛňgbɔ́ bó ná dó ɖó gbɔf̌ún.
90 Bɔ mi gbɔ nú má nɔ te ɖo fí nú cɛj́ú ɖokpó. Lɛňgbɔ́ nɔ́ kpa gbɔf̌ún
bló ǎ. É nɔ́ ɖó gbɔf̌ún ɖó é nyí lɛňgbɔ́ wútu. Mɛ gěgé nɔ́ ɖo tíntɛńkpɔń
wɛ bó ná ɖɔ, “É nyɔ,́ un na tɛńkpɔń bó ná dó nyɔ.́ Un na tɛńkpɔń bó
ná wa lě.” Mi ma kpa nǔɖé bló ó. Éeǒ, mi sixú bló ǎ. Lɛňgbɔ́ nɔ́ bló
ǎ, è nɔ byɔ́ ɛ ɖɔ é ní bló ǎ, è nɔ ɖó nukún wǔ tɔn ɖɔ é ní kpa gbɔf̌ún
bló ǎ. É nɔ́ dó gbɔf̌ún wɛ, bɔ é nɔ́ bló ɖó lɛňgbɔ́ wɛ é nyí wútu.
91 Bɔ nú mi nyí Klísusɛntɔ́ ɔ,́ mi na nɔ́ ná sínsɛń Yɛ ɔ́ tɔn kpowun
wɛ. Mi nɔ—mi nɔ kpa bló ǎ. Mi nɔ tɛńkpɔń bó ná dó vlɛ ́ ɛ ǎ. Mi nɔ
tɛńkpɔń bó…Mi ma nú mi ni nɔ sɔ́ miɖée dó ɖó nǔ e mi ma nyí é ɖé
ná ó. Mi ni vɛ ́ kó húzú nǔ e mi ɖó ná nyí é, bɔ énɛ́ ɔ́ gúdo ɔ́ é nɔ́ kpé
nukún dó éɖée wú. Mi ka ko se bɔ mɛ lɛɛ́ ɖɔ, “É nyɔ,́ má ɖɔ nú mi.
Un nyí…Un byɔ́ agun mɛ. Un—un ɖó ná ɖó adingbanɖíɖó élɔ́ te” a?
Mi lɛ ́ vɔ́ ɖo tíntɛńkpɔń wɛ bó ná kpa nǔɖé bló nɛ,́ din. Mi sixú bló ǎ,

hǔn é tlɛ byɔ́ ɖɔ è nǎ dó kpɔń lɔ, hú gǎn ɖɔ sɔ—́ɖɔ sɔ—́sɔt́ócí ná dó
gǎn bó ná bló gbɔf̌ún nú éɖée ǎ. É sixú bló ǎ.
92 Abǐ, aklasú ɖo tíntɛńkpɔń wɛ bó ná dó ɖu nǔ ɖó kpɔ́ xá ahwannɛ,́
aklasú ɖo tíntɛńkpɔń wɛ—aklasú ɖo tíntɛńkpɔń wɛ bó ná dó nyí
ahwannɛ.́ Mi sixú lin ɖɔ gɛňkpákpɛ ɖé ɖo fínɛ,́ ná ɖɔ, “Mi tunwun
a, ahwannɛ́ wɛ un nyí,” bó ná sɔ́ fún we ɖé dó, bó ná ɖɔ, “Mi mɔ a,
un ɖi…” Mi mɔ a? É ná kó vo ɖo éɖée mɛ ɖěbǔ lɔ ǎ kpowun. Lě e
gbɛ—gbɛtɔ́ e nɔ ɖo kúnnu ɖe wɛ ɖɔ émí nyí nǔɖé bɔ é má ka nyí ǎ ɔ́
ɖe gbɔn ɔ́ nɛ.́ Mi mɔ a, mi sixú bló ǎ.
93 Mi sixú ɖɔ, “Din ɔ́ mi kpɔń, un ɖó ná ɖó jijɔ ɖagbe, hǔn un na
ɖó jijɔ ɖagbe. Un ɖó ná zán gbɛ sísíɖónúmawu tɔn, hǔn un na vɛ́
kó ɖó énɛ́ ɔ́ kpowun.” Ani o, tíntɛńkpɔń wɛ mi ɖe bó ná dó dó xɛfún
kpowun. Sɔ mɔ̌ e yě ɖo alɔ kɔ nú mi ɔ,́ mi ka sixú dó xɛfún nú xɛ e é má
nyí ǎ. Mi mɔ a? É ná wa azɔ̌ ǎ kpowun. Bɔ é nɔ́ ɖe yɛmɛnúwatɔ́ alɔkpa
e xɛ énɛ́ ɔ́ nyí é xlɛ ́ kpowun. Mi mɔ a? Mi sixú lin ɖɔ gɛňkpákpɛ xóxó
ɖé ná ɖo tíntɛńkpɔń bó ná ɖó ahwannɛ́ fún we ɖé, bó ná ɖɔ, “Mi kpɔń
fí, mi mɔ a, un nyí ahwannɛ”́ a? Mi mɔ a? Ani o, mǐ bǐ wɛ tunwun
ɖɔ gɛňkpákpɛ wɛ. Mi mɔ a? Mi mɔ a? É jɛń kó nɛ.́ Mǐ sixú tunwun ɖɔ
gɛňkpákpɛ wɛ.
94 É nyɔ,́ din ɔ́ lě e é ɖe gbɔn ɔ́ nɛ,́ è nǎ ɖo tíntɛńkpɔń wɛ bó ná dó
kpa Klísusinsɛn ɔ́ bló. Mi sixú bló ǎ. Nǔ nukɔn nukɔntɔn e mi ɖó ná
wa ɔ,́ é wɛ nyí ɖɔ mi ni vɔ́ jɔ. É byɔ́ ɖɔ mi ni húzú. Mi mɔ a? Bɔ hwenu
e mi ko húzú é ɔ,́ mi nɔ húzú jɛ ɖǐɖó yɔy̌ɔ́ ɖé. Din ɔ́ mi jɛ afɔ ɖagbe
ɖe jí, din. Mi mɔ a? Din ɔ́ é byɔ́ ɖɔ mi ni nɔ adohu jí nú xɛfún lɛɛ́ ǎ, é
ná kpé nukún dó é ɖésúnɔ wú, hwenu—hwenu e mi vɔ́ jɔ dó é. Ɛɛn,
nya ce.
95 Ɖi lě e un ko nɔ ɖɔ tɛgbɛ gbɔn é ɖɔhun. Mi sɔ́ a—aglǔza, bó tíntɛń
wǔ n’i lobo dó tɔjíhúnkuntɔ́ sín awu n’i, abǐ vɛši agɔ̌ tɔn, tema, n’i,
bó jó e dó nyi fínɛ;́ é nɔ́ lɛ ́ kɔ yi babá do mɛ bó nɔ́ yi lɛ babá. Ɖó, mi
mɔ a, é ná dó wa ɖagbe ɖěbǔ ǎ. Aglǔza wɛ é nyí. Ninɔmɛ tɔn ɔ́ nɛ.́
Ninɔmɛ tɔn wɛ nyí ɖɔ é ní lɛ babá. Mi ɖó ná húzú ninɔmɛ tɔn, bɔ (é)
kpikpotɔ́ nǔ ɔ́ tɔn ná kpé nukún dó éɖée wú.
96 Din ɔ,́ mi ɖó kɛń jí. Mi ɖó ná vɔ́ jɔ, énɛ ́ ɔ́ wɛ nyí, é nǐ nyí hǔzúhúzú.
É byɔ́ ɖɔ hǔzúhúzú ɖé ní tíin.
97 Mi nɔ ɖɔ, “É nyɔ,́ Nɔví súnnu Branham, un tunwun nyɔňu lě ɖo
fí, ani o, é nɔ́ wa nǔ nyanya ɖěbǔ kpɔń gbeɖé ǎ. É jɔ nyɔňu ɖagbe.
Abǐ, súnnu lě-lě élɔ́ ɔ,́ é jɔ súnnu ɖagbe. É nɔ́ wa nǔ ɖěbǔ kpɔń gbeɖé
ǎ. Mi tunwun ɖɔ é kún nɔ́ wa nǔnyanya dó mɛɖěbǔ kpɔń gbeɖé ó.”
Énɛ́ ɔ́ ɖɔ nǔ ɖokpó ǎ. É sixú jɔ xwékpánu ɖagbe, amɔ̌ é nyí Klísusɛntɔ́
ǎ káká yi jɛ hwenu e é vɔ́ jɔ dó é.

98 Jezu ɖɔ, “Ényí gbɛtɔ́ má vɔ́ jɔ ǎ ɔ,́” Mɛmímɛ́ Jǎan 3, ɖɔ, “é sixú
mɔ Axɔśúɖuto ɔ́ vɔv́ɔ́ ǎ.” Din ɔ,́ énɛ ́ ɔ́ sín tínmɛ wɛ nyí, mɔ, tínmɛ tɔn
wɛ nyí “mɔ nukúnnú jɛ mɛ.”
99 Mi nɔ kpɔń nǔ ɖěbǔ, bó nɔ́ ɖɔ, “Un ɖo nǔ ɔ́ mɔ wɛ ǎ kpowun.”
Mi ɖo nukúnnú mɔ jɛ mɛ ǎ ɖɔ wɛ mi ɖe nɛ.́
100 Gbɛtɔ́ ɖé sixú mɔ nukúnnú jɛ nǔ e tamɛ mɛ lɛɛ́ nɔ́ sú xó dó é mɛ
ǎ. Gbɛtɔ́ ɖé sixú mɔ nukúnnú jɛ nǔ e tamɛ gbe ná húzú ɖo kɔ nu nú
gbɛtɔ́ nyínyí ɖé bɔ é ná ɖɔ xó dó gbe tɛnmɛ tɛnmɛ lɛɛ́ mɛ dó é ǎ. Gbɛtɔ́
xololo sixú mɔ lě e susu Mawu tɔn ɖé ná kó wá gbɛtɔ́ nukún jí, bɔ é
ná mɔ nǔmimɔ bó ná ɖɔ nǔ alɔkpa ɖé lɛɛ́ nú gbɛtɔ,́ kpódó nǔ e è nǎ
wa é kpó; bó ná ɖɔ nǔ e ɖo na jɛ wɛ lɛɛ́ nú yě, bó ná sɔ́ nǔ nú nǔ e ɖo
na jɛ wɛ lɛɛ́, ɖi lě e Aklúnɔ ɔ́ bló nú mǐ ɖo fí sɔ zǎn mɛ, vɔv́ɔ́ gbɔn é
ɖɔhun ǎ. Mi mɔ a? Mi mɔ a? Lin—linlin jijɔ mɛ tɔn nɔ́ tɛńkpɔń bó ná
dó mɔ do ná. “É nyɔ,́ ani wɛ é ká wa? Abǐ, wlɛnwín alɔkpa tɛ ́ zán wɛ
é ɖe? Bǐbí tɛ ́ é ká ɖó?” È mɔ bɔ nya ɖé ná ɖɔ xó dó gbe tɛnmɛ tɛnmɛ
lɛɛ́ mɛ ɔ,́ yě ná ɖɔ…bɔ mɛɖé tínmɛ bó ɖɔ nú Agbaza ɔ́ sín mɛ nǔ e yě
dó sin é bɔ é sɔgbe pɛṕɛṕɛ,́ kpódó nǔ e yě ɖó ná wa ǎ é kpó. Mi mɔ
a? Mi mɔ a? Yě nɔ́ vɛdó ɖɔ wlɛnwín alɔkpa ɖé wɛ sín. “Nǔɖé ɖe bɔ
yě kó to ɖo yě tɛńtin.”
101 Yě sixú mɔ nukúnnú jɛ mɛ ǎ káká jɛ hwenu e gbɛtɔ́ énɛ ́ ɔ́ ná vɔ́ jɔ
dó é. Énɛ́ ɔ́ gúdo ɔ́ hwenu e é vɔ́ jɔ é ɔ,́ hwe énɛ́ ɔ́ nu ɔ́ é ɖo kɔnɖókpɔ́
sín xwi jí, ɖó é nyí ɖǐɖó yɔy̌ɔ.́ Mɛ nǔvɛdómɛtɔ,́ nǔxokpɔńtɔ́ e é nyí
ɖ’ayǐ ɔ,́ é kó kú. Din ɔ,́ é nyí ɖǐɖó yɔy̌ɔ.́ Hǔn, mi mɔ a, é byɔ́ ɖɔ é ní
gɔ́ nǔɖé nú éɖée, din ǎ, ɖó é ná nyí gǐgɔ́ ná é ɖóɖónɔ mɔ̌ kpowun.
102 Mi ɖó kɛń jí, mi ɖó ná vɔ́ jɔ. Bɔ hwenu e mi vɔ́ jɔ é ɔ,́ mi sixú vɔ́
jɔ ma ɖó nǔɖiɖi ǎ. Énɛ́ ɔ́ sɔgbe. Hǔn, mi mɔ a, ɖo ɖiɖe ce jí ɖo fí ɔ,́
un ɖó dodó ɔ́ ɖésúnɔ ɔ,́ nǔɖiɖi wɛ nyí dodó nǔ ɔ́ bǐ tɔn. “Ɖó nǔɖiɖi
mɛ vo ɔ́ è sixú nyɔ́ Mawu nukún mɛ ǎ. Mɛ e sɛkpɔ́ Mawu ɔ́ ɖó ná ɖi
nǔ ɖɔ É tíin, bó nyí Ajɔnámɛtɔ́ mɛ e ɖo biba Ɛ wɛ lɛɛ́ tɔn.” Mi mɔ a?
É ɖó ná nyí mɔ.̌ Bɔ nú mi nyí mɛ e nɔ vɛ ́ nǔ dó Mawuxówéma ɔ,́ nú
mi nyí mɛ e nɔ vɛ ́ nǔ dó Xó e sɔgbe ɔ,́ é ná nyɔ́ hú nú mi ɖɔ mi ní gbɔ
bó nɔ zɔga ná káká jɛ hwenu e mi ná ɖi nǔ ná jɛ nukɔn é.
103 Ani wɛ ka nyí hwɛhuhu? Nǔmaɖi. Nǔ we géé wɛ ɖe bó nɔ́ kpa
acɛ nú gbɛtɔ́ nyínyí. Énɛ ́ ɔ́ wɛ nyí abǐ nǔxokpɔń abǐ nǔɖiɖi, ɖě abǐ ɖě
ɔ.́ Ɖokpó wɛ nɔ nɔ mi jí bó nɔ́ kpa acɛ nú gbɛ mitɔn. É nɔ́ sín nǔɖiɖi
sɔxa e mi ɖó é, lě e do mi sixú yí jǐ é wú.
104 Amɔ,̌ jɛ nukɔn ɔ,́ é ɖó ná nyí nǔɖiɖi. Mi gbɔ nú má nɔ te ɖo dodó
énɛ́ ɔ́ jí zaan. Din ɔ,́ nǔɖiɖi wɛ nyí nǔ e mi ɖó ná ɖi nǔ ná é. Nǔɖiɖi
wɛ nyí nǔ e…“Nǔɖiɖi wɛ nyí sin nǔ e ɖó nukun wɛ mɛ ɖe lɛɛ́ é tɔn.”
É wɛ nyí, mi ko ɖó hwenu e mi ɖó nǔɖiɖi é, ɖó é nyí ɖiɖe xlɛ ́ mɛ ɖo

nǔɖiɖi mɛ. “Nǔɖiɖi wɛ nyí sin nǔ e ɖó nukun wɛ mɛ ɖe lɛɛ́ é tɔn,”
Eblée 11, mi mɔ a, “xlɛ ̌ ɔ.́” Ani ka wɛ? Xlɛ ̌ alɔkpa ɖětɛ?́ Xlɛ ̌ mímɛ́ ɖé.
105 Hǔn, nú mi ɖɔ, “Nɔví súnnu Branham, un ɖi nǔ ɖɔ Mawu nyí
Azɔngbɔtɔ.́” É nyɔ,́ ényí mi ɖi nǔ ná, bɔ énɛ ́ ɔ́ gúdo ɔ́ mi yí gbe n’I
ɖi Azɔngbɔtɔ́ mitɔn ɖɔhun, ma ɖó adingban, amɔ̌ bó ká ɖi nǔ ɖɔ wǔ
e è gblě E gbɔ azɔn nú émí hǔn, nǔɖěbǔ ɖe bó ná ɖe mi sín é kɔn ǎ.
Xó e ko fó é ɖé wɛ. Din ɔ́ mi sixú ɖó nukúnɖíɖó, bó ná nɔ́ lɔń jɛ élɔ́ ɔ́
jí lobo ná nɔ́ lɔń jɛ énɛ́ ɔ́ jí magbokɔ. Amɔ̌ nú mi ɖó nǔɖiɖi ɔ,́ mi nɔ
tunwun, ɖó xlɛ ̌ ɔ́ wɛ é nyí wútu. Mi ko ɖó. Un nyí…
106 Mɛ nabí, mɛɖěbǔ, ɖótó Oral Roberts zǎnzǎn din, hwenu e é ɖo
xó jlá wɛ zǎnzǎn din é a, Oral Roberts? Un—un se bɔ é ɖɔ nǔɖé nǔɖé
lɛɛ́ dó énɛ́ ɔ́ wú ɖɔ nǔɖiɖi ɖé tíin, ée nyí kantúntún tɔn, è nǎ xo ɖɛ
nǔɖiɖi tɔn, kantúntún tɔn. É ɖɔ, “Mi bló kancícá gbɔn alɔ ɖó hladyóo
wú gbla mɛ, mi bló kancícá mitɔn gbɔn alɔ ɖó nǔɖé wú gbla mɛ, bó
ná dó…” Súnnu ɔ́ ɖo mɔ̌ wa wɛ bó ná dó, bónú énɛ́ ɔ́ ná ná nǔɖé
mɛ lɛɛ́ bónú yě ná sixú ɖó alɔ jǐ tɔn. Nǔɖé, bɔ mi nɔ ɖɔ, “Un mɔ ɛ
yí lo, ɖó é ɖɔ nú mì ɖɔ má ɖó alɔ hladyóo ce wú. Un mɔ ɛ yí.” Mi
mɔ a? Din ɔ,́ énɛ ́ ɔ́ sɔgbe. Amɔ,̌ din ɔ,́ é nɔ́ byɔ́ ɖɔ nǔɖiɖi adodwé
titewungbe ní ɖó alɔ nǔ keté keté énɛ ́ lɛɛ́ ɖěbǔ wú ǎ. Din ɔ,́ un ɖo
hwɛ ɖó nú Nɔví súnnu Oral wɛ, ɖěbǔ lɔ ǎ. É ɖo azɔ̌ ɖaxó ɖé wa wɛ,
bó nyí súnnu sísíɖónúmawutɔ́ ɖé, bɔ un—un nɔ ɖó sísí ɖaxó nú Oral
Roberts. É nylá ɖésú ɖɔ mǐ ɖó gěgé yětɔn ǎ.
107 Amɔ̌ nǔ e un ɖo tíntɛńkpɔń wɛ bó ná ɖɔ ɔ,́ é wɛ nyí ɖɔ—é wɛ
nyí ɖɔ, nǔɖiɖi ɖó hudó nǔɖěbǔ tɔn ǎ. Mi mɔ a? Nǔɖiɖi nɔ́ ɖi nǔ nú
Mawuxó ɔ.́ Ɖó nǔɖiɖi nɔ wá gbɔn “alɔ ɖó nǔ wú” gbla mɛ wɛ a? Éeǒ.
Nǔ e se wɛ è ɖe ɔ́ mɛ wɛ nǔɖiɖi nɔ tɔń sín, bɔ nǔ e se wɛ è ɖe ɔ́ ka
nyí Mawuxó ɔ.́ Énɛ ́ ɔ́ nɔ́ dó gandótɔnu tɔn tɔ. É nɔ́ nɔ fínɛ.́ Mi mɔ a?
Bɔ nǔɖiɖi ɔ,́ ɖi lě e un ko ɖɔ gbɔn ɔ,́ é nɔ́ kpɔń lě do e é lín dó sɔ é ǎ.
Nǔɖiɖi ɔ́ tlóló din wɛ. Nǔɖiɖi ɖo fí. Din ɔ́ ɖi ényí mɛɖé ɖe bó…
108 Yɛy̌ɛv́í kpɛví énɛ ́ ɔ,́ ayisɔnmɔ. Vǐnɔ énɛ ́ e xó ɖɔ wɛ Nɔví nyɔňu
Kidd kpó yě kpó ɖe, ée sín yɛy̌ɛv́í sín adɔví lɛɛ́ tɔń, bɔ é má ɖo ali
ɖěbǔ ɖo adigwe linu, bónú nǔɖuɖu ná gbɔn ǎ é. Din ɔ,́ nyɔňuɖaxó
élɔ́ ɔ,́ ée é se bɔ Nɔví nyɔňu Kidd kpó yě kpó ɖe kúnnu ɔ,́ é ɖi nǔ ɖɔ
nú émí sixú byɔ́ kancícá mɛ, bɔ un xo ɖɛ nú yɛy̌ɛv́í énɛ ́ ɔ.́ Din ɔ,́ mi
mɔ a, Mawu nɔ́ ná mǐ mɛ lɛɛ́…
109 Mǐtɔn lɛɛ́ ɖě ɖó nǔmɛgbingbɔn núnywɛ́ kpódó Mawu kpó, bɔ—
bɔ é nɔ́ nyí nǔjɔnǔ sɔ mɔ̌ ɖi Mawu wɛ ɖo fí gbɔn wɛ ɖɔhun pɛṕɛṕɛ,́
gbɔn mɔ,̌ bó ɖo xó ɖɔ nú Nɔví súnnu Neville abǐ mɛ tunwuntunwun
ɖé ɖɔhun. Bɔ hwe ɖé lɛɛ́ nu ɔ́ mǐ nɔ́ byɔ́ ɖɔ mɛ énɛ́ lɛɛ́ ní xo ɖɛ nú mǐ.
Nǔ e mǐ ɖó ná wa ɔ́ nɛ.́ Hǔn ényí mǐ ɖó nǔɖiɖi bónú súnnu énɛ́ abǐ
nyɔňu énɛ,́ mɛɖěbǔ e ɖo ɖɛ xo nú mǐ wɛ ɔ,́ ɖo xó ɖɔ nú Mawu wɛ ɔ,́

énɛ́ ɔ́ nǔɖiɖi mǐtɔn nɔ́ kpɛnzɔn nǔ. É nɔ́ tɔ́ dó nǔ wú. É nɔ́ jínjɔń ayǐ
ganjí.
110 Fí. Hlɔm̌anu ɔ́ tɔń yi kpé Jezu. Bɔ é ɖɔ, “Un—un nyí mɛ bó jɛ xá
bónú A nǎ byɔ́ xwé ce gbe ǎ. Un—un nyí mɛ ǎ. Un—un nyí mɛ bó jɛ
xá ǎ. Bɔ un—un ma ka…Un—un nɔ lin mɔ̌ dó wǔ ce ǎ. Amɔ,̌” é ɖɔ,
“vǐ ce súnnu ɖo azɔn jɛ wɛ tawun. Bɔ Hwi ni vɛ ́ kó ɖɔ Xó ɔ́ kpowun,
mi mɔ a, bɔ vǐ ce súnnu ná nɔ gbɛ.”
111 Ani ka wɛ? Lě do e é lín dó sɔ é nɔ́ ɖɔ nǔɖé ǎ. Mi mɔ a? Ɖó,
Mawu nyí fíbǐnɔtɔ.́ Mawu nyí hlɔňhlɔńbǐɖótɔ.́ Bɔ fíɖěbǔ e Mawu ɖe
ɔ,́ hlɔňhlɔńbǐɖíɖó ɔ́ nɔ́ ɖo fí ɔ.́ Bɔ Mawu, ɖó É nyí fíbǐnɔtɔ́ wú ɔ,́ énɛ ́
ɔ́ nɔ́ zɔń bɔ Mawu ɖo fí bǐ, gbɔn fí bǐ. Mi mɔ a? Mawu wa ɖaxó mɔ̌
ɖokpó ɔ́ ɖo Janmatomɛ, ɖo Swísi, káká yi Aflíka tomɛ, ɖo cɛj́ú élɔ́ mɛ
pɛṕɛṕɛ,́ ɖi lě e É ɖe gbɔn ɖo fí pɛṕɛṕɛ.́ Óo! Fí e mi ɖe ɔ́ nɛ.́
112 Hǔn din ɔ́ é ɖɔ, “Un nyí mɛ bó jɛ xá bónú A nǎ xwedó mì yi xwé ce
gbe ǎ. Vɛ̌ kó ɖɔ Xó ɔ́ kpowun.” Étɛ ́ ká wɛ? Hlɔm̌anu énɛ́ ɔ́ sín nǔɖiɖi
wɛ. É ɖi nǔ ná.

Bɔ Jezu ɖɔ, “Yi xwé. Vǐ towe ɖo gbɛ.”
113 Bɔ é ɖidó, hwɛzizɛ azǎn we tɔn ɖé. Bɔ ayǐhɔńgbe tɔn ɔ,́ cóbónú
é ná jɛ xwé gbe ɔ,́ é kpé mɛsɛntɔ́ tɔn lɛɛ́ ɖě lɛɛ́ bɔ yě jǎwe. Bɔ yě ɖɔ,
“Vǐ towe ɖo gbɛ.”
114 Bɔ akpakpa sɔ́ Hlɔm̌anu ɔ́ sɔ mɔ,̌ káká bɔ é ɖɔ, “Kéze gan nabí mɛ
wɛ nǔ ɔ́ jɛ te kpɔń n’i jí? Kéze hwetɛńu wɛ?”

É ɖɔ, “Ɖo gan wǒ-ɖokpó mɛ mɔ̌ wɛ, ninɔmɛ tɔn jɛ húzúhúzú jí.”
115 Bɔ Hlɔm̌anu ɔ́ tunwun ɖɔ hwe énɛ́ ɔ́ nu ɖésúnɔ wɛ Jezu ɖɔ, “Vǐ
Towe ɖo gbɛ,” bɔ é ɖi nǔ ná é. Amǐ.
116 Hlɔňhlɔńbǐɖótɔ,́ fíbǐnɔtɔ,́ nǔbǐtunwuntɔ,́ maɖókpodo, Mawu nɛ.́
Hǔn, nú yě tɛ ́ kan sɛ ́ dó ɖɔ, “Xo ɖɛ!” Kancícá énɛ́ ɔ!́ Bɔ nǔɖiɖi mitɔn
nɔ hɛn Mawu wá. Nǔ e nɔ hɛn ɖɛxixo ɔ́ kpódó Mawu kpó, ɖó kpɔ,́ wá
kpe ɔ́ jí é nɛ.́ Ɖɛxixo! Nǔɖiɖi nɔ́ sɛ tɛn gosín fí jɛ fí. É nɔ́ sɔ́ ɛ ɖó kpɔ.́
117 “Ɖɔ Xó ɔ.́ Nǔ e un jló ɖɔ Hwi ní wa ɔ́ wɛ nyí ɖɔ Hwi ní ɖɔ Xó ɔ,́
bɔ nǔ bǐ ná ɖo ganjí.” Mi mɔ a, é byɔ́ ɖɔ É ní yi fínɛ ́ ǎ. “Vɛ̌ kó ɖɔ Xó
ɔ́ kpowun.” Aniwútu? Mawu nyí fíbǐnɔtɔ.́ É nyí hlɔňhlɔńbǐnɔ. É dó
hlɔňhlɔń ɖokpó ɔ́ ɖo gbɛ élɔ́ do ɖi ée É dó ɖo gbɛ élɔ́ ta nu, abǐ ɖo
akpá we lɛɛ́ bǐ xwé ɖɔhun. Mawu wɛ É nyí. “Bɔ nǔ ɖokpó géé e é byɔ́
ɖɔ Hwi ní wa ɔ́ wɛ nyí ɖɔ Hwi ní vɛ ́ kó ɖɔ Xó ɔ́ kpowun,” wɛ é ɖɔ.
118 Bɔ, din ɔ,́ nǔɖiɖi nɔ wa nǔ e kpo é. Nǔɖiɖi nɔ wa nǔ e kpo é. Hǔn
mi ɖó ná ɖó nǔɖiɖi ɖi dodó ɖé ɖɔhun. Klísusinsɛn ɔ́ bǐ, nǔ e mi nyí
é bǐ, nǔ e mi ná wá nyí kpɔń é bǐ ɔ,́ é wɛ jínjɔń nǔɖiɖi jí ɖo Xó ɔ́ mɛ.
Nǔ e zɔń bɔ un ɖi nǔ nú Xó ɔ́ nɛ.́ Mi mɔ a?

119 Un sixú sɔ́ nǔɖiɖi ce ɖó nǔ ɖěvo ɖěbǔ jí ǎ. Ényí un ɖó ná kó sɔ́ ɛ
ɖó agun ɔ́ jí ɔ,́ agun ɖětɛ ́ jí wɛ un na kó sɔ́ ɛ ɖó: Katolíka, Lwitelyɛɛ́n,
Mɛtodísu, Baputísu, Pantekotísu lɛɛ́ wɛ a? Fítɛ ́ un na kó sɔ́ ɛ ɖó? Un
tunwun ǎ. Yě wlú bǐ ɖó te kpódó nǔ ɖěvo lɛɛ́ bǐ kpó, kan lɛɛ́ blú,
kpódó nǔ ɖěvo lɛɛ́ bǐ kpó.
120 Amɔ̌ hwenu e un sɔ́ nǔɖiɖi ce ɖó Xó Tɔn mɛ ɔ,́ é dó gandótɔnu tɔ.
Mɛ ɖěbǔ nɔ́ tín I mɛ ǎ. É ɖíe, NǓ E MAWU MAVƆMAVƆ ƉƆ Ɔ́ ƉÍE.
Énɛ́ ɔ́ gúdo ɔ́ un ɖi nǔ nú Énɛ́ ɔ.́ Fí e dodónú ɔ́ ɖe ɔ́ nɛ.́
121 Dotóo kpɛví ɖagbe ɖagbe ɖé ɖo toxo ɔ́ mɛ fí, xɔńtɔn ce ɖé, Dotóo
Sam Adair. Mǐ nɔ yɔkpɔv́úmɛ ɖó kpɔ.́ Mi bǐ wɛ tunwun Sam. Bɔ é
ɖɔ nú mì, é ɖɔ, “Bill…” Hwenu e nǔmimɔ énɛ́ ɔ́ wá gúdo é, un ɖɔ fí
e é ná gbá tɛn tɔn dó é n’i, lě e é ná kó cí gbɔn é. Din ɔ́ mi yi fínɛ,́
mi kanbyɔ́ ɛ hwe ɖé nu ɖɔ é kún nyí nǔgbó ó ají. Xwe we abǐ atɔn
cóbɔ é jɛ ɔ,́ un ɖɔ fí e é ná nɔ é n’i. Un ɖɔ, “A nǎ ɖibla sɔ́ toxomɛ
xwékplékplétɛn énɛ́ ɔ́ bǐ.” Bɔ nǔ ɖokpó géé wɛ ɖo é kpó énɛ́ ɔ́ kpó
tɛńtin, bɔ énɛ ́ ɔ́ wɛ nyí tɛn e mɛ è nɔ bló lanmɛ ɖó ɖe é. Dotóo Adair
sɔ́ kpikpotɔ́ tɔn, kpódó atínkɛnɖaxwé ɔ́ kpó. Xó fó. Dotóo Adair hɛn
énɛ́ ɔ́ wá cicɛmɛ, nǔmimɔ énɛ́ ɔ.́ Fí e, tɛn e xó é ɖɔ ɖɔ jí, “È tlɛ sixú
ɖó alɔ wǔ tɔn ǎ nú xwe koatɔń. Xó ɔ́ ɖo hwɛɖɔxɔsá.”
122 Un ɖɔ, “Dotóo, Aklúnɔ ɔ́ sɔ́ jó nú we, ɖó mɛɖéesɔh́we towe wú.”

É ɖɔ, “Un nyɔ́ ɖě ǎ.”
123 Un ɖɔ, “A cí logozo ɖé ɖɔhun. A ɖǒ akpán ɖo wěxo, fló e jí a nǎ
kpɔń xɔńtɔn towe lɛɛ́ gbɔn ɖo fí, amɔ̌ ɖo xomɛ ɔ́ a nyǐ nya titewungbe
ɖé. Tɔń sín akpán énɛ́ ɔ́ mɛ.” Un ɖɔ, “Mawu sɔ́ ɛ jó nú we.”
124 É ɖɔ, “Un xo nǔ kpɔń dó wǔ we kpɔń ǎ, Billy, amɔ̌ un ɖó ná xo
nǔ kpɔń dó énɛ ́ ɔ́ wú.”

Un ɖɔ, “Yi azɔw̌axɔsá towe.” Bɔ gbɔn mɔ̌ é ɖidó.
125 Ayǐhɔńgbe tɔn ɔ,́ é tɛ ́ kan sɛ ́ dó mì, bó ɖɔ, “Avivɔ ɖo sinsin mì wɛ
yi kú.”
126 Un ɖɔ, “Étɛ ́ wɛ ka jɛ do?” Liyasun mɛ mɔ̌ wɛ. Un ɖɔ, “Étɛ ́ wɛ ka
jɛ do, Dotóo ce?”
127 É ɖɔ, “Un ko xɔ tɛn ɔ,́ Billy. Yě bló kplé ɖé sɔ zǎn mɛ ɖo Boston,
bɔ un ko xɔ tɛn ɔ́ zǎnzǎn din.”

Un ɖɔ, “Un ka ko ɖɔ nú we sín.”
128 Un jɛ te yi dɔň ayisɔnmɔ, bó ɖo xó ɖɔ n’i wɛ, hwenu e tú ɔ́ wú
dó nukún ce mɛ é. É ɖɔ, “Un lin ɖɔ un ko ɖɔ mɔ̌ nú mɛ e nɔ wá fí lɛɛ́
afɔwó, gbɔn mɔ.̌” Étɛ ́ ká wɛ? Din ɔ,́ nú Mawu ɖɔ nǔɖé ɔ,́ é ɖó ná jɛ.
129 Sɔ gbadanu ɔ́ xɔńtɔn ɖé lɛɛ́ wá. Yě se nǔmimɔ e kúnkplá tɛ ́
atínzonɔ ɔ́ xó ɖěe sín zo jlɛ ́ alɔsú kanɖé-nukún-we é, kpódó lɔnmɔ

afínsinnɔ kpatágannɔ ɔ́ kpó. Un tunwun mɛ nabí wɛ kó wá xwé gbe,
bó jló ná mɔ énɛ́ ɔ́ ɖó nukun wú ǎ. Un ɖɔ, “Nǔjlɛḱan ɔ́ ɖíe. Mi sɔ́ ɖó
zo ɔ́ wú.” È se bɔ è ɖɔ xó tɔn cóbɔ é jɛ. Mi mɔ a? Aniwútu? Nú Mawu
ɖɔ nǔɖé ɔ,́ é ɖó ná jɛ dandan. Nǔ e zɔń ɔ́ nɛ,́ é ɖó dodónú.
130 Din ɔ,́ tito hwlɛngán tɔn ɔ́ ɖíe. Bɔ énɛ ́ ɔ́ gúdo ɔ́ ényí nǔmimɔ Tɔn
jɛ bó sɔgbe bɔ nǔ bǐ vɔ ɖ’é wú, lě e yě ɖɔ ɖɔ yě ná jɛ gbɔn pɛṕɛṕɛ,́ bɔ
agun élɔ́ e ɖo fí ɔ́ tunwun ɖɔ énɛ́ ɔ́ sɔgbe ɔ,́ hǔn Xó Tɔn ka lo? Mi mɔ
a? Énɛ́ ɔ́ lɛ ́ ɖo dandan mɛ hú nǔmimɔ ɔ.́ Ényí nǔmimɔ ɔ́ má dó gbe
ɖokpó ɔ́ xá Xó ɔ́ ǎ ɔ,́ hǔn nǔmimɔ ɔ́ sɔgbe ǎ. Amɔ̌ Xó ɔ́ wɛ, jɛ nukɔn,
ɖó Xó ɔ́ nyí Mawu. Mi mɔ a? Hǔn, É nyí fíbǐnɔtɔ.́ É ɖɔ xó énɛ́ ɔ́ tɔn ɖo
fí, bó bló bɔ é jɛ ɖo Kanadáa. Amǐ. Mi mɔ a, É nyí fíbǐnɔtɔ.́ É sɔgbe.
131 Jɛ nukɔn ɔ,́ mi ɖó ná vɔ́ jɔ. Bɔ énɛ́ ɔ́ gúdo ɔ́ nú mi vɔ́ jɔ ɔ,́ mi nɔ
ɖó nǔɖiɖi; mi nɔ ɖi nǔ nú Xó ɔ.́ Ényí mi ma ko vɔ́ jɔ ǎ jɛń wɛ ɔ,́ mi
ná ɖo nǔ dɔn xá Ɛ wɛ. Ényí mi ɖó sinsɛn walɔ kpowun, bɔ—bɔ mi ɖó
gbɛ—gbɛ—gbɛtɔ́ núnywɛ́ kpɛví ɖé ɖɔ mi ɖó ná nɔ́ wa nǔjlɔj́lɔ́ ɔ,́ mi
ná sixú kpé wú bó yí gbe nú Mawuxó ɔ́ kpɔń gbeɖé ǎ. Mi na bló kpɔń
gbeɖé ǎ. Mi ɖó ná vɔ́ jɔ. Bɔ, è vɔ̌ jɔ ɔ,́ é nɔ́ ná nǔɖiɖi. É sɔgbe. Hǔn,
hwenu e mi ɖó nǔɖiɖi gúdo ɔ,́ élɔ́ ɔ́ ɖo fí tútútú, n-u-ɖ-i-ɖ-i, nǔɖiɖi,
hwe énɛ́ ɔ́ nu ɔ́ mi sɔ́ tɛn pɛṕɛṕɛ ́ bó ná su.
132 Din ɔ,́ mɛ gěgé nɔ́ sɛ yi vɔšákpe ɔ́ kɔn, bó nɔ́ xo ɖɛ, bó nɔ́ ɖɔ,
“Aklúnɔ, sɔ́ hwɛ ce kɛ mì.” Bɔ nǔmɛgbingbɔn núnywɛ́ ɖaxó mǐmɛ́ tɔn
ɖé nɔ́ wá yě jí, kpódó nǔ lɛɛ́ kpó. Énɛ ́ ɔ́ gúdo ɔ́ mi nɔ ɖó hwenu ɖaxó
ɖé, bó nɔ́ sí te yi vɔšákpe ɔ́ kɔn, bó nɔ́ ɖo xó sú wɛ. Mi nɔ lɛ ́ kɔ, bó
nɔ́ ɖɔ, “Jɛli jɛli nú Mawu, un mɔ ɛ yí.” Éeǒ, mi jɛ jí ɖo tɛn ɖé mɛ fí e
mi ná sixú su ɖe é kpowun wɛ. Mi ko wa nǔtí ǎ. Mi mɔ a? Nǔ ɖokpó
géé e mi kó wa ɔ́ wɛ nyí ɖɔ mi sɔ́ dodó ɔ́ ɖó ayǐ.
133 Din ɔ́ mi ná gbá xɔ ɖé, bɔ mi nɔ kɔn nǔ e nyí dodó ɔ,́ bó nɔ ɖɔ,
“Súnnuví, un mɔ ɛ yí.” Mi mɔ a? Mi ɖó dodó ɔ́ bó ná dó gbá xɔ mitɔn
d’é jí wɛ. Din ɔ́ mi ɖó ná gbá xɔ ɖé.
134 Din ɔ́ nǔ e kɔn nǔ ɔ́ wá ɔ́ nɛ,́ zǎnzǎn din, bɔ mǐ ná ɖɔ xó dó wǔ tɔn
din. É sɔgbe. Xɔ ɖé, dodó élɔ́ wɛ jɛ nukɔn. Ani wɛ ka nyí Klísusinsɛn
sín dodó ɔ?́ Nǔɖiɖi ɖo Mawuxó ɔ́ mɛ. Dodó mitɔn ɔ́ nɛ.́ Énɛ ́ ɔ́ gúdo ɔ́
mi nɔ jɛ susu jí. Hǔn mi nɔ jɛ jí, mi nɔ jɛ nǔ ɖó gɔ́ nú dodó élɔ́ jí.
135 Din ɔ,́ xɔ ɖé gbígbá ɔ,́ mi nɔ sɔ́ dǒxwetenú lɛɛ́ kpódó nǔ ɖěvo
lɛɛ́ bǐ kpó ɖó ayǐ. Nɔví súnnu Wood, kpódó xwlɛkpatɔ́ kpódó xɔgbátɔ́
kpó élɔ́ lɛɛ́ e ɖo fí ɖé lɛɛ́ sixú ɖɔ lě e è nɔ gbá xɔ mitɔn nú mi gbɔn.
Mi mɔ a? Amɔ̌ un ná ɖɔ lě e mi na gbá xɔ yɛ linu tɔn mitɔn ɔ́ nú mi
gbɔn, fí e Mawu sixú nɔ é. É jló ná nɔ mi mɛ. É jló ná bló mi ɖi É
ɖésúnɔ ɖɔhun. É jló ɖɔ è nǐ nyi xá mitɔn, mi ní nyí xá, tema, Mɛ e É
nyí ɔ́ tɔn.

136 Mi tunwun a, ɖo xóxó hwenu ɔ́ hwenu e yě nɔ́ tun siká ɖ’ayǐ,
cóbɔ yě wá ɖó nǔsínsínmɔ bó ná dó slá ɛ ná ɔ,́ yě nɔ́ sɔ́ zǔn dó xo nǔ
lɛɛ́ tɔń sín siká ɔ́ mɛ ɖ’ayǐ, yě nɔ́ xo jikwíkwí ɔ́ tɔń, gan kpó ganvɔ
kpó kpikpotɔ́ kpó, tɔń, bɔ yě nɔ́ lɛ ́ kpo ɖo xixo wɛ kpowun, bó nɔ́ lílɛ ́
nukúnmɛ ná, bó nɔ́ ɖo xixo e wɛ. Ɛndyɛɛ́n lɛɛ́ nɔ́ wa mɔ̌ din, bó nɔ́ ɖo
siká xo wɛ, bɔ yě nɔ́ sɔ́ zǔn dó xo ná. Mi tunwun lě e yě nɔ́ tunwun ɖɔ
ganwi ɔ́ bǐ tɔń sín mɛ, bɔ kɔ kpódó kpikpotɔ́ kpó bǐ, kpódó awolomí
ɔ́ kpó kó tɔń sín mɛ gbɔn a? Hwenu e mɛ e ɖo xixo wɛ ɔ́ sixú mɔ
xányinyi é ɖésúnɔ tɔn, ɖi wěkpɛń ɖé ɖɔhun, ɖ’é mɛ dó é wɛ. É nɔ́ mɛ́
bó nɔ́ ɖi wě sɔ mɔ̌ bɔ é nɔ́ nyi xá mɛ e ɖo xixo wɛ ɔ́ tɔn.
137 Mɔ̌ wɛ Mawu nɔ́ wa nǔ gbɔn ɔ́ nɛ.́ É nɔ́ sɔ́ siká e É mɔ ɖo
ayǐkúngban lanmɛ é, bɔ É nɔ́ xo e, gbɔn Yɛsinsɛn ɔ́ gbla mɛ, bó nɔ́
lílɛ ́ nukúnmɛ n’i, bó nɔ́ lílɛ ́ ɛ, bó nɔ́ lɛ ́ lílɛ ́ ɛ, lobo nɔ ɖo xixo e wɛ káká
yi jɛ hwenu e (É nɔ́ yí) É sixú mɔ xányinyi Tɔn dó é. [Nɔví súnnu
Branham xo asíkpɛ ́ azɔn gěgé—Wěmaɖetɔńtɔ.́]
138 Bɔ nǔ e mǐ ɖó ná wa ɔ́ nɛ,́ bó ná nyi xá Mawu Ví ɔ́ tɔn. Bɔ din
ɔ́ mǐ ɖó ná wa azɔ̌ Tɔn. É ɖɔ, “Mɛ e ɖi nǔ nú Mì ɔ…́” Mɛmímɛ́ Jǎan
14:7, “Mɛ e ɖi nǔ nú Mì ɔ,́ é ná jlɛ ́ nǔ e jlɛ ́ wɛ Un ɖe lɛɛ́.” Mi jɛ xá azɔ̌
Klísu tɔn lɛɛ́ tɔn nyi jí.
139 Amɔ̌ gěgé mǐtɔn ká nɔ́ wa azɔ̌ Klísu tɔn lɛɛ́ jɛ nukɔn nú xányinyi
Klísu tɔn ɖo mǐ mɛ. Din ɔ́ fí e tagba ɔ́ ɖe ɔ́ nɛ.́ Mǐ nɔ́ wá mɔ ɖɔ nǔ
énɛ́ ɔ́ lɛɛ́ ɖo jijɛ wɛ. Mi tunwun mɔ.̌ Un tunwun mɔ.̌ Mǐ nɔ́ mɔ mɛ e
nɔ klɛń afɔ élɔ́ lɛɛ́ ɖo ali ɔ́ jí. Mǐ nɔ́ mɔ gankpo kplékplé mawuzɔẃatɔ́
lɛɛ́ tɔn, Klísusɛntɔ́ lɛɛ́ tɔn, bɔ è nɔ xo kplé ɖo ali ɔ́ xo, ɖó yě nɔ́ yi byɔ́
mɛ ganjí ǎ wútu wɛ zɔń.
140 Bɔ énɛ́ ɔ́ wɛ zɔń bɔ un ɖo fí zǎnzǎn din, é wɛ nyí ɖɔ má tɛńkpɔń
bó ná kplɔń agun kpɛví élɔ,́ kpódó nyi ɖésúnɔ kpó, lě e mǐ sixú húzú
nɔtɛn Mawu gbɛɖe ɔ́ tɔn gbɔn é. Mɛ nabí wɛ nɔ jló ná nyí mɔ?̌ Nɔtɛn
Mawu gbɛɖe ɔ́ tɔn!
141 Din ɔ́ nǔ e mǐ nɔ́ wa ɔ́ ɖíe. Ani wɛ ka nyí nǔ nukɔn nukɔntɔn ɔ?́
È nǎ ɖó nǔɖiɖi bó vɔ́ jɔ. Énɛ ́ ɔ́ wɛ nyí è sɔ́ dodó ɔ́ ɖó ayǐ.
142 Énɛ́ ɔ́ gúdo ɔ,́ hwenu e mǐ sɔ́ dodó ɔ́ ɖó ayǐ ɔ,́ nǔ wegɔ́ ɔ́ mi nɔ
ɖó nǔ gɔ́ nú dodó ɔ.́ “Mi ɖó gɔ́ nú nǔɖiɖi mitɔn,” wɛ Piyɛɛ́ ɖɔ ɖo fí.
Mi ɖó gɔ́ nú midɛɛ lɛɛ́ sín…Jɛ nukɔn ɔ́ mi ɖó jijɔ ɖagbe gɔ́ nú nǔɖiɖi
mitɔn. Dotín ɖěe bɔ d’é wú ɔ́ ɖíe. Jɛ nukɔn ɔ,́ mi kɔn nǔ e nyí dodó
ɔ,́ nǔɖiɖi. Énɛ ́ ɔ́ gúdo ɔ,́ gɔ́ nú nǔɖiɖi mitɔn ɔ,́ mi ɖó jijɔ ɖagbe.
143 Din ɔ,́ fí tútútú wɛ é nɔ́ xo gěgé mǐtɔn zin dɛ́ ɖe. Ɛɛn, nya ce. Ɛɛn.
“Mi ɖó jijɔ ɖagbe gɔ́ nú nǔɖiɖi mitɔn.” Énɛ́ ɔ́ ká ɖo ɖiɖɔ wɛ ɖɔ è nǎ
zán gbɛ alɔjíninɔ tɔn ɖé, mi tunwun a, ɖi nyɔňu abǐ súnnu ɖé, kpódó
kpikpotɔ́ kpó ɖɔhun ǎ. Énɛ ́ ɔ́ ɖó mǐmá ɖěbǔ xá énɛ́ ɔ́ ǎ.

144 Mawuxówéma ɔ́ ɖɔ, mǐ nɔ xa ɖo Luki Wéma ɔ́ mɛ fí, ɖo fí e É ɖɔ,
“Jijɔ tɔń sín wǔ Tɔn” ɖe é. Énɛ ́ ɔ́ ká sɔgbe a? Ényí mǐ ná cí ɖi Éyɛ ́
ɖɔhun ɔ,́ mǐ ɖó ná ɖó jijɔ ɖagbe, ɖo hwe énɛ́ ɔ́ nu. Mǐ ɖó ná ɖó, bó
ná cí ɖi Éyɛ ́ ɖɔhun. É wɛ nyí han e un nɔ yí wǎn ná é kpɔń, ɖo—ɖo
han lɛɛ́ mɛ, ée wa ɖaxó hú bǐ lɛɛ́ é ɖokpó, é wɛ nyí, È nǎ ɖi Jezu. É
nyɔ,́ ényí un ɖo na cí ɖi Jezu ɖɔhun ɔ,́ un ɖó ná ɖó jijɔ ɖagbe, kpódó
ali ɖé kpó bɔ é sixú gbɔn gosín nyɛ mɛ yi mɛ lɛɛ́ gɔń. Ɖó, “Jijɔ tɔń sín
É mɛ yi mɛ lɛɛ́ gɔń.” Jijɔ ɖagbe! Bɔ cóbɔ mi sixú ɖe e tɔń ɔ,́ mi ɖó ná
to ɖó hwɛ.̌ Mi ma ɖó ǎ ɔ,́ é ná tɔń ǎ. Nǔɖěbǔ ɖe bɔ é ná tɔń sín mɛ ǎ.
145 Ényí mɛɖé kó tɛńkpɔń bó ná dó dɔn jijɔ tɔń sín mǐ mɛ wɛ ka lo, è
nǎ kó lɛ ́ kɔ́ nú akwɛýíwéma ɔ́ ɖɔ “akwɛ́ e ɖo akɔńwunta ɔ́ mɛ kpé ǎ”?
Mi mɔ a? Éeǒ, éeǒ, nǔɖěbǔ ɖo fínɛ ́ bónú è nǎ yí sín mɛ ǎ, akwɛýíwéma
e akwɛśɛxwétɛn gbɛ́ é. Mɛɖé ɖo kpínkpɔń mi wɛ ɖi Klísusɛntɔ́ ɖé
ɖɔhun, bɔ ayǐhɔńgbe tɔn ɔ́ é mɔ mi ɖo fí bɔ mi ɖo miɖée zán wɛ ɖi
hwɛhutɔ́ ɖé ɖɔhun ɔ,́ jijɔ nabí ɖé ɖe bɔ è sixú yí sín énɛ́ ɔ́ mɛ ǎ. Mi
mɔ a? É sɔgbe.
146 Jijɔ ɖagbe ɖó ná ɖo mi mɛ. Bɔ ényí mǐ ma ká ɖó jijɔ ɖagbe ǎ jɛń
wɛ ɔ…́Énɛ́ ɔ́ gúdo ɔ́ ényí mǐ ɖó jijɔ ɖagbe ɖo nǔgbó mɛ ɔ,́ mi sixú ɖó
gɔ́ nú nǔɖiɖi mǐtɔn. Énɛ́ ɔ́ wɛ nyí dǒ dodó tɔn e bɔ d’é wú é. Din ɔ,́ jɛ
nukɔn ɔ́ mi ɖó ná ɖó nǔɖiɖi. Nǔɖiɖi ɖokpónɔ géé ná bló ǎ. Mi ɖó…
Piyɛɛ́ ɖɔ, “Énɛ́ ɔ́ gúdo ɔ́ mi ɖó jijɔ ɖagbe gɔ́ nú nǔɖiɖi mitɔn.” Mi ɖó
ná ɖó jijɔ ɖagbe, bó ná dó ɖó gɔ́ nú nǔɖiɖi mitɔn.
147 Din ɔ,́ énɛ ́ ɔ́ gúdo ɔ,́ é sixú nyí ɖɔ, nǔ e zɔń bɔ mi ma ɖó ǎ ɔ,́
ɖó agun égbé tɔn lɛɛ́ gěgé nɔ́ kplɔń nǔ mi ɖɔ é kún byɔ́ ɖɔ mi ni ɖó
dandan ó, abǐ azǎn tɔn lɛɛ́ kó wá yi wútu wɛ zɔń. “É byɔ́ ɖɔ yě ní ɖó
dandan ǎ. Nǔ ɖokpó géé e é byɔ́ ɖɔ mi ní wa ɔ́ wɛ nyí ɖɔ mi ni vɛ ́ kó
byɔ́ agun mɛ kpowun. Ɛɛn, azǎn lɛɛ́ kó wá yi.”
148 Jijɔ ɖagbe, mɛɖěbǔ tunwun nǔ e xókwín jijɔ ɖagbe ɔ́ nyí é, mi
mɔ a, bɔ mǐ ɖó ná ɖó dandan. Ényí jijɔ gosín wǔ Tɔn, bó ná dó gbɔ
azɔn nú nyɔňu e ɖo azɔn jɛ wɛ ɔ,́ É ɖo nukún ɖó wɛ ɖɔ jijɔ ɖokpó ɔ́
ní nɔ Agun Tɔn mɛ, ɖó kpɔńdéwú mǐtɔn wɛ É nyí wútu. Bɔ nú É ɖó
jijɔ ɖagbe bó ná dó ná mɛ lɛɛ́ ɔ,́ É ɖo nukún ɖó mǐ wɛ ɖɔ mǐ ní ɖó jijɔ
bó ná dó ná mɛ lɛɛ́. Bɔ étɛ ́ ká nyí jijɔ? Jijɔ wɛ nyí wǔsyɛń, hlɔňhlɔń.
149 Yětɔn lɛɛ́ ɖě lɛɛ́ tlɛ nɔ ɖi nǔ nú hlɔňhlɔń Mawu tɔn vɔv́ɔ́ ǎ. Yě nɔ́
ɖɔ, “Énɛ́ ɔ—́énɛ́ ɔ—́énɛ́ ɔ́ ko wá yi. Nǔ ɖokpó géé e é byɔ́ ɖɔ mi ní wa
ɔ́ wɛ nyí ɖɔ mi ni vɛ ́ kó dó nyǐkɔ mitɔn wěma ɔ́ mɛ, bɔ è nǎ mi sin dó
ta nú mi, abǐ è nǎ dó sin ta nú mi, abǐ è nǎ lɛ yɛhwesin nú mi, abǐ nǔ
ɖěvo ɖěbǔ e é sixú lɛ ́ nyí é. Bɔ nǔ e é byɔ́ ɖɔ mi ní wa ɔ́ bǐ jɛń kó nɛ.́”
150 Amɔ̌ Piyɛɛ́ ká ɖɔ ɖo fí, “Mi ɖó jijɔ ɖagbe gɔ́ ná.” Din ɔ,́ Piyɛɛ́ ɖo
xo ɖɔ wɛ dó gbǐgbá Xɔ Mawu tɔn tɔn wú wɛ, mi mɔ a, Sinsɛnxɔ Mawu
tɔn ɔ,́ è nǎ sɔ́ nǔ ná ɖó tɛn ɖé mɛ. Bɔ hwenu e mi ɖó jijɔ ɖagbe gúdo ɔ,́

mi ɖó ná ɖó…Hwenu e mi ɖó nǔɖiɖi gúdo ɔ,́ mi ɖó ná ɖó jijɔ ɖagbe
kpó é kpó. Énɛ ́ ɔ́ sɔgbe. Mi ɖó jijɔ ɖagbe nú gbɛ ɔ́ bǐ kpéte.
151 Un jlá xó xwe ko mɔ̌ ɖíe, un lin, dó Sísíjɛxánɔ Mɛɖaxó Folówa
ɖagbe ɖagbe wú. Folówa ɖagbe ɖagbe, agunnukɔntɔ́ ɔ.́ Un sɔ́ ɛ sín
nǔxixa ɖé mɛ ɖo fí e Jezu ɖɔ ɖe ɖɔ, “Mi kpɔń lě e folówa lɛɛ́ nɔ su
gbɔn ɖo gběhan lɛɛ́ mɛ é, yě nɔ wa azɔ̌ ɖě ǎ yě ká nɔ lɔn avɔ ǎ. Má
ɖɔ nú mi, lě e Salomɔɔ́ ɖésú ɔ́ ɖó dɔkun sɔ ɔ́ nɛ ́ có é ma ka ɖó avɔ sɔ
ɖokpó yětɔn nɛ.́”
152 Mi kpɔń folówa ɖagbe ɖagbe ɔ.́ É nɔ́ wú gosín do dɔň ɖo babá
mɛ. Bɔ kéze cɛj́ú ɖokpó ɖokpó ɔ́ é nɔ́ byɔ́ ɖɔ é ní nɔ́ ɖo nǔ dɔn tɔń
sín ayǐkúngban lanmɛ wɛ. Mi mɔ a? Bɔ ani wɛ é ká nɔ́ wa kpódó jijɔ
élɔ́ e é nɔ́ dɔn é kpó? É nɔ́ ɖe e tɔń. É nyí nǔ nyɔ́ kpɔń nú mɛ e ɖo
kpínkpɔń wɛ é. É nɔ́ kɛ ́ éɖée nú wǐin, bónú wǐin sín nǔvínúví ní wá
sɔ́ kanta tɔn. É nɔ́ hlún nǔ ɖɔ ǎ. É ɖó, bó ná dó má nú mɛ kpowun
wɛ. Ani wɛ ná kó jɛ ényí wǐin ɖé wá fínɛ;́ akwɛ́ e ɖo akɔńwunta ɔ́ mɛ
má ka kpé ǎ, wǐin tí? Wǐin kpɛví énɛ ́ ɔ́ ná kó klú ta bó ɖɔ, “Folówa
alɔkpa tɛ ́ ká nɛ?́”
153 Ényí gbɛtɔ́ ɖé wá ɖo yiyi wɛ, mɛ e ɖo tíntɛńkpɔń wɛ bó ná mɔ
hwlɛngán é ɖé, bó wá yi agun e ɖi nǔ ɖɔ nǔjlɛj́lɛ ́ lɛɛ́ sín azǎn lɛɛ́ kó
wá yi é mɛ ka lo?
154 Ɖi lě e Jack Coe ɖɔ ɖokpó kpɔń ɖɔhun. É yi nǔbaɖutɛn ɖé, bó sɔ́
wěma ɖaxó ɖé ée jí è wlǎn nǔɖuɖu tɛnmɛ tɛnmɛ lɛɛ́ ɖó é; é jɛ xixa
jí káká yi do, lansá mimɛ kpódó nǔ lɛɛ́ kpó. É ɖɔ, “Un na sɔ́ lansá
mimɛ.”

“É nyɔ,́ azǎn e kó wá yi é ɖé tɔn nɛ.́ Mǐ ɖó ǎ.”
155 É nyɔ́ hú mi ɖɔ mi ni sɔ́ wěma e jí è wlǎn nǔɖuɖu tɛnmɛ tɛnmɛ
lɛɛ́ ɖó é ɔ́ ɖ’ayǐ bó tɔń, mi mɔ a, énɛ ́ ɔ́ sɔgbe, ɖó yě ɖó nǔɖé bɔ mɛ ná
ɖu, gbɔn ɖěbǔ ǎ. É nyɔ́ hú mi ɖɔ mi ní yi fí e nǔbaɖutɛn e ɖó nǔɖé
bɔ mɛ ná ɖu é ɖe.
156 Bɔ gbɛtɔ́ yɛ linu tɔn, ée ɖo susu wɛ ɔ,́ é ɖó hudó nǔɖé tɔn bó ná
dó ɖu. Mawuxó ɔ́ nɛ.́ Un ɖi nǔ nú Xó Tɔn ɖokpó ɖokpó.

Mawu zɔń távo títɛ ́ fí e è nɔ ná nǔɖuɖu mɛmímɛ́
Mawu tɔn lɛɛ́ ɖe,

É ɖo mɛ Tɔn e É cyán lɛɛ́ da wɛ “Wǎ ɖu nǔ.”
Mǎna Tɔn É nɔ́ ná mɛ, É nɔ́ ná hudó mǐtɔn lɛɛ́ bǐ,
Óo, é nyɔ́ è nǐ ɖu nǔ xá Jezu hwebǐnu mɛ!

157 Énɛ́ ɔ́ sɔgbe. Ɛɛn, nya ce. É ɖo así Tɔn. É ɖo Agun ɔ́ sí, Agun Mawu
gbɛɖe ɔ́ tɔn, ée è gbǎ yi gbɛtɔ́ kpíkpé élɔ́ mɛ, nǔtunwuntunwun Klísu
tɔn tɔn ɔ.́ Din ɔ,́ din ɔ́ mi ɖó ná ɖó jijɔ ɖagbe.

158 Hǔn un ɖɔ, nǔ nukɔn nukɔntɔn e mi tunwun ɔ,́ mɛɖé nɔ́ ɖe bó nɔ́
yí wǎn nú wǎn tɔn sise. É nɔ́ mɔ éɖée ǎ. É ɖó wǎn ɖagbe. Cóbɔ é ná
ɖe wǎn tɔń ɔ,́ é byɔ́ ɖɔ é ní to ɖó hwɛ.̌ Cóbɔ é ná sixú ná wǐin ɔ,́ é byɔ́
ɖɔ é ní to ɖó hwɛ.̌ Cóbɔ é ná sixú ná ɖɛkpɛnyínyɔ́ ɔ,́ é byɔ́ ɖɔ é ní to
ɖó hwɛ.̌
159 Cóbɔ mi ná sixú ná jijɔ ɖagbe ɔ,́ é byɔ́ ɖɔ mi ní to ɖó hwɛ.̌ Hǔn
mi ɖó gɔ́ nú nǔɖiɖi mitɔn, jijɔ ɖagbe. Amǐ. Mi mɔ nukúnnú jɛ mɛ a?
Mǐ sixú nɔ te ɖo énɛ́ ɔ́ jí xɔ hwenu gěgé, amɔ̌ gan na dín dó mǐ. È nǎ
ɖó jijɔ ɖagbe gɔ́ nú nǔɖiɖi mitɔn. Din ɔ,́ nǔɖiɖi wɛ jɛ nukɔn, énɛ ́ ɔ́
gúdo ɔ́ jijɔ ɖagbe.
160 Bɔ énɛ́ ɔ́ gúdo, atɔngɔ́ ɔ,́ mi ɖó nǔtunwuntunwun gɔ́ ná.
Nǔtunwuntunwun, din ɔ,́ énɛ ́ ɔ́ ká nyí nǔtunwuntunwun gbɛmɛ fí tɔn
ǎ, ɖó xlonɔxó wɛ énɛ́ ɔ́ nyí ɖo Mawu nukɔn; amɔ̌ nǔtunwuntunwun
bó ná dó tunwun nǔ e sɔgbe é, è nǎ tunwun nǔ e sɔgbe (nǔtɛ?́) ɖo
nǔ ɖagbe kpódó nǔ nyanya kpó tɛńtin. Nɛ̌ mi ka nɔ tunwun, ɖo hwe
énɛ́ ɔ́ nu, ɖɔ mi ɖó Klísusɛntɔ́ sín nǔtunwuntunwun ɖo kpɔ́ xá jijɔ
ɖagbe mitɔn kpó kpódó nǔɖiɖi mitɔn kpó gbɔn? Mi nɔ tunwun nú Xó
ɔ́ sɔgbe kpó É gbɔ kpó. Bɔ ényí mi sixú kpé wú bó sɔ́ un-ɖi-nǔ mitɔn
lɛɛ́ bǐ, kpódó nǔmaɖi mitɔn bǐ kpó, nǔ e mi ɖɔ ɖɔ mi ko wa é bǐ xwíí
ɖó kɛń ɔ,́ énɛ ́ ɔ́ mi ɖó nǔtunwuntunwun bó ná dó ɖi nǔ ɖɔ Mawu kún
sixú ɖó nǔvú ó. “Mi gbɔ nú gbɛtɔ́ xó ɖokpó ɖokpó ní nyí adingban,
bónú Ce ní ka nyí nǔgbó.” Mi mɔ a? Din ɔ́ mi ɖo nǔtunwuntunwun ɖó
wɛ. Nǔtunwuntunwun ɖaxó bǐ ɔ́ nɛ.́ É byɔ́ ɖɔ mi ní ɖó kúnnuɖewéma
ɛnɛ ɖo kplɔńyijǐbalavɔ ɖé mɛ, abǐ nǔ mɔȟunkɔtɔn ɖé, bó ná dó ɖó ǎ,
ɖó Mawu wɛ nɔ́ ná jijɔ énɛ ́ ɔ́ lɛɛ́ bǐ mi, bónú mi na sɔ́ ɖó dodó nǔɖiɖi
mitɔn tɔn jí, bónú mi ná sixú wá taga blěbǔ Mawu gbɛtɔ́ titewungbe,
gbɛɖe ɔ́ tɔn kɔn. Ɛɛn, nya ce.
161 Mi ɖó gɔ́ ná, mi ɖó nǔtunwuntunwun gɔ́ ná, ɖó,
nǔtunwuntunwun Xó Tɔn tɔn ɔ́ wɛ. Mi ɖó ná ɖi nǔ ná gbɔn lě.
Gbɔn mɔ,̌ mi ɖó ná ɖi nǔ égbé ɖɔ ée nyí…bó yí gbe ná, ɖɔ azǎn
nǔjlɛj́lɛ ́ lɛɛ́ tɔn lɛɛ́ kún kó yi ó. Nǔtunwuntunwun ɖɔ nǔ e Mawu ɖɔ
ɔ,́ Mawu kpé wú bó ná bló.
162 Ablaxámu ɖi nǔ nú énɛ́ ɔ.́ Bɔ hwenu e é ɖo xwe kanwe ko ɖó wɛ
ɔ,́ é xo nǔ kpɔń dó akpádídó Mawu tɔn wú gbɔn nǔmaɖiɖi mɛ ǎ. Mi
kpɔń lě do e Xó énɛ́ ɔ́ hwɛń sɔ é. Nya ɖé ɖíe, ée ɖó xwe kanwe ko,
bó ɖo yɛy̌ɛv́í ɖé ba wɛ bɔ è nǎ ji ɖo xwé tɔn gbe, ɖo nyɔňu e ɖo xwe
kanwe wǒ ɖó wɛ é xomɛ. Mi mɔ a? É ɖo didɛ wɛ ɖibla yi xwe kanɖé
wǒ, bó kó nɔ gbɛ xá ɛ sín hwenu e é ɖo nyɔ—̌nyɔňuví wínnyáwínnyá
ɖé, abǐ ɖyɔv̌ǐ ɖé nyí wɛ dó é ɖokpóó. Bɔ é ɖíe, gbɛ tɔn tɔhwín kó
kú e. Bɔ Sala sín vǐ ji xo kó kú. Bɔ nukúnɖíɖó bǐ kó vɔ, nú nǔ e kan
nukúnɖíɖó é. Amɔ,̌ nǔ ká ɖo mɔ̌ có, é ɖi nǔ bó ɖó nukún nǔ, ɖó é ɖó

nǔtunwuntunwun ɖɔ Mawu kpé wú bó ná ɖe nǔ e sín akpá É kó dó
é bǐ.
163 Din ɔ,́ hwenu e mi ko ɖó énɛ́ ɔ́ gbɔn mɔ̌ ɔ,́ énɛ ́ ɔ́ gúdo ɔ́ mi ɖó énɛ́
ɔ́ gɔ́ nú nǔɖiɖi mitɔn. Hwenu e mi ɖó jijɔ ɖagbe ɔ,́ mi sɔ́ gɔ́ nú nǔɖiɖi
mitɔn. Hwenu e mi sixú ɖi zɔnlin gbɔn ali jí fí, bó zán gbɛ ɖi Klísusɛntɔ́
ɖɔhun, lobo nɔ wa nǔ ɖi Klísusɛntɔ́ ɖé ɖɔhun, bó nyí Klísusɛntɔ́ ɔ,́ mi
ɖó énɛ́ ɔ́ gɔ́ nú nǔɖiɖi mitɔn. Hwenu e mi ɖó nǔtuntunwun…
164 Mi nɔ ɖɔ, “É nyɔ,́ un tunwun din nú Nǔwlánwlán élɔ́ sɔgbe pɛṕɛṕɛ ́
ǎ. Din ɔ́ Mɛsɛd́ó lɛɛ́ 2:38 ɖíe, un tunwun lě e un ná bló bɔ é ná dó
gbe ɖokpó ɔ́ xá Mɛsɛd́ó lɛɛ́ 28:19 gbɔn ǎ, un tunwun ǎ.” É sɔgbe. Mi
ma—mi ma gɔ́ nǔɖěbǔ ná ó, ɖó mi ko ɖó Éyɛ́ ǎ. Mi mɔ a? Ani wɛ mi
ká ná wa? Ɖó, mi ko ɖó nǔtunwuntunwun bɔ é kpé bó ná dó tunwun
Mawu, káká wá jɛ din, ɖɔ jí Mawuxówéma ɔ́ kún nɔ́ dó gbe vo xá
Éɖée ó ǎ. Mi ɖe alɔ sín wǔ tɔn. Mi ma nú mi ní lɛ ́ ɖɔ nǔtí d’é wú ó.
Mi mɔ a? Mi ɖe alɔ sín wǔ tɔn.
165 Amɔ̌ hwenu e mi sixú mɔ ɖɔ Nǔwlánwlán ɔ́ kún nɔ́ dó gbe vo ó ɔ,́
énɛ ́ ɔ́ mi sixú ɖɔ mɔ;̌ bó sixú mɔ, ɖɔ, gbɔn nǔɖexlɛḿɛ Mawu tɔn ɔ́ gbla
mɛ ɔ,́ è wlǎn Xó ɔ́ bǐ kpéte ɖo nǔbúdo lɛɛ́ mɛ, bɔ nǔtunwuntunwun
Mawu tɔn ɔ́ ɖokpónɔ géé wɛ sixú ɖe E xlɛ;́ énɛ ́ ɔ́ hwenu e mi mɔ bó
ɖɔ, lobo tɛ ɖɛ ̌ Mawuxó ɖokpó ɖokpó jí kpódó “amǐ” kpó ɔ,́ énɛ ́ ɔ́ gúdo
ɔ́ mi ɖó énɛ́ ɔ́ gɔ́ nú nǔɖiɖi mitɔn.
166 Óo, mi ɖo nya ɖagbe ɖɛkpɛ ɖɛkpɛ ɖé nyí wɛ lo. Mi mɔ a? Mi ɖo
aga wá wɛ, mi mɔ a. Kpódó étɛ ́ kpó? Kpódó nǔɖiɖi kpó, énɛ ́ ɔ́ gúdo
ɔ́ kpódó jijɔ ɖagbe, énɛ ́ ɔ́ gúdo ɔ́ nǔtunwuntunwun. Mi mɔ lě e é ɖo
gbɛtɔ́ élɔ́ gbá wɛ gbɔn a? Mi sixú mɔ ɖɔ ɖěwagbɔn ɖěbǔ—ɖěbǔ kún
ɖe bó ná dó xó gló ó. Lě e è nǎ húzú jɛ taga blěbǔ Klísu tɔn mɛ gbɔn
ɔ́ nɛ.́ Ɛɛn, nya ce.
167 Bó ná dó tunwun, bó ná dó tunwun nǔ e sɔgbe é. Bó ná dó tunwun
nú é sɔgbe kpó é gbɔ kpó, bó ná dó ɖi nǔ nú Mawuxó ɔ.́ Bó ná dó
tunwun nú é sɔgbe abǐ é má sɔgbe ǎ, nú un ɖó ná sɛn un-ɖi-nǔ ɖé
abǐ un ɖó ná sɛn Mawu. Bó ná dó tunwun nú é sɔgbe abǐ é ma sɔgbe
ǎ, nú un ɖó ná vɔ́ jɔ abǐ un ɖó ná byɔ́ agun ɖé mɛ. Mi jɛ jí nɛ.́ È nǎ
tunwun nǔ e sɔgbe, hwenu e mawuxójlátɔ́ ɔ́ ɖɔ, “Azǎn nǔjlɛj́lɛ ́ lɛɛ́ tɔn
lɛɛ́ kó wá yi” é. Mawuxówéma ɔ́ ɖɔ, “Jezu Klísu nyí nǔ ɖokpó ɔ́ sɔ,
égbé, káká sɔýi.” Din ɔ,́ ɖětɛ ́ wɛ mi ná ɖi nǔ ná?
168 Nú mi ɖɔ, “Un na yí Mawu.” Din ɔ,́ mi nɔ ɖo mɔ̌ ɖɔ wɛ bó ná
dó ɖɔ kpowun ɖɔ, “É nyɔ,́ un—un yí i,” sín ayi mitɔn mɛ kpowun ǎ.
Amɔ,̌ nǔɖé ɖo mi mɛ, nǔɖiɖi mitɔn nɔ ɖe ali ɖe tɔń jɛ fínɛ.́ Fí e mi
ɖe ɔ́ nɛ.́ Nǔɖiɖi mitɔn nɔ ɖɔ, “Un tunwun ɖɔ É nyí nǔ ɖokpó ɔ.́ Amǐ.
Un ko ɖe kúnnu ɖɔ É nyí nǔ ɖokpó ɔ.́ Nǔɖěbǔ tíin bó ná sixú ɖe e sín
nyɛ mɛ ǎ. Un tunwun ɖɔ É nyí xójɔxó.” Amǐ. Énɛ ́ ɔ́ gúdo ɔ́ mi ɖó énɛ́

ɔ́ gɔ́ nú nǔɖiɖi mitɔn. Mi sɔ́ ɛ ɖó dodó ɔ́ jí. Mi ɖo aga wá wɛ lo, bó
ɖo aga wá wɛ tlɔlɔ yi Axɔśúɖuto ɔ́ kɔn. Mi wá tɛn ɖé mɛ lo. É sɔgbe.
169 Din ɔ,́ nǔ e bɔ d’é wú ɔ,́ mawuxójlátɔ́ ɔ́ ná ɖɔ nú mi, bɔ mɛ gěgé
nɔ ɖɔ, “Ée nyí…Nǔ élɔ́ lɛɛ́ e mi nɔ xa ɖo Mawuxówéma ɔ́ mɛ lɛɛ́ ɔ,́
azǎn ɖěvo tɔn wɛ yě yí. Din ɔ,́ má ɖɔ nǔ e zɔń ɔ́ nú mi. Ɖó, mǐ ɖó
hudó nǔ énɛ́ ɔ́ lɛɛ́ tɔn égbé ǎ. Mǐ ɖó hudó tɔn ǎ. Mi mɔ a? Mǐ ɖó ná
bló ǎ. É byɔ́ ɖɔ mǐ ní zán nǔ énɛ́ lɛɛ́ ǎ, azɔngbigbɔ Mawu tɔn. Mǐ nɔ́
zán xóɖiɖɔ dó gbe tɛnmɛ tɛnmɛ lɛɛ́ mɛ, ɖo agun ɔ́ mɛ, bó ná dó—bó
ná dó hɛn agun ɔ́ ɖó jlɔǰlɔ́ jí ǎ. Bɔ mǐ nɔ́ wa lě ǎ.”
170 Mǐ ná wá énɛ́ ɔ́ kɔn. Un wlán Nǔwlánwlán ɖé ɖo fí dó énɛ́ ɔ́ wú,
mi mɔ a, ɖɔ mǐ ɖó ná lɛ ́ bló ají, din.
171 Amɔ̌ ɖo fí ɔ́ é ɖɔ, “Un tunwun ǎ. Mǐ ɖó ná wa mɔ̌ égbé ǎ. Nǔ
ɖokpó géé e un lin ɖɔ mǐ ɖó ná wa ɔ,́ é wɛ nyí ɖɔ mǐ ɖó ná kplɔń
xó nyɔ́ ɖɔ ɖo togun ɔ́ nukɔn. Mǐ ɖó ná yi bó gbɔ bónú taglomɛzɔn
dotóo ɖé ná gbéjé ayi mǐtɔn kpɔń, bó ná kpɔń ɖɔ mǐ sixú kpé wú bó
ɖe mɛ e mǐ nyí ɔ́ xlɛ ́ ají, ɖɔ QI mǐtɔn yi jǐ bɔ é kpé bó ná sixú bló ají,
kpódó—kpódó kpikpotɔ́ kpó gbɔn mɔ.̌ Un lin ɖɔ…Bɔ mǐdɛɛ lɛɛ́ wɛ ɖó
gbɛǩplékplé e wa ɖaxó hú ɖě lɛɛ́ bǐ. Mǐ nɔ́ gbá gbɛťa mǐtɔn.”
172 Mǐ ɖo gbɛťa ɖé gbá wɛ ǎ. Un ɖo fí zǎnzǎn din bó ná dó gbá gbɛťa
ɖé ǎ. Klísu sɛ ́ mì dó bónú má yi gbá gbɛťa kpɔń gbeɖé ǎ. Klísu sɛ ́
mì dó bónú má yi gbá mɛ ɖokpó ɖokpó yi taga Jezu Klísu tɔn ɔ́ kɔn,
bónú yě ná sixú nyí Yɛsinsɛn ɔ́ sín hlɔňhlɔń má xwé kpódó nɔtɛn kpó,
gbɔn Xó Tɔn jí. Gbɔn Xó Tɔn jí ɔ,́ mi mɔ a, è nǎ gbá mɛ ɖokpó ɖokpó
bónú é ná yi tɛn énɛ́ ɔ́ mɛ. É nyí è nǎ gbá gbɛťa ɖé bónú é ná nyí
agunnyíkɔ e ná wa ɖaxó hú é wɛ ǎ, amɔ̌ è nǎ gbá mɛ ɖokpó ɖokpó
bónú yě ná nyí Mawu ví súnnu kpódó nyɔňu kpó. Linlin ɔ́ nɛ.́ Mi mɔ
a? Mi ɖó gɔ́ nú nǔɖiɖi mitɔn, jijɔ ɖagbe; gɔ́ nú jijɔ ɖagbe mitɔn ɔ,́ mi
ɖó nǔtunwuntunwun. É nyɔ,́ din ɔ́ mi ɖo tɛn ɖé mɛ wá wɛ.
173 Din ɔ́ hwenu e yě ná jɛ ɖiɖɔ jí ɖɔ, “É nyɔ,́ é byɔ́ dandan ɖɔ mǐ ní
yí gbe nú énɛ́ ɔ́ égbé ǎ…” É byɔ́ ɖɔ mi ní bló dódó. É ɖó ná nyí mɔ̌
dandan.
174 Nǔwlánwlán lɛɛ́ sixú ɖó nǔvú ǎ. “Bɔ mɛ ɖěbǔ sixú sɔ́ nǔnywɛ́ é
ɖésúnɔ tɔn dó tín yě mɛ ná ǎ,” wɛ Mawuxówéma ɔ́ ɖɔ. Mi ní vɛ ́ kó ɖi
nǔ Ná lě e è wlǎn Ɛ ɖó fínɛ ́ gbɔn é. Mi mɔ a? É byɔ́ ɖɔ mi ní ɖó nǔ élɔ́
lɛɛ́ dandan. Bɔ ali ɖokpó géé e ɖe bónú mi ná sixú kpé wú bó ɖó yě
ɔ,́ é wɛ nyí nǔtunwuntunwun e jɔ sín Sɛx́wé é. Bɔ nǔtunwuntunwun
e jɔ sín Sɛx́wé é ná ɖe xlɛ ́ ɖɔ Xó ɔ́ nyí nǔgbó. Mi mɔ a?
175 É byɔ́ ɖɔ mi ní ɖi nǔ dandan, é nyí è nǎ vlɛ ́ nǔ ɖɔ émí ɖi nǔ ná
wɛ ǎ. Élɔ́ ɔ́ lɛɛ́ ɖěbǔ nyí yɛwanúmɛ, mi mɔ a, nú mi ɖɔ, “Un mɔ ɛ yí”
ǎ. Mi ma nyí ahǒxɛ e ɖo ahlǐnhán fún dó nú éɖée wɛ ó, mi mɔ a, ɖó

yě ná flɛ ́ ɖ’ayǐ tlóló. Yě wú ɖo jijɔ mɛ lixo ɖo fínɛ ́ ǎ. È tlɛ ́ yě d’é mɛ
kpowun wɛ.
176 Un ɖo nǔ lin dó nǔ e Davídi ɖɔ ɖo fínɛ ́ wú wɛ, Ɖɛhan lɛɛ́ 1, “É
cí atín e è tun nyi tɔ tó ɔ́ ɖɔhun.” Mi tunwun a, vogbingbɔn ɖé ɖo
è nǎ nyí tuntun kpódó è nǎ nyí sísɔ́ ɖó, títɛ ́ kpó tɛńtin. É cí cɛńitín
xóxó ɔ́ ɖɔhun, è tun i, énɛ ́ ɔ́ nɔ́ dó ɖɔ do bó nɔ́ lí dǒ. Atín kpɛví e ɖo
légbélegbe ɖo fínɛ ́ ɔ,́ mi nɔ tunwun nǔ e ná jɛ dó jǐ tɔn ǎ. É ɖó ɖɔ ɖě
ǎ. É ɖó dodó ɖě ǎ. Mi mɔ a?
177 Énɛ́ ɔ́ cí mɛ e gosín vaxɔ ɖé abǐ nǔɖé mɛ wá ɖé lɛɛ́ ɖɔhun, mi mɔ
a. Ma ɖó…“É nyɔ,́ Nǔkplɔńmɛtɔ́ Lě-lě wɛ ɖe gbe nú mì ɖo mawuzɔ́ ɔ́
mɛ.” É kpɛn nǔɖěbǔ e énɛ́ ɔ́ nyí é.
178 Klísu nɔ́ ji mi d’é mɛ wɛ, mi mɔ a, mi mɔ a, gbɔn nǔɖiɖi mitɔn
gbla mɛ. Mi mɔ a? Mi nɔ mɔ gbɛ yaɖé yaɖé yí bó nɔ́ jɔ ɖ’é mɛ. Bɔ énɛ́
ɔ́ gúdo ɔ́ hwenu e mi nɔ́ jɔ ɖ’é mɛ, nǔ élɔ́ lɛɛ́ ɖó nukún wɛ É ɖe ɖɔ mi
ni ɖó gɔ́ ná. Mi ni vɛ ́ kó kpo ɖo yě ɖó gɔ́ ná wɛ. Din ɔ́ mǐ ɖo xwi ɔ́
xwedó wɛ télélé.
179 Din ɔ́ nǔ ɖěvo ná tíin ɖo nǔtunwuntunwun élɔ́ jí, bɔ mǐ sixú ɖɔ
xó tɔn, é wɛ nyí nǔtunwuntunwun sísíɖónúmawutɔ́ tɔn. Mi mɔ a?
“Mawuxówéma ɔ́ dɔn tínmɛ Tɔn bú ɖo éhɔńmɛ wɛ a?” Mi mɔ a, yědɛɛ
lɛɛ́, mɛ gěgé nɔ́ ɖɔ mɔ̌ nú mi, ɖɔ jí Mawuxówéma ɔ́ kún ɖo mɔ̌ ɖɔ wɛ
pɛṕɛṕɛ ́ ó. Ényí Mawu wɛ nɔ́ cɔ́ mì, bó nɔ́ gbɛ ́ nǔ nú mì ɖo hwɛhuhu ce
mɛ hǔn, bɔ ényí un nyí Mawu ví ɖé ɔ,́ É nɔ́ bló mɔ.̌ É nɔ́ bló mɔ̌ ɖokpó
ɔ́ nú mi, vǐ súnnu lɛɛ́ kpódó [Tɛn vɔťɔ́ ɖo kan ɔ́ jí—Wěmaɖetɔńtɔ.́]
vǐ nyɔňu lɛɛ́ kpó. Nú mi wa nǔ ɖěbǔ nyi do hǔn, É nɔ́ gbɛ ́ nǔ nú mi.
Hǔn é nyí Mawu nɔ ɖó ayi mi wú sɔ mɔ,̌ bɔ É nɔ́ cɔ́ mi bó nɔ́ gbɛ ́ nǔ
nú mi ɔ,́ mi kpɔń lě do e É nɔ́ bló nú Xó Tɔn, ée nyí kpɔńdéwú mitɔn,
ée nyí Éɖésú ɔ́ gbɔn é!

Ɖo bǐbɛḿɛ wɛ Xó ɔ́ kó tíin, bɔ Xó ɔ́ kó ɖe kpódó Mawu kpó,
bɔ Xó ɔ́ nyí Mawu.
Bó…húzú agbaza, bó wá nɔ mǐ mɛ,…

180 Xó ɔ́ wɛ nyí nǔɖexlɛḿɛ Jezu Klísu tɔn ɔ,́ Mawuxówéma ɔ́ wɛ ɖɔ
mɔ,̌ Klísu ée nyí ɖiɖe xlɛ ́ ɖo Xó Tɔn mɛ é. Bɔ ényí É kó cɔ́ mi hwenu
e mi nɔ gba sɛń élɔ́ lɛɛ́ ɔ,́ É nɔ́ ɖó hwɛ nú mi ɖó wǔtu tɔn, mi kpɔń lě
do e É kó cɔ́ sɛń Tɔn ɖěe nɔ́ ɖó hwɛ nú mi gbɔn é! Amǐ.
181 Mǐ ní zundó, súnnuví, ma ɖɔ mɔ̌ nú mì ó!
182 Un ɖi nǔ nú nǔtunwuntunwun adodwé, Yɛsinsɛn ɔ́ tɔn.
Nǔtunwuntunwun Yɛsinsɛn ɔ́ tɔn ná nɔ́ tɛ ɖɛ ̌ Xó ɔ́ jí tɛgbɛ kpódó
“amǐ” kpó. Hwenu e mi ná mɔ nǔ élɔ́ lɛɛ́ e na ɖibla dó gbe vo xá
yěɖée, ɖo Mawuxówéma ɔ́ mɛ ɔ,́ mi nɔ jínjɔń ayǐ bó nɔ́ dó nukún mɛ
kpɔń, kpódó ɖɛxixo kpó gbɔn mɔ.̌ Bɔ nǔ nukɔntɔn ɔ́ mi tunwun a,

Yɛsinsɛn ɔ́ nɔ́ jɛ é mɛ byɔ́ jí. Hwe ɖé nu gúdo ɔ́ mi nɔ mɔ ɖɔ é nɔ́ cá
kan ɖó kpɔ,́ bɔ mi mɔ ɛ yí nɛ.́ Mi mɔ a? Nǔtunwuntunwtun ɔ́ nɛ.́
183 Yětɔn lɛɛ́ ɖě nɔ́ ɖɔ, “É nyɔ,́ din ɔ,́ Mawuxówéma ɔ́ ɖɔ ɖɔ É nyí nǔ
ɖokpó ɔ́ sɔ, égbé, káká sɔýi.”
184 Bɔ agun ɔ́ ká nɔ ɖɔ, “Ɖo tínmɛ alɔkpa ɖé mɛ ɔ,́ É nyí nǔ ɖokpó
ɔ.́” Huh-uh! Huh-uh! Dovló ɖé mi ko kun nɛ,́ ɖo fínɛ ́ pɛṕɛṕɛ.́ Mi mɔ
a? Ɛɛn, nya ce. Éeǒ, nya ce. É nyí nǔ ɖokpó ɔ.́ Ɛɛn, nya ce.
185 “Jezu Klísu nyí nǔ ɖokpó ɔ́ sɔ, égbé, káká sɔýi.” Vogbingbɔn ɖěbǔ
ɖo É mɛ, ɖěbǔ lɔ ǎ. É nɔ́ nɔ gbɛ ɖo Agun Tɔn mɛ, bó nɔ́ ɖo nǔ ɖokpó
ɔ́ wa wɛ. “Zaanɖé din ɔ,́” ɖi lě e un ko xa hwe ɖé nu wá yi gbɔn é
ɖɔhun ɔ,́ “zaanɖé din ɔ́ gbɛ ɔ́ sɔ́ ná mɔ Mì ǎ, amɔ̌ midɛɛ lɛɛ́ ɔ́ mi ná
mɔ Mì.” Ɖó, É ɖɔ, “Un ná nɔ kpɔ́ xá mi, bó ká ná nɔ mi mɛ, káká yi
jɛ gbe e gbe gbɛ ɔ́ ná vɔ dó é.” Gɔ́ ná ɔ,́ É ɖɔ, “Mi lɔmɔ̌ ná jlɛ ́ nǔ e
jlɛ ́ wɛ Un ɖe lɛɛ́ é.” Gɔ́ ná ɔ,́ É ɖɔ, “Nyɛ wɛ ná nyí Vǐwuntín ɔ.́ Mi ná
nyí atínla lɛɛ́.” Bɔ atínla lɛɛ́ ka nɔ nɔ gbɛ gbɔn Gbɛ Vǐwuntín ɔ́ tɔn
ɖokpónɔ géé gbla mɛ. Nǔ ɖěbǔ e ɖo Vǐwuntín ɔ́ mɛ ɔ́ ná tɔń gbɔn ala
ɔ́ jí. Susu! Énɛ́ ɔ,́ “Klísu nyí nǔ ɖokpó ɔ́ sɔ, égbé, káká sɔýi.” É nɔ́ ná
Gbɛ Aklúnɔ Jezu Klísu tɔn ɔ.́ Amǐ.
186 Nǔtunwuntunwun; gbɛmɛ fí tɔn wɛ ǎ (é nɔ́ ɖo hwɛjijɔ ba wɛ).
Nǔtunwuntunwun gbɛmɛ fí tɔn alɔkpa ɖěbǔ nɔ́ ba hwɛjijɔ. Mi mɔ a?
Amɔ̌ nǔɖiɖi nɔ́ ɖó hwɛjijɔbiba ɖě ǎ. Mawu nɔ́ ɖe nǔ lě-lě e ɖo na jɛ wɛ
ɔ́ xlɛ ́ mi, nǔnywɛ-́xéɖéxéɖénɔ lɛɛ́ bǐ ɖo gbɛ élɔ́ mɛ sixú ɖɔ nú mi ɖɔ,
“É dó gbe vo. É sixú jɛ ǎ.” Mi nɔ ɖi nǔ ná, gbɔn ɖěbǔ. Mi mɔ a? Ɛɛn,
nya ce. É nɔ́ ba hwɛjijɔ ǎ. Mawuxówéma ɔ́ ɖɔ, “Mǐ nɔ́ sɔ́ hwɛjijɔbiba
lɛɛ́ nyi dó gbě.” Mi nɔ ba hwɛjijɔ kpódó nǔjiji kpó ǎ. Nǔɖiɖi nɔ́ ɖó
hwɛjijɔ ɖěbǔ ǎ. Nǔɖiɖi nɔ́ tunwun fí e é ɖe é. Nǔɖiɖi nɔ́ wa nǔ. Nǔɖiɖi
nɔ nɔ te glíwún. É sixú sɛ tɛn ǎ. Nǔɖěbǔ sixú sɛ tɛn n’i ǎ. Un nɔ kéya
nú nǔɖěbǔ e ɖɔ wɛ lě, mɔ,̌ ɖěvo ɖe ǎ. É nɔ sɛ tɛn, kpɛví ɖé vɔv́ɔ́ ǎ. É
nɔ́ nɔ fínɛ ́ pɛṕɛṕɛ,́ bó nɔ́ nɔ te, bó nɔ́ nɔ te, bó nɔ́ nɔ te, bó nɔ́ nɔ te.
Vogbingbɔn ɖě ɖ’é mɛ ǎ. Mi nɔ́ nɔ fínɛ ́ pɛṕɛṕɛ.́
187 Mawu ɖɔ nú Nɔwée ɖɔ nǔ élɔ́ lɛɛ́ ná jɛ. É ɖi nǔ ná. Mi mɔ a? Mawu
ɖɔ nú Mɔyízi ɖɔ nǔ élɔ́ lɛɛ́ ná jɛ. É ɖi nǔ ná. Mawu ɖɔ nú ahwanvú
lɛɛ́ ɖɔ jí lé nǔ alɔkpa ɖé lɛɛ́ ná jɛ, “Mi yi aga ɖo Pantekótu hwenu bó
nɔ te.” Yě nɔ te ɖo fínɛ ́ pɛṕɛṕɛ.́ Ɛɛn, nya ce. É sɔgbe.
188 Din ɔ,́ nǔtunwuntunwun, din ɔ,́ gbɛmɛ fí sín nǔtunwuntunwun wɛ
ǎ, amɔ̌ nǔtunwuntunwun Sɛx́wé tɔn wɛ. Bɔ Nǔtunwuntunwun Sɛx́wé
tɔn ɔ,́ nú Mawu wɛ nyí tɔjɔtɛn nǔtunwuntunwun bǐ tɔn, bɔ Mawu ka
nyí Xó ɔ,́ hǔn, ényí mi ɖó Nǔtunwuntunwun Sɛx́wé tɔn ɔ,́ mi nɔ ɖi
nǔ nú Xó ɔ,́ bɔ mi nɔ ba hwɛjijɔ nǔ ɖěbǔ tɔn gbɔn Xó ɔ́ gbla mɛ.
189 Bɔ takwɛ́ xó élɔ́ e mɛ agun ɔ́ ɖe ɔ,́ abǐ ɖěe mɛ un ɖe é. Ɖě ɖo
súnnu lɛɛ́ mɛ hwe ɖé nu, ɖo xóɖótó ɖo hwɛ nukɔn hwenu kpɛví ɖé ɔ,́



32 XÓ E È ƉƆ É

é ɖɔ nú mì. É ɖɔ, un ɖɔ…“Yě kpé wú bó mɔ nǔ jɛ do ɖě ǎ.” Bɔ gbɔn
mɔ̌ ɔ́ yě wá jɛ…
190 Un ɖɔ, “É nyɔ,́ hǔn, ényí nǔ jɛ do ɖě má ka ɖe ǎ ɔ,́ nɛ ̌ ká gbɔn
bɔ mi ma na jó mì dó nú má vo ǎ?” Mi mɔ a? Mi mɔ a? Bɔ un zɔn yi
nukɔn, bó ɖo Nǔwlánwlán ɖé lɛɛ́ xó ɖɔ n’i wɛ.
191 É ɖɔ, nya ɖaxó janganjangan ɖé wɛ bó hɛn sigáa alɔ tɔn mɛ, é ɖɔ,
“Mɛɖaxó Branham, Mawuxówéma kplɔńtɔ́ wɛ nú mì.”

Un ɖɔ, “Xomɛ hun mì ɖɔ un se mɔ.̌”
192 É ɖɔ, “Din ɔ́ un jló ná tunwun nǔ e kan yɛwanúmɛ sinsɛnnú élɔ́
ɔ,́ a nɔ byɔ́ akwɛ́ nú lɛňsuví élɔ́ lɛɛ́ e a nɔ sɛ ́ dó mɛ é, yɛwanúmɛ
sinsɛnnú kpɛví énɛ ́ e nyí ɖɔ è nǎ xo ɖɛ dó lɛňsuví lɛɛ́ jí bó sɛ ́ yě dó mɛ
é, ‘avɔxwɛ e jí è kɔn ami dó’ élɔ́ lɛɛ́, mɔ̌ wɛ mi nɔ ylɔ́ yě ɖɔ, ‘avɔxwɛ.’”
É ɖɔ, “Bɔ mi nɔ byɔ́ akwɛ́ dó énɛ ́ ɔ́ tamɛ.”

Un ɖɔ, “Éeǒ, nya ce. È nɔ sú axɔ ɖěbǔ ná ǎ.”
Bɔ é ɖɔ, “É nyɔ,́ yɛwanúmɛ sinsɛnnú élɔ́ ka lo.”

193 Un ɖɔ, “Mi nɔ ylɔ́ ɛ ɖɔ yɛwanúmɛ sinsɛnnú ɖé, nya ce. A ka ɖɔ
nú mì cɛj́ú we ɖé wá yí ɖɔ émí nyí Mawuxówéma kplɔńtɔ́ sín.”

É ɖɔ, “Mɔ̌ wɛ.”
194 Un ɖɔ, “Xa Mɛsɛd́ó lɛɛ́ 19:19 nú mì.” Nǔtunwuntunwun! É jɛ mɔ
é ɖésúnɔ tɔn mɛ tútútú, bɔ é tɛńkpɔń bó ná ɖyɔ́ xóta ɔ.́ Un ɖɔ, “Énɛ́ ɔ́
gúdo ɔ́ xa Jǎan 5:14 nú mì.” É sixú bló ǎ. Un ɖɔ, “Énɛ́ ɔ́ gúdo ɔ́ Jǎki
5:14.” É sixú bló ǎ. Un ɖɔ, “A ka tunwun Jǎan 3:16 a?” Mi mɔ a?
Nǔtunwuntunwun, è nǎ nywɛ́ nǔ i, gbɛmɛ fí tɔn! Amɔ̌ hwenu e…
195 É ɖɔ, “Amɔ,̌ Mɛɖaxó Branham, a ɖo tíntɛńkpɔń wɛ bó ná dó ɖɔ
xó élɔ́ ɔ́ gbo gbɔn Mawuxówéma ɖé gbla mɛ. Mǐ ká ɖo tíntɛńkpɔń wɛ
bó ná ɖɔ gbo gbɔn tosɛń lɛɛ́ gbla mɛ.”
196 Un ɖɔ, “Nya ce, tosɛń lɛɛ́ má ka jínjɔń Mawuxówéma ɔ́ jí ǎ cé?
Hwɛjijɔ nɛ ́ hǔn.” Amǐ! Dódó.
197 Nǔtunwuntunwun; gbɛmɛ fí tɔn wɛ ǎ. Xó ɔ́ sín Nǔtunwuntunwun
yɛ linu tɔn, è nǎ tunwun nǔ e Mawu ɖɔ, bó wa nǔ e Mawu ɖɔ é, énɛ ́
ɔ́ sɔgbe. Hǔn ényí mi ɖó nǔ énɛ́ ɔ́ bó sixú kpé wú bó ɖi nǔ nú nǔ élɔ́
lɛɛ́ bǐ, ɖɔ É nyí nǔ ɖokpó ɔ,́ bɔ nǔ élɔ́ lɛɛ́ bǐ e Xó ɔ́ ɖɔ ɔ́ nyí nǔgbó ɔ,́
mi ní nɔ́ tɛ ɖɛ ̌ ɖokpó ɖokpó jí kpódó “amǐ” ɖé kpó. É sɔgbe. Mi ɖó
énɛ́ gɔ́ nú nǔɖiɖi mitɔn. Énɛ ́ ɔ́ sɔgbe. Ɛɛn.
198 Ényí mɛɖé tɛńkpɔń bó ná dó ɖɔ nú mi, ɖɔ jí, “Mawuxówéma ɔ́ hɛn
hlɔňhlɔń Tɔn bú. Nǔ mɔȟunkɔtɔn ɖěbǔ tíin ɖi yɛhwesinlilɛ Yɛsinsɛn
ɔ́ tɔn ɖɔhun ǎ.” Huh-uh. Mi ma ɖó énɛ́ ɔ́ gɔ́ ná ó. É ná wa azɔ̌ ǎ. É ná
mu j’ayǐ. Ɖi è sɔ́ ko ɖó awǐnnya wú ɖɔhun ɔ,́ é na nɔ te ǎ. É ná hɔ.́

199 Bɔ mɛ lɛɛ́ nɔ ɖɔ nú mi, “È sixú ɖeji dó Mawuxówéma ɔ́ wú égbé
ǎ. Mi ni nɔ́ nɔ ǎcéjí din. Mi ma nú mi ní nɔ́ ɖo nǔ ɖi nú énɛ́ ɔ́ wɛ ó. É
má ka sixú nyí nǔ bɔ è ɖ-…” Mi ko nɔ se mɔ̌ hwebǐnu. Xógbe kpɛví
élɔ,́ “È sixú ɖeji dó Mawuxówéma ɔ́ wú ǎ.” É nyɔ,́ ényí—ényí mi ɖó
énɛ́ ɔ́ ɖo ayi mitɔn mɛ ɔ,́ mi ma—mi ma ɖó gɔ́ ná ó, ɖó é ná wa azɔ̌
ǎ. Xɔ ɔ́ bǐ kpéte ná hɔ́ ɖo fínɛ ́ pɛṕɛṕɛ.́
200 É byɔ́ ɖɔ Yɛsinsɛn ɔ́ ní nya kɔ́ dó tlɛ ́ ɛ ná. È nǎ tlɛ ́ ɖó kpɔ́ ɖɔ wɛ
un ɖe, kɔńyinya e nɔ́ ɖó wuntun i é. Bɔ nǔ ɖokpó e nɔ ɖó wuntun i
ɔ…́Mi tunwun lě e…
201 Adɔví e mɛ è dǒ jɔhɔn nɔ́ dɔj́i hú akpa xóxó e è tlɛ ̌ é ɖé kpowun.
Ényí yǒzo kpɛví ɖé ɖu akpa tlɛt́lɛ ́ xóxó e ɖo penɛɛ́ ɔ́ wú ɔ,́ nǔ nukɔntɔn
e mi ná tunwun ɔ,́ é nɔ́ bló bɔ penɛɛ́ ɔ́ nɔ́ hun myɔ́ kpɛví ɖé, nú é kán
wezun kpɛɖé ɔ́ nɛ,́ bɔ é ná sínsín i síin. Ɛɛn, nya ce. Mi mɔ a?
202 Bɔ nǔ e ɖo tagba nyí wɛ nú mɛ gěgé égbé ɔ́ nɛ.́ Yě nɔ́ tɛńkpɔń
bó nɔ́ tlɛ ́ nǔtunwuntunwun yětɔn ɖó nǔtunwuntunwun gbɛmɛ fí tɔn
ɖé wú, kpódó ayǐkúngban jí sín nǔtlɛńú xóxó kpɛví ɖé kpó, bɔ, nú
mɛdókpɔń lɛɛ́ wá ɔ,́ “É nyɔ,́ bɔýá un kú hwɛ.” Mi mɔ a? Bɔ jɔhɔn ɔ́
nɔ tɔń, mi nɔ ɖe jɔhɔn ɖo cɛj́ú we ɖé mɛ. Midɛɛ lɛɛ́ sín xósúsú kpódó
lǐnlɔń jɛ-dě-jɛ-dě kpó ɔ́ dó wa ɖagbe ɖokpó nú mi ǎ. Mɛ lɛɛ́ nɔ́ mɔ bɔ
mi nɔ lɛ ́ kɔ tlɔlɔ yi byɔ́ gbɔn ɖokpó ɔ́ mɛ. Mi mɔ a? Énɛ́ ɔ́ sɔgbe.
203 Amɔ̌ ényí mi nɔ te ɖo fínɛ ́ kpódó yǒzo Yɛsinsɛn ɔ́ tɔn e kpé é, káká
bɔ é ná bló bɔ midɛɛ lɛɛ́ kpódó adɔví ɔ́ kpó nɔ́ húzú nǔ ɖokpó ɔ́ wɛ
ɔ.́ Éénɛ.́ Midɛɛ lɛɛ́ kpódó adɔví ɔ́ kpó nɔ́ wa húzú nǔ ɖokpó ɔ.́ Nú mi
nɔ fínɛ ́ káká jɛ hwenu e midɛɛ lɛɛ́ kpódó Mawu sín akpádídó ɖokpó
ɖokpó kpó húzú ɖokpó ɔ,́ énɛ ́ ɔ́ gúdo ɔ́ mi ɖó énɛ́ ɔ́ gɔ́ nú nǔɖiɖi
mitɔn. Ényí é má nyí mɔ̌ nú mi ǎ ɔ,́ mi ma ɖó gɔ́ ná ɖěbǔ ó.

Mi nɔ ɖɔ, “È sixú ɖeji dó Xó ɔ́ wú ǎ.” Mi ma nú mi ni tɛńkpɔń bó
gɔ́ énɛ ́ ɔ́ ná ó.
204 Mi nɔ ɖɔ, “Akpádídó e ɖo fí lɛɛ́ ɔ,́ ée nyí yɛhwesinlilɛ Yɛsinsɛn ɔ́
tɔn ɔ,́ mɛsɛd́ó wěwe lɛɛ́ kɛɖ́ɛ ́ xó ɖɔ wɛ è ɖe,” ɖi lě e agun ɖé lɛɛ́ nɔ́ ɖɔ
égbé ɖɔhun, mi ma tɛńkpɔń bó ná ɖó énɛ́ ɔ́ gɔ́ ná ó. Fí e dodó yětɔn
ɖe ɔ́ nɛ,́ bó hɔ́ bǐ. Mi mɔ a? É cí Oziyási ɖɔhun, sɔ zǎnmɛ, hwenu e é
mɔ ɖɔ dodó súnnu élɔ́ e wú é ɖeji dó é tɔn ɔ,́ é hɔ́ bǐ, è dǒ e guduzɔn,
bɔ tɛn tɔn mɛ má nyɔ́ ɖěbǔ ǎ é. Din ɔ,́ “Mɛsɛd́ó wěwe lɛɛ́ géé tɔn wɛ,
yě mɛ wěwe lɛɛ́ ɖokpónɔ.”
205 Un nɔ jɛ te yi Nɔví súnnu Wright gɔń…Un lin ɖɔ yě ɖo gǔdo dɔň
ɖo fíɖé. Zǎn ɖokpó mɛ ɔ,́ mawuzɔẃatɔ́ ɖé ɖo fínɛ,́ un ɖo xó ɖɔ wɛ,
mawuxójlátɔ́ ɛnɛ abǐ atɔɔ́ń wɛ ɖo kpɔ.́ Mawuxójlátɔ́ élɔ́ sí te bó ɖɔ,
“Din ɔ,́ un jló ná ɖɔ nǔɖé nú mi mɛvívɛńá ce lɛɛ́ mi. Óo, un lin ɖɔ
togun ɖagbe ɖagbe ɖé wɛ mi nyí.”

206 Un ɖɔ, un ɖɔ xó nú mɛɖé, un ɖɔ, “Ɖě—ɖě nɛ́ ɖo ayǐjínjɔń ɖo fínɛ ́
pɛṕɛṕɛ ́ nɛ.́ Ɖǒ ayi te.”
207 Hǔn, Junior Jackson, ɖo gǔdo dɔň, fó xóɖiɖɔ tlóló nɛ.́ Bɔ é ɖɔ…
wǔjɔmɛ Mawu tɔn wú ɖɔ xó dó wɛ é ɖe. Óo, mɛ ce lɛɛ́ mi!
208 É ɖo myɔ ji wɛ, bó ɖo te. É sí te ɖo fínɛ ́ bɔ é ɖo tíntɛńkpɔń wɛ
bó ná dó mɔ nukúnnú jɛ nǔ mɛ. “Din ɔ,́ un jló ná ɖɔ ɖɔ jí Mɛɖaxó
Branham e ɖo fí ɔ,́ má ɖɔ nú mi, klísu kɛntɔ́ wɛ.” Bɔ é bɛ́ gbɔn mɔ,̌
zǎn ɔ́ bǐ mɛ.
209 Mawuxójlátɔ́ ɖé lɛɛ́ jɛ…Un ɖɔ, “Mi nɔ te nú cɛj́ú ɖokpó. Din ɔ,́
mi ma ɖɔ nǔtí ó, nɔví ce súnnu lɛɛ́ mi. Éyɛ ́ ɖokpónɔ géé wɛ kpódó
gbɛ̌ mǐtɔn kpó.” Un ɖɔ, “Mi ni vɛ ́ kó jó e dó xwíí din kpowun. Nyɛ sɔ́
ɖɛ ̌ wɛ é ɖe.” É jló mì, nyi ɖésúnɔ, vɛńá vɛńá, un tunwun nǔ e un ná
wa é ǎ. Mi mɔ a?
210 Hǔn, é ɖɔ, “Mɛɖaxó Branham nyí klísu kɛntɔ,́” bɔ é yi nukɔn bó ɖo
nǔ bǐ ɖɔ wɛ, mi tunwun a, kúnkplá…É ɖɔ, “É ɖɔ ɖo fínɛ,́ ‘Yɛhwesinlilɛ
Yɛsinsɛn ɔ́ tɔn.’” Bó ɖɔ, “Mawuxówéma ɔ́ ɖɔ ɖɔ jí lé yě mɛ wěwe
géé wɛ mɔ yɛhwesinlilɛ Yɛsinsɛn ɔ́ tɔn yí.” Hwenu e é ɖo xó ɖɔ dó
azɔngbigbɔ Mawu tɔn wú wɛ ɔ,́ “Mɛsɛd́ó wěwe lɛɛ́ ɖokpónɔ géé wɛ
ɖó azɔngbigbɔ Mawu tɔn.” É ɖɔ, “Mǐ nɔ́ ɖɔ xó ɖo fí e Mawuxówéma ɔ́
ɖɔ xó ɖe é, bó nɔ́ tin ɖo fí e Mawuxówéma ɔ́ tin ɖe é.” Un nɔ te káká
jɛ hwenu e é húnhún ahoja tɔn fó ɖo fínɛ ́ nú ganxixo adaɖé mɔ̌ é.
211 Un ɖɔ, “Nɔ te nú cɛj́ú ɖokpó géé. Un wlán nǔ gěgé ɖó fí sɔ mɔ,̌”
un ɖɔ, “nǎ mì nyɔňá bónú má kpé nukún dó ɖě wú.” Bɔ hwenu e un sí
te ɔ,́ un ɖɔ, “Nya élɔ́ ɔ,́ é ɖɔ ɖɔ jí émí ‘ɖɔ xó ɖo fí e Mawuxówéma ɔ́ ɖɔ
xó ɖe é,’ agun tɔn wɛ bló, ‘bó tin ɖo fí e É tin ɖe é.’ Mi mɛ bǐ sixú ɖe
kúnnu ná. ‘Ɛɛn.’” Un ɖɔ, “Din ɔ,́ é ɖɔ, ‘Mɛ wěwe géé wɛ mɔ Yɛsinsɛn
ɔ́ yí.’ Mawuxówéma ce ɖɔ mɛ kantɔn wɛ ɖe, azɔn nukɔn nukɔntɔn ɔ.́”
Amǐ! Mi sɔ́ nǔtunwuntunwun alɔkpa énɛ́ nyi dó kɔx́o, mi mɔ a, ɖěe
dókpɔń wɛ é ɖe é.
212 Un ɖɔ, “Hǔn un lin ɖɔ Pɔĺu kún mɔ Yɛsinsɛn ɔ́ yí hwenu e é ɖɔ
émí mɔ yí é ó.” Mi mɔ a?
213 Un ɖɔ, “Ɖo…Hwenu e Filípu jɛ te bó yi jlá xó Samalíinu lɛɛ́ é.
Yɛhwesin jɛń è ko lɛ nú yě ɖo Jezu sín Nyǐkɔ mɛ. Kpowun wɛ ɖɔ,
Yɛsinsɛn ɔ́ kó jɛ te dó yě jí ǎ. Bɔ yě sɛ ́ mɛ dó yi ylɔ́ Piyɛɛ́ kpódó Jǎan
kpó, bɔ yě jɛ te wá ɖó alɔ yě jí, bɔ Yɛsinsɛn ɔ́ jɛ te dó yě jí. Un lin ɖɔ
yě mɛ wěwe lɛɛ́ kɛɖ́ɛ ́ wɛ a?”
214 Un ɖɔ, “Ɖo Mɛsɛd́ó lɛɛ́ 10:49 mɛ ɔ,́ hwenu e Piyɛɛ́ ɖo xɔ ɔ́ ta, bɔ
é mɔ nǔmimɔ ɔ́ ɖɔ yě ná yi Kɔnɛýi gɔń é. Hwenu e Piyɛɛ́ kpo ɖo xó
énɛ́ lɛɛ́ ɖɔ wɛ ɔ,́ Yɛsinsɛn ɔ́ jɛ te dó yě mɛ e ɖo Xó ɔ́ ɖó tó wɛ lɛɛ́ é jí.”
Un ɖɔ, “Mawuxówéma ɔ́ kpo ɖo xó ɖɔ wɛ. Fítɛ ́ agun towe ká ɖe?” É
ɖo gǔdo ɖo nǔ ɖibla-nyí lɛɛ́ mɛ. Énɛ ́ ɔ́ sɔgbe. Mi mɔ a?

215 Un ɖɔ, “Azɔngbigbɔ Mawu tɔn ɔ,́ a ɖɔ, ‘Mɛsɛd́ó wěwe lɛɛ́ kɛɖ́ɛ ́
wɛ ɖó Azɔngbigbɔ Mawu tɔn.’ Mawuxówéma ɔ́ ɖɔ Etyɛńi yi Samalíi
bó nya yɛ nyanya lɛɛ́ sín mɛ lɛɛ́ jí lobo gbɔ azɔn nú azinzɔnnɔ lɛɛ́, bɔ
awǎjijɛ ɖaxó tíin ɖo toxo ɔ́ mɛ. Bɔ éyɛ ́ ká nyí ɖokpó ɖo mɛ wěwe lɛɛ́
mɛ ǎ. Mɛsɛd́ó ɖé wɛ é nyí ǎ. Agunvíwú-kpénukúndótɔ́ ɖé wɛ é nyí.”
Amǐ. Amǐ.
216 Un ɖɔ, “Bɔ Pɔĺu ká nyí ɖokpó ɖo yě mɛ wěwe lɛɛ́ mɛ ɖo xɔ ɖo
síngbó jí ɔ́ mɛ ǎ, bɔ é ká ɖó nǔníná azɔngbigbɔ tɔn.”
217 Un ɖɔ, “Vɛ̌ kó kpɔń nǔníná azɔngbigbɔ tɔn lɛɛ́ kpowun! Bɔ gɔ́ ná
ɔ,́ xwe gban gúdo ɔ,́ é lɛ ́ ɖo Kolɛńtinu lɛɛ́ mɛ, bó ɖo gbe ɖe nú mɛ lɛɛ́
dó nǔníná azɔngbigbɔ tɔn ɔ́ wú wɛ ɖo Agbaza Klísu tɔn ɔ́ mɛ.” Óo,
mɛ ce lɛɛ́ mi!
218 Din ɔ,́ nǔtunwuntunwun alɔkpa e mi nɔ kplɔń ɖo wěma ɖé mɛ
ɔ,́ é ná nyɔ́ hú nú mi ɖɔ mi ni sɔ́ nyi dó zunkɔǵannú mɛ. Mi wá
nǔtunwuntunwun élɔ́ ɔ́ kɔn. Hwenu e Mawu ɖɔ, “É nyí nǔ ɖokpó ɔ́
sɔ, égbé, káká sɔýi” ɔ,́ mi ɖɔ, “Amǐ.” Ɛɛn, nya ce. Ɛɛn, nya ce. Nú mɛ
wěwe lɛɛ́ wɛ ǎ; nú mɛ bǐ wɛ. Hwenu e mi ɖó nǔ—nǔɖiɖi alɔkpa énɛ́
ɔ́ tɔn ɔ,́ hwenu e nǔɖiɖi mitɔn nɔ́ tɛ ɖɛ ̌ jǐ tɔn, akpáxwe tɔn bǐ, kpódó
“amǐ” ɖé kpó ɔ,́ hǔn mi ɖɔ, “É sɔgbe,” bó sɔ́ énɛ ́ ɔ́ gɔ́ ná.
219 Ɛnɛgɔ́ ɔ.́ É ná byɔ́ ɖɔ mǐ ní yá wǔ, ɖó kpowun wɛ ɖɔ…Kpowun
wɛ ɖɔ é nyɔ́ ɖɔ è nǎ nɔ te ɖo fí bó ɖɔ xó d’é wú. Amǐ. [Nɔví súnnu ɖé
ɖɔ, “É ɖo vǐvívíví nú mǐ wɛ.”—Wěmaɖetɔńtɔ.́] Ɛɛn. Ɛnɛgɔ́ ɔ…́A wa
nǔ.
220 Mi ɖó “mɛɖéejíɖuɖe” gɔ́ ná. Óo, mɛ ce lɛɛ́ mi! Mǐ wá mɛɖéejíɖuɖe
jí. Din ɔ,́ mi ko ɖó nǔɖiɖi, jɛ nukɔn; mi ɖó ná ɖó énɛ́ ɔ,́ bó ná dó bɛ́
xá ɔ́ nɛ.́ Énɛ ́ ɔ́ gúdo ɔ́ mi ɖó jijɔ ɖagbe gɔ́ nú nǔɖiɖi, nú é nyí jijɔ
ɖagbe alɔkpa e sɔgbe ɔ́ nɛ.́ Énɛ ́ ɔ́ gúdo ɔ́ mi ɖó nǔtunwuntunwun gɔ́
ná, nú é nyí nǔtunwuntunwun alɔkpa e sɔgbe ɔ́ nɛ.́ Din ɔ́ mi ná ɖó
mɛɖéejíɖuɖe gɔ́ ná.
221 Mɛɖéejíɖuɖe ka nyí, “è nǎ ɖó ahan syɛńsyɛń nunu te,” ɖo fí, lɔ
ǎ. Éeǒ, éeǒ. Mɛɖéejíɖuɖe nyí ahan syɛńsyɛń nunu sín amasin ǎ, é wɛ
ɖo ninɔmɛ élɔ́ mɛ ǎ. Mɛɖéejíɖuɖe Mawuxówéma tɔn wɛ élɔ́ ɔ́ nyí,
Mɛɖéejíɖuɖe Yɛsinsɛn ɔ́ tɔn. Jlǒ agbaza tɔn lɛɛ́ ɖě kpowun wɛ énɛ́ ɔ́
nyí, amɔ̌ mɛɖéejíɖuɖe Yɛsinsɛn ɔ́ tɔn xó ɖɔ wɛ mǐ ɖe. Tínmɛ énɛ́ ɔ́ tɔn
wɛ nyí, lě e è nǎ kpa acɛ nú ɖɛ̌ mɛtɔn gbɔn, bó má ná nyí mɛnúɖɔtɔ́
ɖé ó; lě e è nǎ ɖu ɖo xomɛsin mɛtɔn jí, bó má jɛ adǎn hwebǐnu e
mɛɖěbǔ ɖɔ xó dó dó xomɛsin nú mi é ǎ gbɔn é wɛ. Óo, mɛ ce lɛɛ́ mi!
222 Súnnuví, gěgé mǐtɔn lɛɛ́ ná kó flɛ ́ j’ayǐ cóbɔ mǐ ná jɛ jí, mɔ̌ wɛ ǎ
cé? Mi mɔ a? Énɛ́ ɔ́ mǐ nɔ́ kan nǔ byɔ́ mǐɖée ɖɔ nɛ̌ ká gbɔn bɔ Mawu
kún ɖo Agun Tɔn mɛ, bó nɔ́ ɖo nǔjlɛj́lɛ ́ lɛɛ́ kpódó nǔ e yě nɔ́ wa ɖ’ayǐ
lɛɛ́ é kpó wa wɛ ó ají. Ɛɛn, nya ce. Mi mɔ a?

223 Mi ɖó nǔ élɔ́ lɛɛ́ gɔ́ ná. Mi ɖó mɛɖéejíɖuɖe gɔ́ ná. Óo,
mɛɖéejíɖuɖe, lě e è nǎ yí gbe nú mɛ ɖo xómɛfífá mɛ hwenu e è ɖɔ
xó nú mi kpódó xomɛsin kpó gbɔn é. Mɛɖé ná ɖɔ, “Mi mɛ mɛmímɛ-́
gbǒblítɔ́ lɛɛ́ sín gbɛ ̌ e ɖo dɔň é!” Mi ma lɔń jɛ gě bó mlá awuwa
mitɔn din ó. Mi mɔ a? Mɔ̌ wɛ ǎ. Amɔ̌ mi ɖɔ xó kpódó wǎn yíyí
sísíɖíɖónúmawu tɔn kpó, mɛɖéejíɖuɖe, xomɛfífá. Lě e mi ba bó ná
nɔ ɔ́ nɛ ́ a? Nú è zun mi hǔn, mi ma zun mɛ dó gblɔń d’é wú ó. Mi gbɔ
nú Éyɛ́ ní nyí kpɔńdéwú mitɔn.
224 Hwenu e yě ɖɔ, “Nú Mawu ví jɛń wɛ A nyǐ nǔgbó hǔn, ɖe gbe
nú awǐnnya élɔ́ lɛɛ́ nú yě ní húzú wɔx̌úxú” ɔ,́ É sixú kó bló, bó ɖe
xlɛ ́ ɖɔ Émí nyí Mawu. Amɔ̌ É ɖó mɛɖéejíɖuɖe. Hwenu e yě ylɔ́ Ɛ ɖɔ,
“Bɛluzebúlu” ɔ,́ É ɖɔ, “Un na sɔ́ ɛ kɛ mi.” Énɛ́ ɔ́ ká sɔgbe a? Yě sún
atán alɔgogo nabí ɖé sín nukúnmɛ n’I, lobo tún atán dó nukúnmɛ n’I,
bó ɖɔ, “Jɛ te sín aklúzu ɔ́ jí!”
225 É ɖɔ, “Tɔ,́ sɔ́ hwɛ kɛ yě. Yě tlɛ tunwun nǔ e wa wɛ yě ɖe é vɔv́ɔ́
ǎ.”
226 Hwenu e, É ká ɖó nǔníná ɔ,́ É tunwun nǔ lɛɛ́ bǐ, ɖó ɖo Éyɛ́ mɛ
wɛ Mawunyínyí ko yí agbaza bǐ sésé ɖe. Yě kó mɔ bɔ É bló nǔjlɛj́lɛ ́
lɛɛ́, gbɔn nǔ e ɖo do jɛ wɛ ɖo mɛ wú sín ɖiɖɔ nú yě gbla mɛ, kpódó
kpikpotɔ́ kpó gbɔn mɔ.̌ Yě sɔ́ nǔkíja ɖé lɛ ́ dó ta n’I gbɔn mɔ,̌ lɛ ́ dó
nukún Tɔn lɛɛ́, bó sɔ́ kpo xo ta n’I, lobo ɖɔ, “Dǒ wɛn gbeyíɖɔ ɖɔhun,
ɖɔ mɛ e ɖo nǔ dó nú We wɛ ɔ́ nú mǐ. Mǐ ná ɖi nǔ nú We.” Mi mɔ a?
É ɖó mɛɖéejíɖuɖe.
227 Din ɔ,́ ényí mi ɖó énɛ́ ɔ́ gbɔn mɔ,̌ mi sɔ́ gɔ́ nú nǔɖiɖi mitɔn. Ényí
mi lɛ ́ kpo ɖo wǔwú wɛ lobo ɖo lɛ ́ kpo ɖo mɛmasígbe dó wɛ, bó nɔ́
ɖɔ jlɛ, bó nɔ́ ɖú zǐngídi, lobo nɔ zán miɖée hannyahannya hǔn, huh-
uh, mi ma ko ɖó…Mi sixú sɔ́ énɛ ́ ɔ́ gɔ́ ná ǎ, ɖó é ná gɔ́ ná ǎ. Mi
mɔ a? É ná yí hlɔňhlɔń ǎ. Mi sixú kó sɔ́ hlɔb̌a ɖé, mi tunwun a, bó
ná sɔ́ gan dó dó hlɔňhlɔń mɛ ná ǎ. É sixú wa azɔ̌ ǎ kpowun. Éeǒ,
é ɖó ná bɔ, ɖi hlɔb̌a ɖɔhun pɛṕɛṕɛ.́ Mi mɔ a? Bɔ hwenu e nǔɖiɖi
mitɔn kpódó mɛɖéejíɖuɖe mitɔn kpó húzú jɛ mɛɖéejíɖuɖe Yɛsinsɛn
tɔn ɖɔhun ɖokpó e É ɖó ɖ’ayǐ ɔ,́ énɛ ́ ɔ́ é ná yí hlɔňhlɔń kpó É kpó. È
sɔ́ mi gɔ́ ná.

Hwenu e jijɔ ɖagbe mitɔn wá cí jijɔ ɖagbe Tɔn ɖɔhun é, énɛ ́ ɔ́ é
ná gɔ́ ná.
228 Hwenu e nǔtunwuntunwun mitɔn ɔ́ wá cí nǔtunwuntunwun Tɔn
ɖɔhun ɔ,́ “Mawu e, un ja bó ná wa jlǒ Towe.” Mi mɔ a? Kpódó Xó
Tɔ́ ɔ́ tɔn kpó ɔ,́ É ɖu ɖo yɛ nyanya ɖokpó ɖokpó jí. Jǐnukúnsin kpódó
ayǐkúngban kpán ná vɔ, amɔ̌ Xó ɔ́ ná vɔ gbeɖé ǎ. Mi mɔ a? Hwenu
e mi ɖó nǔtunwuntunwun alɔkpa énɛ́ ɔ,́ é ná mɔ hlɔňhlɔń yí kpódó
nǔɖiɖi mitɔn kpó.



TAGA GBƐTƆ́ E SU KPÉ É ƉÉ TƆN 37
229 Hwenu e mi ɖó mɛɖéejíɖuɖe alɔkpa e sɔgbe, ɖi ɖěe É ɖó ɖ’ayǐ
ɔ,́ é ná mɔ hlɔňhlɔń yí. Ényí mi ma ka ɖó ǎ, bɔ é nyí nǔɖiɖi agboɖe
e gbɛtɔ́ kpabló é, abǐ mɛɖéejíɖuɖe kpayɔ́ ɔ,́ “Óo, un ɖó ná xo tó mɛ
n’i bɔ é ná j’ayǐ, amɔ—̌amɔ̌ bɔýá ɔ́ un ná gbɔ jó dó, ɖó yě sixú wlán
nyǐkɔ ce ɖo xójláwéma mɛ ɖó énɛ́ ɔ́ wú.” Mɛɖéejíɖuɖe alɔkpa e xó
ɖɔ wɛ É ɖe ɔ́ nɛ ́ ǎ. Mi ma tɛńkpɔń bó ɖó énɛ́ ɔ́ gɔ́ ná ó. É ná wa azɔ̌
ǎ. Amɔ̌ nú ɖo nǔgbó mɛ mi sixú kpé wú, kpódó xomɛfífá e nɔ gosín
ayi mitɔn é kpó, bó sɔ́ hwɛ kɛ gbɛtɔ́ lɛɛ́ bǐ, bó hwíhwɛ,́ lobo wɔn ya
nú xó ɔ,́ mi mɔ a, énɛ ́ ɔ́ é ná mɔ hlɔňhlɔń yí. Mi sixú ɖó énɛ́ ɔ́ gɔ́ nú
nǔɖiɖi mitɔn. Whew!
230 Abǎ jɔ nǔ hudó agun ɔ́ sɔ mɔ.̌ Énɛ ́ ɔ́ má ka sɔgbe ǎ cé? Abǎ jɔ. Un
nɔ ɖɔ, “Mi lɛ ́ kɔ sín hwɛ mitɔn lɛɛ́ gúdo bó lɛ yɛhwesin, Mawuxówéma
ɔ́ ɖɔ, ɖo Jezu Klísu sín Nyǐkɔ mɛ.” Bɔ Atɔnɖobǔnɔ syɛńsyɛń ɖé nɔ́ ɖi
nǔ ná ǎ, bó nɔ́ ɖɔ, “Klísu kɛntɔ́ xóxó énɛ́ ɔ.́ Jezu Nyíkɔ ɖé wɛ é nyí.
Jezu Ɖokpónɔ géé ɖé wɛ é nyí.” Cɔ́ hwiɖée, nyaví ce, un tunwun fí
e mɛɖéejíɖuɖe towe ɖe ɖ’é mɛ tlóló din ǎ. Mi mɔ a? Nɛ̌ ká gbɔn bɔ a
ma wá, bó ɖɔ, “Mi nú mǐ ná dó nukún élɔ́ kpɔń ɖó kpɔ,́ Nɔví súnnu
Branham. Un jló ná ɖótó tínmɛ Tɔn” ǎ? Mi mɔ a? Énɛ́ ɔ́ gúdo ɔ́ mi sɛ
wá bó ɖótó E. Bɔ énɛ́ ɔ́ gúdo ɔ́ É nɔ́ nyí sísɔ́ ɖó nukɔn mitɔn tútútú, bɔ
énɛ́ ɔ́ gúdo ɔ́ mi nɔ zɔn ɖidó; mǐ ná—mǐ ná yi énɛ ́ ɔ́ kɔn ɖo cɛj́ú we ɖé
kpowun mɛ, ɖo “sísíɖíɖónúmawu” mɛ, mi mɔ a. Amɔ̌ hwenu e mi—
hwenu e mi jɛ adǎn, bó jló ná lɔń ɖo gbetasísɔ́ ɖěbǔ nukɔn ɔ,́ huh-uh,
mɔ—̌mɔ̌ wɛ ǎ. Mi mɔ a? Mi ko ɖó mɛɖéejíɖuɖe Mawuxówéma tɔn
hwenu e mi ɖo mɔ̌ bló wɛ ǎ; lě e è nǎ yí gbe nú mɛ dó gblɔń d’é wú
gbɔn é. Hǔn ényí mi ɖó nǔ élɔ́ bǐ hǔn, mi sixú ɖó élɔ́ ɔ́ gɔ́ nú nǔɖiɖi
mitɔn.
231 Hǔn, énɛ ́ ɔ́ gúdo ɔ,́ ɛnɛgɔ́ ɔ,́ mi nɔ jló ná ɖó suúlu gɔ́ nú nǔɖiɖi
mitɔn. Ényí mi ɖó nǔɖiɖi ɔ,́ “é nɔ zɔń bɔ è nɔ ɖó suúlu,” wɛ
Mawuxówéma ɔ́ ɖɔ. Mi mɔ a? Hǔn, suúlu ɖíe. Din ɔ,́ nǔ e bɔ d’é
wú e ná gbá taga élɔ́ ɔ́ nɛ.́ Mi tunwun a, Mawu ɖó xɔgbánú adodwé
ɖo Xɔgbígbá Tɔn mɛ.
232 Mi mɔ lě do e nǔ hudó mǐ sɔ é a, nɔví súnnu, nɔví nyɔňu? Mi mɔ
a? Mi mɔ nǔ e zɔń é, fí e mǐ ɖe ɖ’é mɛ é a? Ɛɛn, nya ce. Mi mɔ a? Mǐ
nɔ́ ɖó susu, bó nɔ́ ɖó xósúsú lɛɛ́ kpódó nǔ lɛɛ́ kpó, ɖó mǐ ɖó nǔɖiɖi
wútu. Amɔ̌ nú mǐ jɛ te wá nǔ élɔ́ lɛɛ́ kɔn ɖo fí ɔ,́ Mawu sixú gbá mǐ
bónú mǐ ná ɖó taga énɛ ́ ɔ́ ǎ. Mi mɔ a? É sixú kpé wú ǎ. É sixú sɔ́ mǐ
yi tɛn alɔkpa énɛ́ ɔ́ mɛ ǎ. Mǐ ɖó nǔ ɖěvo élɔ́ lɛɛ́ bǐ. Mǐ nɔ́ j’ayǐ, bó nɔ́
ɖíɖí yi jɛ zɔ kpó é kpó. Mi mɔ a? É sixú gbá Agun Tɔn ǎ.
233 Suúlu kpódó étɛ ́ kpó? Suúlu alɔkpa tɛ?́ Nǔ nukɔn nukɔntɔn ɔ,́
é wɛ nyí ɖɔ è nǎ ɖó suúlu kpódó Mawu kpó. Ényí mi ɖó nǔɖiɖi jɔ
nǔɖiɖi, adodwé ɔ,́ mi na ɖó suúlu jɔ suúlu adodwé, ɖó nǔɖiɖi nɔ zɔń

bɔ è nɔ ɖó suúlu. Nú Mawu ɖɔ nǔɖěbǔ ɔ,́ mi nɔ ɖi nǔ ná. Xó fó nɛ.́
Mi nɔ ɖó suúlu.
234 Mi nɔ ɖɔ, “É nyɔ,́ un byɔ́ Ɛ sɔ zǎnmɛ ɖɔ É ní gbɔ azɔ nú mì, bɔ un
ka lɛ ́ kpo ɖo azɔn ɖokpó ɔ́ jɛ wɛ zǎnzǎn din.” Óo, mɛ ce lɛɛ́ mi! Suúlu
tɛ?́
235 Mawu ɖɔ xó nú Ablaxámu, bɔ xwe koatɔń wá yi gúdo ɔ́ wuntun
ɖokpó vɔv́ɔ́ tlɛ ɖe ǎ. É ká lɛ ́ kpo ɖo nǔ ɖi wɛ. É ɖó suúlu kpódó Mawu
kpó. Uh-huh.
236 Mi sɔ́ Ɛ ɖó jɛ nukɔn mitɔn tɛgbɛ. Mi gbɔ nú É ní nyí nǔ e bɔ d’é
wú e mi na kpé é. Mi sixú zɛ wǔ Tɔn ǎ, hǔn mi ni vɛ ́ kó hɛn Ɛ ɖó
nukɔn mitɔn kpowun. “É wɛ ɖɔ mɔ,̌ bɔ é ná jɛ.” Mi mɔ a? Mi hɛn Ɛ
ɖó nukɔn mitɔn. Énɛ ́ ɔ́ sɔgbe.
237 Nɔwée ɖó suúlu. Ɛɛn. Nɔwée ɖó suúlu jɔ suúlu, sísíɖónúmawu
tɔn. Mawu ɖɔ, “Un na vívá kún nú gbɛ élɔ́ kpódó jǐ kpó,” bɔ Nɔwée
jlá xó xɔ xwe kantɔn, jɛ nukɔn. Suúluɖíɖó sukpɔ.́ Ahǔn vɔv́ɔ́ ja sín
Jǐnukúnsin ǎ. Nǔtí ɖe ǎ. Afúntúntún tíin lě e é kó ɖe gbɔn sín tɛgbɛ
ɖokpóó é, xɔ xwe kantɔn, amɔ̌ é ɖó suúlu.

Énɛ́ ɔ́ gúdo ɔ,́ Mawu nɔ́ dó suúlu mitɔn kpɔń. Énɛ ́ ɔ́ sɔgbe. Mawu
nɔ́ dó yě kpɔń.
238 Hwenu e É ɖɔ xó nú Nɔwée gúdo ɔ,́ din ɔ́ É ɖɔ, “Nɔwée, un jló ɖɔ
hwi ní yi nukɔn bó byɔ́ tɔjíhún ɖaxó ɔ́ mɛ. Un na kplá kanlin lɛɛ́ byɔ́
mɛ ɖo fínɛ,́ bɔ un—un jló ɖɔ hwi ni byɔ́ mɛ. Fán kpekán lɛɛ́ yi jǐ, din,
bónú a nǎ sixú kpɔń kɔx́o sɛ ́ dó, gbɔn flɛtɛĺi e ɖo jǐ ɔ́ nu. Din ɔ,́ un jló
ɖɔ hwi ni byɔ́ mɛ ɖo fínɛ.́ Un jló ɖɔ hwi ní ɖɔ nú mɛ élɔ́ lɛɛ́, ‘Sɔ ɔ,́ nǔ
e xó Un jlá mi xɔ xwe kantɔn ɖíe ɖokpóó ɔ,́ é ná jɛ.’ É sɔgbe, yi dɔň
bó ɖɔ nú yě.”
239 Ani wɛ ka nyí wuntun nukɔn nukɔntɔn ɔ?́ Nɔwée byɔ́ tɔjíhún ɖaxó
ɔ́ mɛ. Jǐ ɖěbǔ ɖe ǎ. Nɔwée sɔ́ nǔ, bó dó jǐwu, kpódó nǔ bǐ kpó, bónú
é ná sixú kpɔń kɔx́o sɛ ́ dó ayanuɖé. É sɔ́ nǔ. Amɔ̌ ayǐhɔńgbe tɔn ɔ…́
240 Un ɖi ɖɔ é sixú kó ɖɔ nú xwédo tɔn, kpódó vǐ si tɔn lɛɛ́ kpódó yě
mɛ bǐ kpó, bó ɖɔ, “Óo, mɛ ce lɛɛ́ mi! Sɔ yí e na hɔń ɔ́ mi ná mɔ nǔɖé
bɔ mi ko mɔ kpɔń gbeɖé ǎ. Ɖó, gbɔn jǐnukúnsin bǐ ɔ,́ gbɛmɛ ná wi.
Bɔ jǐkɛwun kpódó sony’awǎn kpó ná ɖe. Hwǐ ɖaxó Mawu tɔn ɔ́ ná zɛ
hwɛ gbɔn jǐnukúnsin. É ná ɖó hwɛ nú hwɛhutɔ́ lɛɛ́ sín gbɛ ̌ énɛ ́ e gbɛ ́
mǐ lɛɛ́, sín xwe kantɔn ɖíe ɖokpóó é. Mi ni vɛ ́ kó ɖó nukún te bó kpɔń
kpowun.” Mi mɔ a?
241 Nǔɖitɔ́ agboɖe ɖé lɛɛ́ ɔ,́ mi tunwun a, yě nɔ́ yi cí fínɛ ́ bó ká nɔ́ wá
byɔ́ mɛ kpɔń gbeɖé ǎ, mi tunwun a. Mi—mi lɛ ́ ɖó yě, mi tunwun a.
Hǔn yě—yě nɔ́ sɛ wá, bó nɔ́ ɖɔ, “É nyɔ,́ nya xóxó ɔ́ sín hwɛ sixú kó jɔ,
hǔn mǐ ná yi jǐ bó yi nɔ te xɔ azǎn we ɖé, abǐ mi ná nɔ te xɔ ganxixo
ywɛywɛ ɖé ɖo zǎnzǎn, bó ná kpɔń.”

242 Ayǐhɔńgbe tɔn ɔ,́ lo e é ná nyí akpɔḱpɔ́ wiwi ɖé ɔ,́ hwesivɔ́ ɖíe
nɔ́ tɔń lě e é kó nɔ́ bló gbɔn tɛgbɛ é e. Nɔwée kpɔń kɔx́o sɛ ́ dó. É ɖɔ,
“Hěe, akpɔḱpɔ́ ɖěbǔ ɖe ǎ.”
243 Nya énɛ́ ɔ́ sɛ wá, bó ɖɔ, “Áa, un tunwun ɖɔ hwi lɔ nyí ɖě ɖo yě
mɛ. Mi mɔ a, a nɔ yi nɔ jǐ fí.”
244 “É nyɔ,́ sɔ́ kɛ mì, nya ce. Ha-ha. Bɔýá ɔ́ kpowun wɛ ɖɔ nyɛ—nyɛ—
nyɛ ɔ,́ mi tunwun a, akpakpa kpowun wɛ sɔ́ mì, mi tunwun a. É ɖibla
cí mɔ,̌ mi mɔ a. Ha-ha-ha.”
245 Amɔ,̌ Nɔwée ɔ,́ é ɖó suúlu. É ɖɔ, “Ényí é má wá égbé ǎ ɔ,́ é ná ɖo
fí sɔ.” Aniwútu? Mawu wɛ ɖɔ mɔ.̌

“Hwetɛńu wɛ É ká ɖɔ mɔ̌ nú we, Nɔwée?”
246 “Xwe kantɔn ko wá yi. Un ko wá káká fí, hǔn un ɖo te ɖo fí din
kpowun.” Mi mɔ énɛ́ ɔ́ a? Hwe ɖé nu gúdo ɔ…́
247 Mǐ wá mɔ ɖɔ, Mawu wá káká fí, bó ɖo te kpɔń Agun ɔ,́ mɔǩé,
amɔ̌ É ná ɖo fínɛ.́ Ado ní má hu mi ó. É dó akpá Tɔn.
248 Mǐ kó nɔ te hwe élɔ́ bǐ nu kpɔń fínfɔń sín kú ɖé. Ɖě ná tíin. Ado
ní má hu mi ó. Mawu wɛ dó akpá tɔn. Mi vɛ ́ kó nɔ te bó ɖó suúlu.
Mi nɔ byɔ́ amlɔ mɛ, énɛ ́ ɔ́ má ka ná…Mi sixú kó dɔ amlɔ kpɛví ɖé
cóbɔ é ná jɛ, amɔ̌ mi na fɔń ɖo hwe énɛ́ ɔ́ nu. É dó akpá tɔn, mi mɔ
a. Amlɔ kléwún ɖé, mi mɔ a, nǔ e mǐ nɔ ylɔ́ ɖɔ amlɔ kléwún kú tɔn
ɖé, mi tunwun a. Nǔ e mǐ nɔ́ ylɔ́ ɖɔ kú, amlɔ kpɛví ɖé kpowun, abǐ
amlɔdídɔ́ ɖo Klísu mɛ. Nǔ mɔȟunkɔtɔn ɖěbǔ tíin ɖi kú ɖo Klísu mɛ ǎ.
Gbɛ kpódó kú kpó nɔ́ tíin ɖó kpɔ́ ǎ. Mi mɔ a? Mǐ nɔ́ dɔ amlɔ kléwún
ɖé kpowun wɛ, amlɔ kléwún ɖé bɔ xɔńtɔn mǐtɔn sixú ylɔ́ mǐ fɔń sín
mɛ ǎ. É ɖokpónɔ géé wɛ nyí Mɛ e sixú ylɔ́ mǐ é. “É ná ylɔ́ mɛ, bɔ Un
ná yí gbe n’I,” wɛ Jɔb̌u ɖɔ. Jɔb̌u kó ɖo amlɔ dɔ́ wɛ din sín xwe děgba
ɖě ɖíe ɖokpóó. Ado ní má hu mi ó. É ná—é ná fɔń. Ado ní ma hu mi
ó. É lɛ ́ kpo ɖo te.
249 Nɔwée nɔ te. Azǎn ɛnɛgɔ́ ɔ́ wá yi. Jǐ ɖěbǔ ja ǎ. É sɔgbe. É ná jɛ.
250 Un sixú se bɔ Nɔ e Nɔwée si wá fínɛ ́ bó ɖɔ, “Daá, a ka ɖe-…?”

“Ma ɖɔ xó gbɔn mɔ̌ ó.”
251 É ɖó suúlu, ɖó é ɖó nǔɖiɖi wútu. Ɛɛn, nya ce. É ɖó jijɔ ɖagbe.
É ɖó nǔtunwuntunwun ɖɔ hwɛ Mawu tɔn jɔ. É ɖó mɛɖéejíɖuɖe. É jɛ
adǎn, bó ɖɔ, “É nyɔ,́ un tunwun nǔ e élɔ́ ɔ́ bǐ nyí é ǎ. Un kó dɔn è nǎ
to nukún mɛ ce bǐ bú ɖo hɛnkɛń dɔň” ǎ. Éeǒ, éeǒ. “Mɛ lɛɛ́ sɔ́ nɔ́ kéya
nú mì ɖě ǎ. Un na tɔń jɛ dɔň bó ná lɛ ́ jɛ jí, yɔy̌ɔ́ ɖěvo.” Éeǒ, éeǒ. É ɖó
suúlu. Mawu wɛ dó akpá. Mawu ná bló. Mawu ná bló, ɖó Mawu wɛ
ɖɔ mɔ̌ wútu.
252 Bɔ un sixú mɔ bɔ vǐ tɔn súnnu wá, bó ɖɔ, “Daá, a tunwun…” É lílí
alɔ ɖa tɔn wěwé ɔ,́ mi tunwun a. Bɔ é kó ɖó xwe kanwe ko mɔǩpán,

mi tunwun a, bó ɖo ayǐjínjɔń ɖo fínɛ.́ É ɖɔ, “Un tunwun ɖɔ tɔǵbó
mɛxó ɖé wɛ a nyǐ. Un—un yí wǎn nú we, daá. Amɔ̌ é sixú jɛ bɔ hwɛ
towe na kú kpɛví ɖé a?”

“Óo, éeǒ. Éeǒ.”
“Aniwútu?”
“Mawu wɛ ɖɔ mɔ!̌”

253 “É nyɔ,́ daá, azǎn ayizɛn ɖíe bɔ mǐ ká ɖo ayǐjínjɔń ɖo fí sín. Ɖo
ayǐjínjɔń ɖo fí ɖo tɔjíhún ɖaxó, xóxó, xúxú élɔ́ mɛ ɖo ayǐjínjɔń ɖo fí
pɛṕɛṕɛ.́ Bɔ è sá awɔn dó bǐ, gbɔn xomɛ kpódó gǔdo kpó. Bɔ mǐ xɔ
xwe élɔ́ lɛɛ́ bǐ bó ɖo é gbá wɛ. Bɔ a mlɛ ́ te ɖo fínɛ ́ bó jlá xó, káká wá
jɛ hwenu e a wǔ hwa bó sún ta dó é. Bɔ hwi ɖíe ɖo jǐ fí din, bó ɖo
tíntɛńkpɔń wɛ bó ná ɖɔ nǔ lě-kpo-lě-kpó e. Bɔ mɛ lɛɛ́ ká ɖo nǔ ko wɛ,
lobo ɖo tímatí nyinyɔ kpódó nǔ lɛɛ́ kpó nyi dó wǔ tɔn wɛ. Kpɔń nǔ e
wa wɛ mi ɖe ɖo fínɛ.́ Aniwútu, a tunwun…”

“Ɖǒ suúlu, vǐ ce.”
“A ka ɖeji a?”
“Jǐ ná ja!”
Vǐ tɔn sín asi ɖɔ, “Tɔ,́ a tunwun…”
“Jǐ ná ja!”

254 “Amɔ̌ mǐ kó xɔ xwe élɔ́ lɛɛ́ bǐ, bó ɖo te hǔn. Mǐ kó ɖo nǔ sɔ́ wɛ. Bɔ
a ɖɔ nú mǐ ɖɔ jǐ ná ja, aklúnɔzángbla ɖokpó ɖíe. Bɔ mǐ ɖ’é mɛ ɖo fí,
bɔ hɔn lɛɛ́ bǐ ɖo súsú, bɔ mǐ ɖíe ɖo flúflú ɖ’é mɛ wɛ ɖo fí, bɔ hwesivɔ
ká hun gláglá lě e é kó nɔ́ hun gbɔn ɖ’ayǐ e.”

“Amɔ̌ jǐ ná ja!”
“Nɛ̌ a ka tunwun gbɔn?”
“Mawu wɛ ɖɔ mɔ!̌”

255 Din ɔ́ nú nǔ wá nyí mɔ̌ nú mi hǔn, mi sɔ́ gɔ́ ná. Amɔ̌ nú mi ma
ɖó gbɔn mɔ̌ ǎ hǔn, mi ma—mi ma tɛńkpɔń bó sɔ́ gɔ́ ná ó. É ná wa
azɔ̌ ǎ. É ná wa azɔ̌ ɖo azɔngbigbɔ mɛ ǎ. É ná wa azɔ̌ ɖo nǔ ɖěvo ɖěbǔ
mɛ ǎ. Mi mɔ a? É byɔ́ ɖɔ é ní cáká xá xɔgbánú ɖokpó e è sɔ́ dó dó
hlɔňhlɔń mɛ é. Énɛ ́ ɔ́ sɔgbe. Mi ɖó ná ɖó énɛ́ ɔ́ gɔ́ ná. Suúluɖíɖó kpódó
akpádídó Mawu tɔn kpó. Ɛɛn, nya ce. Nɔwée ɖi nǔ ná. Bɔ é ɖó suúlu
kpódó Mawu kpó, xɔ xwe kantɔn.
256 Mɔyízi, é ɖó suúlu kpódó Mawu kpó. Ɛɛn, nya ce. “Mɔyízi, Un se
xó e sú wɛ togun Ce ɖe é. Un tunwun wǔvɛ́ e mɔ wɛ é ɖe ɔ́ ganjí. Énɛ ́
ɔ́ wú wɛ un jɛ te bó ná hwlɛń ɛ. Un na sɛ ́ we dó.”
257 Bɔ gbe vo dídó wá tíin ɖo fínɛ ́ ɖo é kpódó Mawu kpó tɛńtin, bɔ
Mawu ɖe susu Tɔn xlɛ ́ ɛ. É ɖɔ, “Nyi ɖíe xweyǐgbe e.” Hwenu e é mɔ
susu Mawu tɔn lě ɔ,́ mi mɔ a, é ɖó nǔɖiɖi.



TAGA GBƐTƆ́ E SU KPÉ É ƉÉ TƆN 41

É ɖɔ, “Ani wɛ ka ɖo alɔ towe mɛ nɛ,́ Mɔyízi?”
É ɖɔ, “Kpo wɛ.”
É ɖɔ, “Sɔ́ nyi kɔ́ mɛ.”
É húzú jɛ dan. É ɖɔ, “Óo, mɛ ce lɛɛ́ mi!” É jɛ…

258 É ɖɔ, “Sɔ́ ɛ, Mɔyízi. Ényí Un sixú kpé wú bó sɔ́ húzú dan ɔ,́ Un lɛ ́
kpé wú bó ná sɔ́ húzú nǔ e é nyí ɖ’ayǐ é.”
259 Áa! Amǐ! Ényí Mawu sixú kpé wú bó ná mì gbɛ jijɔmɛ tɔn ɖé hǔn,
É kpé wú bó ná ná mì Gbɛ yɛ linu tɔn ɖé! Ényí Mawu kpé wú bó ná mì
jijɔ wá gbɛ nukɔntɔn ɔ́ hǔn, É kpé wú bó ná ná mì Jijɔ wá gbɛ wegɔ́
ɔ!́ Amǐ! Ényí Mawu kpé wú bó gbɔ azɔn nú élɔ́ ɔ,́ gbɔn azɔngbigbɔ
Mawu tɔn gbla mɛ ɔ,́ É kpé wú bó ná lɛ ́ fɔń ɛ wá gbɛ nú susu Tɔn, ɖo
azǎn gǔdo gúdo tɔn ɔ́ gbe. Énɛ ́ ɔ́ sɔgbe.
260 “Un sixú sɔ́ kpo élɔ́ nyi kɔ́ mɛ bó ná sɔ́ húzú jɛ dan. Un sixú lɛ ́ sɔ́
ɛ húzú jɛ kpo e é nyí ɖ’ayǐ é. Hɛn avɔnu tɔn.”
261 Mɔyízi ka dlɛń alɔ bó hɛn. Éénɛ,́ kpo ɖé. É jɛ nǔtunwuntunwun
ɖó gɔ́ ná jí ɖo fínɛ.́ Mi mɔ a?

“Ani wɛ ka ɖo alɔ towe wa wɛ, din, Mɔyízi?”
“Nǔtí.”
“Zě e gbɔn awu mɛ bó zé ɖó akɔńnu.”

262 “É sɔgbe. Ani ka…” É wé kpódó gudu kpó. “Aklúnɔ e, kpɔń alɔ
ce!”

“Lɛ ̌ zé e gbɔn awu mɛ bó ɖó akɔńnu, Mɔyízi.”
263 É lɛ ́ zé ɖó gbɔn mɔ̌, é húzú bó cí pɛṕɛṕɛ ́ ɖi…É jɛ yě sɔ́ gɔ́ ná jí
gbɔn lě kpowun, énɛ ́ ɔ́ gúdo ɔ,́ mi mɔ a. Ɛɛn, nya ce.
264 É jɛ te yi dɔň. Bɔ gbe vo dídó nukɔn nukɔntɔn ɔ…́É jɛ te yi dɔň.
É tɔń jɛ dɔň bó ɖɔ, “Aklúnɔ Mawu ɖɔ, ‘Jǒ togun Ce dó bónú é yi.’
Falawɔɔ́n, un jló ɖɔ hwi ní tunwun élɔ́ ɔ.́ Un wá ɖi afɔsɔɖ́ótetɔ́ Mawu
tɔn ɖé ɖɔhun. A ɖǒ ná se tónú nú mì.”
265 Falawɔɔ́n ɖɔ, “Má se tónú? A ka tunwun mɛ e un nyí é a?
Falawɔɔ́n wɛ un nyí. Má se tónú nú hwɛ, kannumɔ wɛ a?”
266 É ɖɔ, “A nǎ se tónú nú mì, abǐ a nǎ dɔn. A nǎ bló ɖěe jló we ɖo
we lɛɛ́ mɛ.” Aniwútu? É tunwun nǔ e ɖɔ wɛ é ɖe é. É ɖó azɔžɔńmɛ
ɖé. É kó yi fínɛ.́ É kó ɖɔ xó nú Mawu. É ɖó nǔɖiɖi. É tunwun fí e é
ɖe é.

“A jlǒ ɖɔ nyi ní se tónú nú hwɛ wɛ a? Tɔń sín fí!”
“Un ná ɖe xlɛ ́ we.”
“Ɖe wuntun ɖé xlɛ ́ mì.”
É sɔ́ kpo ɖé nyi kɔ́ mɛ; é húzú jɛ dan.

267 “Ani o,” é ɖɔ, “nǔjlɛj́lɛ ́ majíkiblótɔ́ lɛɛ́ tɔn ma xɔ akwɛ́ énɛ ́ ɔ́ a!
Mi wá fí nú cɛj́ú ɖokpó. Mi wá fí, Janɛśi, hwi kpódó Janblɛśi kpó, mi
zé kpo mitɔn nyi kɔ́ mɛ.” Yě zé yě nyi kɔ́ mɛ, bɔ yě húzú jɛ dan.
268 É ɖɔ, “Din ɔ,́ hwi mɛ ma xɔ akwɛ,́ a wǎ gɔň ce fí, nyɛ Ejípunu ɖé,
Falawɔɔ́n Ejípu tɔn ɖé. Bɔ a wǎ fí kpódó nǔjlɛj́lɛ ́ majíkiblótɔ́ tɔn ma
xɔ akwɛ́ ɖé kpó, wlɛnwín towe ɖé,” mi tunwun a, linlin xixa nú mɛ.
Mi tunwun nǔ e ɖɔ wɛ un ɖe é. Un lin ɖɔ mi ko ɖo nǔ xa ɖ’é wú wɛ.
“Nukún dó linlin me tamɛ tɔn abǐ nǔɖé, mi mɔ a, ɛɛn, a jɛ te wá fí
kpódó énɛ́ ɔ́ lɛɛ́ ɖě kpó.” É ɖɔ, “É nyɔ,́ mǐ kpé wú bó ná jlɛ ́ nǔ ɖokpó
e jlɛ ́ wɛ a ɖe é.”
269 Étɛ ́ wɛ Mɔyízi nyí? É má ɖɔ, “Óo, Mɛɖaxó Falawɔɔ́n, un—un dó
kɛnklɛń, nya ce. Un na nyí kannumɔ towe” nɛ.́ Éeǒ, nya ce.
270 É cí xwíí. Amǐ. É nɔ fínɛ ́ pɛṕɛṕɛ.́ Mawu wɛ ɖɔ, nǔxokpɔń ɖěbǔ
ɖo ayi tɔn mɛ ǎ kpowun, “Cí xwíí. Un na xlɛ ́ we nǔɖé.” Hwenu e mi
ko wa nǔ e É ɖɔ ɖɔ mi ní wa é pɛṕɛṕɛ ́ ɔ,́ bɔ é ká cí ɖi é kún sɔgbe ó
ɖɔhun ɔ;́ mi nɔ xwíí, mi ɖó suúlu.
271 Mɔyízi, “A tunwun a, hwenu e un ɖó dodó énɛ́ ɔ́ ayǐ ɔ,́ è ɖǒ
suúluɖíɖó ayǐ ɖo fínɛ,́ gbɔn mɔ̌ un ná nɔ te kpowun bó ná kpɔń nǔ e
Mawu ná wa é.”
272 Dan xóxó lɛɛ́ ɖo fínɛ,́ bó ɖo sísá lɛ ́ dó wɛ, lobo ɖo funfún ɖe
tɔń wɛ, bó ɖo kwín kún dó yěɖée wɛ. Nǔ nukɔntɔn ɔ́ mi tunwun a,
Mɔyízi sín dan yi, “Gluwun, gluwun, gluwun,” bó mi yě bǐ gluwun.
É ɖó suúlu.

Mɛ e nɔ nɔ te kpɔń Aklúnɔ lɛɛ́, hlɔňhlɔń ɖěvo nɔ
wá nú yě,

Yě ná zɔn hɔňsúhɔńsú ɖɔhun.
Énɛ́ ɔ́ ká sɔgbe a? Mi mɔ a? Ɛɛn.

Yě nɔ́ kán wezun nǔ má cikɔ, yě nɔ́ yi hlɔňhlɔń
yětɔn ma vɔ.

Mi mɔ a, mi ni vɛ ́ kó nɔ te kpɔń Aklúnɔ ɔ.́ Mi ɖó suúlu. Mi mɔ a?
Ɛɛn, nya ce.
273 Hǔn è nǎ ɖe Izlayɛĺi tɔń. Gbevodídó ɖaxó ɖaxó lɛɛ́ wá tíin, bɔ
Mɔyízi nɔ te.
274 Énɛ́ ɔ́ gúdo ɔ́ é wá jɛ gbětótló ɔ́ mɛ. Azǎn atɔn abǐ ɛnɛ mɔ̌ sín
tomɛyiyi ɖé kpowun wɛ. Mǐlu kanɖé jɛń wɛ sín fí e é d’asá wá jɛ fínɛ,́
ɖo fí e yě lɛ ́ d’asá jɛ akpá ɖě ɔ́ xwé pɛṕɛṕɛ ́ é. Amɔ,̌ Mɔyízi, ɖo gbětótló
ɔ́ mɛ ɔ,́ é nɔ te xɔ xwe kanɖé. Suúluɖíɖó. Amǐ. Énɛ ́ ɔ́ sɔgbe. É nɔ te
xɔ xwe kanɖé. Óo! Ɛɛn, nya ce.
275 Bɔ mǐ ɖó ná ɖó suúlu kpan nukɔn nɔzo mǐtɔn, mɔǩé. Mi mɔ a?
Hwe ɖé nu ɔ…́Mǐ nɔ́ wá—mǐ nɔ́ wá gɔn suúlu ɖó kpan nukɔn nɔzo

mǐtɔn sɔ mɔ.̌ Mǐ nɔ́ lin ɖɔ mǐ ɖó ná cí Mɔyízi ɖɔhun. Mɔyízi ɖó suúlu
kpan nukɔn togun ɔ.́ Mi kpɔń, nǔ e zɔń bɔ yě má yi akpá ɖě ɔ́ xwé ǎ
ɔ́ nɛ.́ Mi mɔ a? Ényí mi ɖo tíntɛńkpɔń wɛ bó ná wa nǔɖé ɔ…́
276 Ɖi kpɔńdéwú ɖɔhun ɔ,́ un tɛńkpɔń bó ná dó dó Wɛn élɔ́ ɖo goxɔ ɔ́
mɛ, bó ná dó mɔ ɖɔ mɛ ɖokpó ɖokpó ɖo goxɔ ɔ́ mɛ húzú jɛ Élɔ́ ɔ.́ É vɛ ́
wiwa. Un tɛńkpɔń bó ná ɖó suúlu; xwe gban-nukún-atɔn ɖíe. Mi mɔ
a? Mi ɖó suúlu. Nyɔňu lɛɛ́ lɛ ́ kpo ɖo ɖa kpa wɛ, mɔ̌ ɖokpó ɔ́ kpowun.
Amɔ̌ mi ni vɛ ́ kó ɖó suúlu. Mi mɔ a? Mi ni vɛ ́ kó ɖó suúlu. Mi nɔ te.
Mi ɖó ná bló. Ényí mi má ɖó ǎ ɔ,́ mi ma tɛńkpɔń bó ná gbá dó élɔ́ ɔ́
jí ɖo fí ó. Mi ɖó suúlu.
277 Káká bɔ hwe ɖé nu ɔ,́ hwenu e gbɛ̌ gǔfɔńtɔ́ lɛɛ́ tɔn énɛ́ ɔ́ gɔn suúlu
ɖó sɔ mɔ̌ ɔ,́ yědɛɛ lɛɛ́ wɛ zɔń bɔ Mɔyízi wa nǔ nyi do. Amɔ,̌ nǔ nyí mɔ̌
có, hwenu e gǒkpinkpan ɔ́ sín hwenu wá su ɔ,́ nǔwiwa yětɔn wá kpé
kɔ nú Mawu. É ɖɔ, “Klán hwiɖée ɖó vo, Mɔyízi. Un na hu gbɛ̌ yětɔn
ɔ́ bǐ kpéte, bó lɛ ́ vɔ́ jɛ jí yɔy̌ɔ.́”
278 É wá sɔ́ ɖěmɛnutɛn, bó ɖɔ, “Mawu, ma wa mɔ̌ ó.” Étɛ?́ Suúluɖíɖó
kpan nukɔn togun e ɖo gǔ fɔń dó jǐ tɔn wɛ é.
279 Un ɖo kinkanbyɔ́ nyiɖée wɛ ɖɔ mǐ sixú wa mɔ̌ ají? Ényí mi ma
sixú bló ǎ ɔ,́ mi ma tɛńkpɔń bó ná gbá xɔ dó élɔ́ ɔ́ jí ó, ɖó é—é nɔ́
húzú ǎ, mi tunwun a. Lě e è dǒ hlɔňhlɔń nukɔntɔn ɔ́ mɛ bɔ é húzú jɛ
élɔ́ ɔ́ gbɔn ɔ́ nɛ,́ lě e è ɖǒ ná dó hlɔňhlɔń yě mɛ bǐ xwíí mɛ gbɔn ɔ́ nɛ.́
Ényí mi ma bló ǎ ɔ,́ mi na wá taga nɔtɛn Mawu gbɛɖe ɔ́ tɔn énɛ́ ɔ́ kɔn
ǎ, ényí mi ma ɖó suúlu ǎ ɔ́ nɛ,́ suúluɖíɖó, kpan nukɔn nɔzo mɛtɔn. É
sɔgbe.
280 Eblée ví lɛɛ́ ɖó suúlu. Dódó, yě ɖó. Mawu kó dó akpá nú yě, bó
ɖɔ nú yě ɖɔ, “Mi ma jɛ kpo nú bǒcyɔ́ ɖěbǔ ó.” Lo ɔ́ yě ɖó suúlu. Yě
ɖɔ, “Mawu mǐtɔn ɖó acɛ. Amɔ,̌ có, mǐ ká ɖo bǒcyɔ́ mɛtɔn ná ɖe kɔ́ ná
wɛ ǎ.” Suúluɖíɖó, bó ná tunwun élɔ́ ɔ,́ ɖɔ Mawu ná fɔń ɛ wá gbɛ ɖo
azǎn gǔdo gúdo tɔn lɛɛ́ mɛ.
281 Gbɛ élɔ́ xɔ akwɛ́ mɔ̌ ɖě ǎ, ɖo nǔ bǐ gúdo ɔ́ nɛ.́ Mi mɔ a? Mawu ná
lɛ ́ fɔń ɛ wá gbɛ ɖokpó gɔ́ ná ɖo azǎn gǔdo gúdo tɔn lɛɛ́ mɛ. Amɔ̌ nú
nǔ e kan è nǎ ɖe kɔ́ nú bǒcyɔ́ ɖé ɔ,́ mǐ ná bló ǎ. Din ɔ,́ mǐ ná sɔ́ nǔ e
nyí Sezáa tɔn ɔ́ jó nú Sezáa, amɔ,̌ nú é wá jɛ bɔ Sezáa wá ɖo nu dó
Mawu xó mɛ wɛ ɔ,́ Mawu wɛ jɛ nukɔn.
282 “Mawu ɖɔ, ‘Mi ma jɛ kpo nú bǒcyɔ́ énɛ ́ ɔ́ ó.’ Bɔ un na bló ǎ. Mawu
mǐtɔn ɖó acɛ bó ná hwlɛń mǐ. Nú É má ka bló ǎ ɔ,́ un na ɖe kɔ́ nú
bǒcyɔ́ ɔ́ ǎ.”

É ɖɔ, “É nyɔ,́ myɔkpó ɔ́ nɛ.́”
283 “É nyɔ,́” é ɖɔ, “óo, un lin, jǐ sixú ja syɛńsyɛń ɖo zǎn ɔ́ bǐ mɛ bó
xo bǐ cí.” Amɔ̌ é ká jɛ ǎ. Yě lɛɛ́ kpo ɖo suúlu ɖó wɛ.

284 Ayǐhɔńgbe tɔn zǎnzǎn ɔ,́ hwenu e è kplá yě tɔń wá jɛ hwɛɖɔgbasá
ɔ,́ Nabukodonɔzɔɔ́ nɛ ́ ɖo ayǐjínjɔń nɛ.́ É ɖɔ, “É sɔgbe, súnnuví lɛɛ́ e
mi, mi ka ko ɖo gbesisɔ bó ná tunwun mì ɖi axɔśú mitɔn ɖɔhun a?”

“Dandan. Axɔśú e, jidɔ́ mɛtɔn ní nyí káká sɔýi.”
“Din ɔ́ mi jɛ kpo nú bǒcyɔ́ ce.”
“Óo, éeǒ.”

285 “É nyɔ,́ mi ná ji myɔ. Nǔnywɛt́ɔ́ wɛ mi nyí. Mi nywɛ́ nǔ i. Alɔdó
ɖaxó ɖé wɛ mi nyí nú mǐ. Mi nyí ɖɛxodómɛjí ɖé nú axɔśúɖuto mǐtɔn.
Mi sixú mɔ nukúnnú jɛ mɛ ɖɔ nyɛ kún jló ná wa lě ó ǎ cé? Amɔ̌ un—
un ko jlá ɖo fí, bɔ é ɖó ná nyí wiwa. Un jló na sɔ́ mi nyi d’é mɛ ɖo
fínɛ ́ ǎ. Óo, súnnu lɛɛ́ e mi, ani wɛ ka ɖo do jɛ wɛ ɖo mi wú?”
286 “Un tunwun ɖɔ énɛ́ ɔ́ nyɔ́ se ganjí. Amɔ,̌ Mawu mǐtɔn ɖó acɛ bó
ná hwlɛń mǐ. Amɔ̌ é ɖo mɔ̌ có…” Yě ɖó suúlu.
287 Yě jɛ kpekán lɛɛ́ fán jí. Mɛ ɖé nɔ́ kpɔń mɛ ɖě ɔ.́ “É sɔgbe. É sɔgbe.”
Yě ɖó suúlu. Yě ɖe afɔ ɖokpó, Mawu ɖo fínɛ ́ ǎ. Afɔ we, É ɖo fínɛ ́ ǎ.
Afɔ atɔn, afɔ ɛnɛ, afɔ atɔɔ́ń, bó lɛ ́ kpo ɖo yiyi wɛ kpowun, É ɖo fínɛ ́ ǎ
jɛń wɛ. Bɔ é ɖe afɔ byɔ́ myɔkpó hɛhɛ ɔ́ mɛ tlɔlɔ. Yě ɖó suúlu. Amɔ̌ É
ɖo fínɛ.́ Mi mɔ a? Myɔ e kpé é kɛɖ́ɛ ́ wɛ gblɔ́ dó yě, bó ná dó fyɔ́ kan
e ɖo alɔ kpó afɔ kpó nú yě. Bɔ hwenu e yě jɛ do ɔ́ sín azan jí ɔ,́ É ɖo
fínɛ.́ Mi mɔ a? Yě ɖó suúlu.
288 Daniyɛĺi mɔ̌ ɖokpó ɔ.́ Daniyɛĺi ɖó suúlu. Dódó. É ná jó gbe ǎ. Éeǒ,
nya ce. Ani wɛ é ká wa? É hun flɛtɛĺi élɔ́ lɛɛ́ bó xo ɖɛ, gbɔn ɖěbǔ. Nǔ
e Mawu byɔ́ é ɖé wɛ. É ɖó suúlu. É nɔ te kpɔń Mawu, bó tunwun ɖɔ
Mawu kpé wú bó ná hɛn Xó Tɔn ɖó te. Yě sɔ́ ɛ nyi dó kinnikínní do
mɛ, bó ɖɔ, “Mi ná jó kinnikínní lɛɛ́ dó nú yě ní ɖu we.”
289 É ɖɔ, “Énɛ́ ɔ́ sɔgbe.” É ɖó suúlu. Aniwútu? “É nyɔ,́ un nɔ te hwe
élɔ́ bǐ nu, kpɔń Mawu. Ényí un ɖó ná nɔ te xɔ xwe afɔwó nabí ɖé gɔ́
ná ɔ,́ un na lɛ ́ fɔń wá gbɛ ɖo azǎn gǔdo gúdo tɔn ɔ́ gbe. Hǔn, un ɖó
suúlu, un ná nɔ te.”
290 Pɔĺu ɖó suúlu. Dódó é ɖó. Mi kpɔń nǔ e é byɔ́ ɖɔ é ní wa é. Mi
ɖɔ suúluɖótɔ́ xó!
291 Pantekotísu lɛɛ́ ka lo? Ényí yě ɖó azɔžɔńmɛ ɖé ɖó así jɛń wɛ ɔ,́
“Mi nɔ te káká jɛ hwenu e,” mi mɔ a, “mi nɔ te káká jɛ hwenu e mi ná
mɔ Hlɔňhlɔń yí dó é.” Nú hwenu nabí? É byɔ́ ɖɔ yě ní kan nǔ ɖokpó
byɔ́ ǎ, “Hwenu nabí é ná xɔ?” Yě kó ɖó xósin ɔ́ kpowun, “Mi nɔ te
káká jɛ hwenu e.”
292 Yě yi jǐ dɔň bó ɖɔ, “É nyɔ,́ súnnuví lɛɛ́ e mi, bɔýá ɔ́ ɖo cɛj́ú
afɔtɔn mɛ din ɔ́ Yɛsinsɛn ɔ́ ná wá mǐ jí bɔ mǐ ná ɖó mawuzɔ́ mǐtɔn.”
Cɛj́ú afɔtɔn wá yi, mɛtí. Azǎn ɖokpó wá yi, éeǒ; we, atɔn, ɛnɛ, atɔɔ́ń,
ayizɛń, tɛńwe.

293 Yětɔn lɛɛ́ ɖě sixú kó ɖɔ, “Hěe, mi ma lin ɖɔ mǐ kó mɔ Ɛ yí ǎ cé?”

“Éeǒ, éeǒ, éeǒ, éeǒ.” Éénɛ.́ Éeǒ. Énɛ ́ ɔ́ sɔgbe.
294 “É ná nyɔ́ hú nú mi ɖɔ mi ni tɔń, súnnuví lɛɛ́ e mi.” Awǒvi ɖɔ,
“Mi—mi—mi tunwun ɖɔ mi ko mɔ nǔ e ba wɛ mi ɖe é yí sín. Mi yi
nukɔn, mi jɛ mawuzɔ́ mitɔn jí.”
295 “Éeǒ, éeǒ, éeǒ. Mǐ kó mɔ Ɛ yí, káká jɛ din ǎ. Ɖó, É ɖɔ, ‘É ná jɛ,
nǔ e ná jɛ ɖo azǎn gǔdo gúdo tɔn lɛɛ́ mɛ é: Mɛ e nɔ ɖo gbe flán wɛ
bó nɔ́ ɖo gbe ɖěvo dó wɛ lɛɛ́ jí wɛ Un ná ɖɔ xó nú mi gbɔn, Gbɔjɛ ́ e
xó ɖɔ wɛ Un ɖe ɔ́ nɛ,́’ mi mɔ a, Ezayíi 28:19.” É ɖɔ, “Élɔ́ ɔ—́élɔ́ ɔ́ wɛ
nyí Énɛ́ ɔ,́ mi—mi ná mɔ Ɛ yí hwenu e…Ani o, mǐ ná tunwun hwenu
e É ná wá dó é. Mǐ ná tunwun hwenu e É ná wá dó é. Mǐ ná tunwun,
‘Akpádídó Tɔ́ ɔ́ tɔn.’” É nɔ te ɖo fínɛ ́ xɔ azǎn tɛńnɛ. Bɔ énɛ ́ ɔ́ gúdo ɔ́
ɖo azǎn wǒgɔ́ ɔ́ gbe ɔ,́ “Mǐ ɖíe lo.” Yě ɖó suúlu, bó ná dó nɔ te.
296 Din ɔ,́ ényí mi ɖó suúluɖíɖó alɔkpa énɛ́ ɔ,́ hwenu e Mawu dó akpá
ɖé nú mi bɔ mi mɔ ɛ ɖo Mawuxówéma ɔ́ mɛ gúdo ɔ,́ “Ce wɛ,” énɛ ́ ɔ́
mi nɔ te. Énɛ ́ ɔ́ gúdo ɔ,́ ényí mi ɖó suúluɖíɖó alɔkpa énɛ́ ɔ,́ mi sɔ́ ɛ
gɔ́ nú nǔɖiɖi mitɔn. Bɔ mi kpɔń bǎ e mɛ mi xwe din? Mi xwe jǐ aga
ɖo fí lo. É sɔgbe. Gan ɔ́ sín nyɛv̌í ɖo lǐlɛ ́ lílɛ ́ wɛ, mɔǩé, mɔ̌ wɛ ǎ cé? É
sɔgbe. É sɔgbe. Mi ɖó élɔ́ ɔ́ gɔ́ nú nǔɖiɖi mitɔn.
297 Tɛgbɛ ɔ́ è nǎ ɖo Éyɛ́ sɔ́ ɖó nukɔn mitɔn, bó ná ɖo flínflín wɛ, Éyɛ ́
wɛ dó akpá. Nyɛ ɔ,́ nyɛ wɛ dó akpá ǎ. Agunnukɔntɔ́ ɔ,́ Nɔví súnnu
Neville mǐtɔn ɔ,́ é wɛ dó akpá ǎ. Mawuzɔẃatɔ́ ɖěvo lɛɛ́ ɔ,́ yě wɛ dó
akpá ǎ. Yɛhwenɔ abǐ pápa ɖé wɛ dó akpá ǎ. Gbɛtɔ́ e ɖo ayǐkúngban
jí ɖěbǔ wɛ ǎ. Mawu wɛ dó akpá ɔ,́ bɔ Mawu kpé wú bó ná ɖe nǔ e
sín akpá É dó lɛɛ́ é bǐ. É sɔgbe. Ényí mi ɖó nǔɖiɖi alɔkpa énɛ́ ɔ,́ bó
ná dó tunwun ɖɔ Mawu wɛ dó akpá tɔn ɔ́ nɛ!́ Mi nɔ ɖɔ, “Nɔví súnnu
Branham, un ɖo azɔn jɛ wɛ. Un ɖó hudó azɔngbigbɔ tɔn vɛńávɛńá.”
Mi yí gbe ná. Nǔníná ɖé wɛ bɔ è nǎ mi, ɛɛn, nya ce, ényí a sixú ɖi nǔ
ɔ́ nɛ.́ “É nyɔ,́” mi nɔ ɖɔ, “Un ɖi nǔ.” Hǔn mi wɔn ya ná. Xó fó nɛ.́ Xó
ɔ́ bǐ fó nɛ.́ Mi mɔ a?
298 Mi ɖó suúlu, ényí mi ɖó suúlu ɔ́ nɛ.́ Ényí é má nyí mɔ̌ nú mi ǎ ɔ,́
mi ɖo Xɔgbígbá élɔ́ ɔ́ e ɖo fí é hɔ́ kɔn nyi ayǐ wɛ nɛ,́ mi mɔ a. É ná
gba kpikpotɔ́ nǔ ɔ́ bǐ tɔn kɔn nyi ayǐ, nǔ ɖokpó énɛ́ ɔ.́ É byɔ́ ɖɔ è nǎ
ɖó énɛ́ ɔ.́ Mi ma ɖó gɔ́ ná ó, ɖó, é ná hɛn xɔgbígbá ɔ́ bǐ hɛn gba ényí
mi ma ɖó suúluɖíɖó ǎ ɔ́ nɛ,́ ényí mi ma ɖó jijɔ ɖagbe gɔ́ nú nǔɖiɖi
mitɔn e mi nɔ ɖɔ mi ɖó é ǎ ɔ́ nɛ.́ Bɔ ényí mi ma ka ɖó nǔɖiɖi ɖěbǔ
ǎ, bó ká nɔ́ tɛńkpɔń bó ná dó sɔ́ jijɔ ɖagbe ɖó jí ɔ,́ é ná gba nǔɖiɖi
mitɔn kɔn nyi ayǐ. Mi mɔ a? Mi nɔ ɖɔ, “É nyɔ,́ din ɔ,́ mi nɔ te nú cɛj́ú
ɖokpó. Bɔýá ɔ́ nǔ wa nyi do wɛ élɔ́ bǐ nyí, gbɔn ɖěbǔ. Bɔýá ɔ́ Mawu
nyí Mawu ǎ. Bɔýá ɔ́ Mawu ɖěbǔ ɖe ǎ.” Mi mɔ a, é ná wɛń nǔ ɔ́ ɖó we
tlóló. Mi mɔ a?

299 Amɔ̌ nú mi ɖó nǔɖiɖi adodwé, énɛ ́ ɔ́ gúdo ɔ́ mi sɔ́ jijɔ ɖagbe
adodwé gɔ́ ná ɔ,́ énɛ ́ ɔ́ gúdo ɔ́ nǔtunwuntunwun adodwé ɔ,́ énɛ ́ ɔ́
gúdo ɔ́ mɛɖéejíɖuɖe adodwé ɔ,́ énɛ ́ ɔ́ gúdo ɔ́ suúluɖíɖó adodwé. Mi
mɔ a? Mi ɖo tɛn sɛ yi jǐ wɛ télélé ɖo xwi ɔ́ jí. É sɔgbe.
300 Atɔɔ́ńgɔ́ ɔ,́ mi ɖó sísíɖónúmawu gɔ́ ná. Óo, mɛ ce lɛɛ́ mi! È ɖǒ
ná ɖó sísíɖónúmawu gɔ́ ná. Ani ɖɔ wɛ sísíɖónúmawu ka ɖe? Un dó
nukún nǔtínmɛwéma ɛnɛ abǐ atɔɔ́ń mɛ bó má ká kpé wú bó mɔ tínmɛ
tɔn vɔv́ɔ́ ǎ. Ɖo vivɔnu ɔ,́ un yi Nɔví súnnu Jeffries gɔń ɖo fínɛ,́ mǐ wá
mɔ ɛ ɖo—ɖo nǔtínmɛwéma ɖé mɛ. Sísíɖónúmawu sín tínmɛ wɛ nyí “è
nǎ cí Mawu ɖɔhun.” Óo, mɛ ce lɛɛ́ mi! Hwenu e mi ɖó nǔɖiɖi, jijɔ
ɖagbe, nǔtunwuntunwun, mɛɖéejíɖuɖe, suúluɖíɖó gúdo ɔ,́ énɛ ́ ɔ́ è nǎ
cí Mawu ɖɔhun. Whew!
301 Mi nɔ ɖɔ, “Un sixú kpé wú bó bló mɔ̌ ǎ, Nɔví súnnu Branham.”
Óo, ɛɛn, mi kpé wú.
302 Mi gbɔ nú má xa Nǔwlánwlán we ɖé nú mi ɖo fí, nú cɛj́ú ɖokpó
géé. Matíe 5:48. Mǐ ná sɔ́ élɔ́ ɔ́ bó ná mɔ nǔ e ɖɔ wɛ é ɖe é, Matíe
5:48, bó ná kpɔń ɖɔ é byɔ́ ɖɔ mi na cí ɖi Mawu ɖɔhun ají. Mi tunwun
ɖɔ Mawuxówéma ɔ́ ɖɔ, “Mi nyí mawu lɛɛ́”. Jezu wɛ ɖɔ mɔ.̌ Aniwútu?
Jijɔ ɔ́ bǐ, nǔ e ɖo Mawu mɛ lɛɛ́ bǐ ɔ,́ yě ɖo mi mɛ. Matíe 5:48, “Mi bo
nyí…” Jezu wɛ ɖo xó ɖɔ wɛ, ɖo nǔnyɔńáxó lɛɛ́ mɛ.

Ényí mɔ̌ hǔn mi bo nyí mɛ k-p-í-k-p-é, (Étɛ ́ ká nɛ?́) kpíkpé,
lě e Tɔ́ mitɔn…ɖo sɛx́wé ɔ́ nyí mɛ kpíkpé gbɔn é.

303 Mi wá aga fí lo, cóbɔ è nǎ byɔ́ mi ɖɔ mi ní wa mɔ.̌ É byɔ́ ɖɔ è nǐ
to ɖó nǔ élɔ́ lɛɛ́ bǐ gɔ́ ná hwɛ.̌ Énɛ ́ ɔ́ gúdo ɔ́ hwenu e mi ná wá jɛ fí ɔ,́
É nɔ́ byɔ́ mi din ɖɔ mi ni nyí mɛ kpíkpé, sísíɖónúmawu, vǐ Mawu tɔn
lɛɛ́ súnnu kpódó nyɔňu kpó. Énɛ ́ ɔ́ sɔgbe. Mi kpɔń nǔ nabí e un sixú
ɖɔ gbɔn xwi énɛ ́ ɔ́ jí!
304 Mi nú mǐ ná hun Efɛźinu lɛɛ́ 4, bó ná mɔ ɖo fí, ɖo Efɛźinu lɛɛ́
Wéma mɛ, nǔ e ɖɔ wɛ é ɖe, é lɔmɔ,̌ dó nǔ élɔ́ wú dó lě e mǐ ɖó ná—
lě e mǐ ɖó ná bló gbɔn é wú. Efɛźinu lɛɛ́, wěmata 4 gɔ́ ɔ,́ bó ná bɛ́
kpódó wěmafɔ 21 gɔ́ ɔ́ kpó. Efɛźinu lɛɛ́ 4, bó ná bɛ́ kpódó wěmafɔ 21
gɔ́ ɔ́ kpó. É sɔgbe. Mi nú mǐ ná bɛ́ sín jǐ fí ɖo wěmafɔ 11 gɔ́ ɔ́ jí.

É ná, bɔ mɛɖé lɛɛ́ nyí mɛsɛd́ó; bɔ mɛɖé lɛɛ́ ɔ́ yě nyí gbeyíɖɔ;…
305 Mi flín sɔ zǎnmɛ a? Mi ma tɛńkpɔń bó ná sɔ́ mɛ ɖěvo sín azɔťɛn
ó. Mi mɔ a?

…bɔ mɛɖé lɛɛ́ ɔ,́ yě nyí wɛnɖagbejlátɔ;́ bɔ mɛɖé lɛɛ́ ɔ,́ yě nyí
agunnukɔntɔ…́bɔ mɛɖé lɛɛ́ ɔ,́ yě nyí nǔkplɔńmɛtɔ;́

306 “Bó ná bló Mawu ɖó bɔ nǔ bǐ ná vɔ ɖ’é wú wɛ a”? Mɔ̌ wɛ è xa
gbɔn a? [Gbɛp̌lékplé ɔ́ ɖɔ, “Éeǒ.”—Wěmaɖetɔńtɔ.́] È nǎ bló étɛ ́ ɖó bɔ

nǔ bǐ ná vɔ ɖ’é wú? [“Mɛɖeɖóvo lɛɛ́.”] Mɛ̌ wɛ nyí mɛɖeɖóvo lɛɛ́? Mɛ
e è ɖe ɖó vo lɛɛ́. Amǐ. Mɛ e jɛ jí sín do fí lɛɛ́.

…bó ná bló mɛɖeɖóvo lɛɛ́ ɖó bɔ nǔ bǐ ná vɔ ɖ’é wú, bɔ yě
ná sixú wa mawuzɔ́ ɔ́ (mawuzɔ́ Jezu Klísu tɔn ɔ)́, é ná bló bɔ
agbaza Klísu tɔn ɔ́ ná nyí gbǐgbá (nú gbǐgbá, è nǎ gbá Ɛ xɔ
ɖɔhun ɖó te, è nǎ gbá): káká bɔ…
Káká bɔ mǐ ná wá nɔ bǔ ɖo nǔɖiɖi mɛ, bó…ná nɔ bǔ ɖo

nukúnnú mɔ jɛ Mawu Ví ɔ́ wú mɛ, bɔ mǐ ná nyí mɛ e ko su kpé
é, bó ná ɖó gǎnjɛwǔ, (óo, mɛ ce lɛɛ́ mi), lobo ná sɔ ga Klísu
bɔ nǔ bǐ ná vɔ ɖ’é wú:

307 “È nǎ nyí mɛ e ko su kpé é” ɔ,́ é nɔ́ byɔ́ sísíɖónúmawu. É byɔ́ ɖɔ
mi ní ɖó gɔ́ nú nǔɖiɖi mitɔn, sísíɖónúmawu. Mi mɔ a, mi nɔ bɛ́ sín do
fí, kpódó jijɔ ɖagbe kpó. Énɛ́ ɔ́ gúdo ɔ́ mi yi nǔtunwuntunwun kɔn.
Énɛ́ ɔ́ gúdo ɔ́ mi yi mɛɖéejíɖuɖe kɔn. Énɛ́ ɔ́ gúdo ɔ́ mi yi suúluɖíɖó
kɔn. Din ɔ́ mi ɖo sísíɖónúmawu jí. Sísíɖónúmawu! Óo, mɛ ce lɛɛ́ mi!
Ganmɛ mǐtɔn kó ɖo yiyi wɛ. Mi nú mǐ ná kpɔń. Amɔ̌ mi tunwun nǔ e
sísíɖónúmawu nyí é. Mi nɔ ji han élɔ:́

È nǐ ɖi Jezu, è nǐ ɖi Jezu,
Do fí un nɔ jló ná ɖi Éyɛ;́
Gbɔn gbɛ li bǐ jí sín fí yi Susu mɛ
Un byɔ́ kpowun ɖɔ nyi ní ɖi Éyɛ.́

308 Sísíɖónúmawu nɛ.́ Hwenu e è xo tomɛ n’I dó akpá ɖé xwé hǔn,
É lílɛ ́ ɖě ɔ́ xwé. Hwenu e è ɖɔ xó n’I kpó gbe syɛńsyɛń kpó ɔ,́ É kɛ nu
ǎ. É zun mɛ dó gblɔń d’é wú ná ǎ. Mi mɔ a? Sísíɖónúmawu, bó ná
ɖo nǔ ɖokpó géé ba wɛ, “Nǔ e nɔ́ nyɔ́ Tɔ́ ɔ́ nukún mɛ wɛ un nɔ wa
tɛgbɛ.” Mi mɔ a? Ɛɛn, nya ce. Tɛgbɛ. Sísíɖónúmawu nɛ.́ Mi mɔ a?
309 Hwenu e mi ko gosín fí , wá jɛ fí , wá jɛ fí , wá jɛ fí , wá jɛ fí , wá
jɛ fí gúdo ɔ,́ din ɔ́ mi na wá ɖó ga Mawu ví ɖé tɔn lo bɔ nǔ bǐ vɔ ɖ’é
wú. Amɔ̌ mi ɖó ná ɖó élɔ́ ɔ,́ gɔ́ nú élɔ́ ɔ́ bǐ, bɔ mi tlɛ sixú jɛ jí ényí mi
ma ko ɖó élɔ́ ɔ́ ǎ.
310 Din ɔ́ mi flín ahǒxɛ e dó ahlǐnhán fún é. Mi ma wɔn ó. Mi mɔ a?
Mi ma tɛńkpɔń bó gɔ́ ná ó káká jɛ hwenu e mi ná vɔ́ jɔ ɖo nǔgbó mɛ
dó é. Ɖó, midɛɛ lɛɛ́ ɔ,́ é ná wa azɔ̌ ǎ, bɔ mi—mi sixú bló bɔ é wa azɔ̌
ǎ. É ná wá élɔ́ ɔ,́ abǐ élɔ́ ɔ́ kɔn ɖo fí, é ná hɔ́ ɖo fíɖé.
311 Amɔ̌ nú mi wá ɖó ɖo fí , ahwannɛ́ adodwé e vɔ́ jɔ ɖé ɔ,́ énɛ ́ ɔ́ mi
nɔ ɖó nǔɖěbǔ gɔ́ ná ǎ. É nɔ́ gɔ́ nú mi, mi mɔ a, bó nɔ́ wá aga, é sɔgbe,
bó nɔ́ wá byɔ́ kpíkpé mɛ din. É sɔgbe.
312 Énɛ́ ɔ́ gúdo ɔ,́ ayizɛńgɔ́ ɔ,́ mi nú mǐ ná ɖó gɔ́ ná, Mawuxówéma ɔ́
ɖɔ ɖo fí, è nǎ ɖó wǎn yíyí nɔví nɔví tɔn…wǎn yí nú nɔví. Din ɔ,́ énɛ ́ ɔ́
nyɔ,́ ɖo fí tútútú, ayizɛńgɔ́ ɔ,́ tɛńwe. É sɔgbe. È nǎ ɖó wǎn yí nú nɔví

gɔ́ ná. É sɔgbe. Nú mǐ wá énɛ́ ɔ́ kɔn, wǎn yí nú nɔví ɔ,́ mi sɔ́ miɖée
ɖó tɛn tɔn mɛ, ɖo xó ɔ́ mɛ. Din ɔ́ mi nɔ ɖɔ…
313 “Nɔví ce súnnu hu hwɛ dó mì,” wɛ Piyɛɛ́ ɖɔ. “Un na sɔ́ hwɛ kɛ ɛ,”
é ɖɔ, “azɔn tɛńwe gbe ɖokpó wɛ ǎ cé?”

É ɖɔ, “Azɔn kanɖé gban kanɖé gban donu tɛńwe.” Mi mɔ a?
314 Wǎn yí nú nɔví. Din ɔ,́ mi mɔ a, ényí nɔví súnnu ɖé má ɖo gbe
ɖokpó ɔ́ dó wɛ ɖěbǔ ǎ ɔ,́ mi ma gɔn suúlu ɖó xá ɛ ó. Mi mɔ a? Éeǒ.
Mi mɔ a? Mi nyɔ́ xomɛ dó wǔ tɔn. Mi yi, gbɔn ɖěbǔ.
315 Mɛɖé ɖɔ, é kó lín din ǎ, bó ɖɔ, “Nɛ̌ a ka sixú ɖi nǔ nú nǔ élɔ́ lɛɛ́
lě e a nɔ ɖi nǔ nú ná, bó ká lɛ ́ kpo ɖo Kplékplé Mawu tɔn lɛɛ́, kpódó
Ɖokpónyínyí lɛɛ́ kpó, yě mɛ e kpo lɛɛ́ é bǐ gɔn yi wɛ gbɔn?” Énɛ́ ɔ́
gúdo ɔ́ mi sɔ,́ mi mɔ a, wǎn yí nú nɔví ɖó. Mi mɔ a? Mi mɔ a? È nǎ
ɖo nukún ɖó wɛ, ɖɔ gbe ɖokpó ɔ,́ mi mɔ a; suúluɖíɖó kpan nukɔn
ɛ, mi mɔ a; mɛɖéejíɖuɖe, bó ná dɛ ɖ’é nu; nǔtunwuntunwun, bó ná
dó mɔ nukúnnú jɛ nǔ e é ɖi nǔ ná é mɛ, mi flín, é ɖo ayi tɔn mɛ, nǔ
e é nyí ɔ́ nɛ;́ jijɔ ɖagbe, ɖo mi ɖésúnɔ mɛ, bó ná dó gbɔ bónú é tɔń
kpódó xɔmɛnyínyɔ,́ xɔmɛfífá kpó, kpan nukɔn ɛ; bó ná ɖó nǔɖiɖi ɖɔ
gbe ɖokpó ɔ́ Mawu na kplá ɛ wá xwé. Mi mɔ a?
316 Wǎn yí nú nɔví, nǔ tɛńwegɔ́ ɔ.́ Ɖě, we, atɔn, ɛnɛ, atɔɔ́ń, ayizɛń,
tɛńwe. [Nɔví súnnu Branham zin nǔ dó atɛ gbajagbaja ɔ́ jí azɔn
tɛńwe—Wěmaɖetɔńtɔ.́] Mi mɔ a, nǔ tɛńwegɔ́ ɔ.́ Énɛ ́ ɔ́ gúdo ɔ,́ din
ɔ,́ mi jǎwe.
317 Nǔ e bɔ d’é wú ɔ,́ énɛ ́ ɔ́ gúdo ɔ,́ mi ɖó wǎnyíyí nú mɛ bǐ gɔ́ nú
ée nyí wǎn yíyí é. Awǐnnya ata tɔn ɔ́ nɛ.́ Ɖo azǎn élɔ́ lɛɛ́ ɖě gbe ɔ,́ ɖo
agun ɔ́ mɛ…
318 Din ɔ,́ mi kɛnklɛń, bó gbɔ bónú è nǐ tunwun ɖo kan ɔ́ jí, kpódó fí
bǐ kpó, un ɖo élɔ́ ɔ́ kplɔń mɛ wɛ nǔkplɔńmɛ ɖé ɖɔhun ǎ, nǔ e ɖɔ gbe
un ja din é. Amɔ̌ un jló ná xlɛ ́ mi kpowun, gbɔn alɔdó Mawu tɔn gbla
mɛ, nǔ e é nyí ɖo xójɔxó mɛ é, ɖɔ, Mawuxówéma nukɔn nukɔntɔn
e Mawu wlán ɔ́ wɛ Zodyáki ɖo jǐnukúnsin. É nɔ́ bɛ ́ kpódó nyɔňu ɖo
alɔjí ɔ́ kpó. É nɔ́ vɔ kpódó Ajawunta kinnikínní ɔ́ kpó. Bɔ nú un ko byɔ́
Wuntun Ayizɛńgɔ́ énɛ ́ ɔ́ kpódó Tɛńwegɔ́ ɔ́ kpó mɛ ɔ,́ mi ná mɔ nǔ jɛ
wú, hwenu e è hun Wuntun ɖě ɔ́ xlɛ ́ ɔ,́ Zodyáki wuntun tɛn énɛ́ ɔ́ tɔn
wɛ nyí kansɛɛ́, hweví e xásá lɛɛ́ é. Bɔ énɛ́ ɔ́ wɛ nyí kansɛɛ́ xweta e mɛ
mǐ ɖo gbɛ nɔ wɛ ɖe din, bó nyí ɖiɖe xlɛ.́ Bɔ nǔ e jɛ gǔdo tɔn ɔ́ hwenu
Wuntun ɔ́ nyí tíntlɛń síin ɔ,́ É ɖe Ajawunta kinnikínní ɔ́ xlɛ,́ Klísu sín
Wǐwá wegɔ́ ɔ.́ É wá, azɔn nukɔntɔn ɔ,́ ɖo nyɔňu ɖo alɔjí hwenu; É ná
wá, jɛ gǔdo ná, ɖi Ajawunta kinnikínní ɔ́ ɖɔhun. Un ná hɛn élɔ́ ɔ́ wá
ɖo ée nyí…
319 Din ɔ,́ un tunwun nú un na ɖó hwenu zǎnzǎn din ǎ. Un na tɛńkpɔń
lě e un kpé wú gbɔn é, bó ná dó xlɛ ́ mi ɖɔ afɔɖiɖe élɔ́ lɛɛ́ ɖo kpɛńxɔ-

zweɖotanɔ lɛɛ́ mɛ, bó sɔgbe pɛṕɛṕɛ,́ Mawuxówéma wegɔ́ e Mawu
wlán é. Henɔci wɛ wlán yě, bó sɔ́ yě ɖó kpɛńxɔ-zweɖotanɔ ɔ́ mɛ.
320 Bɔ atɔngɔ́ ɔ,́ Mawu nɔ́ nyí kpíkpé ɖo atɔngɔ́ ɔ́ mɛ tɛgbɛ, énɛ ́ ɔ́
gúdo ɔ́ É sɔ́ Éɖée dó ɖó Xó Tɔn ná.
321 Ɖo fí, din ɔ,́ mi flín, ɖo kpɛńxɔ-zweɖotanɔ ɔ́ mɛ…Un lin gěgé
mitɔn sɔj́a lɛɛ́ kpódó nǔ lɛɛ́ kpó kó yi Ejípu. Kpɛńxɔ-zweɖotanɔ ɔ́ ɖó
aza ɖo ta tɔn ǎ. É ɖó kpɔń ǎ. Ée nyí—ée nyí Awǐnnya Ata tɔn ɔ,́ kpódó
nǔ e yě ɖó lɛɛ́ bǐ kpó, amɔ̌ é ɖo mɔ̌ có…
322 Ényí mi ɖó dɔláa wémakwɛ́ ɖo akpo mitɔn mɛ hǔn, mi kpɔń dɔláa
wémakwɛ́ ɔ́ jí, bɔ mi ná mɔ nǔ jɛ wú ɖɔ, ɖo alɔɖisíxwé ɔ,́ é ɖó hɔň ɖé
kpódó Amɛlíka tosyá kpó. Bɔ è ɖɔ ɖɔ jí lé, wuntun “Amɛlíkatokpɔn
Kplékplé lɛɛ́ tɔn ɔ.́” Ɖo akpá ɖě ɔ́ xwé ɔ,́ é ɖó kpɛńxɔ-zweɖotanɔ ɔ,́ bó
ɖó awǐnnya gidi gbaja e xwe aza ná é ɖé kpódó gbɛtɔ́ nukún ɖé kpó.
È ɖɔ ɖo akpá élɔ́ ɔ́ xwé, “Wuntun ɖaxó ɔ.́” É nyɔ,́ ényí akɔta ɖaxó ɔ́
ɖíe hǔn, nɛ ̌ ká gbɔn bɔ wuntun ɖaxó élɔ́ ɔ́ má nyí akɔta ɔ́ sín wuntun
tɔn tunwuntunwun ǎ? Mawu nɔ́ bló bɔ yě nɔ́ ɖe kúnnu, é kpɛn fí ɖěbǔ
e yě ɖe é.
323 Un ɖo xó ɖɔ nú dotóo ɖé wɛ hwe ɖé nu, bɔ é ɖo xó sú dó ta nú
mì wɛ kpowun, dó azɔngbigbɔ Mawu tɔn ɔ́ wú. Mǐ ɖo te ɖo ali jí. É
ɖɔ, “Mɛɖaxó Branham, a ɖo wlǔwlú dó mɛ lɛɛ́ mɛ wɛ kpowun.” É ɖɔ,
“Azɔngbigbɔ ɖě tíin, nú é má nyí gbɔn dotóozɔ́ kɛɖ́ɛ ́ gbla mɛ ǎ.”
324 É jɛ bɔ un lɛ ́ kɔ, bó kpɔń wuntun tɔn e ɖo mɔťo ɔ́ wú, é ɖó dan
énɛ́ ɔ́ ɖo kpo ɖé wú. Un ɖɔ, “É ná nyɔ́ hú nú we ɖɔ hwi ní gbɔ bo ɖe
wuntun énɛ́ ɔ́ sín mɔťo towe wú, lo, ɖó wuntun towe ɖésúnɔ wɛ ɖe
kúnnu ɖɔ Mawu nyí Azɔngbɔtɔ́ ɖé.”
325 Dotóo adodwé ɖé nɔ́ ɖi nǔ nú énɛ́ ɔ.́ Awonɔ bokɔ lɛɛ́ nɛ.́ Ɛɛn, nya
ce. Dan ɖo kpo wú! Mɔyízi wɛ zé dan dó jǐ ɖo kpo ɖé wú. É ɖɔ, “Nyɛ
wɛ nyí Mawu Mavɔmavɔ e nɔ gbɔ azɔn bǐ nú mi é.” Bɔ yě nɔ́ kpɔń
dan énɛ́ ɔ,́ nú azɔngbigbɔ Mawu tɔn. Bɔ é ɖo mɔ̌ có yě nɔ́ ɖe kúnnu
sɔt́a ɛ; é ɖo mɔ̌ có wuntun yětɔn ɖésúnɔ nɔ́ ɖe kúnnu sɔt́a yě. Whew!
326 Éɖíe, akɔta mǐtɔn, ée ɖo nǔ e yě nyí lɛɛ́ ɖɔ wɛ, bó ɖo slǎmɛ ɖɔ dó
nǔ élɔ́ lɛɛ́ wú wɛ e, bɔ akwɛ́ yětɔn tunwuntunwun, akwɛɖ́uɖu yětɔn
ɔ,́ é nɔ́ ɖe kúnnu ɖɔ Mawu wɛ nyí wuntun wɛǩɛ ́ ɔ́ bǐ tɔn. Mi kpɔń
nukún énɛ́ e ɖo te ɖo jǐ fínɛ ́ ɖo ta tɔn nu, ɖo dɔláa wémakwɛ́ énɛ ́ ɔ́ jí
a? Wuntun ɖaxó ɔ́ nɛ.́
327 È sɔ́ ɖó kpɛńxɔ-zweɖotanɔ ɔ́ ta nu kpɔń gbeɖé ǎ. Yě sixú kpé wú
bó mɔ nukúnnú jɛ nǔ e wú nǔ nyí mɔ̌ dó é ǎ. È gbɛ̌ Awǐnnya e nɔ xwe
aza, Ta ɔ,́ Klísu. Amɔ̌ É ná wá, gbe ɖokpó.
328 Din ɔ,́ ɖo xɔgbígbá ɔ́ mɛ ɔ,́ jijɔ ɖagbe ɔ…́Flǐnkpɛń élɔ́ gbígbá
ɔ,́ taga élɔ́ ɔ́ gbígbá ɔ,́ mi mɔ a, é nɔ́ bɛ ́ kpódó awǐnnyá dodó ɔ́
kpó; nǔɖiɖi, jijɔ ɖagbe, nǔtunwuntunwun, mɛɖéejíɖuɖe, suúluɖíɖó,



50 XÓ E È ƉƆ É

sísíɖónúmawu, wǎn yí nú nɔví. Din ɔ́ ani wɛ é ká nɔ́ wa? Hǔn yě ɖo
te kpɔń Awǐnnya tají ɔ,́ ée nyí wǎn yíyí é, ɖó Mawu nyí wǎn yíyí. Bɔ
É nɔ́ kpa acɛ, bɔ Éyɛ́ wɛ nyí hlɔňhlɔń nǔ élɔ́ lɛɛ́ ɖokpó ɖokpó tɔn. Énɛ́
ɔ́ sɔgbe. Ɛɛn, nya ce.
329 Ɖo fí pɛṕɛṕɛ,́ ɖo fí pɛṕɛṕɛ ́ ɔ,́ mi mɔ ɖɔ un sɔ,́ ɖo tɛńtinmɛ, nǔwiwa
élɔ́ lɛɛ́ bǐ ɖó fí, bɔ aslɔkɛ ́ kpɛví kpɛví élɔ́ lɛɛ́ gbɔn dě. Étɛ ́ wɛ énɛ́ ɔ́ ká
nyí? Yɛsinsɛn ɔ́ wɛ ɖo te jɛ wɛ, gbɔn Klísu jí, mi mɔ a. Yɛ ɔ!́ Yɛsinsɛn
ɔ́ ɖo aga nú élɔ́ ɔ́ bǐ, bó ná cá élɔ́ ɔ́ ɖó kpɔ,́ bó ɖo (étɛ?́) Agun kpíkpé
ɖé gbá wɛ, bónú Awǐnnya ata tɔn ɔ́ ná xwe aza Ná.
330 Ani wɛ é ka lɛ ́wa gɔ́ ná? É nyí ɖiɖe xlɛ ́ ɖo alɔnu gbɔn Agun Xweta
Tɛńwe lɛɛ́, kpódó Agun wɛndótɔ́ tɛńwe lɛɛ́ kpó gbla mɛ.
331 É bɛ́ ɖo gǔdo fí. Fítɛ ́ è dǒ Agun ɔ́ do ɖe azɔn nukɔntɔn ɔ?́ Fítɛ ́ è
dǒ Pantekótu Gun ɔ́ do ɖe azɔn nukɔntɔn ɔ?́ Gbɔn Mɛmímɛ́ Pɔĺu jí,
ɖo Efɛśi, sunví Agun Xweta Efɛśi tɔn tɔn ɔ,́ Efɛśi.
332 Agun xweta wegɔ́ ɔ́ wɛ nyí Simíini. “Jijɔ ɖagbe.” Irénée,
nǔsúɖaxó e hɛn Wɛnɖagbe Pɔĺu tɔn ɔ́ ɖó te é.
333 Agun xweta e bɔ d’é wú ɔ́ wɛ nyí Pɛɛgamu, ée nyí Martin é. Martin
wɛ nyí nǔsúɖaxó e nɔ ayǐ é. Pɔĺu, Irénée, Martin.
334 Énɛ́ ɔ́ gúgo ɔ́ Colomban wá ɖo Tiatíi. Mi flín a? É ɖíe, bɔ è ɖe ɖo
fínɛ ́ pɛṕɛṕɛ ́ e. Colomban. Ɖo Colomban gúdo ɔ…́Ablu Xweta lɛɛ́ wá
ɖo fínɛ.́
335 Énɛ́ ɔ́ gúdo ɔ́ Saadu wá, ée sín tínmɛ nyí kú é. Luther. Alelúya!
Ani wɛ bɔ d’é wú? Ani wɛ ka wá jɛ gǔdo nú Saadu, Luther?
336 Énɛ́ ɔ́ gúdo ɔ́ Filadɛlufíi wá. “Sísíɖónúmawu.” Wesley, mǐmɛ!́
“Hwɛjijɔnɔ ɔ́ ná nɔ gbɛ gbɔn nǔɖiɖi gbla mɛ,” wɛ Luther ɖɔ. Ɖiɖe
ɖó vo gbɔn Wesley jí.
337 Énɛ́ ɔ́ gúdo ɔ́ wǎn yí nú nɔví nɔ́ wá, gbɔn Lawodisée jí. Bɔ mǐ ɖi
nǔ ɖɔ Wɛn ɖaxó wǐwá Elíi tɔn tɔn ɔ,́ ɖo azǎn gǔdo gúdo tɔn ɔ́ gbe ɔ,́
ná za to ɔ́ mɛ.
338 Mi ɖíe ɖo fí e, Agun Xweta Tɛńwe lɛɛ́, afɔɖiɖe tɛńwe lɛɛ́. Mawu
ɖo Agun Tɔn gbá wɛ, ɖi mɛ ɖokpó ɖɔhun ɖo mɛ ɖokpónɔ géé mɛ, ɖo
Éɖésú mɛ. Susu ɔ,́ Hlɔňhlɔń Mawu tɔn ɔ,́ ɖo te jɛ wɛ gbɔn élɔ́ ɔ́ mɛ,
bó ɖo cícá Ɛ ɖó kpɔ́ wɛ. Énɛ ́ ɔ́ wú ɔ,́ Pantekotísu lɛɛ́ ɖe Lwitelyɛɛ́n lɛɛ́
tɔń, yě ɖe Wɛsilenyɛɛ́ lɛɛ́ kpódó nǔ lɛɛ́ kpó tɔń, yě tunwun nǔ e xó ɖɔ
wɛ yě ɖe é ǎ. Mi mɔ a, yě kó nɔ gbɛ ɖo sinsɛnxɔ ɔ́ sín akpá élɔ́ xwé.
Lě e mɛ ɖé lɛɛ́ ɔ,́ yě sixú xá aga wá bǎ énɛ́ ɔ́ mɛ bó lɛ ́ jɛ ayǐ gbɔn ɔ́ nɛ.́
Amɔ̌ akpáxwé adodwé énɛ́ ɔ́ tɔn ɖé ɖe, bó nɔ́ bló bɔ xɔgbígbá énɛ́ ɔ́
nɔ́ ɖo nukɔn yi wɛ. “Un na lɛ ́ kɔ nú nǔ wá,” wɛ Aklúnɔ ɔ́ ɖɔ.
339 Mi flín Atín Asi Ɔ́ a? Mi flín xójlájlá dó Atín Asi Ɔ́ wú a? Yě ɖu
I káká yi do, amɔ̌ É ɖe ala tɔn. Yě ɖó atínla agunnyíkɔ tɔn lɛɛ́; É ɖe

ala yětɔn síin. Yě sɔ́ agun ɖěvo sí te, atínla agunnyíkɔ tɔn lɛɛ́; É ɖe
ala tɔn síin. Amɔ̌ azin Atín énɛ́ ɔ́ tɔn lɛ ́ kpo ɖo susu wɛ. “Bɔ gbada
hwenu su ɔ́ Wěziza ná ɖe.” Mi mɔ a? Hwenu e Klísu ná wá dó é ɔ́ nɛ,́
Yɛsinsɛn ɔ.́ Jezu ná jɛ te wá bɔ Éɖésú ná jɛ te wá jínjɔń Agun ɔ́ sín Ta
ɖo hwe énɛ́ ɔ́ nu, bɔ É ná fɔń Agun élɔ,́ ée nyí Agbaza É Ɖésúnɔ tɔn ɔ́
wá gbɛ. Agbaza ɔ́ ɖo é mɛ fínɛ.́
340 Bɔ lě e Mawu ɖo nukún ɖó wɛ ɖɔ mǐ ní su ɖi mɛ ɖokpónɔ gbɔn
ɔ,́ mɔ̌ ɖokpo ɔ́ wɛ É kplá Agun Tɔn byɔ́ mɛ bónú é ná su gbɔn. Agun
xweta ɖokpó ɖokpó ɔ,́ É nɔ́ húzú Agun ɖaxó ɖokpó. Mi mɔ a?
341 È byɔ̌ mɛ élɔ́ lɛɛ́ nǔ e è byɔ̌ mɛ élɔ́ lɛɛ́ ǎ. È byɔ̌ nǔ e élɔ́ ɔ́ nyí é élɔ́
ɔ́ ǎ. Mi mɔ a? Amɔ̌ É kplá Agun Tɔn wá aga gbɔn alɔ ɖokpó ɔ́ mɛ. É
kplá Éyɛ—́Éyɛ́ sín Agun wá aga gbɔn alɔ ɖokpó e mɛ É kplá togun
Tɔn wá jǐ gbɔn é. Énɛ ́ ɔ́ Piyɛɛ́ ɖɔ ɖo fí ɖɔ, jɛ nukɔn ɔ,́ nǔ tɛńwe: nǔɖiɖi,
jijɔ ɖagbe, (mi mɔ a, wá xwe aga), nǔtunwuntunwun, mɛɖéejíɖuɖe,
suúlu, sísíɖónúmawu, wǎn yíyí nú nɔví, bó ná ɖó wǎn yí nú nɔví
gɔ́ ná, bɔ énɛ́ ɔ́ gúdo ɔ́ wǎn yíyí Mawu tɔn. Yɛsinsɛn ɔ,́ Klísu ɖo mɛ
e Yɛsinsɛn ɔ́ nyí é mɛ, nɔ́ wá mi jí, ɖo yɛhwesinlilɛ Yɛsinsɛn ɔ́ tɔn
nǔgbó ɔ́ mɛ, bɔ è nɔ ɖó wuntun jijɔ élɔ́ lɛɛ́ bǐ ɖo mi mɛ. Hwe énɛ́ ɔ́ nu
ɔ,́ Mawu ɖo gbɛ ɖo Goxɔ ɖé mɛ, bɔ è ylɔ̌ ɖɔ Xɔgbígbá ɔ,́ Goxɔ gbɛɖe
Mawu gbɛɖe ɔ́ sín nɔtɛn.
342 Nú gbɛtɔ́ ɖé ɖó nǔ alɔkpa élɔ́ lɛɛ́ ɔ,́ énɛ ́ ɔ́ gúdo ɔ́ Yɛsinsɛn ɔ́ nɔ́ wá
jǐ tɔn. É kpɛn, mi sixú kó ɖɔ xó dó gbe tɛnmɛ tɛnmɛ lɛɛ́ mɛ, mi sixú
kó vlɛ ́ nǔníná ɖěbǔ e Mawu ɖó é. Mi sixú kó bló mɔ.̌ Amɔ̌ ényí jijɔ e
ɖo fí lɛɛ́ má ɖo mi mɛ jɛń wɛ ǎ ɔ,́ mi lɛ ́ kpo ɖo zɔ nú dodó nǔɖiɖi tɔn
adodwé, nǔgbó ɔ.́ Amɔ̌ jijɔ élɔ́ lɛɛ́ su ɖo mi mɛ, bɔ mi ko ɖó énɛ́ ɔ́ gɔ́
nú énɛ́ ɔ,́ énɛ ́ ɔ́ mi nyí flǐnkpɛń gbɛɖe ɖé. Bǒcyɔ́ gbɛɖe, ée ɖo wǔ dán
wɛ wɛ mi nyí.
343 Amɔ,̌ mi tunwun a, ée nyí—ée nyí ahe lɛɛ́ ɔ,́ yě nɔ́ jɛ kpo ɖo
bǒcyɔ́ ɖé, nǔmɛsɛn e è kpa lin é ɖé nukɔn. Bɔ yě nɔ́ ɖi nǔ nú énɛ́ ɔ́
gbɔn alɔ e è kpa lin é ɖé mɛ ɖɔ nǔmɛsɛn e è kpa lin énɛ́ ɔ́ nɔ́ ɖɔ xó
dó yí gbe nú émí. Ahe lɛɛ́ sín kplɔń nɛ.́ Hlɔm̌akplɔń ɔ́ nɛ.́ Yě nɔ́ ɖe
kɔ́ nú mɛmímɛ́ alɔkpa alɔkpa lɛɛ́ bǐ kpódó nǔ ɖěvo lɛɛ́ bǐ kpó. Bɔ yě
ɖó Mɛmímɛ́ Cecile, nǔmɛsɛn xwégbe tɔn ɖé, kpódó nǔ tɛnmɛ tɛnmɛ
mɔȟunkɔtɔn lɛɛ́ gěgé kpó. Yě nɔ́ ɖe kɔ́ nú énɛ́ ɔ,́ bó nɔ́ ɖi nǔ nú énɛ́ ɔ́
nǔgbó ɖo alɔ e è kpa lin é ɖé mɛ. Mi kpɔń—mi kpɔń akpajlɛ ́ e é nyí
é, nú Mawu gbɛɖe nǔgbó ɔ.́
344 Amɔ̌ nú mǐdɛɛ lɛɛ́ ɔ,́ ɖo alɔ e ma nyí nǔ kpa lin tɔn mɛ ǎ
é, amɔ̌ nú mǐ ka jɛ kpo ɖo Mawu gbɛɖe ɖé nukɔn ɔ,́ jijɔ gbɛɖe
ɖé, nǔtunwuntunwun gbɛɖe ɖé, suúluɖíɖó gbɛɖe ɖé, sísíɖónúmawu
gbɛɖe ɖé, Hlɔňhlɔń gbɛɖe e nɔ́ gosín Mawu gbɛɖe ɖé mɛ wá ɔ,́ é nɔ́
sɔ́ gbɛtɔ́ gbɛɖe ɖé dó húzú jɛ akpajlɛ ́ gbɛɖe Mawu tɔn ná. Ani wa wɛ

é ká ɖe? Nǔ ɖokpó e Jezu wa lɛɛ́ é; bó nɔ́ ɖo zɔnlin ɖi wɛ gbɔn alɔ
ɖokpó e mɛ É ɖi zɔnlin gbɔn é, lobo nɔ ɖo nǔ ɖokpó e É wa lɛɛ́ é wa
wɛ. Ɖó, é nyí nǔ kpa lin wɛ ǎ. Xójɔxó ɖé ɖe bó nɔ́ ɖe xlɛ ́ ɖɔ nǔgbó
wɛ.
345 Mi mɔ nǔ e ɖɔ wɛ un ɖe é a? Mi mɔ lě e jijɔ élɔ́ lɛɛ́, xɔgbánú élɔ́
lɛɛ́ ɔ,́ yě sɔgbe kpódó Agun wɛndótɔ́ lɛɛ́ kpó, kpódó Agun xweta lɛɛ́
kpó gbɔn é a? Din ɔ,́ ɖo azǎn élɔ́ lɛɛ́ ɖě gbe ɔ,́ mǐ ná sɔ́ xókwín élɔ́ lɛɛ́
ɖokpó ɖokpó, bó ná kplɔń yě, bó ná ɖe xlɛ ́ ɖɔ é nɔ́ ɖe xlɛ ́ ɖɔ nǔgbó
wɛ. Nǔ ɔ́ bǐ wɛ cá ɖó kpɔ.́ Dandan. Mi mɔ a? Óo, mɛ ce lɛɛ́ mi! Nɛ̌ é
jí wǔ sɔ, mi mɔ a, bó ná dó mɔ nǔ e é—nǔ e é nɔ́ wa é nɛ.́
346 Din ɔ,́ Xwé é gbe Mawu nɔ́ nɔ ɔ́ nɛ;́ é nyí xɔgbígbá e ɖó gan e
è nɔ xo é ɖaxó ɖé ɖo jǐ tɔn, kpódó atɔxwɛ gan e è nɔ xo é tɔn ée yi
jǐ é ɖé kpó wɛ ǎ. Mi mɔ a? “Amɔ̌ A ná Agbaza ɖokpó Mì,” Agbaza
e mɛ Mawu sixú nɔ, Mawu sixú ɖi zɔnlin ɖe, Mawu sixú mɔ nǔ ɖe,
Mawu sixú ɖɔ xó ɖe, Mawu sixú wa azɔ̌ ɖe é. Amǐ! Alǐnnyanúzínzán
gbɛɖe Mawu tɔn, Mawu ɖo zɔnlin ɖi wɛ ɖo afɔ we jí, ɖo mi mɛ. Susu!
“Mawu Mavɔmavɔ wɛ nɔ́ to afɔɖiɖe nǔjlɔj́lɔẃatɔ́ tɔn lɛɛ́,” Mawu nɔ́
ɖo zɔnlin ɖi wɛ ɖo mi mɛ. “Ɖó midɛɛ lɛɛ́ wɛ nyí wěma e è wlǎn lɛɛ́ é,
bɔ gbɛtɔ́ lɛɛ́ bǐ nɔ́ xa.” Bɔ ényí Gbɛ e ɖo Klísu mɛ ɖo mi mɛ ɔ,́ mi na
zán Gbɛ e Klísu zán é.
347 Ɖi lě e un ko nɔ ɖɔ tɛgbɛ gbɔn é ɖɔhun. Mi ɖe atínsin sín pɛčitín
mɛ, bɔ ényí mi sixú kó dó, gbɔn atínsindídó gbla mɛ, nú yovóslɔt́ín ɖé
ɔ,́ yovóslɔt́ín ɔ́ ná ná pɛčisínsɛń. Dódó. É ná kó bló dandan. É kpɛn lě
e atínla lɛɛ́ cí gbɔn ɔ,́ yovóslɔt́ín sín sin wɛ ɖo é mɛ, mi mɔ a, abǐ atín
ɖěbǔ e é nyí é. Mi mɔ a? Mi ɖe gbɛ e ɖo yovóslɔt́ín ɔ́ mɛ tɔń, bó ɖe bǐ
tɔń, bó dó a—atínsin n’i, bó dɔn sín pɛčitín mɛ wá dó nú yovóslɔt́ín
ɔ.́ Étɛ ́ wɛ nɔ jɛ? É sɔ́ ná ná pɛčisínsɛń ɖě ǎ. Mi mɔ a? Éeǒ, nya ce. É
ná bló ǎ. Ényí gbɛ e ɖo pɛčitín ɔ́ mɛ wá byɔ́ yovóslɔt́ín ɔ́ mɛ, tema ɔ,́
é sɔ́ ná ná yovóslɔ́ ɖě ǎ. É ná ná pɛčisínsɛń, mi mɔ a, mi mɔ a, ɖó é
ɖó gbɛ ɔ́ ɖo é mɛ.
348 É nyɔ,́ mi sɔ́ mǐ, ée ma nyí nǔtí zɛ nǔvɔńɔ ɖé, aguduwíi ɖé wú
ǎ é, mi mɔ a, nǔ ɖagbe ɖé ɖo mǐ mɛ ǎ, ɖó mǐ mɛ bǐ wɛ kó kú ɖo
hwɛhuhu kpódó agɔjijɛ lɛɛ́ kpó mɛ. Mǐ mɛ bǐ wɛ ɖo ninɔmɛ alɔkpa
élɔ́ lɛɛ́ mɛ. Bɔ énɛ ́ ɔ́ gúdo ɔ,́ mǐdɛɛ lɛɛ́ ɔ,́ mǐ sixú jɛ kpo, bó sɔ́ mǐɖée
jó, káká jɛ hwenu e Mawu ná sɔ́ hundídó kan Tɔn, Nyǐkɔ Jezu Klísu
tɔn ɔ́ dó é, ɖó, “È sɔ́ ná Nyǐkɔ ɖěvo ɖo Jǐnukúnsin glɔ́ fí bɔ gbɛtɔ́ ná
mɔ hwlɛngán gbɔn jǐ tɔn ǎ,” bó dó Gbɛ Klísu tɔn ɔ́ nú mǐ. Énɛ ́ ɔ́ mǐ ɖó
nǔɖiɖi alɔkpa élɔ,́ nǔɖiɖi e Klísu ɖó ɖ’ayǐ é. Bɔ Klísu sín nǔɖiɖi jínjɔń
Falizyɛn lɛɛ́, abǐ Saduseɛn lɛɛ́ jí ǎ, é ká lɛ ́ jínjɔń yědɛɛ lɛɛ́ sín tɔyizɛń
lɛɛ́, ganzɛń lɛɛ́, kpódó nǔɖazɛń lɛɛ́ kpó klɔḱlɔ́ jí ǎ. É jínjɔń Mawuxó
ɔ́ jí, amǐ, sɔ mɔ,̌ káká bɔ Klísu nyí Xó ɔ,́ Xó ɔ́ húzú agbaza. Bɔ énɛ́ ɔ́
gúdo ɔ́ nú è sixú dó Hlɔňhlɔń Tɔn nú mǐ, sɔ mɔ̌ bɔ mǐ ná kú nú linlin

mǐ ɖésúnɔ tɔn, bɔ nǔɖiɖi mǐtɔn ná húzú nǔɖiɖi adodwé ɖé ɔ,́ alelúya,
énɛ ́ ɔ́ Gbɛ Klísu tɔn ɔ́ ná nyí dǐdó nú mǐ. Mǐ nɔ́ húzú jɛ nǔɖíɖó gbɛɖé
Mawu tɔn lɛɛ́, nɔtɛn ɖé fí e Yɛsinsɛn ɔ́ ná sɛ ́ ɖɛxodómɛjí xányinyi Tɔn
lɛɛ́ gbɔn ɖo fínɛ,́ bɔ mǐ ɖo taga Klísu tɔn ɔ́ mɛ.
349 Jezu ɖɔ, “È ma wlán ǎ cé? Mi ka ɖo hwɛ ɖó nú mɛ wɛ, ɖó Un
ɖɔ, ‘Un nyí Mawu Ví ɔ.́’ È ma wlán ɖɔ jí lé, ‘Mi nyí mawu lɛɛ́’ ǎ cé.
Sɛń mitɔn ɖésúnɔ má ɖɔ mɔ̌ ǎ cé?” Ɖi Mɔyízi ɖɔhun, ɖi Elíi ɖɔhun,
ɖi gbeyíɖɔ énɛ́ lɛɛ́ e nɔ gbɛ bɔ é sɛkpɔ́ Mawu sɔ mɔ,̌ káká bɔ Mawu
Ɖésúnɔ sɛ tɛn wá byɔ́ yě mɛ ɖɔhun. Bɔ yě ɖɔ xó, é nyí yě ɖésúnɔ wɛ
ǎ, amɔ̌ Mawu. “Mi ma jɛ tagba bo ɖo nǔ e mi ná ɖɔ lɛɛ́ linkpɔń wɛ ó,
ɖó mi ɖésúnɔ wɛ ɖo xó ná ɖɔ wɛ ǎ. Tɔ́ e ɖo mi mɛ ɔ;́ É wɛ ɖo xó ná
ɖɔ wɛ.” Xó Tɔn lɛɛ́ nyí é ɖésúnɔ tɔn lɛɛ́ ǎ, ɖó, gbɛ tɔn ɔ,́ é kó kú.
350 Ényí è kú ɔ,́ è nɔ ɖe hun sín gbɛtɔ́ mɛ, bɔ è nɔ sá amasin dó cyɔ́
tɔn wú. Nǔ e ɖo tagba nyí wɛ ɔ,́ é wɛ nyí ɖɔ è sá amasin dó cyɔ́ gěgé
yětɔn tɔn wú ɖě ǎ. Ényí è ɖe hun sín gbɛtɔ́ ɖé mɛ hǔn, xó tɔn fó. Hǔn
nǔ ɖokpó géé e mi nɔ wa ɔ́ wɛ nyí ɖɔ mi nɔ lɛ ́ dó hun ɖěvo n’i; é ná
lɛ ́ nɔ gbɛ. Mi ko ɖe hun tɔn tɔń.
351 Bɔ din ɔ́ mǐ dó Hun Jezu Klísu tɔn, mi mɔ a, bɔ énɛ́ ɔ́ nɔ́ hɛn
nǔɖiɖi Jezu Klísu tɔn wá, jijɔ ɖagbe Jezu Klísu tɔn, nǔtunwuntunwun
Jezu Klísu tɔn, mɛɖéejíɖuɖe Jezu Klísu tɔn, suúluɖíɖó Jezu Klísu tɔn,
sísíɖónúmawu Jezu Klísu tɔn, wǎn yí nú nɔví Jezu Klísu tɔn, kpódó
wǎn yíyí Mawu tɔn ɔ́ kpó, ée nyí Jezu Klísu é. É wɛ nyí Ta ɔ́ bó nɔ́
kpa acɛ nú mi. Bɔ afɔ mitɔn lɛɛ́ wɛ nyí dodó ɔ,́ nǔɖiɖi. Amǐ! Bɔ Ta ɔ́
kpa acɛ ná, é nɔ́ byɔ…́?…Fí e mi ɖe ɔ́ nɛ.́ Mawu gbɛtɔ́ kpíkpé ɔ́ nɛ,́
hwenu e é ɖó jijɔ élɔ́ lɛɛ́ é.
352 Hwe énɛ́ ɔ́ nu ɔ,́ Mawu, ɖo Agun Tɔn sín afɔ sɔ́ ɖó te wɛ ɖi Asi
ɖé, nyɔňu ɖé ɖɔhun. Mawu nɔ́ sɔ́ afɔ Agun Tɔn tɔn ɖó te ɖi Asi ɖé
ɖɔhun. Bɔ alɔ e mɛ É nɔ́ kplá mɛ ɖokpó ɖokpó bónú é ná nyí Vǐ Tɔn,
bó ná dó byɔ́ Asi énɛ ́ ɔ́ mɛ gbɔn ɔ,́ alɔ ɖokpó ɔ́ mɛ wɛ É kplá Asi ɔ́ gbɔn
gbɔn xweta élɔ́ lɛɛ́ mɛ, [Nɔví súnnu Branham xúxú atɛ gbajagbaja ɔ́ jí
azɔn tɛńwe—Wěmaɖetɔńtɔ.́] káká bɔ É ná kplá élɔ́ ɔ́ ɖi Agun bǔtebǔ
ɖokpó ɖɔhun wá byɔ́ élɔ́ ɔ́ mɛ.
353 Afɔ ce lɛɛ́ nɔ́ dán wǔ. Aniwútu? Ɖó ta ce nɔ ɖɔ mɔ̌ wútu. Din ɔ,́ é
sixú dán wǔ ɖi alɔ ce ɖɔhun ǎ, ɖó afɔ ce lɛɛ́ wɛ wútu. Luther sixú wa
nǔ e mǐ wa lɛɛ́ é ǎ, Mɛtodísu lɛɛ́ lɔ ka sixú ǎ, ɖó nǔ ɖěvo wɛ yě nyí
wútu. Mi mɔ a? Afɔ lɛɛ́ nɔ́ dán wú ɖó ta nɔ́ ɖɔ mɔ̌ wútu. Bɔ ta ka nɔ
ɖɔ, “Din ɔ,́ afɔ lɛɛ́ mi, mi húzú jɛ alɔ. Tó, hwɛ ní húzú jɛ nukún lɛɛ́”
kpɔń gbeɖé ǎ. Mi mɔ a?
354 Amɔ,̌ xweta ɖokpó ɖokpó ɔ,́ Mawu sɔ́ nǔ élɔ́ lɛɛ́ ɖó Agun Tɔn mɛ,
bó ná kpɔńdéwú tɔn hwenu e è ɖe xlɛ ́ ɖɔ mɛ ɖokpó ɖokpó e ɖó élɔ́
lɛɛ́ ɔ,́ yě ɖó jijɔ élɔ́ lɛɛ́ dó é. Bɔ Mɛnyínyí élɔ́ ɔ,́ hwenu e é nyí bǐbló yi

fó ɔ,́ é wɛ nyí Agun Mawu tɔn e xwe Sísɔ́ yi jǐxwé mɛ. Bɔ mɛnyínyí
élɔ́ ɔ,́ ée nyí bǐbló yi fó ɔ,́ é wɛ nyí mɛsɛntɔ́ Mawu tɔn ɖé, ɖo Agun
Mawu tɔn ɔ,́ ée xwe Sísɔ́ yi jǐxwé mɛ é. Susu! Mi mɔ nǔ e ɖɔ wɛ un
ɖe é a? Fí e mi ɖe ɔ́ nɛ.́ Nǔ bǔtebǔ ɔ́ nɛ.́
355 Nya ɖé ɖíe ja, Pɔĺu, bó ɖo dodó ɔ́ ɖó ayǐ wɛ e. Irénée jɛ élɔ́ ɔ́ kɔn
dó nyi jǐ tɔn jí wɛ. Mɛ e bɔ d’é wú ɔ́ kɔn élɔ́ ɔ.́ Mɛ e bɔ d’é wú ɔ́ kɔn
élɔ́ ɔ.́ Mɛ e bɔ d’é wú ɔ́ énɛ́ ɔ,́ kpódó énɛ́ ɔ́ kpó, kpódó énɛ́ ɔ́ kpó, ɖě
bɔ dó ɖě wú káká wá xweta gǔdo gúdo tɔn ɔ́ kɔn. Amɔ̌ étɛ ́ ka wɛ? Yɛ
ɖokpó ɔ́ wɛ.
356 Yɛ ɖokpó e nɔ nɔ nyɛ mɛ, bó nɔ́ ɖɔ, “Alɔ lɛɛ́ e mi, mi dlɛń wá sɔ́
gbǎ énɛ́ ɔ”́ é. Yɛ ɖokpó ɔ́ nɔ́ ɖɔ, “Afɔ lɛɛ́ e mi, mi ɖe afɔ ɖokpó.” Mi
mɔ nǔ e ɖɔ wɛ un ɖe é a?
357 Énɛ́ ɔ,́ taga mɛ e mi nyí é tɔn bǐ kpéte wɛ nǔ élɔ́ lɛɛ́ nɔ́ kpa acɛ
ná bó nɔ́ kplá, amɔ̌ é sixú nyí bǐ dégbédégbé nú é má ɖó jijɔ élɔ́ lɛɛ́
bǐ dégbédégbé ǎ.
358 Mi ka ko se élɔ́ ɔ́ kpɔń a? Din ɔ́ mi gbɔ nú má ɖɔ élɔ́ ɔ́ nú mi. Bɔ
ɖo nǔgbó mɛ ɔ́ mi nɔ…Mi tɛ ́ tó ganjí bó se élɔ́ ɔ.́ Mi mɔ a? Gankwín
e vɔd́a bǐ ɖo wɔlɔ ɖé wú é ɔ́ wɛ nyí jlɛňú e wú è nǎ jlɛ ̌ hlɔňhlɔń tɔn
bǐ dó é. Énɛ ́ ɔ́ sɔgbe. É ɖó hlɔňhlɔń hú gankwín tɔn e vɔd́a bǐ é ǎ.
359 É kpɛn lě e élɔ́ lɛɛ́ e è gbǎ ɔ́ syɛń sɔ é, lě e è gbǎ élɔ́ ɔ́ gbɔn é; ényí
é ɖó gankwín e vɔd́a é ɖé hǔn, fí e é nɔ́ wɛń ɖe ɔ́ nɛ.́ Bɔ é ɖó hlɔňhlɔń
hú gankwín tɔn e vɔd́a é bǐ ɔ́ ɖě ǎ. [Nɔví súnnu Branham ɖo xó ɖɔ dó
ɖiɖe e ɖo atɛ gbajagbaja tɔn ɔ́ jí é wú wɛ—Wěmaɖetɔt́ɔ.́] Din ɔ́ ényí
mi ɖó, bɔ mi nɔ ɖɔ mi ɖó élɔ́ ɔ,́ élɔ́ ɔ,́ élɔ́ ɔ,́ bɔ mi ma ka ɖó élɔ́ ɔ́ ǎ ɔ,́ fí
e é nɔ́ wɛń ɖe ɔ́ nɛ.́ Ényí mi ɖó élɔ́ ɔ,́ bó má ka ɖó énɛ́ ɔ́ ǎ ɔ,́ é ná wɛń
ɖo fínɛ ́ tútútú. Mi ɖó élɔ́ ɔ,́ bó má ka ɖó énɛ́ ɔ́ ǎ ɔ,́ é ná wɛń. Élɔ́ ɔ,́ bó
má ka ɖó élɔ́ ɔ́ ǎ ɔ,́ é ná wɛń. Élɔ́ ɔ,́ bó má ka ɖó élɔ́ ɔ́ ǎ ɔ,́ é ná wɛń.
Mi mɔ a? Bɔ ényí mi ma…Mi sixú ɖó élɔ́ ɔ́ ma ɖó élɔ́ ɔ́ ǎ.
360 Hǔn hwenu e mi sɔ́ mɛ e mi nyí é bǔtebǔ jó ɔ,́ énɛ ́ ɔ́ Yɛsinsɛn
ɔ́ nɔ́ kɔn gbɔn mi mɛ kpowun, ɖo jijɔ élɔ́ lɛɛ́ mɛ, énɛ ́ ɔ́ mi nyí goxɔ
gbɛɖe. Énɛ́ ɔ́ gúdo ɔ́ mɛ lɛɛ́ nɔ́ kpɔń bó nɔ́ ɖɔ, “Nya e gɔ́ kpódó jijɔ
ɖagbe, nǔtunwuntunwun (é ɖi nǔ nú Xó ɔ)́, mɛɖéejíɖuɖe, suúluɖíɖó,
sísíɖúnúmawu, wǎn yí nú nɔví, bó gɔ́ kpódó Yɛsinsɛn ɔ́ kpó é nɛ.́ Mi
mɔ a, é ɖíe, ɖo sa ɖi wɛ e.” Étɛ ́ ka wɛ? Taga ɖé bɔ nǔmaɖitɔ́ lɛɛ́ ná
sixú kpɔń bó ɖɔ, “Klísusɛntɔ́ ɖé nɛ.́ Súnnu, abǐ nyɔňu, ée tunwun nǔ e
xó ɖɔ wɛ é ɖe é ɖé nɛ.́ Mi mɔ mɛ e nɔ nyɔ́ xomɛ hú, bó nɔ́ fá xomɛ hú,
bó víví, bó ɖó sísíɖónúmawu hú i kpɔń ǎ.” È ɖǒ wuntun mi. Wuntun
ɖé xlɛ ́ ɖo akpá we lɛɛ́ bǐ xwé. Yiyi wɛ mi ɖe oo gigɔ wɛ mi ɖe oo,
è nɔ mɔ wuntun ɔ́ mɔ̌ ɖokpó ɔ.́ Fí e mi ɖe ɔ́ nɛ.́ Mi mɔ a? Hwenu e
súnnu ɖé abǐ nyɔňu ɖé ɖó élɔ́ ɔ,́ énɛ ́ ɔ́ gúdo ɔ́ Awǐnnya ata tɔn ɔ́ nɔ jɛ

te wá bó nɔ ɖó wuntun yě bónú yě ná byɔ́ Axɔśúɖuto Mawu tɔn, ée
nyí Yɛsinsɛn ɔ́ é mɛ.
361 Énɛ́ ɔ́ gúdo ɔ́ Xó ɔ,́ ée gosín Fí wá ɔ,́ nɔ́ ɖe Éɖée xlɛ ́ gbɔn mɛnyínyí
élɔ́ lɛɛ́ bǐ gbla mɛ, mi mɔ a, bó nɔ́ sɔ́ Mɛnyínyí bǔtebǔ élɔ́ ɔ́ dó bló
Goxɔ Mawu gbɛɖe ɔ́ tɔn, ɖo zɔnlin ɖi wɛ, bó ɖo kpɔńdéwú Klísusinsɛn
sín gbɛ zán wɛ. Nǔ e Klísu nyí é ɖ’ayǐ ɔ,́ mɛ élɔ́ lɛɛ́ nyí, ɖó Gbɛ Tɔn
ɖo xomɛ fí wútu. Yě ɖo Klísu mɛ. Bɔ gbɛ yětɔn kú bó ɖo hwlǎhwlá
ɖo Klísu mɛ, gbɔn Mawu jí, bɔ Yɛsinsɛn ɔ́ ɖó wuntun wǔ tɔn ɖo xomɛ
fínɛ.́ Kɔlɛńtinu lɛɛ́ Nukɔntɔn ɔ́ 12. Énɛ́ ɔ́ sɔgbe. Mi mɔ a? Mi nɔ tunwun
mi ɖésúnɔ ɖɔ mi kú, énɛ ́ ɔ́ gúdo ɔ́ mi nɔ jɔ gbɔn nǔɖiɖi mɛ. Énɛ ́ ɔ́ gúdo
ɔ́ jijɔ ɖagbe kpódó nǔ ɖěvo élɔ́ lɛɛ́ kpó nɔ́ nyí gǐgɔ́ ná káká yi jɛ hwenu
e mi nyí akpajlɛ ́ gbɛɖe kpíkpé, Mawu gbɛɖe ɔ́ tɔn ɖé dó é. Énɛ ́ ɔ́ má
jí wǔ ǎ cé?
362 Bɔ énɛ́ ɔ́ gúdo ɔ́ Mawu, gbɔn énɛ́ ɔ́ gbla mɛ ɔ,́ hɛn Agun Xweta
Tɛńwe lɛɛ́ wá, bó ná dó ɖe afɔɖiɖe tɛńwe e É hɛn wá lɛɛ́ é xlɛ,́ bó ɖo
mɛ Tɔn ɖokpó ɖokpó gbá wɛ bónú é ná nyí akpajlɛ ́ Tɔn, É gbá Agun
bǔtebǔ ɖé ɖo akpajlɛ ́ Tɔn mɛ. Bɔ ɖo fínfɔń sín kú hwenu ɔ,́ Agbaza élɔ́
bǔtebǔ ná fɔń sín kú bó ná dó nɔ gbɛ kpódó É kpó káká sɔýi, ɖó Asi
ɖé wɛ é nyí. Mi mɔ a? Hǔn énɛ́ nɔ́ ɖó mǐmá ɖo xweta ɖokpó ɖokpó
mɛ, xweta ɖokpó ɖokpó e nɔ wá lɛɛ́ é bǐ.
363 Bɔ nǔ gěgé lɛ ́ ɖe bó nyí byɔb̌yɔ́ gɔ́ ná, mi flín. Mi flín nǔ e Pɔĺu
ɖɔ ɖo Eblée lɛɛ́ 11 mɛ fí é a? Mi gbɔ nú má xa nǔɖé nú mi ɖo fí cóbɔ
mǐ ná fó ɖo fí, cɛj́ú ɖokpó géé. Bɔ énɛ́ ɔ́ gúdo ɔ́ mi…É cí ɖi é nɔ́ bló
bɔ mɛ nɔ mɔ nǔ kpácákpácá ɖé ɖo mɛɖée mɛ ɖɔhun nú un…tɛgbɛ,
nú un xa élɔ́ ɔ.́ Un na sɔ́ Eblée 11, bɔ un ná jɛ jí kpódó wěmafɔ 32 gɔ́
ɔ́ kpó.

Ani wɛ lɛ ́ gɔ́ ná, étɛ ́ un ka ná lɛ ́ ɖɔ? ɖó ganmɛ ná hwedó mì
nú un gbɛ́ ná ɖɔ xó nú mi dó Jedenyɔɔ́,…Balaaki, kpódó…
Sanmusɔɔ́n, kpó…Jɛfutée kpó wú;…Davídi…kpó Samuwɛĺi
kpó,…gbeyíɖɔ lɛɛ́ wú:
Nǔɖiɖi e yě ɖó ɔ́ zɔń bɔ yě fun ahwan bó ɖu ɖo to gěgé jí,

yě wa nǔ e sɔgbe ɔ,́ bó mɔ nǔ e sín akpá è dǒ ɔ́ yí, lobɔ yě sú
kinnikínní lɛɛ́ sín nu dó,
Yě xo myɔ e ɖo jiji wɛ hɛhɛ ɔ́ cí, yě gló hwǐ, bɔ yě ɖó gǎn ɖé

ɖ’ayǐ ǎ, yě ka wá mɔ gǎn, ahwanfuntɔ́ syɛńsyɛń wɛ yě wá nyí
ɖo zinzɔn mɛ, bó ɖu ɖo…ahwangɔnu to ɖěvo mɛ tɔn lɛɛ́ jí.
Nyɔňu ɖé lɛɛ́ tíin bɔ è fɔń mɛ yětɔn e kú lɛɛ́ nú yě: …mɛ ɖé

lɛɛ́ tíin bɔ è dó ya nú yě, bɔ yě ji ya, ɖó yě gbɛ ́ ɖɔ émí kún ná
gosín nǔ e ɖɔ wɛ émí ɖe ɔ́ gúdo ó; bó ná sixú wá fɔń sín kú bó
ná mɔ gbɛ e ná nyɔ́ hú gbɛ élɔ́ é:

364 Énɛ́ ɔ́ wá yi gúdo ɖo fí. Mi mɔ a? [Nɔví súnnu Branham ɖo xó
ɖɔ dó ɖiɖe e ɖo atɛ gbajagbaja tɔn ɔ́ jí é wú wɛ—Wěmaɖetɔńtɔ.́] É
sɔgbe.

Mɛ ɖé lɛɛ́ tíin bɔ è ɖɔ mɛdókpɔń…slǎmɛ yě wú…bó xo yě ɖó
lanbá wú, ɛɛn, è dǒ…wlɔ mɛɖé lɛɛ́…bó sú yě dó gankpá mɛ:
È nyi awǐnnyaglo dó mɛɖé lɛɛ́ káká bɔ yě kú, è sɔ́ sá dó sɛń

mɛɖé lɛɛ́ ɖó we, è tɛń yě kpɔń, è sɔ…́hwǐ lɛɛ́ dó hu yě ná:
gbɔňyú wɛ yě nɔ dó bó nɔ ɖo flúflú kpé wɛ; yě ɖó nǔɖé ǎ, bɔ è
nɔ ɖo ya dó nú yě wɛ, bó nɔ ɖo tagba dó nú yě wɛ;
(Gbɛ ɔ́ jɛ xá yě ǎ:)…

365 Mi mɔ a, ɖo gbohwláxwi mɛ fínɛ,́ mi ko ɖó kɛń jí ɖo
Mawuxówéma mitɔn mɛ.

…yě nɔ ɖo gbětótló mɛ flú gbɔn wɛ, bó nɔ ɖo sókan mɛ sókan
mɛ gbɔn wɛ, bó nɔ ɖo sóxo mɛ sóxo mɛ do mɛ do mɛ gbɔn wɛ.

…mɛ élɔ́ lɛɛ́ bǐ ɔ,́ è ɖe kúnnu ɖagbe nú yě ɖó nǔɖiɖi yětɔn
wú,…

366 Fí! [Nɔví súnnu Branham ɖo xó ɖɔ dó ɖiɖe e ɖo atɛ gbajagbaja
tɔn ɔ́ jí é wú wɛ—Wěmaɖetɔńtɔ.́]

…kúnnu ɖagbe nú yě ɖó nǔɖiɖi yětɔn wú, có yě ka mɔ nǔ e
sín akpá è dǒ nú yě ɔ́ yí ǎ: (Mi mɔ a?)
ée Mawu ko sɔ́ nǔɖé ɖ’ayǐ nú mǐ bɔ é nyɔ́ hú mɔ̌ ɔ,́ é jló ɖɔ mɛ

énɛ́ lɛɛ́ ní húzú mɛ mímɛ́ bɔ nǔ bǐ ná vɔ ɖ’é wú mǐdɛɛ lɛɛ́ mɛ vo
ǎ.

367 Mi ka mɔ nukúnnú jɛ mɛ a? Mɛ élɔ́ lɛɛ́ e kú é ɔ,́ ɖo fí, yě ɖo kan
mǐtɔn nu bó ɖo te kpɔń mǐ. Hǔn, é byɔ́ ɖɔ Agun élɔ́ ní wá kpíkpé mɛ,
bó ná dó hɛn fínfɔń sín kú ɔ́ wá. Bɔ yě ɖo glɔ,̌ lǐndɔň e ɖo vɔšákpe ɔ́
glɔ́ lɛɛ́, bó ɖo te kpɔń Agun élɔ́ ɖɔ É ní wá kpíkpé mɛ, énɛ ́ ɔ́ hwenu e
Klísu na wá dó é.
368 Bɔ Agun élɔ́ ɔ,́ mi mɔ a, é ɖo hwihwe wɛ, ɖo gbɛ̌ kpɛví ɖé nyínyí
mɛ. [Nɔví súnnu Branham ɖo xó ɖɔ dó ɖiɖe e ɖo atɛ gbajagbaja tɔn
ɔ́ jí é wú wɛ—Wěmaɖetɔńtɔ.́] É tlɛ xwíɖí hú énɛ́ ɔ́ lɔ, amɔ̌ bónú má
mɔ tɛnmɛ dó wlán nǔ d’é mɛ ɖo fínɛ ́ kpowun wɛ, mi mɔ a. É kó wá
húzú nyɛvínu ɖɔhun. Káká bɔ, Agun ɔ,́ ɖo gbɛ̌ kpɛví ɖé nyínyí mɛ ɔ,́
é ɖó ná wá tɛn ɖé mɛ káká bɔ é ná húzú jɛ mawuzɔ́ alɔkpa ɖokpó e
élɔ́ ɔ́ jó dó é, ɖó, nú Awǐnnya tají élɔ́ ɔ́ lɛ ́ kɔ wá ɔ…́
369 É ɖó akpo kpɛví ɖé ɖɔhun ɖo fí , fí e é ná mɔ tɛn ɖe bó jínjɔń ɖo
fínɛ,́ ɖo kpɛńxɔ-zweɖotanɔ ɔ́ ta é. É cí aza e jínjɔń nuvínu ɔ́ ɖɔhun
pɛṕɛṕɛ ́ ǎ. Tó kpɛví ɖé wɛ, bɔ é ɖó ná jínjɔń jí ɖo fínɛ,́ ɖó é nɔ́ ví sin.

Bɔ hwenu e é ná wá dó é ɔ,́ è ɖǒ ná kó ɖíɖí wǔ nú Agun élɔ.́

370 Élɔ́ ɔ́ bǐ ɔ,́ é nɔ́ ná tɛn awǐnnya lɛɛ́ ɖo kpɛńxɔ-zweɖotanɔ ɔ́ mɛ bɔ
yě nɔ,́ yě nɔ́ sɔ́ tɛn bɔ é nɔ́ sɔgbe sɔ mɔ̌ bɔ mi sixú sɔ́ hǎ ɖé gbɔn yě
mɛ ǎ, bɔ yě nɔ́ da tɔńu mɔǩpán, bó nɔ́ sɔ́ tɛn ɖo fínɛ.́ Lě e è zě yě yi
jǐ gbɔn ɔ,́ yě tunwun ǎ. Amɔ̌ yě ká nyí gbǐgbá.
371 Bɔ ɖo jǐ dě ɔ,́ hwenu e kpɛńxɔ-zweɖotanɔ ɔ́ sín Awǐnnya ata tɔn ɔ́
ná wá bǐ ɔ,́ kpɛńxɔ-zweɖotanɔ ɔ́ ɖésúnɔ ɔ,́ é ná byɔ́ ɖɔ è nǐ ɖíɖí wǔ nú
Agbaza Klísu tɔn ɔ.́ É nyí un-ɖi-nǔ ɖé abǐ nǔkplɔńmɛ ɖé, abǐ nǔ ɖěvo
ɖěbǔ e mɛ mǐ kó wá gbɔn é kpowun wɛ ǎ. É ná byɔ́ ɖɔ é ní sɔgbe
pɛṕɛṕɛ ́ ɖi Klísu ɖɔhun, káká bɔ, hwenu e É ná wá dó é ɔ,́ É kpódó
mawuzɔ́ nɛ ́ ɔ́ kpó ná kpé dó nu pɛṕɛṕɛ.́ Mi mɔ a? Énɛ́ ɔ́ Sísɔ́ yi jǐxwé
ɔ́ ná wá, Xwégbe yiyi ɔ.́
372 Mi kpɔń fí e mǐ ɖo gbɛ nɔ wɛ ɖe din, ɖo Lawodisée, fí e agun ɔ́ wá
nyí agun e nylá hú bǐ bɔ yě ɖó kpɔń ɖe é. Ɖo Mawuxówéma ɔ́ mɛ ɔ,́
mǐ wá mɔ ɖɔ, é wɛ nyí agun xweta ɖokpó géé e mɛ Mawu ɖo hɛnkɛń
nú agun ɔ́ é, bó ɖo hɔn xúxú wɛ, bó ná dó tíntɛńkpɔń bó ná lɛ ́ kɔ wá
byɔ́ xɔgbígbá É ɖésúnɔ tɔn ɔ́ mɛ. Un-ɖi-nǔ lɛɛ́ kpódó agunnyíkɔ lɛɛ́
kpó tlɛ ɖe E tɔń sín agun É ɖésúnɔ tɔn mɛ. “Đǒtó, Un ɖo te ɖo hɔn
jí bó ɖo hɔn xúxú wɛ. Ényí sinnugbla sin mɛɖé bɔ é hun hɔn ɔ,́ Un
ná byɔ́ xwé tɔn gbe bó ná ɖu nǔ xá ɛ.” Mi mɔ a? Fí e é ɖe ɔ́ ɖíe, ɖo
agun xweta élɔ́ mɛ. Dɛďɛ ̌ dɛďɛ ̌ ɔ́ yě sɔ́ Ɛ nyi hɛnkɛń, káká bɔ ɖo fí ɔ́
yě kpíkpé E tɔń bǐ sésé. Yě jló ná ɖó mǐmá ɖěbǔ xá Ɛ ǎ.
373 Din ɔ́ mi kpɔń fí e mǐ xwe égbé é. Káká bɔ vivɔnu Agun
Xweta Lawodisée tɔn ɔ́ tlɛ zun nukúnta tɔn sɔ mɔ,̌ káká bɔ é kpódó
Katolíkakplɔń kpó, ée ko gba ɛ dó ɖo fí tútútú ɔ,́ yě wá ɖo kplékplé
wɛ bó ɖo kpɔ́ jɛ wɛ ɖi agun ɖaxó ɖokpó ɖɔhun. Kpódó kplékplé agun
lɛɛ́ tɔn kpó ɔ,́ é cí nǔ ɖokpó ɔ́ xá Katolíkakplɔń ɔ.́
374 Vogbingbɔn ɖokpó géé wɛ ɖe, ényí yě sixú kpé wú bó dó asá énɛ ́
ɔ́ nɛ,́ énɛ ́ ɔ́ wɛ nyí kɔnɖókpɔ́ nǔɖuɖu ɔ.́ Énɛ ́ ɔ́ wɛ nyí nǔ ɖokpó géé e ɖo
yɛhwenɔgánxwé ɔ́ gbe, ɖěe—ɖěe—ɖěe nɔ glɔń ali nú Katolíkakplɔń
kpódó Gbagbɔńɔkplɔń bónú yě ní má jɛ kpɔ́ ó, é wɛ nyí kɔnɖókpɔ́
nǔɖuɖu ɔ́ sín tito. Katolíka gun ɔ́ ɖɔ, “Agbaza ɔ́ wɛ.” Bɔ Gbagbɔńɔ
gun ɔ́ ká ɖɔ, “É nɔ́ sɔ́ afɔ agbaza ɔ́ tɔn ɖó te wɛ.” Katolíka lɛɛ́ nɔ́ sɔ́ bló
amǐsa ɖé ná. Amǐsa ɔ,́ tínmɛ tɔn wɛ nyí ɖɔ, yě nɔ́ ɖu kɔnɖókpɔ́ nǔɖuɖu
ɔ,́ bó nɔ́ ɖo nukún ɖó wɛ ɖɔ è sɔ́ hwɛ kɛ émí. Gbagbɔńɔ lɛɛ́ nɔ́ ɖu gbɔn
nǔɖiɖi gbla mɛ, bó nɔ́ ɖo kú dó nú Mawu wɛ, ɖo kɔnɖókpɔ́ mɛ, ɖɔ
è sɔ́ hwɛ kɛ émí. Gbagbɔńɔ lɛɛ́ nɔ́ ɖɔ, “È sɔ́ hwɛ kɛ mǐ.” Katolíka
lɛɛ́ nɔ́ ɖɔ, “Mǐ ɖo nukún ɖó wɛ ɖɔ è sɔ́ hwɛ kɛ mǐ.” Amǐsa kpódó
kɔnɖókpɔ́ nǔɖuɖu kpó. Yě nɔ́ ylɔ́ ɛ ɖɔ amǐsa; mǐ nɔ́ ylɔ́ ɖɔ kɔnɖókpɔ́
nǔɖuɖu. Amǐsa sín tínmɛ wɛ nyí ɖɔ è nǎ ɖó nukún ɖɔ é nyí mɔ̌ nǔgbó.
Kɔnɖókpɔ́ ká nyí ɖɔ è nǎ tunwun ɖɔ é nyí mɔ̌ nǔgbó, bó dó kú n’I dó
ta tɔn mɛ. Mi mɔ a? Bɔ nǔ ɖokpó géé e jí yě má sixú jɛ kpɔ́ ɖó ǎ ɔ́ nɛ.́
Yě ná wá bló.

375 Óo, é nɔ́ nyɔ́ kpɔń tlala ɖó nukún ta. É ná jɛ kpɔ,́ bó ná dó kplá…
É ná—é ná kplá…É nyɔ,́ Mawuxówéma ɔ́ ɖɔ, “Bɔ kanlin élɔ́ lɛɛ́ zé
hlɔňhlɔń yětɔn jó nú agalɛtɔ́ ɔ,́” mi mɔ a, yě jɛ kpɔ.́ Mi mɔ a? Nǔ e
Mawuxówéma ɔ́ ɖɔ ɖɔ yě ná wa é pɛṕɛṕɛ,́ yě ɖo mɔ̌ wa wɛ din. É ɖo
afɔɖiɖe ɔ́ mɛ pɛṕɛṕɛ,́ aklúnɔzángbla élɔ́ ɖésúnɔ mɛ. Un ɖó nǔɖé sɔt́a
Katolíka lɛɛ́ ǎ, un ka ɖó nǔɖé sɔt́a Gbagbɔńɔ lɛɛ́ ǎ.
376 Mi mɛ Mɛtodísu lɛɛ́ kpódó Baputísu lɛɛ́ kpó, kpódó gěgé mitɔn e
nyí Pantekotísu lɛɛ́ kpó ɔ,́ hwenu e agun mitɔn lɛɛ́ kó yi byɔ́ kplékplé
agun lɛɛ́ tɔn mɛ télélé ɔ,́ hwenu e yě kó gbá cyɔǵlɔńtɛn ɖaxó ɔ́ ɖo
New York, ée nyí kplékplé agun lɛɛ́ tɔn ɔ,́ nǔ ɖokpó ɔ́ wɛ ɖo Akɔta
Kplékplé lɛɛ́ kpódó nǔ lɛɛ́ kpó mɛ. Yě ɖo gǎn dó wɛ bó ná dó kplé
Gbagbɔńɔ lɛɛ́ bǐ ɖó kpɔ.́
377 Din ɔ,́ Katolíka lɛɛ́ sín ayi ɖo te ɖó énɛ́ ɔ́ wú, bɔ yě ná kplá ɛ wá,
Pápa Jean ko-nukún-atɔngɔ́ ɔ,́ abǐ ko-nukún-wegɔ́ ɔ,́ nǔɖěbǔ e é nyí
é, é ɖo tíntɛńkpɔń wɛ, ɖo alɔ fífá, mɛɖéesɔh́we tɔn ɖé mɛ, bó ná dó
kɔn nǔɖiɖi Gbagbɔńɔ lɛɛ́ tɔn kpódó nǔɖiɖi Katolíka lɛɛ́ tɔn kpó ɖó
nǔɖiɖi ɖokpó mɛ, nǔ e Mawuxówéma ɔ́ ɖɔ ɖɔ yě ná bló é pɛṕɛṕɛ.́ Fí e
mi ɖe ɔ́ nɛ.́ Bɔ Gbagbɔńɔ lɛɛ́ ɖo ayǐ jɛ ná wɛ, mlɛ, kan, kpódó ɖɔkpɛń
ɔ́ kpó.
378 Aniwútu? Aniwútu? Ɖó yě ɖó nǔ élɔ́ lɛɛ́ ǎ wútu. Nǔtunwuntunwun,
“Xó ɔ́ sɔgbe.” Suúluɖíɖó, “Yě mɛ e nɔ nɔ te kpɔń Aklúnɔ ɔ́ lɛɛ́ é.” Mi
mɔ nǔ e ɖɔ wɛ un ɖe é a?
379 Ɖi lě e Mɛtodísu lɛɛ́ sín yɛhwenɔgán ɔ́ ɖɔ ayisɔnmɔ gbɔn é ɖɔhun,
hwenu e yě sɔ́ énɛ ́ ɔ́ dín é. Bɔ mɛ ɖěbǔ tunwun énɛ́ ɔ,́ lě e é jɛ gbɔn
é, nǔ e è sɔ́ linlin énɛ ́ ɔ́ ɖó ayi mɛ nú mɛ é, è nǎ tɛńkpɔń bó ná dó
zɔń bɔ è nǎ xo ɖɛ ɖé ɖo agun mɛ, abǐ ɖo wěmaxɔmɛ. Bɔ yě jló ná…
Un lin ɖɔ Plɛsibitelyɛɛ́n lɛɛ́ ɖɛwéma ɖé wɛ, abǐ nǔ mɔȟunkɔtɔn ɖé,
bɔ mɛjítɔ́ lɛɛ́ ylɔ́ hwɛ wě—wě—wěmaxɔ ɔ́ ɖó yě jló ná yí gbe ɖɔ è nǐ
xo ɖɛ élɔ́ ɖo wěmaxɔmɛ ǎ. Bɔ Mɛtodísu yɛhwenɔgán élɔ́ ka nyí nya
nǔnywɛt́ɔ́ mɛxó ɖé, bɔ é sí te bó ɖɔ, “Énɛ́ ɔ́ sɔgbe ǎ.” É ɖɔ, “É sɔgbe
xá sɛń dodó to ɔ́ tɔn ǎ.” É mɔ ɖɔ jɔhɔn tɔn ɖo nyinyi wɛ. É ɖɔ, “É cí
ɖi Mɛtodísu gun mǐtɔn mɛ ɖɔhun,” é ɖɔ, “ɖo Mɛtodísu gun mǐtɔn mɛ
ɔ,́” é ɖɔ, “mɛ mǐtɔn lɛɛ́ gěgé nɔ́ ɖo xó ɖɔ dó afɔklɛń Hollywood tɔn
wú wɛ, bɔ yětɔn lɛɛ́ kanwe afɔtɔn ɖo kanwe ko jí ká nɔ́ yi kpɔń gbɔn
ɖěbǔ.”
380 Ani wɛ ka ɖo do jɛ wɛ? Yě jó élɔ́ ɔ́ dó. Énɛ́ ɔ́ sɔgbe pɛṕɛṕɛ.́ Yě jó
énɛ́ ɔ́ dó.
381 Un ɖo xó ɖɔ wɛ ɖo fí pɛṕɛṕɛ ́ ɖo xɔ élɔ́ mɛ, ayisɔnmɔ, nú agungán
afɔsɔɖ́ótetɔ́ Mɛtodísu gun ɖaxó bǐ e tíin ɖo Falls City lɛɛ́ ɖokpó tɔn,
Mɛtodísu gun e ɖo yɛ linu hú ɖě lɛɛ́ bǐ e ɖo Falls City lɛɛ́ ɖokpó é.
Bó ná dó xlɛ ́ ɖɔ, Mɛtodísu lɛɛ́ xweta wɛ nyí xweta e bɔ dó mǐtɔn

wú ɖo fínɛ,́ Pantekotísu lɛɛ́ tɔn. Bɔ é ɖɔ, “Ɖo St. Louis, Missouri ɔ,́
yě bló nǔgbéjékpɔń ɖé, sun atɔn abǐ ɛnɛ mɔ̌ ɖíe, bó wá mɔ do nú
nǔ.” Nya énɛ́ ɔ́ sixú kó ɖo ayǐjínjɔń ɖo fí zǎnzǎn din. É nyɔ,́ é wɛ
nyí xɔgbígbázɔẃatɔ́ e ɖo élɔ́ ɔ́ gbá wɛ, ée ɖo xɔ ɔ́ blóɖó nú mǐ wɛ é.
Mɛtodísu Main Street tɔn, fí e tɔn é nyí é, fí e Nɔví súnnu Lum kpódó
yě kpó nyí agunnukɔntɔ́ ɖe é. Gbɔn mɔ̌ mǐ wá mɔ énɛ́ ɔ,́ ɖo énɛ́ ɔ́
mɛ, ɖɔ jí un ɖi ɖɔ Mɛtodísu lɛɛ́ kanɖé gban mɔ̌ ɖo kanwe ko jí wɛ
ɖo nǔgbéjékpɔń ɖé mɛ, ɖɔ jí, dobanúnǔkpɔń St. Louis tɔn ɖé ɔ,́ é ɖe
xlɛ ́ ɖɔ Mɛtodísu lɛɛ́ kanɖé gban jɛ jí ɖo kanwe ko jí nɔ́ nu sigáa, bɔ
yětɔn kanɖé koatɔń-nukún-atɔn nɔ nu ahan syɛńsyɛń. Mɛtodísu ɖé!
Bɔ nǔ e kpácá mɛ ɔ,́ hwenu e è blǒ nǔgbéjékpɔń ɔ,́ abǐ nǔlinkpɔń ɖo
súnnu lɛɛ́ kpódó nyɔňu lɛɛ́ kpó tɛńtin ɔ;́ nyɔňu lɛɛ́ ɔ,́ kanɖé gban wɛ,
kanɖé gban jɛ jí ɖo kanwe ko jí, hwenu e súnnu lɛɛ́ nyí kanɖé wǒ mɔ̌
ɖo kanwe ko jí é. Nyɔňu e nɔ nu sigáa bó nɔ́ nu ahan lɛɛ́ sukpɔ́ hú
súnnu lɛɛ́. Kanɖé gban ɖo kanwe ko jí, kanɖé gban jɛ jí ɖo kanwe ko
jí, nyɔňu lɛɛ́ sukpɔ́ hú súnnu lɛɛ́.
382 Din ɔ́ ényí mǐ ká wá Mawuxówéma ɔ́ kɔn kpan nukɔn cokoto-
aságli dídó, kpódó ɖakpikpa, kpódó nǔ mɔȟunkɔtɔn tɔn lɛɛ́ kpó, mi
mɔ a, ɖo fí e sísíɖónúmawu, nyɔňu e ɖe kúnnu nú sísíɖónúmawu
kpódó mǐmɛ́ kpó lɛɛ́ ɖe ka lo? Wěnyinyi hwenu lɛɛ́ kpódó nǔ ɖěvo
lɛɛ́ bǐ kpó, mɛnúɖiɖɔ, xógblóɖiɖɔ lɛɛ́, ma kpé wú bó hɛn ɖɛ̌ yě ɖésúnɔ
tɔn. Ɖɛ̌ mɛtɔn nɔ́ ɖo xó wlí ɖɔ wɛ lobo nɔ ɖo mɛ nú ɖɔ wɛ, bó nɔ́ ɖo yi
dě yi dě bló wɛ. Súnnu lɛɛ́ ka lo? Wěnyinyi hwenu lɛɛ́, gɔlúfu xixo lɛɛ́,
ɖo kɔx́o fínɛ ́ kpódó nǔsísɔ́ agboɖe kpó, bó nɔ́ dó awu e vɛ́ kpínkpɔń
xóxó kpɛví kpɛví lɛɛ́, kpódó nyɔňu énɛ́ lɛɛ́ kpó ɖo sa ɖi wɛ ɖo hɛnkɛń
dɔň é kpó. Abǎ jɔ!
383 Mi mɔ sébláblá kwíji kwíji yě dɔn dó kɔ nú mawuxójlátɔ́ énɛ ́ ɔ́
a, mawuxójlátɔ́ e ɖo gankpá mɛ, zǎnzǎn din é? Ɛɛn, nya ce. Un ɖi ɖɔ
xó énɛ́ ɔ́ ɖo kɔ nú nya énɛ́ ɔ́ ǎ. Ani wɛ é ká wa? Nɔví súnnu énɛ́ ɔ́
wɛ…Un sixú kpé wú bó flín nyǐkɔ tɔn ǎ…[Mɛɖé ɖɔ, “Dan Gilbert.”—
Wěmaɖetɔńtɔ.́] Ɛɛn. Dan Gilbert, mawuxójlátɔ́ e ɖo gankpá mɛ é.
Hwenu e nya énɛ́ ɔ́ kan wezun wá hu Dan, ɖo fí sun we ɖé wá yi é,
bɔ din ɔ́ asi tɔn ɖo vǐ ná ji wɛ. Nǔgbó ɔ,́ Dan kú, yě sixú dó hun nú
yɛy̌ɛv́í ɔ́ din ǎ. Éyɛ ́ nyɔňu ɔ́ ɖɔ ɖɔ jí Dan hwlɛń kan xá émí, bɔ énɛ́ ɔ́
wɛ nyí éyɛ ́ sín…“Dan sín yɛy̌ɛv́í énɛ ́ ɔ́ nyí.” Nǔ mɔȟun…Un ɖi nǔ nú
énɛ́ ɔ́ hú ɖɔ má ɖi nǔ ɖɔ a—ɖɔ a—avǔnsákɔwó ná ɖó ahwannɛ́ fún ǎ.
Éeǒ, nya ce. Un ɖi ɖɔ nǔvú wɛ. Un ɖi ɖɔ Mawu gbɛtɔ́ wɛ Dan Gilbert
nyí. Bɔ un ɖi ɖɔ sébláblá awǒvi tɔn nɛ.́
384 É cí ɖi nǔ énɛ́ e yě ɖo tíntɛńkpɔń wɛ bó ná kpa ɖɔ dó ɖɛxixo élɔ́
lɛɛ́ wú é ɖɔhun. Yɛhwenɔgán Mɛtodísu—Mɛtodísu mɛxó énɛ́ ɔ́ nywɛ́
nǔ i sɔ mɔ̌ bó ná dó mɔ nǔ jɛ énɛ ́ ɔ́ mɛ. Ényí é kó bló wɛ ɔ,́ ényí è ko
yí gbe ná wɛ ɔ,́ nǔ ɖěvo jɛń ná kó hɛn linlin énɛ ́ ɔ́ wá. Énɛ́ ɔ́ sɔgbe.

385 É cí ɖi mɛɖéeklánɖóvo-númɛɖé sín tagba e ɖo Tofɔligbé é ɖɔhun
pɛṕɛṕɛ,́ nǔ ɖokpó ɔ.́ Un ɖi ɖɔ gbɛtɔ́ lɛɛ́ ɖó ná nɔ yěɖée sí. Un ɖi ɖɔ
akɔta élɔ́ ɔ́ nɔ́ nɔ te nú mɛɖésúsíninɔ. Un dó hwɛ Mɛɖaxó Kennedy ɖó
é sɛ ́ ahwangɔnu lɛɛ́ dó wú ǎ. É ɖo mɔ̌ có ɔ,́ un nyí ée nyí—ée nyí “new
dealer” ɖé ǎ, un nyí Démocrate ǎ. Un nyí Républicain ǎ. Klísusɛntɔ́ wɛ
un nyí. Hǔn un ɖo…Amɔ̌ un ɖi énɛ ́ ɔ́ ǎ. Un ɖi ɖɔ mɛ agbaza sinmɛnɔ
lɛɛ́ ɖó ná kó sa vǐɖaxó sín acɛ yětɔn lɛɛ́ nú nǔ mɔȟunkɔtɔn, lɔ ǎ. Ée
nyí—ée nyí Républicain lɛɛ́ sín toxóɖɔgbɛ́ wɛ ɖ’ayǐ. Hun Ablaham
Lincoln tún kan nú mɛ élɔ́ lɛɛ́ ɖó é nyí nya sísíɖónúmawutɔ́ ɖé wútu.
Un lin ɖɔ yě ɖó ná kó tɔ́ dó toxóɖɔgbɛ́ yětɔn wú vɔv́ɔ́ ényí yě ná da
akɔ ɔ́ nɛ.́
386 Amɔ̌ má ɖɔ nǔ ɖokpó nú mi, súnnuví énɛ ́ ɔ́ ɖo fínɛ ́ ɖó énɛ ́ ɔ́
wú kpowun ǎ, wěmaxɔmɛ yětɔn lɛɛ́. Toví wɛ súnnuví énɛ ́ ɔ́ nyí.
Amɛlíkanu wɛ é nyí. Mɛɖésúsíninɔ nú mɛ bǐ élɔ́ ɔ́ nyí. Agbaza sinmɛ
gbɛtɔ́ ɖé tɔn ɖó ná kó ná vogbingbɔn ɖě ǎ. Mǐ mɛ bǐ…“Mawu,” ɖɔ,
“gbɛtɔ́ ɖokpó géé jí wɛ, è ɖǒ hun bǐ, akɔta lɛɛ́ bǐ gbɔn.” Mǐ mɛ bǐ
wɛ nyí ɖokpó. Amɔ,̌ súnnuví énɛ ́ ɔ,́ sɔj́a wɛ é nyí. Ahwanyitɔ́ xóxó
ɖé wɛ é nyí. É fun ahwan dó nǔ e sɔgbe é tamɛ. É ɖó acɛ bó ná yi
wěmaxɔmɛ. Énɛ́ ɔ́ sɔgbe. Amɔ̌ é ɖó wěmaxɔmɛ gěgé bɔ é sixú kó yi.
387 Nǔ e nǔ ɔ́ nyí é nɛ.́ Ényí mi yi nɔ gǔdo ná ɔ,́ agunnyíkɔ éhɔńmɛ
tɔn élɔ́ sín nǔ e ɖo te ɖo fínɛ ́ ɔ,́ énɛ ́ ɔ́ wɛ ɖo linlin énɛ ́ ɔ́ sɔ́ ɖó ayi mɛ
nú mɛ lɛɛ́ wɛ. Aniwútu? Yě ɖo jɔ lɛ ́ nú akɔ e agbaza simɛnɔ lɛɛ́ da sín
Républicain lɛɛ́ jí yi jɛ Démocrate lɛɛ́ jí, bɔ yě ɖo vǐɖaxó sín acɛ yětɔn
sa gbɔn jǐ tɔn wɛ. Nǔgbó ɔ́ pɛṕɛṕɛ.́ Yɛsinsɛn ɔ́ má ɖo fí…
388 “Mɛ e ɖó nǔnywɛ́ é.” “Mɛ e ɖó nǔtunwuntunwun é.” Pɛṕɛṕɛ.́ É cí
agun élɔ,́ xweta éhɔńmɛ tɔn élɔ́ ɖɔhun pɛṕɛṕɛ,́ bó nɔ́ ɖo éɖée sá wɛ.
Mi sixú mɔ nǔ e ɖo na jɛ wɛ é mɔ wɛ ǎ cé?
389 È na bo ɖo yǐyí ɖó kan jí wɛ ɔ́ é kan mì ǎ. É kó jǎwe. Uh-huh.
Ɛɛn. Ani wɛ ka ɖo do jɛ wɛ? Nɔ ce nyɔňáxónɔ nɔ ɖɔ ɖ’ayǐ, “Mi sɔ́ nǔ
e nyí awǒvi tɔn n’i.”
390 Nya ɖokpó wɛ wa nǔ ɖokpó géé e xwe ali é, é wɛ nyí Castro ɖo
fínɛ.́ Ɛɛn, nya ce. É yi fínɛ.́ Bɔ mɛtamɛtakplɔń sín mɛ sɔ́ kpotín ɔ́ kpódó
nǔ lɛɛ́ bǐ kpó e…é ɖo siká sín axi jí, ɖi ɖo Amɛlíkatokpɔn Kplékplé
lɛɛ́ mɛ ɖɔhun. Ani wɛ é ná kó wa? É xɔ akwɛx́ixɔwéma énɛ́ lɛɛ́ bǐ. É
ba akwɛ́ ɖo ali e é sixú kó gbɔn é bǐ xo. Ani wɛ é ká wa lo? É kpa
akwɛ́ bló, bó ɖyɔ́ ɛ. Bó lɛ ́ lɛ ́ kɔ ná wá. Nǔ ɖokpó géé e akɔta élɔ́ sixú
kó bló ɔ́ nɛ.́
391 Mi ɖótó Life Line zǎnzǎn ɖě ɔ́ a? Ani o, mi tunwun a, é cí ɖi mi
nɔ sa akwɛx́ixɔwéma ɖó siká jí ɖɔhun. È ko bɛ́ akwɛx́ixɔwéma lɛɛ́. Bɔ
acɛkpikpa égbé tɔn élɔ́ ɔ́ ɖo akwɛ́ zán wɛ din nú étɛ?́ Nú takwɛ́ ɖěe
yě ná cyán ɖo xwe kanɖé mɛ bɛ́ sín din é. Xó tɔn fó. Énɛ ́ ɔ́ Life Line

jí wɛ sín Washingtɔn, DC tútútú, gbɔn akɔta ɔ́ jí. Takwɛ́ lɛɛ́, é wɛ yě
ɖo zǐnzán wɛ, bó ɖo tíntɛńkpɔń wɛ bó ná xɔ toɖěvomɛ sín…É nyɔ,́ yě
ɖo mǐmá wɛ gbɔn fí bǐ kpowun. Mi ma ɖo mimɔ wɛ ǎ cé? Nǔ e yě—
nǔ e yě ná wa ɔ́ nɛ ́ pɛṕɛṕɛ.́ Mi mɔ a? Étɛ ́ ka wɛ? Din ɔ,́ ényí akɔta élɔ́
ká ɖu axɔ́ hǔn, nǔ ɖokpó géé e é sixú wa ɔ́ wɛ nyí ɖɔ é ní ɖu axɔ.́ Nǔ
ɖokpó géé e é sixú wa ɔ́ wɛ nyí ɖɔ é ní ɖu agban.
392 Nǔ ɖokpó géé e xwe ali bɔ è nǎ wa ɔ́ nɛ,́ é wɛ nyí ɖɔ è nǎ ɖyɔ́ akwɛ́
ɔ.́ Amɔ̌ yě ká ná bló, ɖo acɛkpikpa élɔ́ glɔ́ ǎ. Katolíka gun Hlɔm̌a tɔn ɔ́
wɛ ɖó siká e ɖo gbɛ́ ɔ́ bǐ mɛ. Bɔ nǔ e yě ná wa ɔ́ wɛ nyí ɖɔ yě ná sa bǐ,
“Nya dɔkunnɔ,” kpódó kpikpotɔ́ kpó, “ayǐkúngban jí tɔn lɛɛ́,” ɖi lě e
Mawuxówéma ɔ́ ɖɔ gbɔn é ɖɔhun. Ani wɛ yě ná wa, cóbɔ é ná gú yě,
Brown kpódó Williamson kpó sín Azɔ sín Azɔw̌axwé ɔ,́ gěgé yětɔn wɛ
nyí Katolíka, gbɔn ɖěbǔ, kpódó nǔ ɖěvo élɔ́ lɛɛ́ bǐ kpó, ani wɛ yě ká
ná wa? Yě ná yí gbe nú énɛ́ ɔ,́ bɔ yě ná mɔ akwɛ́ ɔ́ yí ɖo Hlɔm̌a sí, bɔ
énɛ ́ ɔ́ é sa vǐɖaxó sín acɛ tɔn ɔ́ nɛ.́ Hlɔm̌a ɖo gǔdo n’i. Ɛɛn, nya ce. É
ná nɔ gǔdo n’i. Bɔ yě kó ɖo gbekplíkplí dó wɛ din bɔ é kpé, lobo ko
ɖo lǐlɛĺílɛ ́ dó yě wɛ bɔ é kpé, bó kó ɖo hinhɛn wá azɔw̌axɔsá tɔn wɛ.
Mi kpɔń nǔ e byɔ́ wɛ Mɛɖaxó Kennedy ɖe é.
393 Bɔ nú mi mɔ élɔ́ ɔ́ e jɛ, ayisɔnmɔ ɔ,́ é sɔ́ byɔ́ ɖɔ è nǐ lɛ ́ da akɔ ɖě
ǎ. Étɛ ́ è nǎ da akɔ dó wa ná? Hwenu e, yě wlán dó xójláwéma mɛ,
bó ɖe xlɛ ́ ɖɔ nǔgbó wɛ ɖo agbawungba é, bɔ yě ká gbɛ́ ɖɔ émí kún
ná wa nǔɖé d’é wú ó. Hwenu e, yě ɖe xlɛ ́ ɖɔ nǔgbó wɛ ɖɔ è ko hízí
mɔ e gbɔn akɔta ɔ́ mɛ lɛɛ́ ɖó te, ɖɔ ahizi sín akɔ wɛ yě da nú Mɛɖaxó
Kennedy é. Mawuxówéma ɔ́ má ɖɔ ɖɔ jí é ná wá gbɔn mɛflúflú jí
ǎ cé? Dandan, akɔdida ahizi tɔn. Din ɔ,́ un sɔt́a Démocrate lɛɛ́ sín
toxóɖɔgbɛ́ ɔ́ káká bó ná sɔt́a Républicain lɛɛ́ sín toxóɖɔgbɛ́ ɔ́ ǎ, amɔ̌
xójɔxó e ɖo Mawuxówéma ɔ́ mɛ lɛɛ́ xa wɛ un ɖe. Étɛ ́ è nǎ da akɔ dó
wa ná? Yě nɔ́ tunwun mɛ e ja fínɛ ́ nɔ gbé.
394 Mɛ nabí ɖo mi mɛ flín televizyɔɔ́n sín nǔwiwa e mɛ è ɖǒ nyɔňu
we ɖe é? Bɔ ɖokpó ɖɔ, “Un na da akɔ nú Mɛɖaxó….” Abǐ, Gbagbɔńɔ
nyɔňu ɖé ɖɔ, “Un ná da akɔ nú Mɛɖaxó Kennedy.”

Yě ɖɔ, “Aniwútu?”
395 É ɖɔ, “Ɖó un lin ɖɔ é nyí nya ɖé bó nywɛ́ nǔ i hú Mɛɖaxó Nixon.
É ná nyí Togán e nyɔ́ hú gǎn é ɖé.”
396 Énɛ́ ɔ́ gúdo ɔ́ é ɖɔ, “Katolíka nyɔňu ɖé ɖíe. ‘Mɛ̌ wɛ a nǎ da akɔ
ná?’”
397 É ɖɔ, “Katolíka wɛ un nyí, Hlɔm̌a Katolíka ɖé, Katolíka gbejínɔtɔ́
ɖé.” É ɖɔ, “Bɔ un ka ná da akɔ nú Mɛɖaxó Nixon.”

“Aniwútu?”

398 É ɖɔ, “Ɖó, un lin ɖɔ Mɛɖaxó Nixon ná nyí Togán e nyɔ́ hú gǎn é
ɖé ɖó nǔ lɛɛ́ kó má ɛ. É tunwun kɔnɖókpɔḱplɔń ɔ́ hú.” Nyɔňu énɛ́ ɔ́
ɖó nǔvú.
399 Un ɖó Xó…nǔ e yě nɔ́ ylɔ́ ɖɔ, Xójɔxó Nǔɖiɖi Mǐtɔn Tɔn Lɛɛ́,
Katolíka wéma ɖaxó bǐ e è sixú xɔ é wɛ. Bɔ è ɖɔ ɖ’é mɛ fínɛ,́ “Ényí
Katolíka ɖé ɖe bó zé alɔ dó jǐ, ée ɖo gǎntɛn hwlɛń xá Gbagbɔńɔ ɖé é;
ényí Katolíka ɖé da akɔ nú Gbagbɔńɔ ɔ,́ è nǎ nya yě tɔń sín kɔnɖókpɔ́
Katolíka gun ɔ́ tɔn mɛ.” É sɔgbe. “Bɔ ényí Katolíka we ɖe bó ɖo gǎntɛn
hwlɛń wɛ nú azɔw̌atɛn ɖokpó ɔ,́ yě ná cyán Katolíka e ɖo gbejí nú
‘agun nɔ’ ɔ́ hú gǎn ɔ́ bó da akɔ nú yě.”
400 Mi mɔ lě e é ɖe gbɔn a, mɛflúflú énɛ ́ ɔ,́ nǔ e yě ɖo tíntɛńkpɔń
wɛ bó ná wa é? È nǎ má akwɛ́ nú mɛ, bó ná dó xɔ mɛ. Aniwútu? Yě
ɖotíntɛńkpɔń wɛ bó ná gba ɛ. Bɔ yě ɖo bǐbló wɛ, bɔ é kó gba. Bɔ étɛ ́
ká wɛ? É ɖo siká sín axi jí. Bɔ Katolíka gun ɔ,́ gǎn ɖě bɔ dó ɖě wú,
é wɛ ɖó sika gbɛ élɔ́ bǐ tɔn. [Mɛɖé ɖɔ, “Dɔláa lǐva kɛnnɛ tántɔn.”—
Wěmaɖetɔńtɔ.́] Dɔláa lǐva kɛnnɛ tántɔn. Fí e mi ɖe ɔ́ nɛ.́ È nǐ vɛ ́ kó lɛ ́
kɔ ná wá siká sín axi jí tlɔlɔ, bɔ mi mɛ lɛɛ́ ɔ́ mi ná hɛn xwé mitɔn lɛɛ́
kpódó nǔ lɛɛ́ kpó wú nǔgbó, amɔ̌ mi nyí Katolíka gun ɔ́ tɔn. Akɔta ɔ́
nyí Katolíka gun ɔ́ tɔn. Nǔ ɔ́ bǐ kpéte jí wɛ è ɖǒ alɔ gbɔn mɔ̌ pɛṕɛṕɛ,́
gbɔn akwɛ́ yětɔn gbla mɛ. Mawuxówéma ɔ́ má ɖɔ xó dó énɛ́ ɔ́ wú ǎ
cé? Akpajlɛ ́ e Mawuxówéma ɔ́ sɔ́ ɖó nukɔn nú mǐ ɔ́ nɛ.́
401 Nǔ e un ɖo tíntɛńkpɔń wɛ bó ná ɖɔ, nɔví súnnu, égbé é. Yě ná ɖɔ,
“Énɛ́ ɔ́ ná bló bɔ é ná nyí agun e nyɔ́ é ɖé. É ná kɔn Gbagbɔńɔkplɔń ɔ́
ɖó kpɔ.́” É nɔ́ nyɔ́ kpɔń ɖo nukún xololo wú nǔgbó, amɔ̌ nǔnywɛ́ gbɛ
élɔ́ tɔn ɔ́ xlonɔxó wɛ é nyí ɖo Mawu nukɔn.
402 “Bɔ é nyɔ́ Mawu nukún mɛ, ɖɔ gbɔn wɛn élɔ́ e dó wɛ mǐ ɖe bɔ
gbɛtɔ́ lɛɛ́ nɔ mɔ dó mɔ xlonɔxó ná é gbla mɛ ɔ,́ è nǎ hwlɛń mɛ e bú
lɛɛ́ gán,” gbɔn Mawu sín azɔ,̌ ée É ɖe gbe ná ɖo Agun Tɔn mɛ é jí, bó
ná dó gbá Agun ɔ́ ɖó jijɔ yɛ li jí tɔn élɔ́ lɛɛ́ jí bó má nyí ɖo nǔɖěbǔ e
nyí ayǐkúngban ɔ́ tɔn é jí ǎ.
403 Piyɛɛ́ ɖɔ, “Bɔ ɖó mi gló jlǒ akwɛ́ tɔn e nɔ hɛn nǔ gblé bo ɖo
axɔśú ɖu wɛ ɖo gbɛmɛ fí é, bó gló jlǒ hwenu ɖagbe tɔn, vǐví, nǔɖuɖu,
ahannunu, kpódó jlǒ e mǐ ɖó é kpó. Mi ko gló énɛ́ ɔ.́ Bɔ din ɔ́ mi nyí
gbǐgbá ɖó te ɖo nǔ e ná ná bɔ mi ná nɔ gbɛ é mɛ. Agun ɔ́ wlán énɛ́ ɔ́
sɛ ́ dó wɛ un ɖe,” wɛ é ɖɔ. Fí e mi ɖe ɔ́ nɛ.́ Mi ka ko xa a? Mi ko mɔ nǔ
jɛ mɛ a? Mi ka se hwenu e mǐ xa ɖo gǔdo fí ɖo Piyɛɛ́ Wegɔ́ ɔ́ mɛ é a?
Mi vɛ ́ kó ɖótó nǔ e ɖɔ wɛ é ɖe ɖo fí é, nɛ ̌ nǔ e è wlǎn dó fí ɔ́ nyɔ́ kpɔń
sɔ nɛ,́ lě e é—é wlán sɛ ́ dó gbɔn é. É sɔgbe. Mi ɖótó e din hwenu e é
ɖo xó ɖɔ wɛ é. É sɔgbe.

Piyɛɛ́, nyɛ Sinmɔɔ́ Piyɛɛ́, ée nyí mɛsɛntɔ́ bó nyí mɛsɛd́ó Jezu
Klísu tɔn ɔ,́ é wɛ wlán wěma élɔ́ sɛ ́ dó mɛ e…è nǎ nǔɖiɖi xɔ

akwɛ́ mǐtɔn ɖɔhun gbɔn azɔ̌ jlɔj́lɔ́ e Mawu mǐtɔn Mɛhwlɛńgántɔ́
Jezu Klísu wa é gbla mɛ lɛɛ́ é:
…fífá ní—ní nyí nǐná mi bónú é túnflá ɖó Mawu, kpó ée nyí

Aklúnɔ mǐtɔn Jezu Klísu kpán e mi tunwun ɔ́ wú,
Lě e—e hlɔňhlɔń mawunyínyí tɔn tɔn kó ná nǔ bǐ mǐ gbɔn ɔ…́

404 Mɛ̌ wɛ ná ɖu gǔ ayǐkúngban ɔ́ kpódó nǔ lɛɛ́ bǐ kpó tɔn? [Mɛɖé ɖɔ,
“Mɛɖeɖóvo lɛɛ́.”—Wěmaɖetɔńtɔ.́] Dódó. “Ée nɔ ná…” Ɛɛn. É sɔgbe.

…e nɔ ná nǔ e ɖo tají bɔ mǐ ná dó ɖó sísíɖónúmawu ɖo gbɛzán
mǐtɔn mɛ ɔ́ bǐ mǐ, é wɛ nyí ɖɔ é bló bɔ mǐ tunwun éyɛ́ e ylɔ́ mǐ
bónú mǐ ná ɖó mǐmá ɖo susu yi susu mɛ é:
Mɔ̌ wɛ é dó akpá ée nyí ɖaxó ɖaxó e…xɔ akwɛ́ lɛɛ́ nú mǐ

gbɔn: énɛ ́ ɔ́ gbɔn élɔ́ lɛɛ́ jí ɔ́ mǐ ná sixú ɖó mǐmá ɖo ninɔmɛ
mawunyínyí tɔn mɛ, hwenu e mǐ ná sixú gló jlǒ e nɔ hɛn nǔ gblé
(Mi ɖótó énɛ ́ ɔ.́) bo ɖo axɔśú ɖu wɛ ɖo gbɛmɛ fí é.

405 Jlǒ akwɛ́ tɔn, jlǒ nǔ ɖaxó ɖaxó lɛɛ́ tɔn, jlǒ kpódó è nǎ nyɔ́ to
nukún mɛ kpó, nǔ élɔ́ lɛɛ́ kó kú nú nǔɖitɔ́ ɔ.́ Mǐ nɔ́ kéya ná ǎ. Goxɔ
oo xwé kpɛví oo, aniwú un ka ɖó ná kéya ná; un kú oo un ɖo gbɛ oo,
un syɔ́ oo un kú tɔ oo? Nǔ e nɔ́ myá nukún nú mì ɔ́ ɖíe, Axɔśúɖuto
Mawu tɔn. Un hɛn xwé ce oo, un hɛn xwédo ce oo, un hɛn nǔɖěbǔ e
é nyí oo, mi gbɔ nú má hɛn Klísu, nukúnɖíɖó mǐtɔn nú Susu.
406 Gbǎ mì ɖó te, Aklúnɔ e, ɖo Élɔ́ ɔ́ mɛ. Gbɔ nú Klísu ní nyí Ta ce,
bó ná ɖo azɔ̌ wa wɛ gbɔn jǐ ce. Ɖo dodó ce jí ɔ,́ nǔɖiɖi ce e ɖo Éyɛ́
mɛ ɔ,́ gbɔ nú jijɔ ɖagbe, nǔtunwuntunwun, mɛɖéejíɖuɖe, suúluɖíɖó,
sísíɖónúmawu, kpódó wǎn yí nú nɔví kpó ɔ,́ yě ní wa azɔ̌ ɖo nyɛ mɛ,
Aklúnɔ e, é wɛ nyí ɖɛ ce. Un nɔ kéya ná ǎ; un kú oo un ɖo gbɛ oo,
un syɔ́ oo un kú tɔ oo; agunnyíkɔ oo, agunnyíkɔ ma ɖó oo; xɔńtɔn oo
xɔńtɔn ma ɖó oo. Mi gbɔ nú Énɛ́ ɔ́ ní wa azɔ̌ ɖo nyɛ mɛ, mi gbɔ nú
Klísu sín jijɔ ɖagbe, nǔtunwuntunwun Tɔn ɔ,́ yě ní sa tɔ tɔń, bónú un
ná sixú kpé wú bó kplɔń nǔ mɛ énɛ́ ɔ́ lɛɛ́.
407 “Ɖó Mawu kó sɔ́ ɖo Agun ɔ́ mɛ, ée nyí mɛsɛd́ó lɛɛ́, gbeyíɖɔ lɛɛ́,
nǔkplɔńmɛtɔ́ lɛɛ́, agunnukɔntɔ́ lɛɛ́, kpódó wɛnɖagbejlátɔ́ lɛɛ́ kpó, yě
bǐ bó ná dó bló nǔ ɖó bɔ nǔ bǐ vɔ ɖ’é wú bó ná dó hɛn jijɔ élɔ́ lɛɛ́ bǐ
wá é mɛ, nú Wǐwa Mawu Ví ɔ́ tɔn sín kpíkpé mɛ énɛ́ ɔ.́” Awǐnnya élɔ́
lɛɛ́ ɖokpó ɖokpó wɛ nyí xɔgbánú e è ɖe sín Mɛ énɛ́ ɔ́ mɛ. Élɔ́ ɔ́ nyí
xɔgbánú Élɔ́ ɔ́ tɔn. Jijɔ élɔ́ lɛɛ́ ɖokpó ɖokpó ɖo Éyɛ́ mɛ, bɔ yě nɔ́ ɖo
sisa sín É mɛ wɛ, wá gbɔn yě mɛ. Amǐ.
408 É xo gan wěwe. Fítɛ ́ élɔ́ bǐ ká mlɛ ́ ali xwe? Amǐ. Mi yí wǎn n’I a?
[Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Mi ɖi nǔ ná a? [“Amǐ.”]
Mi ɖótó, vǐ kpɛví lɛɛ́ mi.

409 Nɔví nyɔňu Kidd ɖɔ, zǎnzǎn din, “Nɔví súnnu Bill, un tunwun nú
un na sixú lɛ ́ mɔ we ǎ.” Énɛ́ ɔ́ ɖibla hu mì. Mi mɔ a? É lin ɖɔ émí ɖo
kpikpo wɛ, bɔ é kpo nǔgbó. Un xo ɖɛ ɖɔ Mawu ní ná jidɔ́ é kpódó
Nɔví súnnu Kidd kpó, nú hwenu gěgé.
410 Má ɖɔ nú mi, mǐ tunwun káká hwetɛńu wɛ mǐ ná lɛ ́ ɖó nɔzo mǐtɔn
lɛɛ́ yi jɛ ǎ. Un tunwun káká hwetɛńu wɛ un ná nɔ kpɔ́ xá mi yi jɛ ǎ.
Mawu sixú ylɔ́ mì sín gbɛ élɔ́ mɛ. É sixú ylɔ́ mì yi sinsɛnzɔ́ gle ɖěvo
mɛ. É sixú ylɔ́ mi ɖo fíɖé. Mǐ tunwun ǎ. Amɔ,̌ mi nú mǐ ná—mi nú
mǐ ná yí élɔ́ ɔ.́ Mi ma nú mǐ ná gbɔ nú élɔ́ ɔ́ gbɔn ta mǐtɔn nu dín ó.
Mi nú mǐ ná sɔ́ énɛ ́ ɔ.́
411 Éénɛ,́ ɖo Mawuxówéma ɔ́ mɛ. É ɖíe, é nɔ́ nyí kpɔńdéwú nú nǔ
ɖěvo lɛɛ́ bǐ. Nú un vɛ́ kó ɖó hwenu bó ná bló kpowun wɛ ɔ!́ Mi sixú
kpé wú bó bló ɖo azǎn ɖokpó gbe ǎ. Mi tunwun mɔ.̌ Amɔ,̌ un sixú
blá nǔ ɔ́ bǐ ɖó kpɔ!́
412 Mi kpɔń, hwenu e mǐ fó kpódó wɛn énɛ́ ɔ́ kpó ɖo fínɛ ́ ɔ,́ mi mɔ
nǔ e Yɛsinsɛn ɔ́ wa ɖo dǒ wú é, mɔ̌ wɛ ǎ cé? Mɛ nabí wɛ ɖo fí ɖo hwe
énɛ́ ɔ́ nu? [Gbɛp̌lékplé ɔ́ ɖɔ, “Amǐ.”—Wěmaɖetɔńtɔ.́] Mi mɔ a? Dódó!
É jɛ te wá tlɔlɔ, bó bló ɖiɖe nǔ ɖokpó ɔ́ tɔn, Wɛnsagun Aklúnɔ ɔ́ tɔn
nɛ ́ ɔ.́
413 Mi mɔ a, nǔgbó wɛ. Mi ma nú é yi dó mi ó. Mi tɔ́ d’é wú, vǐ lɛɛ́
mi. Mi tɔ́ dó énɛ ́ ɔ́ wú. Mi flín, mi gbá ɖó nǔɖiɖi mitɔn jí, jijɔ ɖagbe,
nǔtunwuntunwun, suúluɖíɖó!
414 Din ɔ,́ ɖo fí ɔ,́ un lin ɖɔ un ɖó wěmaxwɛ ɖé ɖo fí ɖ’ayǐ, ényí un
ma jó dó bɔ é flɛ ́ jɛ fíɖé hwenu e un ɖo xó jlá wɛ é ɔ́ nɛ.́ É ɖíe ɖo fí
pɛṕɛṕɛ ́ e. A wa nǔ, nɔví súnnu. A wa nǔ, ɖésú. Ényí mi jló ná—ná
kpɔń jǐ tɔn, bó ná kpɔń ɖɔ nǔɖé ɖo fí bɔ mi ná sixú kpé wú bó…Bɔýá
ɔ́ ɖiɖe tɔn nyɔ́ hú ée ɖo fínɛ ́ ɔ,́ bónú mi ná sixú kpɔń bó wlán nǔ élɔ́
lɛɛ́ ɖě. Un na sɔ́ ɛ tɛ ́ dó jǐ fí, bɔ mi ná sixú kpɔń ɛ bó—bó vɔ́ ɛ wlán
kpó mɔ kpó.
415 Bɔ un jló ɖɔ mi ní sɔ́ ɛ bó kplɔń ɛ, bó jlɛ ́ dó nǔ wú, bɔ énɛ́ ɔ́ gúdo
ɔ́ bó ná wa nǔ gbɔn jǐ tɔn. Mi ma kplɔń ɛ kpowun ó, mi jlɛ ́ dó nǔ wú,
amɔ̌ mi wa nǔ gbɔn jǐ tɔn hwenu e mi na bló é. Mi sɔ́ ɛ kpódó ayijlɔj́lɔ́
kpó nú miɖée. Mi ma nú mi ní ɖɔ, “É nyɔ,́ é nyɔ́ se nú mì” ó. É nyɔ́
se nú mì, nyi lɔ. Amɔ̌ è nǎ ɖótó e, bɔ énɛ́ ɔ́ gúdo ɔ́ bó ná yi i ɔ,́ é gbɔn
vo. Mi mɔ a? Mi mɔ a? É gbɔn vo. Mi mɔ a?
416 Jijɔɖíɖó tɛńwe wɛ ɖe bó ná dó bló taga Mawu tɔn ɔ.́ Agun Xweta
Tɛńwe wɛ ɖe, bɔ Mawu zán bó ná dó kplá Agun ɔ́ wá jijɔɖíɖó élɔ́
kɔn. Bɔ É zán wɛndótɔ́ tɛńwe bó ná dó bló mɔ.̌ Tɛńwe, tɛńwe, tɛńwe
wɛ ɖe. Mi mɔ a? Tɛńwe wɛ nyí—nyí nǔ wa yi fó sín kɛń Mawu tɔn,
bɔ atɔn wɛ nyí kɛń kpíkpé Mawu tɔn. Hǔn, atɔn ɖe, kpódó atɔn atɔn
donu tɛńwe kpó. Hǔn, ɖo nǔlinlɛn linu, yɛ linu, gbɔn Xó ɔ́ jí, gbɔn

kúnnuɖiɖe Yɛsinsɛn ɔ́ tɔn gbla mɛ ɔ,́ bǐ tɔn wɛ wa nǔ ɔ́ yi fó ɖó kpɔ.́
Mi nú mǐ ná kplɔń ɛ.
417 Mi nú mǐ ná ɖó nǔ élɔ́ lɛɛ́ gɔ́ nú nǔɖiɖi mǐtɔn, énɛ ́ ɔ,́ bónú mǐ
ná sixú wá byɔ́ taga blěbǔ Klísu tɔn ɔ́ mɛ; bó ná nyí cícá ɖó kpɔ́
kpódó wǎn yíyí sísíɖónúmawutɔn kpó, xɛsi ɖi nú Mawu, sísíɖíɖó ɖo
ayi mǐtɔn mɛ nú nɔzo mǐtɔn, sísí ɖaxó nú nɔzo mǐtɔn, wǎn yí nú
nɔví súnnu kpó nyɔňu kpó, xógblégblé ɖěbǔ, nǔtí nú é má nyí mǐmɛ́
Yɛsinsɛn ɔ́ tɔn kɛɖ́ɛ ́ wɛ ɖo gbɛ nɔ wɛ ǎ. Mi mɔ a? Mi nɔ zán gbɛ ɖó
kpɔ,́ mi nyí Klísusɛntɔ.́ Mi nɔ zun zɔnlin kpódó nǔɖiɖi kpó. Mi gbɔ
nú jijɔ Mawu tɔn ɔ́ ní sa gbɔn mi mɛ; mi gbɔ nú nǔtunwuntunwun
Mawu tɔn ɔ,́ nú é wá nǔ jlɔj́lɔ́ kpódó nǔ agɔ kpó kɔn. Nú awǒvi sɔ́
nǔɖé ɖó nukɔn bɔ é má sɔgbe xá Nǔwlánwlán ɔ́ pɛṕɛṕɛ ́ ǎ ɔ,́ mi yi jɛ
zɔ ná. Énɛ ́ ɔ́ sɔgbe.
418 Un sixú lin ɖɔ mɛsɛd́ó énɛ ́ lɛɛ́ kún nɔ́ wa nǔ mǐdɛɛ lɛɛ́ ɖɔhun kpɔń
gbeɖé ó. Yě nɔ́ yi ɖi sa, bɔýá ɔ́ súnnu e ma nɔ ɖɔ xó gěgé ǎ wɛ yě nyí,
káká yi jɛ hwenu e yě wá agba ɔ́ jí dó é. Yě nɔ́ zɔn wá bɔ yě nɔ́ wa
nǔ e yě ɖó ná wa é, bó nɔ́ ɖidó. Ɛɛn, nya ce. Yě ɖó hlɔňhlɔń. Yě ɖó
jijɔ. Yě nɔ́ ɖɔ jlɛ xá gbɛtɔ́ lɛɛ́ ǎ. Yě nɔ́ tunwun fí e yě ɖo te ɖe é. Nǔ
ɔ́ bǐ nɛ.́ Yě tunwun mɛ e yě ɖi nǔ ná é. Yě nɔ́ kpo ɖo zɔnlin ɖi wɛ ɖo
Yɛ ɔ́ mɛ. Yě nɔ́ ɖo nǔ énɛ́ kɛɖ́ɛ ́ wa wɛ…
419 Ɖi lě e un ko ɖɔ gbɔn gbadanu ɖě ɔ́ é. È nǎ mi ta kpɛví ɖé lě
kpowun ɔ,́ nǔ e Mawu ɖó ná kó wa ɔ́ nɛ,́ énɛ ́ ɔ́ gúdo ɔ́ nǔɖěbǔ ná ɖó
yě te ǎ. Yě nɔ́ mɔ nǔ ɖɔ dó nǔ wú bó nɔ́ gbéjé nǔ kpɔń, lobo nɔ xo nǔ
kpɔń bó nɔ́ hu ado mǐdɛɛ lɛɛ́ ɖɔhun, nú yě ɖó ná wa élɔ́ ɔ́ abǐ énɛ́ ɔ́ ǎ.
Yě kó yi nukɔn bó kó bló, gbɔn ɖěbǔ. Mawu ní vɛ ́ kó mi ta kpɛví ɖé
lě kpowun ɔ,́ xó kó fó, azɔn ɖokpó tlóló. Aniwútu? Nɛ̌ yě ná kó sixú
tunwun ɖɔ Mawu wɛ mi ta gbɔn? Yě ɖó jijɔ élɔ́ lɛɛ́ bǐ ɖo fí, jijɔɖíɖó
élɔ́ lɛɛ́ bǐ. Bɔ Mawu kó mi ta kpɛví ɖé azɔn nukɔntɔn ɔ́ lě ɔ́ è ko jlɛ ̌ dó
élɔ́ ɔ́ ɖokpó ɖokpó wú, kpódó Xó Tɔn kpó. Yě tunwun ɖɔ Mawuxó ɔ́
wɛ ɖ’ayǐ, bɔ yě ɖidó nɛ.́ É nɔ́ byɔ́ ɖɔ ado nǔ ɖěvo ɖěbǔ tɔn ní hu yě
ǎ. Nú Mawu ɖɔ xó ɔ,́ yě nɔ́ yi. Mǐdɛɛ lɛɛ́ ká nɔ́ ɖɔ xó…
420 Mawu nɔ́ ɖɔ xó nú mǐ, bɔ mǐ nɔ́ ɖɔ, “É nyɔ,́ mǐ ná jɛ jí. Mǐ ná kpɔń
ɖɔ mǐ ná sixú nɔ gbɛ Gbɛ élɔ́ tɔn ají.” Nǔ nukɔntɔn e mi nɔ tunwun
ɔ,́ mɛɖé kó ɖó akpɔ nú mi. É nyɔ,́ dódó, awǒvi nɛ.́
421 Mi ɖó ná kó mɔ ɛ bɔ é ɖo tíntɛńkpɔń wɛ bó ná hɛn mì ɖó zɔ
nú kplé élɔ́ zǎnzǎn élɔ.́ Énɛ ́ ɔ́ ɖó ná jɛ dó mi jí azɔn ɖokpó. Óo,
nǔbláwǔkúnúmɛ! É byɔ́ ɖɔ má fun ahwan nú hwenu ɖokpó ɖokpó
e un ɖɔ kplé ɖé xó é. Bɔ ényí un ná xo ɖɛ nú azinzɔnnɔ ɖé, bɔ mɛɖé
ɖo kúkú wɛ bó má kó mɔ hwlɛngán ǎ ɔ,́ è nɔ tɛ ́ kan azɔn gban sɛ ́ dó
xwé gbe ɖo cɛj́ú wǒ mɛ, ényí yě ná sixú yá wǔ bló gbɔn mɔ̌ ɔ́ nɛ,́ bó
ná dó hɛn mi ɖó zɔ ná. “Óo, Nɔví súnnu Branham, a ɖǒ ná wa lě.”
Amɔ̌ lǐndɔň ɖé ká ɖo axɔ́ nu. Dandan. Ɛɛn.

422 Zǎn ɖě ɔ́ mɛ ɔ,́ è ylɔ̌ mì ɖɔ nyi ni wá tɛn ɖé mɛ. Súnnu
wínnyáwínnyá ɖé, un ɖɔ xó n’i ɖo nɛ̌ è nɔ ylɔ́ ɖɔ, cɔf́u ɖaxó ɖé mɛ,
xwe we ɖé ɖíe. É wá húzú jɛ ahannumúnɔ. Un tunwun súnnuví ɔ,́
súnnuví ɖagbe ɖagbe ɖé, amɔ̌ hwɛhutɔ́ wɛ é nyí. Bɔ gbɔn mɔ̌ nɔ tɔn
tɛ ́ kan sɛ ́ dó. Un lin ɖɔ é kó tɛ ́ kan sɛ ́ dó Doc azɔn we ɖé. Un…É tɛ ́
kan sɛ ́ dó, bɔ yě tɛ ́ kan sɛ ́ dó Billy, bɔ—bɔ ɖo vivɔnu ɔ́ è dǒ wɛn ɔ́
mì. Bɔ hwenu e è dǒ wɛn ɔ́ mì ɔ,́ bó ná dó ɖɔ nǔgbó ɔ,́ un fun ahwan
mɔȟunkɔtɔn ɖo gbɛ ce mɛ kpɔń ǎ, bó ná dó yi súnnuví énɛ ́ ɔ́ gɔń.
423 Bɔ hwenu e un jɛ fínɛ ́ ɔ,́ nyaví wamamɔnɔ ɔ́ sɔ́ sixú tunwun mì ǎ.
Éyɛ ́ nɛ,́ ɖo ayǐmlɔḿlɔ́ ɖo fínɛ ́ nɛ,́ ma ɖo éɖée mɛ, bó ɖo éɖée zán wɛ
hannyahannya kpowun. Tɔ́ tɔn ɖo tíntɛńkpɔń wɛ bó ná dó xúxú wǔ
n’i, bɔ é nɔ́ ɖo ɖiɖɔ wɛ ɖɔ, “Kóɖó.” Bɔ súnnu ɔ́ ká kó ɖó xwe kanɖé
wǒ, xwe kanɖé wěɖokpó mɔ.̌ É nɔ́ ɖo ɖiɖɔ wɛ ɖɔ, “Kóɖó,” lě, bó nɔ́
ɖɔ “mlɔ̌ ayǐ xwíí.” Bɔ é nɔ́ ɖo tíntɛńkpɔń wɛ bó ná sí te. Alɔ tɔn xóxó
kpɛví kpɛví lɛɛ́ kló sɔ mɔ̌ lɛ ́ dó. Súnnuví ɔ́ ɖó kansɛɛ́ sɔ mɔ̌ bɔ é nyí
nǔtí zɛ kansɛɛ́ wú ɖó te ǎ. Wǔjɔnǔ agbaza tɔn tɔn lɛɛ́ bǐ wɛ ɖó kansɛɛ́.
Káká yi jɛ hun e ɖo sisa gbɔn lan tɔn mɛ jí é nyí kansɛɛ́, nǔ bǐ. Bɔ
fí e é ɖe ɔ́ nɛ,́ bó ɖo tíntɛńkpɔń wɛ bó ná sí te, bó ɖo éɖée zán wɛ
hannyahannya gbɔn mɔ.̌
424 Un hɛn alɔ tɔn, un ɖɔ, “Woodrow, Woodrow, Nɔví súnnu
Branham wɛ.”
425 Daá tɔn ɖɔ, “A tunwun i ǎ cé? Nɔví súnnu Bill wɛ. Woodrow,
Nɔví súnnu Bill wɛ.”

É ɖɔ, “Uh. Huh. Uh-uh-uh.” Gbɔn mɔ.̌
426 Bɔ daá tɔn nyi kɔ kpɔń mì bó ɖɔ, “Billy, ganmɛ ko dín kpɛɖé cóbɔ
a wǎ.”

Un ɖɔ, “Ganmɛ ko dín ɖě ǎ. É ɖo fí.” Un ko fun ahwan.
427 Bɔ énɛ́ ɔ́ gúdo ɔ́ súnnuví ɖě lɛɛ́ ɔ,́ súnnuví ɖěvo lɛɛ́ gɔ́ ná, hwɛhutɔ́
lɛɛ́, yě ɖo te ɖo fínɛ,́ mɛ tɔn lɛɛ́ ɖé lɛɛ́. Un ɖɔ, “Mi mɔ a, súnnuví lɛɛ́
e mi, mi sɔ́ nǔ, ɖó mi ná wá tɛn élɔ́ mɛ. É byɔ́ ɖɔ mi ní wá fí pɛṕɛṕɛ.́
Mi mɔ a? Bɔýá ɔ́ é ná nyí kpódó kan—kansɛɛ́ élɔ́ kpó ǎ. É sixú nyí ɖɔ
mi na wá kpódó nǔ ɖěvo kpó, ɖo hɛnkɛń dɔň ɖo ali ɖaxó jí, bó ná ɖo
hun ɖi yi kú, abǐ nǔɖé. É byɔ́ ɖɔ mi ni wá é kɔn.” Mǐ ɖɔ xó nú yě.
428 Un ɖo te bó ná kpɔń nǔ e Yɛ ɔ́ ná ɖɔ má wa é. Un ɖo te. Nǔ
nukɔntɔn ɔ́ mi tunwun a, un mɔ wuntun è mi ta tɔn kpɛví ɔ́ ɖo nyiɖée
mɛ. “Ɖǒ alɔ jǐ tɔn.”
429 Un zɔn bó lɛ ́ dó, bó ɖɔ, “Mi mɛ bǐ ní dó kɔ do.” Yě mɛ bǐ wɛ dó
kɔ do, nyaví atɔn abǐ ɛnɛ wɛ ɖo fínɛ.́
430 Un sɔ́ alɔ ɖó jǐ tɔn. Un ɖɔ, “Aklúnɔ Mawu, gbɔ nú súnnuví ɔ́ ní
wá éɖée mɛ bónú é ná tunwun nǔ e é ɖó ná wa é, cóbɔ é ná byɔ́ ɖɔ

é ní kpé nǔ élɔ.́ É ɖo na kú wɛ. Awǒvi sɔ́ ɛ ɖó ninɔmɛ élɔ́ mɛ, bɔ é
xweyǐgbe. Bɔ é nu ahanmú káká wá kúdonu, bɔ éyɛ ́ ɖíe ɖo ninɔmɛ
élɔ́ mɛ e. Un ɖo ɖɛ xo wɛ ɖɔ Hwi ní kú nǔbláwǔ n’i.” Bɔ hwenu e un
xo ɖɛ n’i ɔ,́ ayǐhɔńgbe tɔn zǎnzǎn ɔ́ é kó ɖo ayǐjínjɔń, bó ɖo xó ɖɔ nú
daá tɔn wɛ.
431 Busty Rogers, ée…Yě ylɔ́ mì wá dotóoxwé fí, é kó lín din ǎ. Un
tɔń yi fínɛ ́ gbe énɛ́ ɔ́ gbe, hwenu e un jlá xó ɖo Milltown dɔň fí e è
gbɔ azɔn nú Georgie Carter kpɛví ɔ́ ɖe é. Mi mɛ bǐ kó flín. Bɔ ɖo fínɛ ́ ɔ́
hwenu e Nɔví súnnu Smith, mawuxójlátɔ́ Mɛtodísu ɖé, ɖɔ, “Nú mɛɖé
kó lɛ yɛhwesin, ɖo Nyǐkɔ Jezu Klísu tɔn mɛ hǔn, mi tɔń sín goxɔ ce
mɛ,” gbɔn mɔ̌ é. Ɖo Totten Ford jǐ fínɛ,́ hwenu e é ɖo kplé énɛ ́ ɔ́ bló
wɛ ɖo jǐ dɔň é. Bɔ, óo, é ɖó hwɛ nú mì ɖó nǔ e mi sixú lin é bǐ wú. Un
ka kɛ nu ɖě ǎ; un yi nukɔn telele. Un ɖó azɔžɔńmɛ ɖé. Aklúnɔ ɔ́ xlɛ ́ mì
nǔmimɔ ɖé. Lɛňgbɔv́í ɖé tíin ɖo fínɛ,́ bó dɔ́ dó fíɖé ɖo gbětótló ɔ́ mɛ.
Mi mɛ bǐ wɛ nɔ́ flín nǔmimɔ ɔ,́ mi mɛ bǐ. Un lin ɖɔ mi nɔ flín. Mi flín i
a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Dandan. É sɔgbe. Énɛ ́
ɔ́ gúdo ɔ́ un wá yi gbɔn gbětótló ɔ́ mɛ dɔň, bó jɛ gbě tɔn mɛ.
432 Un yi Totten Ford. Nɔví súnnu Wright ɖo fínɛ ́ tunwun. Mǐ yi, ma
tunwun nǔ e mǐ ná wa é. Un xɔ aɖǐ gbá kpɛví ɖé, sɛńti wǒ nu. Un ɖo
na tɔń yi fínɛ ́ wɛ, bó ná nɔ te ɖo fínɛ ́ lobo jlá xó ɖo kpekán ɔ́ jí. É ɖɔ
émí xweyǐgbe, ɖo só kpɛví ɔ́ nuvínu, bó ná dó yi wa ajɔ̌ kpɛɖé. Un yi
kpó é kpó. Baputísu gun xóxó ɖaxó ɖé ɖo jǐ dɔň, bó ɖo vɔ.̌ Aklúnɔ ɔ́
ɖɔ nú mì ɖɔ, “Nɔ te ɖo fínɛ.́”
433 Un ɖɔ, “Gbɔ nú mì nu má tɔń sín fí pɛṕɛṕɛ,́ Nɔví súnnu Wright.”
Un nɔ te. É yi nukɔn bó lɛ ́ kɔ wá.
434 Un yi dɔň, bó sixú kpé wú bó hun hɔn ɔ́ ǎ. Un ɖɔ, “Aklúnɔ, ényí
A ɖo fí ɔ,́ A jlǒ ɖɔ nyi ní yi agun ɔ́ mɛ ɔ,́ bo hun hɔn ɔ́ nú mì.” Un
jínjɔń dɔň bó ɖo nǔ lin kpɔń wɛ.
435 Un se bɔ mɛɖé jǎwe; bó zɔn sɛ wá, bɔ é ɖɔ, “A fɔń a? Má ɖɔ nú
we,” bó ɖɔ, “a jlǒ ná byɔ́ agun ɔ́ mɛ wɛ a?”

Un ɖɔ, “Ɛɛn, nya ce.”
É ɖɔ, “Un ɖó cávi ɔ́ ɖo fí.”

436 Un bɛ́ kplé ɖé. Aklúnɔzángbla nukɔntɔn ɔ,́ ɖibla nyí nǔtí jɛ ǎ. Zǎn
nukɔntɔn ɔ́ mɛ ɔ,́ un ɖó kplé ɖé, Nɔví súnnu Wright kpódó xwédo tɔn
kpó. Nǔ nukɔntɔn ɔ́ mi tunwun a, ɖo aklúnɔzángbla ɔ́ sín vivɔnu ɔ,́
yě tlɛ sixú kpé wú bó mɔ tɛnmɛ nú yě bónú yě ná nɔ te ɖo kɔx́o, vɔv́ɔ́
ǎ. Cógancó lɛňgbɔv́í énɛ ́ ɔ́ kó wá sɔ́ éɖée xlɛ ́ ǎ. Nɔví súnnu Hall mɔ
hwlɛngán ɖo hwe énɛ́ ɔ́ nu, agunnukɔntɔ́ e ɖo fínɛ ́ din é, yě mɛ bǐ.
Un kpé wú bó mɔ fí e lɛňgbɔv́í élɔ́ ɖe é ǎ. Hwe ɖé nu gúdo ɔ,́ ɖo Agun
Klísu tɔn mɛ, ɖo só kpɛví ɔ́ sín afɔ kɔ ɔ,́ nyɔňuví kpɛví énɛ ́ e ma kó sɛ

tɛn sín xwe tɛńnɛ sun tántɔn ɖíe ɖokpóó ǎ ɔ,́ é ɖo ayǐmlɔḿlɔ́ ɖo fínɛ.́
Fí e é ɖe ɔ́ nɛ.́ Mi mɛ bǐ tunwun tan ɔ.́ Ɛɛn, nya ce.
437 Bɔ ɖo hwelɛḱɔ énɛ ́ ɔ́ hwenu e Busty Rogers, ahwanfuntɔ́ xóxó
nawun nawun sakasaka ɖé ɖo te ɖo fínɛ…́Un zɔn yi fínɛ.́ Bɔ Nɔví
súnnu Smith sín gbɛǩplékplé ɖo te ɖo fínɛ ́ bó ná dó cá mì ko, bó
ɖɔ slǎmɛ wǔ ce, ɖó un nɔ lɛ yɛhwesin nú mɛ ɖó Jezu sín Nyǐkɔ
mɛ wútu. Un zɔn yi gbɔn babá sin Totten Ford tɔn mɛ, fí e yě ɖó…
[Tɛn vɔťɔ́ ɖo kan ɔ́ jí—Wěmaɖetɔńtɔ.́]…tɔhwín kpɛví ɖé ɖo fínɛ,́ bɔ
é nɔ́ ɖo hlǔnhlún wɛ syɛńsyɛń lě e é sixú kpé wú gbɔn é. Agunvíwú-
kpénukúndótɔ́ we ɖé zɔn yi ɖo kpɔ́ xá mì.
438 Un ɖɔ, “Un ɖo te ɖo fí ɖo hwelɛḱɔ din ɖi mɛ e sɔ́ Nǔwlánwlán
Mímɛ́ Mawu tɔn sín afɔ ɖó te é ɖɔhun.” Un ɖɔ, “Un xa ɖo
Mawuxówéma ɔ́ mɛ ɖo fí fí e Piyɛɛ́ ɖɔ, ‘Mi lɛ ́ kɔ sín hwɛ mitɔn lɛɛ́
gúdo, ɖokpó ɖokpó mitɔn, bó lɛ yɛhwesin ɖo Jezu Klísu sín Nyǐkɔ mɛ
bónú è nǎ sɔ́ hwɛ mitɔn lɛɛ́ kɛ mi’ ɖe é.” Un lɛ ́ kɔ, bó sɔ́ Wěma ɔ́ dó
así nú agunvíwú-kpénukúndótɔ́ lɛɛ́ ɖokpó.
439 Un ɖi zɔnlin yi dɔň, bɔ un ɖɔ, “Mɛɖěbǔ e jló, ée ná lɛ ́ kɔ sín hwɛ
tɔn lɛɛ́ gúdo ɔ,́ é ní sɛ wá.” Un zɔn yi sin ɔ́ mɛ fínɛ.́ Un ɖɔ, “É cí nú
mì ɖi Wɛnsagun lɛɛ́ ɖo ayǐjínjɔń ɖo atínla ɖokpó ɖokpó jí din, bó ɖo
nǔ kpɔń wɛ ɖɔhun.” Óo, mɛ ce lɛɛ́ mi! Hwenu e un ko lɛ yɛhwesin nú
mɛ we abǐ atɔn mɔ̌ ɔ,́ gbɛǩplékplé ɔ́ bǐ, nyɔňu élɔ́ lɛɛ́ kpódó sɛýa gaga
sɛd́a tɔn lɛɛ́ kpó ɖo kɔ, yě wá jɛ sin ɔ́ xo jí, lobo ɖo awǒbóbó kpa wɛ
lélélé. Un lɛ yɛhwesin nú gbɛǩplékplé tɔn bǐ kpéte ɖo Jezu Klísu sín
Nyǐkɔ mɛ. Mi tunwun mɔ.̌ Un ɖó fɔtóo tɔn. Éénɛ.́
440 Étɛ ́ ká wɛ? È nǎ sɔ́ gɔ́ nú jijɔ ɖagbe mitɔn. Mi mɔ a? Mi jó e dó
xwíí. Mawu tunwun lě e é ná wa gbɔn é. Mawu tunwun lě e è nǎ
hɛn nǔ énɛ́ lɛɛ́ wá cicɛ mɛ gbɔn é. Mi gbɔ nú yě ní ɖɔ nǔ e jló yě é.
Vogbingbɔn ɖěbǔ ɖ’é mɛ ǎ. Mi ni vɛ ́ kó kpo ɖo nukɔn yi wɛ kpowun.
441 Busty Rogers ɖo te ɖo fínɛ,́ hwenu e é mɔ énɛ́ ɔ,́ é ɖɔ, “Hǔn un ɖi
nǔ ná kpódó ayi ce bǐ kpán.” Bɔ é zɔn wá byɔ́ sin ɔ́ mɛ, kpódó awu
tɔn ɖagbe ɖagbe kpó ɖo kɔ, bɔ è lɛ yɛhwesin n’i ɖo Jezu Klísu sín
Nyǐkɔ mɛ.
442 Xwe atɔn abǐ ɛnɛ mɔ̌ kó wá yi din, yě ylɔ́ mì ɖo fí bónú má wá
dotóoxwé e ɖo New Albany é. Fí e é ɖe ɔ́ nɛ,́ bó ɖo na kú wɛ, kpódó
kansɛɛ́ kpó, é kó ɖu i bǐ kpowun. Dotóo lɛɛ́ ná ɛ káká yi jɛ ayǐhɔńgbe
tɔn zǎnzǎn, bó ná nɔ gbɛ ná. É ɖɔ, “É ɖo na kú wɛ din.” É ɖɔ, “Wǎ
tlóló din.”
443 Un jɛ te yi xɔ ɔ́ sá, hwenu e un bló é, bó ná dó nɔ te ɖo fínɛ ́ bó
xo ɖɛ. É ɖɔ, “Billy, nyǐ ɖé ɖi lɛ ́ dó ɖo zwe énɛ́ ɔ́ jí.”
444 Bɔ un lɛ ́ kɔ, bó ná kpɔń. Un ɖɔ, “Busty, akɔjijɛ ɖé wɛ. A nǎ kú ǎ.
Akɔjijɛ Hun ɔ́ tɔn hwlɛń we gán.”

445 Un sɔ́ alɔ ɖó jǐ tɔn, bó ɖɔ, “Aklúnɔ Mawu, nɛ ̌ nǔmimɔ énɛ́ ɔ́ ɖo
fínɛ ́ ɖe xlɛ ́ ɖɔ Hwi wɛ ɖo fí nǔgbó gbɔn ɔ́ nɛ.́ Akɔjijɛ Towe wɛ nyí énɛ ́
ɔ,́ élɔ́ ɔ,́ ‘Bɔ wǔ e è gblě E ɔ́ gbɔ azɔn nú mǐ.’” Un ɖó alɔ jǐ tɔn, bɔ azɔn
tɔn nɛ́ gbɔ nɛ.́ È sɛ ́ ɛ dó xwé gbe.
446 Bɔ nú xwe ɛnɛ abǐ atɔn mɔ̌ ɔ,́ xwe ɛnɛ mɔ̌ ɔ,́ é ɖo hweví hu wɛ
gbɔn tɔ kpá tɔ kpá kpódó nǔ bǐ kpó, bó ɖo nukɔn yi wɛ. Bɔ fí e kansɛɛ́
ɔ́ kó ɖe ɖo gbegó kpó adɔgbó kpó kpá ɔ,́ é xo atli, kwín syɛńsyɛń ɖaxó
ɖé ɖo fínɛ ́ ɖ’ayǐ. Dotóo lɛɛ́, dotóo xóxó dotóoxwé ɔ́ tɔn lɛɛ́ ɔ,́ yě ɖɔ n’i
ɖɔ émí ɖó kobáliti masin e na bló bɔ é ná bɔ é, bó ná dó ná ali bónú
nǔɖuɖu sukpɔ́ ná dín ɖo hwe ɖokpó ɔ́ nu. É nɔ́ vɛẃǔ n’i bónú é ná
ɖu nǔ, é nɔ́ byɔ́ ɖɔ é ní ɖu nǔ dɛďɛ.̌ É yi dɔň bónú é ná nyí bǐbló. Un
tunwun ɖɔ é ɖo fínɛ ́ ɖ’ayǐ ǎ.
447 Hǔn hwenu e yě wa azɔ̌ n’i ɔ,́ é bló bɔ é jɛ hǔnhúnhúnhún jí tititi,
bɔ nǔ jɛ jǐ tɔn. É cɛ ́ kplíbɔ́ ɛ akpá ɖokpó gbɔn mɔ.̌ Bɔ nǔ ɖokpó géé
e é sixú wa wɛ nyí ɖɔ é ní ya avǐ yi adaɖé. Bɔ é ɖó nǔwlánnú ɖé,
gbɔn mɔ̌, bɔ é nɔ́ bló, “uh, uh, uh.” Bɔ é tɛńkpɔń bó ná wlán nǔ, bó
ɖo sísɔśísɔ́ wɛ gbɔn mɔ,̌ kpódó alɔ tɔn e ɖo ɖagbe ɔ́ kpó. Amyɔ tɔn
kpáxwé ɔ,́ é cɛ ́ kplíbɔ.́ Bɔ é wlán nǔ, alɔ tɔn: “Jezu hwlɛń gán, xwe
1900 jɛ jí.” Yě kpé wú bó mɔ nǔ jɛ mɛ ǎ.
448 Hǔn din ɔ́ asi tɔn ɖɔ, “Nɔví súnnu Branham, un tunwun nǔ e xó
ɖɔ wɛ é ɖe gbɔn énɛ́ ɔ́ jí ǎ.”
449 Un ɖɔ, “Nɔ e Rogers si, nǔ e ɖɔ wɛ é ɖe ɔ,́ é wɛ nyí ɖɔ xwe 1900
jɛ jí ɔ,́ ɖɔ è ko hwlɛň ɛ gán bɔ è lɛ yɛhwesin n’i ɖo Jezu sín Nyǐkɔ mɛ
ɖo fínɛ.́ Nǔ e ɖo sínsɛń tɔn ná lo wɛ ɔ́ nɛ.́ É ɖo xɛsi ɖi nú kú wɛ ǎ.”
450 Un ɖɔ, “Aklúnɔ Mawu, hwlɛň gbɛ tɔn gán. Un xo ɖɛ, ɖo Jezu sín
Nyǐkɔ mɛ, ɖɔ Hwi ni hwlɛń gbɛ tɔn gán.” Un ɖó alɔ jǐ tɔn. Nǔ jɛ mɛ
jí ɔ́ kɔń sín jǐ tɔn. Hǔnhúnhúnhún tititi ɔ́ xwɛ. Bɔ é fɔń ɖo akánma ɔ́
jí. Bɔ é ɖo afɔ te din, bó ɖo kúnnu ɖe wɛ.
451 Mi ɖó gɔ́ nú nǔɖiɖi mitɔn, jijɔ ɖagbe; mi ɖó gɔ́ nú jijɔ ɖagbe,
nǔtunwuntunwun; gɔ́ nú nǔtunwuntunwun mitɔn, mɛɖéejíɖuɖe;
gɔ́ nú mɛɖéejíɖuɖe mitɔn, suúluɖíɖó ; sísíɖónúmawu, gɔ́ nú
sísíɖónúmawu mitɔn; wǎn yí nú nɔví; gɔ́ nú wǎn yí nú nɔví, Yɛsinsɛn
ɔ,́ bɔ Klísu na wá. Ɖó, ɖo glɔ̌ Tɔn pɛṕɛṕɛ ́ ɔ…́Yɛsinsɛn ɔ́ wɛ nyí Yɛ Jezu
Klísu tɔn ɖo Agun ɔ́ mɛ, bó ná dó ɖe jijɔ énɛ ́ ɔ́ lɛɛ́ xlɛ ́ ɖó alɔnu. Óo,
mɛ ce lɛɛ́ mi!

É ɖíe, gan wěwe xo dín cɛj́ú afɔtɔn e.
Un yí wǎn…Un yí wǎn n’I
Ɖó É tó yí nú mì hwɛ̌

Ɖo káká do fí , cóbɔ mi na nyí nǔɖé.
Bó xɔ…(Ani wɛ É ká wa?)…hwlɛngán nú mì

Ɖo Takágo tín jí.
Nɛ ̌ un ka nyí élɔ́ ɔ́ gbɔn? Ɖó É tó yí nú mì, hwɛ.̌

Un yí wǎn n’I, un yí wǎn n’I
Ɖó É tó yí nú mì hwɛ̌ (Nǔ e zɔń ɔ́ nɛ.́)
Bó xɔ hwlɛngán nú mì
Ɖo Takágo tín jí.

452 Un dó akpá, zǎnzǎn din, nú Éyɛ,́ kpódó ayi ce bǐ kpó, ɖɔ, gbɔn
alɔdó Tɔn gbla mɛ kpódó gbɔn wǔjɔmɛ Tɔn gbla mɛ kpó ɔ,́ un xo ɖɛ
ɖɔ un ná ba ayǐhɔńgbe ayǐhɔńgbe, magbokɔ, káká yi jɛ hwenu e un ná
mɔ ɖɔ nǔbyɔb́yɔ́ élɔ́ lɛɛ́ ɖokpó ɖokpó ɖo sisa wɛ ɖo taga kpɛví xóxó
élɔ́ e nyí ce mɛ dó é, káká yi jɛ hwenu e un ná sixú nyí ɖiɖe xlɛ ́ ɖó
alɔnu Klísu gbɛɖe ɔ́ tɔn ɖé dó é. Ɖó, É húzú jɛ hwɛhuhu nyɛ ɖɔhun,
bónú un ná sixú húzú jɛ…wá húzú jɛ hwɛjijɔ Mawu tɔn, É ɖɔhun. “É
sɔ́ tɛn ce; Aklúnɔ, gbɔ nú má sɔ́ Étɔn lo.” Ɖó, nǔ e tamɛ É kú dó é ɔ́
nɛ.́ Mɛ nabí wɛ ná dó akpá ɖokpó énɛ́ ɔ,́ gbɔn wǔjɔmɛ Mawu tɔn gbla
mɛ? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Kpódó ta mǐtɔn lɛɛ́
ɖo wiwɛ kpó, kpódó alɔ mǐtɔn lɛɛ́ ɖo jǐ kpó.

Un…
453 Un dó akpá tɔn, Aklúnɔ, agun élɔ́ ɔ́ dó akpá tɔn, “Taga blěbǔ Jezu
Klísu tɔn ɔ!́”

Ɖó É tó yí nú mì hwɛ̌
Bó xɔ hwlɛngán nú mì
Ɖo Takágo tín jí. 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

